
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒪᐃ 28, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ, ᑐᒃᓯᐊᕈᓐᓇᖅᐱᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 031 - 2(1): ᐃᖅᑲᓇᐃᔭᖃᑎᒌᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓂᑯᕕᒃᐳᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᓂᒃ ᐊᖏᖃᑎᒌᒍᑕᐅᔪᒥᒃ ᐊᑎᓕᐅᖅᑕᐅᖅᑲᐅᔪᒥᒃ ᐅᑯᓇᓐᖓ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ. ᐊᖏᖃᑎᒌᒍᑕᐅᔪᖅ ᐊᑎᖃᖅᑐᖅ, ᐃᖅᑲᓇᐃᔭᖃᑎᒌᑦ, ᐋᖅᑭᒃᑕᐅᓯᒪᔪᖅ 
ᑕᓯᐅᕐᓯᔾᔪᑕᐅᓂᐊᖅᑐᖅ ᐃᖅᑲᓇᐃᔭᖃᑎᒌᓐᓂᖏᓐᓂᒃ ᑖᒃᑯᐊ ᑲᑐᔾᔨᖃᑎᒌᒃ. 
 
ᖃᐅᔨᒪᒐᓯ, 1999-ᖑᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᐊᑎᓕᐅᕐᓯᓚᐅᕐᓯᒪᒻᒪᑕ ᑲᖏᖅᖠᓂᕐᒥ ᐊᖏᖃᑎᒌᒍᑕᐅᔪᓂᒃ 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓄᑦ. ᑕᐃᓐᓇ ᐊᖏᖃᑎᒌᒍᑕᐅᓚᐅᕐᓯᒪᔪᖅ ᐋᖅᑭᒃᑕᐅᓚᐅᕐᓯᒪᔪᖅ 
ᐊᐅᓪᓚᑦᑎᔾᔪᑕᐅᓂᐊᕐᓗᓂ ᐃᖅᑲᓇᐃᔭᖃᑎᒌᓂᖏᓐᓂᒃ ᑖᒃᑯᓇᓐᖓᑦ ᒪᕐᕉᓐᓄᑦ ᐊᖏᓂᖅᐸᐅᔪᓄᑦ ᐊᒻᒪᓗ 
ᑭᒡᒐᖅᑐᐃᔪᒃ ᐊᖏᔪᓐᓂᒃ ᑲᑐᔾᔨᖃᑎᒌᓐᓂᒃ ᓴᖅᑭᑕᐅᕋᑖᖅᑎᓪᓗᒍ ᓄᓇᕗᑦ. 
 
(ᑐᓵᔨᒃᑯᑦ): ᑕᓪᓕᒪᑦ ᐊᕐᕌᒍᑦ ᐊᓂᒍᕐᓯᒪᓕᖅᑐᑦ ᑕᐃᒪᓐᖓᑦ ᐊᑎᓕᐅᖅᑕᐅᓚᐅᕐᓯᒪᒻᒪᑦ. ᑕᒪᒃᑮᒃ ᓄᓇᕗᑦ 
ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖏᑦ ᖃᐅᔨᖃᑦᑕᕐᓯᒪᓕᖅᑐᑦ ᐊᒥᓱᓂᒃ ᐊᓯᔾᔨᔭᕆᐊᕈᑎᓂᒃ ᐊᒻᒪᓗ 
ᓄᑖᓐᖑᖅᑎᒋᐊᖃᕐᓂᑎᓐᓄᑦ ᐊᖏᕐᓯᒪᓂᕆᔭᑦᑎᓐᓄᑦ ᐃᖅᑲᓇᐃᔭᖃᑎᒌᓐᓂᐊᕐᓗᑕ ᑕᒪᒃᑯᐊ ᐊᑐᕈᓐᓇᕐᓂᑦᑎᒍᑦ 
ᐊᑐᕐᓂᐊᕋᑦᑎᒍᑦ ᐃᑲᔪᕈᑕᐅᔪᓐᓇᖅᑐᑦ ᐃᓄᓐᓄᑦ ᐊᒻᒪ ᓄᓇᕗᒻᒥᐅᑕᐅᔪᓄᑦ. 
 
ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᑕᐃᒃᑯᐊ ᐊᖓᔪᖅᑲᖑᖃᑎᒋᔭᒃᑲ ᑲᑎᒪᖃᑎᒋᓚᐅᖅᑐᒋᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖏᑦ ᐊᖏᕐᓯᒪᒻᒪᑕ ᐃᖅᑲᓇᐃᔭᖃᑎᒌᓐᓂᐊᕐᓗᑎᒃ, ᐊᖏᖃᑎᒌᒃᓯᒪᓕᕐᒥᒐᑦᑕ ᓄᑖᒥᒃ 
ᐊᖏᖃᑎᒌᒍᑕᐅᔪᑦ ᐊᑎᓕᐅᕐᓂᐊᕐᓗᑕ ᐱᓕᕆᖃᑎᒌᒃᑲᓐᓂᕈᒪᓪᓗᑕ ᐃᑲᔪᖅᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑦ. 
ᓄᑖᖑᔪᖅ ᐊᖏᖃᑎᒌᒍᑕᐅᔪᖅ, ᐃᖅᑲᓇᐃᔭᖃᑎᒌᑦ ᐊᑎᓕᐅᖅᑕᐅᖅᑲᐅᔪᖅ ᐅᓪᓗᒥ ᐊᖓᔪᖅᑳᖓᓐᓄᑦ ᐹᓪ 
ᖃᓗᔾᔭᕐᒧᑦ ᐅᕙᓐᓄᓪᓗ. 
 
ᑐᑭᓕᐅᕐᓗᒍ ᐃᓄᒃᑎᑐᑦ, ᐃᖅᑲᓇᐃᔭᖃᑎᒌᒃ ᑐᑭᖃᖅᑐᖅ ᐃᖅᑲᓇᐃᔭᖃᑎᒌᒃ. ᑕᒪᒃᑭ ᓄᓇᕗᑦ ᒐᕙᒪᒃᑯᖏᑦ ᐊᒻᒪ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᐊᖏᕐᓯᒪᒻᒪᑎᒃ ᐃᖅᑲᓇᐃᔭᖃᑎᒌᓐᓂᕐᒧᑦ. ᐊᑲᐅᓂᖅᐸᐅᒻᒪᑦ ᑕᐃᒃᑯᐊ  

ᑲᑐᔾᔨᖃᑎᒌᖑᔪᒃ ᐱᓕᕆᖃᑎᒌᑦᑎᐊᕐᓗᑎᒃ ᐊᒥᑲᓪᓚᐅᔪᓂ ᐱᓕᕆᐊᖑᔭᕆᐊᖃᖅᑐᓂᒃ, ᐃᒪᐃᑦᑐᓂᒃ 
ᓴᓐᖏᓂᖅᑖᐸᓪᓕᐊᓂᕐᒧᑦ ᐊᒻᒪᓗ ᓄᑖᕈᑕᐅᓯᒪᔪᖅ ᐊᑐᓕᖅᑎᑕᐅᓂᖓᓄᑦ. 
 
ᐅᖃᖅᑎ, ᐅᑯᐊ ᒐᕙᒃᑯᑦ ᐊᖏᕐᓯᒪᔪᑦ ᐱᓕᕆᖃᑎᖃᕈᒪᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓂᒃ. 
ᐱᓗᐊᖅᑐᓂᒃ, ᖁᔭᓐᓇᒦᕈᒪᔭᕋ ᐹᓪ ᖃᓗᔾᔭᖅ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑕ ᑲᑎᒪᔨᖏᑦ, 
ᐊᖓᔪᖅᑲᖑᖃᑎᒋᔭᒃᑲ ᐊᖏᕈᓐᓇᓚᐅᕐᒪᑕ ᑕᒪᒃᓱᒧᖓ ᐱᓕᕆᖃᑎᒌᓐᓂᕐᒧᑦ. 
 
ᓄᓇᕗᒻᒥ ᒐᕙᒪᐅᓪᓗᑕ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᓯᕗᒧᐊᒃᐸᓪᓕᐊᓗᑎᒃ ᐊᒻᒪᓗ 
ᐃᖅᑲᓇᐃᔭᖃᑎᒌᓪᓗᑎᒃ. ᓂᕆᐅᓐᓂᖃᖅᐳᖓ ᐱᔪᓐᓇᕐᓂᐊᕋᑕ ᐊᒥᓱᑲᓪᓚᐅᔪᓂᒃ ᐃᑲᔪᕈᑎᒃᓴᐅᔪᓂᒃ 
ᓄᓇᕗᒻᒥᐅᓄᑦ. 
 
ᓈᒻᒪᒃᓯᒃᐸᑦ ᑕᐃᓐᓇ ᓄᑖᖑᔪᖅ ᐊᖏᖃᑎᒌᖑᔪᖅ ᓴᖅᑭᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᖃᐅᓯᖏᑦ. ᑕᐹᕐᔪᒃ 
 
ᐊᖓᔪᖅᑳᑉ ᐅᖃᐅᓯᖏᑦ 032 - 2(1): ᓴᐳᑎᔭᐅᓯᒪᓂᖏᑦ ᓄᓇᕗᒻᒥ ᐃᑦᑕᕐᓂᓴᖁᑎᖏᑦ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᖅᑎ. ᓄᓇᕗᒻᒥ ᖃᒻᒪᒥᓂᖃᕐᕕᐅᔪᑦ ᐊᒻᒪᓗ ᐃᑦᑕᕐᓂᓴᐅᔪᑦ 
ᑭᒡᒐᖅᑐᐃᕗᑦ 4,000-ᖑᓗᐊᖅᑐᑦ ᐊᕐᕌᒍᑦ ᐃᓄᐃᑦ ᐃᓕᖅᑯᓯᖏᓐᓂ, ᑕᒪᒃᑯᐊᓗ ᑭᖑᕝᕕᕋᒃᓴᐅᖏᒻᒪᑕ ᑭᖑᕚᕆᓄᑦ 
ᐃᓄᓐᓄᑦ. 
 
ᐊᖓᔪᖅᑳᖑᓪᓗᖓ ᐃᓕᖅᑯᓯᕆᔨᒃᑯᓐᓄᑦ, ᐱᒻᒪᕆᐅᓱᒋᒐᒃᑯᑦ ᐱᓕᕆᖃᑎᒋᓂᐊᕐᓗᓂ ᓄᓇᓕᐅᔪᓂᒃ ᓴᐳᑎᓯᒪᓗᑎᒃ 
ᐃᑦᑲᕐᓂᓴᐅᔪᑦ ᐊᒻᒪᓗ ᖃᒪᒥᓂᖃᕐᕕᐅᔪᑦ. ᒫᓐᓇᒫᒃᑯᑦ, ᐊᒥᓱᑲᓪᓚᐅᔪᑦ ᖃᒻᒪᖃᕐᕕᒥᓂᐅᔪᑦ ᐸᕝᕕᓴᒃᑕᐅᓯᒪᓕᕐᒪᑕ 
ᐊᒻᒪ ᐃᓚᖏᑦ ᐃᑦᑕᕐᓂᓴᐅᔪᑦ ᐱᔭᐅᖃᑦᑕᕐᓯᒪᓪᓗᑎᒃ. ᑕᐃᒪᐃᑦᑕᕋᐃᒻᒪᑦ ᑕᒪᒃᑯᐊ ᐃᓕᖅᑯᓯᕆᓚᐅᖅᑕᕗᑦ 
ᐊᑦᑕᕐᓇᕿᕙᒻᒪᑕ. 
 
ᐱᓕᕆᕕᒃ ᐱᓕᕆᖃᑎᖃᖅᓯᒪᔪᖅ ᑖᒃᑯᓂᖓ ᐃᓄᐃᑦ ᐃᑦᑕᕐᓂᓴᖏᓐᓄᑦ ᐸᐸᑦᑎ `ᔩᑦ ᐊᒻᒪᓗ ᒥᕐᖑᐃᓯᖅᕖᑦ - 
ᓄᓇᕗᒻᒥ ᒥᕐᖑᐃᓯᖅᕖᑦ ᑕᕝᕙᓂ ᐱᓕᕆᕕᐊᓂ ᐊᕙᑎᓕᕆᔨᒃᑯᑦ ᓴᓇᓂᐊᕐᓗᑎᒃ ᐊᕙᑎᒥᐅᑕᒥᒃ 
ᖃᐅᔨᕚᓪᓕᕈᑎᐅᓇᓱᐊᕐᓗᓂ ᐃᓄᓐᓄᑦ. 
 
ᐊᕙᓗᒥᐅᑕᖅ ᓇᓗᓇᐃᖅᓯᓯᒪᓂᐊᖅᑐᖅ ᐃᓘᓇᖏᓐᓂᒃ ᐃᑦᑕᕐᓂᓴᖅᑕᓕᓐᓂᒃ ᓄᓇᕗᒻᒥ ᓴᐳᔾᔭᐅᓯᒪᔪᓂᑦ 
ᒪᓕᒐᖅᑎᒍᑦ, ᐊᒻᒪᓗ ᐱᒻᒪᕆᐅᓂᕆᔭᖓᓂᒃ ᐸᕝᕕᓴᖅᑕᐅᔭᕆᐊᖃᖏᓐᓂᖏᓐᓄᑦ ᑕᒃᑯᐊ ᓄᓇᐃᑦ ᐅᕝᕙᓘᓐᓃᑦ 
ᓅᑕᐅᓂᖏᓐᓄᑦ ᓇᓂᔭᐅᓯᒪᔪᑦ. ᑐᓂᐅᖅᑲᐃᓯᒪᔪᒍ ᓄᓇᓕᓕᒫᓄᑦ. 
 
ᐅᖃᖅᑏ, ᐅᖓᑖᓃᑦᑐᓂᒃ 7,000 ᑎᑎᕋᖅᑕᐅᓯᒪᔪᓂᒃ ᐃᑦᑕᕐᓂᓴᖅᑕᖃᑦᑐᓂᒃ ᐱᑕᖃᑦᑐᖅ ᓄᓇᕗᒻᒥ; 
ᓄᓇᕗᒻᒥᐅᓕᒫᑦ ᐃᓚᐅᓂᖃᑦᑐᑦ ᓴᐳᔾᔨᓂᒃᑯᑦ ᐊᒻᒪᓗ ᐅᖑᒪᔭᐅᓂᖏᑎᒍᑦ; ᐃᓄᓐᓄᑦ ᐃᓕᓐᓂᐊᕐᓂᖅ ᐊᒻᒪᓗ 
ᖃᐅᔨᒪᑎᑦᑎᓂᖅ ᐱᒻᒪᕆᐅᕗᖅ ᐊᐅᓚᑦᑎᑎᐊᕐᓂᕐᒧᑦ ᐃᓕᖅᑯᓯᖅᑎᒍᑦ ᖃᐅᔨᒪᔭᑐᖃᐅᓂᖏᓐᓄᑦ. 
 
ᒪᓕᒐᓕᐅᖅᑎᓕᒫᓂᒃ ᐃᓇᑦᑎᒍᒪᓪᓗᖓ ᕿᒥᕐᕈᔭᐅᖁᓪᓗᒋᑦ ᐃᓚᖏᑦ ᓇᓂᔭᐅᖃᑦᑕᖅᓯᒪᔪᑦ, ᐊᒻᒪᑕᐅᖅ ᓄᑖᑦ 
ᐊᕙᓗᒥᐅᑕᐃᑦ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᐅᖃᐅᓯᖏᑦ. ᑕᐹᕐᔪᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 033 – 2(1): ᓯᕗᓕᒃᑎᑦᓴᐅᓂᕐᒧᑦ ᐃᓕᓐᓂᐊᖅᑐᓄᑦ ᐱᓕᕆᐊᖅ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᖅᑏ, ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ 
ᒪᓕᒐᓕᐅᖅᑎᐅᖃᑎᓐᓂᒃ ᑕᒪᑐᒧᖓ ᓯᕗᓕᒃᑎᑦᓴᐅᓂᕐᒧᑦ ᐃᓕᓐᓂᐊᖅᑐᓄᑦ ᐱᓕᕆᐊᕐᒧᑦ ᓄᓇᑖᖃᑕᐅᓯᒪᔪᓄᑦ. 
ᑖᓐᓇ ᐱᓕᕆᐊᖅ ᓄᐃᑦᑎᔪᑦ 14-ᓂᑦ ᐃᓕᓐᓂᐊᖅᑐᓂᒃ ᐱᓕᕆᕕᓐᓂ ᐊᒻᒪᓗ ᐱᔨᑦᑎᕋᖅᕕᖏᓐᓂ ᒐᕙᒪᒃᑯᑦ 
ᓄᓇᕗᓗᒃᑕᒥ. ᐃᓕᓐᓂᐊᕐᑎᓪᓗᒋᑦ, ᐃᓕᓐᓂᐊᖅᑐᐃᑦ ᐊᒥᓱᑎᒍᑦ ᐃᓕᓐᓂᐊᖅᑎᑕᐅᕙᑦᑐᑦ ᐊᒻᒪᓗ 
ᐱᔪᓐᓇᖅᓯᕙᓪᓕᐊᓪᓗᑎᒃ. ᐱᓕᕆᔪᓐᓇᖅᓯᑎᑕᐅᕙᑦᑐᑦ ᖃᐅᔨᒪᔭᐅᓪᓗᑎᒃ ᒐᕙᒪᒃᑯᑦ ᐊᖏᔪᖅᑲᐅᑎᖏᓐᓄᑦ. 
 
ᒫᓐᓇᐅᔪᖅ, 9-ᖑᔪᑦ ᐃᓕᓐᓂᐊᖅᑐᑦ ᐊᑦᔨᒋᖐᑦᑐᓂ ᐱᓕᕆᕕᐅᔪᓂ. ᐃᓂᐅᔪᑦ ᓄᓇᓕᓐᓃᑦᑐᑦ ᓄᓇᕗᒻᒥ, ᐅᑯᓇᓂ 
ᐃᖃᓗᒃᑐᑎᐊᕐᒥ, ᒥᑦᑎᒪᑕᓕᒃ, ᑲᖏᖅᖠᓂᕐᒥ, ᐅᖅᓱᖅᑑᖅ ᐊᒻᒪᓗ ᐃᖃᓗᐃᑦ. ᐱᑕᖃᖁᔭᐅᖃᑦᑕᕐᓂᕆᔭᖓᓄᑦ, 
ᐸᕐᓇᑎᕆᒻᒥᔪᒍᑦ ᐊᖏᓪᓕᒋᐊᕐᓗᒍ ᐃᓕᓐᓂᐊᕐᓂᖅ ᐱᖃᓯᐅᔾᔨᓕᕐᓗᓂ, ᐊᐅᓚᑦᑎᔨᑐᐃᓐᓇᐅᖏᑦᑐᓂᒃ, ᐱᓕᕆᐊᓄᑦ 
ᑲᒪᔨᐅᓂᐊᖅᑐᓂᒃ ᐊᒻᒪᓗ ᕿᑎᐊᓃᑦᑐᑦ ᐊᖓᔪᖅᑳᑦ. ᑕᒪᓐᓇ ᓇᓗᓇᐃᖅᓯᓂᐊᖅᑐᖅ ᐃᓕᓐᓂᐊᖅᑐᖃᓪᓗᓂ 14-
ᓂᑦ. ᑕᒪᓐᓇ ᐊᓯᔾᔨᕐᓂᐅᔪᖅ ᐊᑐᓕᕆᐊᓯᓂᐊᖅᑐᖅ ᐅᑭᐊᒃᓵᖓᓂ 2004. 
 
ᐅᖃᖅᑏ, ᐃᓕᓐᓂᐊᖅᑐᓄᑦ ᐱᓕᕆᐊᖅ ᐆᑦᑑᑎᐅᔪᖅ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒥᒃ ᐊᖏᖅᓯᒪᓂᑦᑎᓂᓪᓗ 
ᑕᑯᒃᓴᐅᑎᑦᑎᓪᓗᓂ ᐊᑐᕈᒪᓂᑦᑎᓐᓄᑦ ᑎᑎᕋᖅᓯᒪᔪᖅ 23 ᓄᓇᑖᕈᑎᒥᓂᕐᓂ, ᐊᒻᒪᓗ ᑭᓐᖓᐅᒥ 
ᐱᓕᕆᐊᒃᓴᓕᐊᖑᓯᒪᔪᖅ, ᐃᓱᒪᒋᔭᖃᑦᑐᖅ ᒪᓕᒐᒃᓴᐅᔪᓂᒃ ᐃᓅᓯᓕᒫᒧᑦ ᐃᓕᓐᓂᐊᕐᖏᓐᓇᕐᓂᖅ. ᐃᓕᓐᓂᐊᖅᑐᓄᑦ 
ᐱᓕᕆᐊᖅ ᐊᑐᕐᓂᖃᑦᑐᖅ ᐱᒻᒪᕆᐊᓗᒻᒥᒃ ᐃᑲᔪᕐᓂᖃᑦᑐᓂᒃ ᒐᕙᒪᒃᑯᓐᓂᑦ ᓄᓇᕗᒻᒥ ᐱᐊᓂᒃᓯᖁᓪᓗᒋᑦ ᐃᓄᓐᓄᑦ 
ᑭᒡᒐᖅᑐᐃᓂᐊᖅᑐᓂᒃ ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᑦ ᐅᖃᐅᓯᖏᑦ. ᓈᓴᐅᑎᖓ 3-
ᒨᓚᐅᖏᓂᑦᑎᓐᓂ, ᐅᖃᕈᒪᓪᓗᖓ. 
 

ᐅᖃᖅᑎᐅᑉ ᒪᓕᒃᑕᐅᖁᔭᖓ 
 
ᐃᑉᐸᒃᓴᖅ ᓇᓗᓇᐃᖅᓯᓚᐅᕐᕋᒪ ᕿᒥᕐᕈᓂᖃᓚᐅᖅᑎᓪᓗᑕ ᑲᑎᒪᒡᔪᑎᒥᓂᖏᓐᓂᒃ ᒪᓕᒐᓕᐅᖅᑏᑦ, 
ᒪᓕᒃᑕᐅᖁᔨᓪᓗᖓ ᐃᓂᖅᑎᕈᑎᒋᓚᐅᖅᑕᖓᓂᒃ ᑐ `ᑐᑉ. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐱᖓᑦᑎᕐᒥ, ᒪᐃ 26, 
ᒪᓕᒐᓕᐅᖅᑏᑦ ᐊᐱᕆᓚᐅᕐᒪᑕ ᐱᑦᔪᑎᖃᑦᑐᑎᒃ ᐃᓕᓐᓂᐊᖅᑏᑦ ᑮᓇᐅᔭᓄᑦ ᐃᑲᔪᖅᑕᐅᓂᖏᓐᓄᑦ ᐊᒻᒪᓗ 
ᐃᑲᔫᓯᐊᖑᔪᑦ ᐊᑐᐃᓐᓇᐅᔪᑦ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓄᑦ. ᐃᑉᐸᔅᓴᖅ ᑕᕝᕙᓂ 
ᒪᓕᒐᓕᐅᖅᑏ ᐅᖃᐅᓯᖏᓐᓂ, ᓯᕗᓕᖅᑎ ᑕᒪᒃᓱᒥᖓᒃᓴᐃᓐᓇᖅ ᐅᖃᐅᓯᖃᓚᐅᕐᒪᑦ. ᕿᒥᕐᕈᓯᒪᒐᒃᑭᑦ 
ᑲᑎᒪᔾᔪᑎᒋᓚᐅᖅᑕᕗᑦ ᐊᒻᒪ ᒪᓕᒐᓕᐅᖅᑎᓄᑦ ᐅᖃᐅᓯᖏᓐᓂᒃ, ᐊᔾᔨᒌᓐᖏᑦᑐᓂᒃ ᐃᓱᒪᖃᕈᑎᒃ ᑕᒪᒃᑯᐊ 
ᒪᓕᒐᓕᐅᖅᑎᐅᔪᑦ ᒐᕙᒪᒃᑯᑦ ᐊᑐᐊᒐᖏᑕ ᖃᓄᐃᓐᓂᖏᓐᓂᒃ ᐊᒻᒪ ᑕᒪᓐᓇ ᓇᓗᓇᐃᕐᓯᓗᐊᓐᖏᒻᒪᑦ, ᑕᒪᒃᑯᐊ 
ᐊᔾᔨᒌᓐᖏᒍᑕᐅᔪᑦ ᐅᖃᐅᓯᕆᔭᐅᔾᔪᑕᐅᔪᓐᓇᖅᑐᓂᒃ ᐊᐃᕙᔾᔪᑕᐅᓗᓂᓘᓐᓃᑦ. 
 
ᑕᐃᒪᓕ ᐃᓱᒪᒐᒪ ᐃᓂᖅᑎᕈᑎᑕᖃᓐᖏᒻᒪᑦ, ᒪᓕᒐᓕᐅᖅᑎᐅᔪᑦ ᐃᖅᑲᐅᒪᒋᐊᖁᓪᓗ ᑕᐃᒃᑯᓂᖓ 
ᐅᖃᐅᓯᕆᖅᑲᐅᔭᖏᓐᓂᒃ ᐊᑲᐅᓂᕐᓴᐅᒐᔭᖅᑐᖃᐃ ᐃᒻᒥᓂᒃ ᓇᓗᓇᐃᕆᐊᒃᑎᐊᖅᐸᑦ ᓇᒻᒪᒃᓯᒃᐸ 
ᖃᓄᐃᓕᖓᓂᕆᔭᒥᓐᓂᒃ ᑕᒪᒃᓱᒥᖓ ᐅᖃᐅᓯᕆᔭᐅᔪᒥᒃ. 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᒍᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 117 - 2(1): ᐊᑎᓕᐅᕐᓂᖅ 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᖅ ᐊᒃᓱᐊᓗᒃ ᖁᕕᐊᓱᒃᑐᖓ ᐅᓪᓗᒥᐅᔪᖅ ᐱᓇᓱᐊᕈᓯᐅᑉ 
ᐃᓱᐊᓃᓕᕐᒥᒐᑦᑕ. ᖃᐅᔨᒪᔪᖓ ᒪᓕᒐᓕᐅᖅᑎᐅᓪᓗᖓ ᑭᒡᒐᖅᑐᖅᑐᖓ ᓄᓇᖁᑎᓐᓂᒃ.  
 
ᐅᓪᓗᓂᑦ ᑕᓪᓕᒪᓂ, ᐊᕐᕌᒍᓂᑦ ᑕᓪᓕᒪᓂᒃ, ᖃᐅᔨᒪᔪᖓ ᐊᑎᓕᐅᕐᓚᐅᕐᓯᒪᒐᑦᑕ, ᑕᑯᔭᖅᑐᕋᑦᑕ ᑕᐃᒃᑯᐊ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖏᖏᑦ ᑲᑎᒪᓚᐅᕐᒪᑕ, ᑕᑯᓐᓇᖃᐅᓪᓗᑎᒍᓪᓗ ᑲᑎᒪᑎᓪᓗᒋᑦ ᐊᒻᒪ ᑕᑯᓐᓇᖅᑲᐅᒐᒪ 
ᐊᑎᓕᐅᖅᑎᓪᓗᒋᑦ ᐅᓛᖅ. ᐊᒃᓱᐊᓗᒃ ᖁᕕᐊᖅᑲᐅᔪᖓ ᑕᐃᑲᓃᒍᓐᓇᖅᑲᐅᒐᒪ ᐊᒻᒪ ᐃᓐᓇᑐᖃᐅᔪᑦ 
ᐃᖅᑯᓕᐅᑕᐅᖅᑲᐅᒻᒪᑕ ᐱᓕᕆᖃᑎᒋᔪᓐᓇᕋᑦᑎᒍᑦ ᑕᒪᒃᑯᓂᖓ ᑲᑐᔾᔨᓗᑕ ᐱᓕᕆᖃᑎᒌᒋᐊᖃᕋᑦᑕ ᑕᒪᒃᑯᐊ 
ᓯᕗᓂᑦᑎᓐᓂᒃ ᐱᔪᓐᓇᕐᓂᐊᕋᑦᑎᒍᑦ. 
 
ᐃᓱᒪᔪᖓ ᓄᓇᕗᑦ ᒐᕙᒪᒃᑯᖏ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏ ᐃᖅᑲᓇᐃᔭᖃᑎᒌᓐᓂᐊᕐᒪᑎᒃ, ᑕᐃᒫᒃ 
ᑕᑯᒃᓴᐅᑎᑕᐅᖅᑲᐅᒻᒪᑦ ᐊᑎᓕᐅᕐᓂᖃᖅᑎᓪᓗᒋᑦ, ᑕᐃᒪᓕ ᐊᒃᓱᐊᓗᒃ ᖁᕕᐊᓱᒃᐳᖓ ᐊᑎᓕᐅᖅᑎᓪᓗᒋᑦ 
ᑕᑯᓐᓇᕈᓐᓇᖃᐅᒐᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 118 - 2(1): ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕆᐊᖃᖅᐸᓚᐅᖅᑐᑦ ᑲᑎᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᓄᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᓐᓂᐊᖅᑎᐅᖃᑦᑕᓚᐅᕐᓯᒪᓪᓗᖓ 
ᐃᓕᓐᓂᐊᕐᕕᐊᓗᒻᒥ ᐊᓯᐊᓂᒃ ᐊᑎᖃᖅᑎᓪᓗᒍ ᐅᑭᕕᒻᒥᐅᑕᐅᖃᑦᑕᓚᐅᕐᓯᒪᓪᓗᖓᓗ, ᐊᒃᓱᐊᓗᒃ ᐅᐱᒍᓱᒃᐳᖓ 
ᐅᖃᕆᐊᒃᓴᖅ ᒪᓕᒐᓕᐅᕐᕕᒻᒧᑦ ᓯᕗᓪᓕᖅᐹᑦᑎᐊᕐᒥ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕆᐊᖃᑦᑕᓚᐅᕐᓯᒪᔪᑦ 
ᑲᑎᓂᖃᓛᕐᒪᑦ ᔪᓚᐃ 5-ᒥᑦ ᔪᓚᐃ 9-ᒧᑦ, 2004. 
 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᑲᑎᓐᓂᖓᑦ ᑲᑎᑎᑦᑎᔪᒫᕐᓂᐊᕐᒪᑕ 
ᐃᓕᓐᓂᐊᕆᐊᖃᑕᓚᐅᕐᓯᒪᔪᓂᒃ, ᐃᓕᓴᐃᔨᐅᖃᑦᑕᓚᐅᖅᑐᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᖃᑦᑕᓚᐅᕐᓯᒪᔪᓂᒃ 
ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᐅᑭᕕᒻᒥᖃᑦᑕᓚᐅᖅᑐᓂᒃ ᓇᑭᑐᐃᓐᓇᕐᓯᒪᔪᑦ. ᐱᓇᓱᐊᕈᓯᓕᒫᖅ 
ᖃᓄᐃᓕᐅᕈᓘᔭᖅᑎᑕᐅᓚᕐᒪᑕ ᑐᓐᖓᓱᒃᑎᑦᑎᓂᖃᕐᓗᑎᒃ ᐅᓐᓄᖓᓂ 5-ᖑᓕᖅᐸᑦ, ᓂᕆᐅᓇᓐᖏᑦᑐᖅ 
ᓇᓚᐅᒃᑖᕐᓂᐅᔪᖅ, ᐱᒃᑲᐅᓂᑭᓴᐅᑎᓂᒃ, ᒥᕐᓱᒐᖃᕐᓂᕐᒧᑦ ᓴᓇᐅᔭᕐᓂᒃ, ᓂᐅᕕᐊᒃᓴᖃᕐᓂᖅ ᒧᒥᕐᓂᕐᓗ ᓄᓇᕗᑦ 
ᐅᓪᓗᖓᓂ, ᔪᓚᐃ 9.  
 
ᐃᓕᓐᓂᐊᖅᑎᐅᖃᑦᑕᓚᐅᖅᑐᑦ ᓄᓇᓕᓐᓂᖔᖅᑐᑦ, ᐃᖃᓗᓐᓂᓪᓗ, ᑮᓇᐅᔭᓕᐅᕋᓱᐊᖃᑦᑕᕐᒪᑕ ᑕᖅᑭᓂᒃ 
ᐊᒥᓱᑲᓪᓚᐅᔪᓂ ᐊᓂᒍᖅᑐᓂᒃ ᐊᔪᕐᓇᖏᑉᐸᑦ ᐊᒥᓱᒃᑲᓐᓂᐅᔪᓂᒃ ᐃᓕᓐᓂᐊᕆᐊᖅᐸᓚᐅᖅᑐᓂᒃ ᑎᑭᑎᑦᑎᔪᒪᓪᓗᑎᒃ, 
ᐆᒃᑑᑎᑦᑎᐊᕙᒃ, ᑐᑭᓯᐅᒪᔭᒃᑯᑦ, ᓴᓂᑭᓗᐊᕐᒥ ᐃᓕᓐᓂᐊᖅᑎᐅᕙᓚᐅᖅᑐᑦ ᓴᖅᑮᓯᒪᓕᖅᑐᑦ ᐅᖓᑖᓂ 40 ᑕᐅᓴᓐ. 
 
>>ᐸᑦᑕᑐᖅᑐᑦ 
 
ᐊᒥᓱᑲᓪᓚᐅᖃᑦᑕᕐᒪᑕ ᐃᓕᓐᓂᐊᕆᐊᖅᑐᑦ ᓴᓂᑭᓗᐊᕐᒥᓂᒃ ᖃᖓᑐᐃᓐᓇᒃᑯᑦ ᑕᑉᐱᑲᓂᒃᐸᑦᑐᑦ ᐅᑭᕕᒻᒥ ᐊᒻᒪᓗ 
ᐃᓕᓐᓂᐊᕐᕕᐊᓗᒻᒥ 1970-ᒥᑦ 1991-ᒧᑦ, ᑭᓯᐊᓂᓕ ᑕᐃᒃᑯᐊ ᐊᒥᓱᑲᓪᓚᐅᓛᕐᒪᑕ. 
 
ᐃᓕᓐᓂᐊᖅᑎᐅᖃᑦᑕᓚᐅᕐᓯᒪᔪᑦ ᐃᖃᓗᓐᓂᑦᑐᑦ ᐃᒻᒥᓂᒃᑕᐅᖅ ᐱᓕᕆᔪᑦ. ᑕᐃᒃᑯᐊ ᓂᔾᔭᐅᓯᔭᖅᑎᑦᑎᖃᑦᑕᕐᓯᒪᔪᑦ 
ᐅᓇᓕᒃᓴᐅᔪᑦ ᐃᓪᓗᖁᑎᖓᓐᓂᒃ ᐊᒻᒪᓗ ᓯᕙᑖᕐᕕᐅᓂᐊᖅᑐᒥᒃ ᒧᒥᖅᑎᑦᑎᓂᐊᕐᒥᔪᑦ 8-ᒥᑦ 1-ᒧᑦ. ᐱᓐᖑᐊᕐᓗᑎᒃ 
ᐱᔾᔪᓯᐊᖃᑦᑕᕐᓗᑎᒃ ᑭᒃᑯᑐᐃᓐᓇᐃᑦ ᑐᓐᖓᓱᒃᑐᑦ. 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

572

ᖃᐅᔨᒪᔪᖓᓕ, ᐃᓚᒋᔭᕗᑦ ᔪᐊᔾ ᒥᑦᑐᒃ, ᓂᔾᔭᑎᑦᑎᔨᐅᕙᒃᑐᖅ, ᓂᔾᔭᑎᑦᑎᖃᑦᑕᓛᖅᑐᖅ ᑕᐅᕙᓐᖓᑦ 1970-ᒥᑦ 
1980-ᖏᓐᓂᓕᓴᕐᓂᒃ. ᐃᓯᕈᑎᒃᓴᓂᒃ ᐱᑕᖃᖅᑐᖅ ᔪᐊᔾᒥᑦ $10.00, ᓯᕙᑖᕐᕕᐅᓂᐊᖅᑐᒧᑦ. ᑕᐃᑲᓂ 
ᑕᑯᔭᐃᓐᓇᕆᔪᒪᒐᓗᐊᕆᓯ. 
 
ᑕᐃᒃᑯᓄᖓᓕ ᐃᓕᓐᓂᐊᖅᑎᐅᓚᐅᕐᓯᒪᔪᓄᑦ. ᑕᑯᔭᐃᓐᓇᕆᔪᒪᓚᕋᓗᐊᖅᐸᓯ ᐱᓇᓱᐊᕈᓯᖓᓂ ᓄᓇᕗᑦ ᐅᓪᓗᖓᑕ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱᒃ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 2(1): ᑭᓐᖓᕐᓂ ᖁᕕᐊᓲᑎᖃᑦᑎᓪᓗᒋᑦ ᒍᕋᐃᑦ 12-ᒥᑦ ᐱᐊᓂᒃᑐᓂᒃ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᐅᓪᓛᒃᑯᑦ ᐊᒻᒪᓗ ᐅᓪᓛᑰᑉᐸᒃᑲ ᓂᕈᐊᖅᑎᒋᓯᒪᔭᓕᒫᒃᑲ ᑭᓐᖓᕐᓂ 
ᐊᒻᒪᓗ ᑭᒻᒥᕈᒻᒥ. ᐅᓪᓗᒥ ᑭᓐᖓᓂ, ᓇᓪᓕᐅᓂᖅᓯᐅᓂᐊᕐᒪᑕ ᑕᐃᑲᓂ ᐲᑕ ᐱᑦᓯᐅᓛᖅ ᐃᓕᓴᕕᖓᓂ ᐱᐊᓂᑦᑐᓂᒃ 
ᒍᕋᐃᑦ 12-ᒥᑦ, ᐅᓐᓄᒃ 8:30-ᒥ ᐊᒻᒪᓗ ᐊᓕᐊᓇᐃᒍᓱᑦᑎᐊᖅᑐᑕ ᖁᕕᐊᓲᑎᖃᕐᓂᐊᕐᒪᑕ. ᐊᒥᓱᑲᓪᓚᐅᒻᒪᑕ 
ᐱᐊᓂᒃᑐᑦ ᐊᒻᒪᓗ ᑖᒃᑯᐊ ᐃᓄᐃᑦ ᐅᑯᐊᖑᓪᓗᑎᒃ ᐱᑦᓯᐅᓛ ᐊᑭᓱᒃ, ᑖᒃᓱᒪ ᐃᓅᑉ ᐊᑎᕈᓯᖓ ᐊᑭᓱᒃ, ᐊᖏᔪᒪ 
ᐸᓂᐊ. ᖁᕕᐊᒋᕙᕋ. ᐅᑦᑐᕿ ᐊᓐᓂᕐᒥᐅᖅ, ᓯᐅᕋ ᐊᓲᓇ, ᒥᒐᓐ ᑲᓐᔅᑕᑏᓄ, ᔪᐊᓇᓯ ᔮ, ᐃᖃᔪᖅᑕᖅ ᔮ, 
ᐃᑦᑐᓵᔾᔪᐊᖅ ᒫᓂᖕ, ᓵᒻ ᒫᑎᐅᓯ, ᒥᐊᓕ ᒥᑭᔾᔪᒃ, ᑕᑉᐸᐅᖓᐃ ᑳᑦᓯᒐᖅ, ᐱᑦᓯᐅᓛᖅ ᕿᓂᖅᑎ ᐊᒻᒪᓗᑕᐅᖅ ᒪᑭᑦᑐᖅ 
ᑕᑉᐸᐅᖓᐃ, ᓇᔭᒪᑦᑕᐅᖅ ᐸᓂᐊ. 
 
ᑖᒃᑯᐊᓕᒫᑦ ᖁᔭᓐᓇᒦᖅᑕᒃᑲ ᐊᒻᒪᓗ ᐅᐱᒋᔪᒪᓪᓗᒋᑦ. ᓯᓚᑦᑎᐊᕙᐅᑉᐸᑦ, ᐃᓚᐅᓂᐊᖅᑐᖓ ᐱᔭᕇᓐᓂᖃᓕᖅᑲᑕ 
ᐅᓐᓄᒃ ᐊᒻᒪᓗ ᐅᐱᒋᔪᒪᒋᓪᓗᒋᑦᑕᐅᖅ ᑖᒃᑯᐊ ᐱᐊᓂᒃᑐᑯᓗᐃᑦ ᐃᓕᓐᓂᐊᖅᑏᑦ ᑭᒡᒐᖅᑐᐃᓗᖓ ᒪᓕᒐᓕᐅᖅᑎᓂᒃ 
ᒪᓕᒐᓕᐅᖅᕕᒻᒥ ᐊᒻᒪᓗ ᐊᖓᔪᖅᑳᖏᑦ ᐃᑲᔪᖅᑐᐃᓂᖏᓐᓄᑦ ᐃᓕᓐᓂᐊᖅᑎᓂᒃ ᐱᐊᓂᒐᓱᒃᑎᓪᓗᒋᑦ ᒍᕋᐃᑦ 12-
ᒥᑦ. ᖃᐅᔨᑎᒋᐊᖃᕋᑦᑎᒍᑦ ᖁᔭᓕᓂᑦᑎᓐᓂᒃ ᐊᖓᔪᖅᑳᓄᑦ ᐃᑲᔪᓚᐅᕐᓂᖏᓐᓄᑦ ᕿᑐᓐᖓᒥᓂᒃ 
ᐃᓕᓐᓂᐊᖅᑎᓪᓗᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 120 - 2(1): ᐃᓕᑕᖅᓯᓂᖅ ᐃᓐᓇᑐᖃᕐᒥᒃ ᐃᑉᐱᐊᔪᕐᒥᐅᑕᕐᒥᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᐃᓐᓇᑐᖃᕐᒥᒃ 
ᐃᒃᐱᐊᕐᔪᒻᒥ, ᑭᓯᐊᓂᓕ ᑖᓐᓇ ᐅᕙᓃᒍᓐᓇᖏᒻᒪᑦ ᐋᓐᓂᐊᓂᖓᓄᑦ. 
 
ᐅᖃᖅᑏ, ᒪᒃᐸ ᐸᐅᓗᓯ, ᐃᓕᑕᕆᔪᒪᓪᓗᒍ. ᐃᒃᐱᐊᕐᔪᒻᒥ ᓄᓇᑖᖅᐸᓪᓕᐊᓕᖅᑎᓪᓗᒋᑦ, ᐃᓚᒋᔭᐅᓚᐅᖅᑐᖅ 
ᓯᕗᓪᓕᖅᐹᖑᖃᑕᐅᓪᓗᓂ ᐊᐅᓛᖅᑐᓄᑦ ᐃᒃᐱᐊᕐᔪᒻᒧᑦ ᐊᒻᒪᓗ ᐃᑲᔪᖅᓯᒪᓪᓗᓂ ᓄᓇᓕᕈᑦᑎᑕᐅᓕᖅᑎᓪᓗᒍ 
ᐃᒃᐱᐊᕐᔪᒃ. 

ᐊᒥᓲᒻᒪᑕ ᐃᓄᐃᑦ ᑕᖅᑳᓂ ᐃᑲᔪᖅᓯᒪᔭᖏᑦ ᐊᒻᒪᓗ ᐊᑭᓕᖅᓱᖅᑕᐅᒐᓂ ᐃᑲᔪᖃᑦᑕᖅᓯᒪᔾᔪᐊᕐᒪᑦ. ᑭᓯᐊᓂᓗ, 
ᐃᓕᑕᕆᔭᐅᓚᐅᖅᓯᒪᒐᓂ ᐊᒻᒪᓗ ᐃᑲᔪᖅᑎᐅᓪᓗᓂ ᐊᔪᕆᖅᓱᐃᔨᓄᑦ ᑐᒃᓯᐊᕕᒻᒥ ᐊᒻᒪᓗ ᒫᓐᓇᕋᑖᖅ 
ᐊᔪᕆᖅᓱᐃᔨᕈᑦᑎᑕᐅᕋᑖᓚᐅᖅᑐᖅ. 
 
ᐃᑲᔪᖃᑦᑕᖅᑐᖅ ᐃᓅᓱᒃᑐᓂᒃ ᐊᒻᒪᓗ ᐱᒋᐊᖅᑎᑦᑎᓯᒪᓪᓗᓂ ᐃᓅᓱᒃᑐᐃᑦ ᑲᑎᒪᔨᕋᓛᖏᓐᓂᒃ. ᑖᒃᑯᐊ ᐃᓅᓱᒃᑐᐃᑦ 
ᑲᑎᒪᔨᕋᓛᖏᑦ ᐅᖃᐅᔾᔨᒋᐊᑉᐸᑦᑐᑦ ᐃᓅᓱᒃᑐᓂᒃ ᐊᑲᐅᖏᓕᐅᕈᑎᓕᓐᓂᒃ. ᐸᐅᓗᓯ ᐃᑲᔪᕋᓱᐊᖃᑦᑕᖅᑐᖅ 
ᐃᓅᓱᒃᑐᓂᒃ, ᐃᑲᔪᖃᑦᑕᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑲᔪᖅᓯᒪᔪᖅᔪᐊᕌᓘᔪᖅ ᓄᓇᑦᑎᓐᓂᒃ ᐊᒻᒪᓗ 
ᒫᓐᓇ ᑕᕝᕙᓂ ᐃᓕᑕᕆᔪᒪᓪᓗᒍ. 
 
ᒪᓕᒐᓕᐅᖅᑎᐅᑎᓪᓗᑕ ᒐᕙᒪᒃᑯᓐᓂᑦ ᓄᓇᑦᑎᐊᕐᒥ, ᒥᔅᑕ. ᐃᕙᓗᐊᕐᔪᒃ ᐅᖃᐅᑎᓚᐅᓯᓯᒪᒻᒪᖓ ᐊᒻᒪᓗ 
ᐅᖃᐅᑎᒋᐊᖅᑐᓂᖓ ᐃᓕᑕᖅᓯᖁᓪᓗᖓ ᐃᓅᒍᓐᓃᖅᓯᒪᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 121 - 2(1): ᖁᔭᓐᓇᒦᖅᑐᖅ ᐅᐱᒋᔪᓂᓗ ᐃᓚᖏᓐᓂᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᓪᓗᑐᐃᓐᓇᐅᒻᒪᑦ, ᖃᓱᓯᒪᑦᑎᐊᕐᓗᖓ ᐅᖃᐅᓯᖃᕐᓂᐊᕐᕋᒪ. 
ᖁᔭᓐᓇᒦᕈᒪᓪᓗᖓ ᐊᒻᒪᓗ ᐅᐱᒋᔪᒪᓪᓗᒍ, ᐃᖃᓗᓐᓃᓂᓐᓂ, ᓄᑳᒃᑲ, ᐱᓯᒪᑦᑎᔫᒃ ᐊᑖᑕᓐᓂᒃ ᐊᒻᒪᓗ 
ᖁᔭᓐᓇᒦᕈᒪᓪᓗᒋᒃ. ᐱᓯᒪᑦᑎᒥᒪᑎᑦᑕᐅᖅ ᓇᔭᑦᑎᓐᓂᒃ ᐊᒻᒪᓗ ᐊᐃᑉᐸᕐᓂᒃ ᐋᓚᓯᒥᒃ. 
 
ᐃᓱᒪᒋᓚᐅᖅᓯᒪᙱᑕᕋᓗᐊᕋ ᐊᐅᓪᓚᖅᓯᒪᓕᕋᐃᒐᒪ, ᒪᖃᐃᑦᑕᕋᔭᕆᐊᖓ. ᒪᖃᐃᖃᑦᑕᒪᑦ ᑕᒪᐅᖓ 
ᑲᑎᒻᒪᔭᖅᑐᖅᓯᒪᑐᐃᓐᓇᑎᓪᓗᖓ ᐊᒻᒪᓗ ᐆᒪᔪᖅᑐᒥᓂᐅᑦᓱᓂ ᐅᑎᖃᑦᑕᒪᑦ ᓴᓂᓕᑭᓗᐊᒧᑦ. ᐅᐱᒋᔭᐹᓗᒐ ᐃᐳ 
ᓂᕿᖃᒃᑲᐃᕙᒻᒪᑦ ᐃᓚᒥᓂᒃ. ᐅᓪᓛᖅ ᐅᖄᓚᒐᒪ , ᐊᐱᕆᒐᒃᑯ ᐅᖃᑲᐃᓐᓇᒪᑦ ᐊᓈᓇᒥᓂ ᐱᓇᓱᐊᕈᓯᐅᑉ 
ᓄᙳᐊᓂ ᒪᖃᐃᒍᔾᔨᓂᐊᕐᓂᕋᖅᓱᓂ ᐃᖃᓪᓕᐊᒃᑲᐃᓗᓂᓗ. ᐅᐱᒋᔭᐹᓗᒐ ᐃᐳ ᑕᒪᒃᑯᓂᖓ ᓱᓇᓱᐊᕐᓂᖃᖃᑦᑕᒪᑦ, 
ᐊᒻᒪᓗ ᐊᑖᑕᒐ ᓇᓪᓕᒋᕙᒋᑦᑕᐅᖅ, ᐊᖓᔪᑦᓯᐹᖁᑎᒐᓗ. 
 
ᒪᐃᓇ ᐃᒥᖅᑯᑕᐃᓚᓪᓗ, ᐃᓄᑐᖃᐅᓂᖅᐹᖁᑎᕗᑦ, ᐅᕙᓐᓂᑦᑕᐅᖅ ᒥᑭᔪᕈᓘᑎᓪᓗᖓ ᐊᒫᒪᑎᓯᖃᑦᑕᓂᕐᒪᑦ 
ᐃᕕᐊᖏᕐᒥᓂᒃ. ᐱᕈᐃᖃᑕᐅᓯᒪᔪᒻᖅ ᐅᕙᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ, ᐊᓚᕋᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 122 - 2(1): ᐃᓪᓗᐃᓐᓂᐊᕐᓂᖅ ᐊᕐᕕᐊᕐᒥ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᒪᓕᒐᓕᐅᖅᑎᐅᖃᑎᓕᒫᒃᑲ ᐅᖃᐅᑎᓗᒋᑦ ᒫᓐᓇ 
ᐅᑭᐅᖑᕋᑖᓚᐅᖅᑐᖅ ᐊᐊᑦᓱᐊᓗᒃ ᐃᒃᑮᓇᖅᑐᕖᙶᓘᐊᑦᑕᓚᐅᕐᒪᑦ. ᖃᐅᔨᒪᑦᓯᐊᖅᑐᖓ ᓄᓇᕗᒻᒥᐅᑦ ᖃᐅᔨᒪᔪᑦ 
ᐊᔾᔨᐅᖏᑦᑑᓚᐅᕆᐊᖓ ᐊᑦᓱᐊᓗᒃ ᐃᒃᑮᓇᐊᑦᑕᓚᐅᕐᒪᑦ, ᐃᒃᑮᓇᑦᑐᕖᖅᖔᓘᑦᓱᓂ ᐅᑭᐅᖑᓚᐅᖅᑐᖅ. ᑕᒪᓐᓇ 
ᑐᓴᖃᑦᑕᓚᐅᖅᑕᕋ ᐃᓗᓐᓇᖏᓐᓂᒃ ᓄᓇᓕᓐᓂᒃ ᑕᑉᐹᙵᓂᑦ ᑕᐅᓄᖓᓄᑦ. ᐃᒃᑮᓇᖅᓯᓯᒪᓗᐊᕐᓂᑯᖓᓄᑦ ᐅᑭᐅᖅ 
ᐊᓯᕙᕈᓐᓇᖅᐸᔪᙱᓇᑦᑕᓘᓐᓃᑦ, ᐃᖅᓯᕋᔪᑦᓯᐊᒻᒪᕆᔪᑦᓱᓂᓗ. ᐊᓄᕆᔪᕖᙶᓘᕙᔪᑦᓱᓂᓗ. ᐃᓛᓐᓂ ᐊᓄᕆ 
ᐃᒃᑮᓇᕐᓂᑯᖓᓄᒃ ᖃᒧᑕᐅᔭᐃ ᖁᐊᖑᑐᐃᓐᓇᓕᖅᐸᔪᒻᒪᑕ ᐊᒻᒪᓗ ᐃᓄᐃᑦ ᐱᓱᕋᔭᓐᓂᖅᓴᐅᓕᓯᒪᓕᔪᑦᓱᑎᒃ. 
 
ᐅᖃᖅᑏ, ᐅᖃᓕᒪᐅᑎᖃᕈᒪᔪᖓ ᐊᕐᕕᐊᕐᒥᒃ. ᑕᐃᒪᙵᑦ ᓄᓇᕗᑦᑖᓚᐅᖅᓯᒪᒐᑦᑕᓂᑦ, ᐊᕐᕕᐊᕐᒥᐅᑦ 
ᐊᒥᓱᙳᐸᓪᓕᖅᓯᒪᔪᑦ. ᖁᕕᐊᑦᑐᒍᑦ ᐃᖅᑲᓇᐃᔮᑦᓴᖃᕐᓂᖅᓴᐅᓕᖅᓯᒪᒻᒪᑦ ᐊᒻᒪᓗ ᐃᒧᐃᑦ ᓄᑦᑎᖅᑎᖅᓯᒪᑦᓱᑎᒃ 
ᐊᕐᕕᐊᕐᒧᑦ, ᐃᓚᖏᑦ ᐃᓄᓪᓚᕆᐅᑦᓱᑎᒃ ᐃᓚᖏᓪᓗ ᐃᓄᓪᓚᕆᐅᒐᑎᒃ. ᖃᐅᔨᒪᑦᓯᐊᖅᑐᖓ ᐊᒥᓲᓂᖅᓴᐃᑦ ᐃᓚᕗᑦ 
ᐊᐅᓪᓛᑐᐊᕋᐃᒻᒪᑕ ᐊᓯᖏᓐᓄᑦ ᓄᓇᒋᔭᒥ ᓄᓇᓖᓐᓄᑦ, ᒪᓕᓐᓂᐅᔭᒐᔪᒃᑲᑦᑎᒍ ᑕᐃᑯᖓ ᓄᓇᓕᓐᓄᑦ. 
 
ᐅᖃᖅᑏ, ᐅᖃᕈᒪᔪᖓ ᒪᑐᒥᖓ, ᐱᔾᔪᑎᒋᑦᓱᒍ ᐃᖅᑲᓇᐃᔮᓂᒃ ᓄᑦᑎᖅᑎᕆᓂᖅ, ᐃᓪᓗᐃᓐᓂᐊᓕᕈᑕᐅᕙᒻᒪᑦ 
ᐃᓄᓐᓄᑦ ᐃᓪᓗᑦᓴᕆᔭᐅᔪᓐᓇᖅᑐᓂᒃ. ᓇᓗᓇᐃᖅᓯᒍᑕᐅᒪᒻᒪᑦ ᐊᒥᓲᓂᖅᓴᐃᑦ ᐃᓚᒌᑦ ᒪᓕᖃᑦᑕᕆᐊᖏᑦ 
ᓄᑦᑎᕋᐃᒻᒪᑕ. ᑕᐃᒪᐃᒻᒪᑦ, ᑕᒪᓐᓇ ᐃᓪᓗᑦᓴᐃᓐᓂᐊᓕᕈᑕᐅᒃᑲᓐᓂᐸᑉᐳᖅ. ᓯᓚᑎᑦᓯᐊᖓᓂ ᐊᕐᕕᐊᑉ, ᐃᓚᒌᓂᒃ 
ᐃᓪᓗᖃᕋᓱᐊᖅᑐᖃᒻᒪᕆᑦᓯᒪᔪᖅ ᐃᓪᓗᕋᓛᕈᓗᓕᐊᕆᓯᒪᔪᒥ. ᐃᓘᓐᓇᑎᒃ ᐃᓚᒌᑦ ᐃᓪᓗᕋᓛᒥᐅᖑᔪᔪᑦ, 
ᓴᓇᒐᓚᑦᓯᒪᔪᒥ ᐃᓪᓗᑦᓴᓪᓚᕆᐅᙱᑦᑐᓂᒃ ᐱᔾᔪᑎᒋᑦᓱᒍ ᐃᓪᓗᑦᓴᐃᓐᓂᐊᕐᓂᖅ. 
 
ᑕᒪᓐᓇ ᐃᓘᓐᓇᖏᓐᓄᑦ ᖃᐅᔨᒪᔭᐅᖁᔭᕋ, ᐊᒻᒪᓗ ᐊᐱᖅᓱᕈᑎᒋᒃᑲᓐᓂᕐᓂᐊᖅᑕᕋ ᑕᒪᓐᓇ ᑕᐃᑦᓱᒥᖓ ᒥᓂᔅᑕᐅᒥᒃ 
ᑕᒪᑐᒥᖓ ᖃᒪᔪᒥᒃ ᐊᐱᖅᓱᕐᓇᐅᑦᓯᐊᓕᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ, ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 123 - 2(1): ᑭᐅᒍᑦ ᐅᖃᖅᑎᐅᑉ ᐊᑐᐊᖅᑕᐅᖁᔭᖓᓂᒃ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒫᓐᓇ ᐊᑲᐅᓈᓕᖅᑯᖅ ᑐᑭᓯᓐᓇᑦᓯᐊᖅᑎᒋᐊᓕᕈᒃᑯ ᖃᓄᐃᓕᖓᓂᕋ ᑕᐃᒫᒃ 
ᐅᕙᓐᓄᑦ ᐊᑐᐊᖅᑕᐅᖁᓯᒪᒐᕕᐅᒃ. 
 
ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᓯᕆᓯᒪᔭᓐᓂᒃ ᓇᓗᓇᐃᖅᓯᑦᓯᐊᕈᒪᓗᖓ ᐱᔾᔪᑎᒋᓗᒋᑦ ᐅᖃᐅᓯᐅᓯᒪᔪᑦ 
ᐅᕙᓂ ᒪᓕᒐᓕᐅᕐᕕᒻᒥ. ᐅᖃᖅᑏ, ᓱᓕᔪᖅᓴᕋᒪ ᐃᓚᖓᑦ ᐱᒻᒪᕆᐅᓂᖅᐸᐅᖃᑎᐅᒋᐊᖓ ᐱᓕᕆᐊᕆᒋᐊᓕᑦᑕ 
ᒪᓕᒐᓕᐅᖅᑎᐅᓗᑕ ᓯᕗᓕᖅᑎᐅᓗᑕᓗ ᐅᖃᖅᕕᒋᑦᓯᐊᖃᑦᑕᕆᐊᖃᕋᑦᑎᒍ ᑐᑭᓯᑎᑦᓯᐊᕐᓗᒋᓪᓗ ᓂᕈᐊᖅᑎᒋᓯᒪᔭᕗᑦ. 
ᐊᑐᐃᓐᓇᐅᖏᓐᓇᕆᐊᖃᕋᑦᑕ ᑐᑭᓯᓐᓇᑎᑦᓯᑦᓯᐊᖅᑐᑦᓴᐅᔮᖏᓐᓇᕐᓗᑕ ᓇᓗᓇᐃᑦᓯᐊᕐᓗᒋᓪᓗ ᑐᑭᑖᕈᑕᐅᓯᒪᔪᑦ 
ᒐᕙᒪᒧᑦ ᐊᒻᒪᓗ ᒪᓕᒐᓕᐅᖅᑎᓄᑦ. 
 
ᐅᖃᖅᑏ, ᐃᑉᐸᒃᓴᖅ ᒪᓕᒐᓕᐅᖅᕕᒻᒥ, ᓇᓗᓇᖏᑦᑎᐊᓕᓚᐅᖅᑐᖅ ᐊᐱᖅᑯᑎᒋᓚᐅᖅᑕᒃᑲ ᐃᑉᐸᒃᓴᖅ ᑕᒪᑐᒧᖓ 
ᐃᓕᓐᓂᐊᖅᑏᑦ ᐃᑲᔫᓯᐊᕈᓐᓇᖃᑦᑕᕐᓂᖏᓐᓄᑦ, ᐊᑦᔨᒌᖏᑦᑐᒃᑯᑦ ᐃᑲᔫᑎᑎᒍᑦ, ᑖᒃᑯᑎᒎᓇ ᐃᓕᓐᓂᐊᖅᑎᓄᑦ 
ᐃᑲᔫᓯᐊᖑᕙᑦᑐᑦ ᑮᓇᐅᔭᑎᒍᑦ, ᖃᓄᑭᐊᖅ ᑐᑭᖃᓕᓚᐅᕐᒪᑦ ᐃᓚᐃᓐᓇᓱᓐᓂᕋᐃᓪᓗᖓ ᒐᕙᒪᒃᑯᓐᓂᑦ. 
 
ᐅᖃᖅᑏ, ᑕᑯᓚᐅᕐᓚᕗᑦ ᐅᖃᐅᓯᐅᓚᐅᖅᑐᐃᑦ. ᐅᖃᐅᓯᖅ "ᐃᓚᐃᓈᕐᓂᖅ" ᖃᓂᓐᓂᒃ ᐊᓂᓚᐅᖏᑦᑐᖅ. 
ᐊᑐᕋᔭᓚᐅᖏᑎᐊᖅᑕᕋ ᐅᖃᐅᓯᖅ ᑖᓐᓇ. ᐅᖃᖅᑏ, ᓱᓕᔪᖅᓴᕋᒪ ᓯᕗᓕᖅᑎᐅᑉ ᓴᐳᔾᔨᒍᒪᑦᑎᐊᕐᓂᕆᔭᖓᓂᒃ 
ᓴᓐᖏᔪᒃᑯᑦ ᐊᒻᒪᓗ ᓇᓗᓇᖏᑦᑐᒃᑯᑦ ᐃᓚᒋᐊᕈᑎᓄᑦ ᐃᑲᔫᑎᓂᐊᖅᑐᒧᑦ ᐃᓄᐃᑦ ᐃᓕᓐᓂᐊᖅᑏᑦ. ᑭᓯᐊᓂᓕ  

ᖁᕕᐊᒋᖏᑕᕋ ᐅᕙᓂ ᐊᑐᓚᐅᖅᑐᖅ ᑲᑎᒪᓂᖃᑦᑎᓪᓗᑕ ᑖᒃᑯᓇᓂ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
 
ᑕᐃᒃᓱᒪᓂ, ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ, ᓱᕐᓗ ᑭᒍᑕᐃᔭᐃᓂᖃᓚᐅᕐᕋᑦᑕ ᑖᒃᑯᐊ ᒐᕙᒪᒃᑯᑦ ᓴᖅᕋᓱᐊᖅᑐᒋᑦ 
ᐊᒻᒪᓗ ᐅᖃᑦᑎᐊᕐᓗᑎᒃ ᑎᑎᕋᖅᑕᐅᓂᐊᕐᒪᑦ ᐱᑕᖃᕐᓂᖓᓂᒃ ᐃᑲᔫᓯᐊᓂᒃ ᑖᒃᑯᑎᒎᓇ ᐃᓕᓐᓂᐊᖅᑎᓄᑦ 
ᑮᓇᐅᔭᐃᑦ ᐃᑲᔫᓯᐊᖑᕙᑦᑐᑎᒍᑦ ᑕᒪᒃᑯᐊ ᐃᓅᖏᑦᑐᑦ ᐃᓕᓐᓂᐊᖅᑏᑦ ᓄᓇᕗᒻᒥᒃ ᐱᒍᓐᓇᖃᑦᑕᖏᑐᑦ. 
 
ᐅᖃᖅᑏ, ᒐᕙᒪᒃᑯᑦ ᑎᑎᖅᑲᖁᑎᖏᑦ ᓇᓗᓇᐃᖅᓯᔪᑦ ᐊᒻᒪᓗ ᐅᖃᕐᓗᖓ ᑖᒃᑯᐊ "ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔾᔪᑎᖏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᓈᒻᒪᒋᔭᐅᓯᒪᔪᑦ ᑐᓐᖓᕕᖃᑦᑐᑎᒃ ᖃᓄᐃᑦᑑᓂᖓᓄᑦ ᐃᓅᑉ." 
ᐱᓇᓱᐊᒡᒐᓂᒃᑯᑦ ᑭᓯᐊᓂ ᑕᒫᓂᓕ ᑲᑎᒪᕕᒻᒥ ᐅᖃᐅᓯᖅ ᓄᐃᑕᐃᓐᓇᓚᐅᖅᑐᖅ ᐊᒻᒪᓗ ᓴᖅᑭᑕᐅᓪᓗᓂ. 
 
ᐅᖃᖅᑏ, ᐃᓕᑕᖅᓯᒐᒪ ᑖᓐᓇ ᐃᓗᓕᓕᒻᒪᕆᐊᓘᒻᒪᑦ. ᐅᖃᐅᓯᖃᕋᐃᒐᑦᑕ ᑲᒪᒋᔭᖃᕐᓂᕐᒥᒃ ᐊᑲᐅᖏᓕᐅᕈᑎᒥᒃ 
ᕿᒪᑦᑕᑎᓐᓂᒃ ᐃᑲᔪᖅᑐᐃᓕᖅᑐᑕ ᐅᓪᓗᒥᐅᔪᖅ ᐃᓅᖏᓐᓂᒃ, ᑕᒪᓐᓇ ᖃᓄᐃᑦᑑᓂᖓ ᐃᓅᑉ ᓴᖅᑭᓕᖃᑦᑕᕐᒪᑦ. 
 
ᐅᖃᖅᑏ, ᐃᑲᔪᖅᑐᐃᒐᒪ ᐱᑕᖃᑦᑎᑦᑎᓂᕐᒥᒃ ᐊᓯᒃᑲᓐᓂᖏᓐᓂᒃ ᐃᓚᒋᐊᕈᑎᓂᒃ ᑮᓇᐅᔭᒃ ᓄᓇᑖᖃᑕᐅᓯᒪᔪᓄᑦ. 
ᓄᓇᓕᓐᓂ ᐊᑐᖅᑕᐅᖃᑦᑕᖅᑐᖅ ᑕᒪᒃᑯᐊ ᐃᓄᐃᑦ ᐃᓕᓐᓂᐊᖅᑏ ᐃᓄᓯᒪᖏᒻᒪᑦ ᑕᒪᒃᑯᓇᓐᖓᑦ ᐃᓚᒌᓂᑦ 
ᐊᔪᓐᖏᑐᒻᒪᕆᐊᓗᓐᓂᒃ ᐱᑦᔪᑎᖃᑦᑎᐊᖅᑐᓂᒃ, ᐊᒻᒪᓗ ᐃᑲᔪᖅᑕᐅᑲᓐᓂᕐᓂᐅᔪᖅ ᐃᑲᔫᑎᖃᕈᓐᓇᕐᒪᕆᒻᒪᑦ 
ᑖᒃᑯᓄᖓ ᑲᔪᓯᑦᑎᐊᖅᓯᒪᔪᓄᑦ ᐊᒻᒪᓗ ᓄᖅᑲᑐᐃᓐᓇᖃᑦᑕᖅᑐᓄᑦ ᓈᓴᐅᑎᖏᑎᒍᑦ. 
 
ᐅᖃᖅᑏ, ᐊᖏᖅᑕᐅᔪᒪᓪᓗᖓ ᐅᖃᐅᓯᕆᔭᒃᑲ ᐱᔭᕇᓂᐊᕐᒪᑕ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᒥᓂᒃ ᐱᔭᕇᕈᒪᓪᓗᓂ. ᐋᒡᒑᖅᑐᖃᑉᐸ? 
ᐱᑕᖃᖏᒻᒪᑦ. ᑲᔪᓯᒋᑦ. ᑐᑐ, ᑲᔪᓯᒋᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 
 
ᕿᒪᒍᓐᓇᖅᑕᕗᑦ ᐅᐊᑦᑎᐊᕈᒧᑦ ᐊᐱᖅᑯᑎ ᑕᐃᒪᐃᑦᑐᓂᒃ ᐃᓚᒋᐊᕈᑎᓂᒃ ᐃᑲᔪᖅᑕᐅᖃᑦᑕᕆᐊᖃᒻᒪᖔᑕ 
ᐃᓕᓐᓂᐊᖅᑏᑦ, ᐱᑕᖃᕐᓂᖅᑲᑦ ᖃᓄᐃᑦᑑᓂᖓᓄᑦ ᐃᓅᐃᑉ ᐃᓅᓯᒪᔪᖅ ᐃᓚᒌᓂᒃ ᑮᓇᐅᔭᓕᐅᖅᑎᐊᖅᑐᓂᒃ. 
 
ᐅᖃᖅᑎ, ᐅᕙᒃᑯᑎᒍᓪᓕ, ᒪᒥᐊᔾᔮᓇᖓᓗ. ᒪᒥᐊᔾᔮᖏᑦᑐᖓ ᐊᐱᖅᓲᑎᖃᓚᐅᕐᕋᒪ ᐃᓛᓐᓂᒃᑯᑦ 
ᐊᑲᐅᒍᓐᓂᑎᑦᑎᖃᑦᑕᖅᑐᓂᒃ. ᐊᕐᕙᐃᕆᐊᓂᖅ, ᒧᒥᓂᖅ ᐊᒻᒪᓗ ᐅᔾᔨᕈᓱᓐᖏᖑᐊᓂᖅ ᑐᓴᕋᔪᒃᑕᕋ 
ᐃᖅᑲᐃᔾᔪᑎᒋᕙᑦᑕᕋ ᐊᑐᖅᑕᐅᔭᕆᐊᖃᖃᑦᑕᕐᓂᖓᓂᒃ. 
 
ᐅᖃᖅᑏ, ᐱᐊᓂᒍᒪᓪᓗᖓ ᐅᖃᕐᓗᖓ ᓂᕆᐊᖅᑎᒋᓯᒪᔭᕗᑦ ᓱᓕᑦᑎᐊᖅᑐᓂᒃ ᑐᑭᖃᑦᑎᐊᖅᑐᓂᒃ ᑭᐅᔾᔪᑎᓂᒃ 
ᑐᓂᓯᒋᐊᖃᕋᑦᑎᒍ. ᐊᐱᕆᔭᐅᖃᑦᑕᖅᓯᒪᒐᒪ ᐊᒥᓱᓄᑦ ᓂᕈᐊᖅᑎᒋᓯᒪᔭᓐᓄᑦ ᐃᖃᓗᓐᓂ ᖃᓄᐃᒻᒪᑦ ᒐᕙᒪᒃᑯᑦ 
ᐊᔪᖅᑎᑎᒻᒪᖔᖅ ᓱᕈᓯᒥᓂᒃ ᐊᔪᖅᑎᑎᓪᓗᑎᒃ ᐃᑲᔪᖅᑕᐅᖃᑦᑕᓂᕐᒧᑦ ᐃᑲᔫᑎᑎᒍᑦ ᐊᑐᐃᓐᓇᐅᑎᑕᐅᔪᓄᑦ 
ᐱᑦᔪᑎᖃᑦᑐᑎᒃ ᐃᓅᑉ ᖃᓄᐃᑦᑑᓂᖓᓄᑦ. 
 
ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ ᐊᒻᒪᓗ ᑭᐅᔭᐅᑦᑎᐊᕐᕆᐊᖃᑦᑐᓂ. ᐃᓱᒪᓪᓗᖓ ᑕᐃᒪᐃᑦᑐᒃᑯᑦ ᑲᒪᒋᔭᐅᕙᑉᐸᑦ 
ᐃᑲᔪᓐᓂᖃᕋᔭᕐᒪᑦ ᐅᓇᑕᕐᓗᒍ ᐊᑭᕋᑦᑐᓂᒃᑯᑦ ᓱᕋᐃᓂᐅᕙᑦᑐᖅ ᐱᖃᓯᐅᑎᓯᒪᕙᑦᑐᖅ ᐃᑉᐱᒍᓱᓐᓂᒃᑯᑦ 
ᐃᓚᐃᓈᓱᓐᓂᒃᑯᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 2(1): ᐊᐱᖅᑯᑎ ᐊᖓᔪᖄᖓᓄᑦ ᐆᒪᖅᑯᑎᓕᕆᔨᒃᑯᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓄᓖᒫᓄᑦ ᐸᕐᓇᒃᑐᓄᑦ ᐊᐅᓚᕐᓂᐊᕐᕋᒥᒃ 
ᐱᓇᓱᐊᕈᓯᐅᑉ ᓄᓐᖑᐊᓂ, ᐊᒻᒪᓗ ᐊᐅᓚᖅᓯᒪᑦᑎᐊᖁᕙᒃᑲ. ᐃᕐᓂᕋ ᐊᐅᓚᕐᓂᐊᕐᒥᒻᒪᑦᑕᐅᖅ. ᓇᒦᒃᑲᓗᐊᕐᕈᕕᑦ, 
ᓄᓇᕕᒃᒦᑲᓗᐊᕐᕈᕕᑦ ᐅᕝᕙᓘᓐᓃᑦ ᓛᐸᑐᐊ, ᐊᐅᓚᖅᓯᒪᑦᑎᐊᖁᕙᒋᑦ. ᖁᔭᓐᓇᒦᕈᒪᓪᓗᖓᓗ ᑕᐃᒃᑯᓂᖓ ᐅᕙᓐᓂᒃ 
ᑐᒃᓯᐅᔾᔨᕙᑦᑐᓂᒃ. 
 
ᓇᖏᖅᓯᔾᔪᑎᒋᔭᕋᓕ ᐅᓪᓗᒥ, ᐅᖃᖅᑏ, ᐅᕙᓂ ᐅᖃᖅᓯᒪᒻᒪᑦ, ᐃᓱᒫᓗᓐᓇᒃ. ᓇᓗᓇᐃᖅᓯᒪᑦᑎᐊᕐᒪᑦ ᑖᒃᑯᐊ 
ᒐᕙᒪᒃᑯᑦ ᐆᒪᖅᑯᑎᓄᑦ ᐊᑐᐊᒐᖓ ᓴᓗᒻᒪᖅᓴᕆᐊᖃᒻᒪᕆᒻᒪᑦ. ᐱᒋᐊᕈᑎᖃᓚᐅᖅᑕ ᖃᐅᔨᒐᓱᐊᕐᓗᑕ ᑭᓇ 
ᐊᐅᓚᑦᑎᓚᑦᑖᕐᒪᖔᖅ ᐆᒪᖅᑯᑎᓕᕆᔨᒃᑯᑦ ᐊᑐᐊᒐᖓᓂᒃ ᑕᕝᕙᓂ ᒐᕙᒪᒃᑯᓐᓂ. 
 
ᒪᒥᐊᒋᐊᖃᕐᓂᐊᕐᕋᒪ ᓯᕗᓂᐊᒍᑦ ᐊᑐᓗᐊᕈᒪ ᖃᓪᓗᓈᑎᑐᑦ ᓇᐃᓈᕈᑎᓂᒃ ᐅᖃᐅᓯᖃᑦᑎᓪᓗᖓ, ᑭᓯᐊᓂᓕ 
ᑕᒪᒃᑯᐊ ᐅᖃᐅᓰᑦ ᖃᓪᓗᓈᑎᑐᑦ ᓇᐃᓈᕈᑏᑦ ᐊᑐᒐᔪᑦᑕᒻᒪᕆᐊᓗᒋᒐᑦᑎᒍ. 
 
ᐊᐃᒃᐸᖓᓂ, ᐊᖓᔪᖅᑳᖑᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑲᒪᖃᑦᑕᕐᒥᒻᒪᑦ ᐅᒻᒪᖅᑯᑎᓐᓇᐅᖏᑦᑐᒧᑦ, ᑭᓯᐊᓂᓕ 
ᐅᖅᓱᐊᓗᓕᕆᓂᕐᒧᑦ, ᐅᔭᖃᓐᓂᐊᖅᑐᓕᕆᓂᕐᒧᑦ ᑲᒪᒋᔭᖃᕆᓪᓗᓂ ᖁᓪᓕᖅ ᐆᒻᒫᖅᑯᑎᓕᕆᔨᒃᑯᓐᓄᑦ 
ᑯᐊᐳᕇᓴᒃᑯᓐᓄᑦ ᐊᒻᒪ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ, ᐅᑯᐊ ᖁᓪᓕᖅ 
ᐆᒻᒫᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ ᐊᒻᒪ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ, ᐃᒫᒃ 
ᖃᓪᓗᓈᑎᑐᑦ ᓇᐃᓪᓕᒋᐊᕐᓯᒪᑎᓪᓗᒋᒃ QEC ᐊᒻᒪ NPC. 
 
ᑭᖑᓪᓕᖅ, ᐊᖓᔪᖅᑳᕆᓪᓗᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᖅᑎᓄᑦ, ᑲᒪᔨᐅᒋᓪᓗᓂᓗ ᐅᖅᓱᒃᓴᒐᓚᓐᓄᑦ. 
ᑕᐃᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᖅᑎᓄᑦ, ᐊᒻᒪᓗ ᐅᖅᓱᒃᓴᓕᕆᓂᕐᒧᑦ ᑕᐃᒃᑯᐊ ᓴᓇᔪᓕᕆᔨᒃᑯᑦ 
ᐊᑖᓂᑦᑐᑦ, ᑕᐃᒃᓄᖓ ᓄᓇᕗᑦ ᒐᕙᒪᒃᑯᖏᑕ ᐅᖃᐅᓯᖏᓐᓂᒃ ᖃᐅᔨᒪᓗᐊᓐᖏᑦᑐᓄᑦ. 
 
ᐅᖃᖅᑎ, ᐊᖏᖅᑕᐅᔪᒪᕗᖓ ᑕᒪᓐᓇ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕐᓂᐊᕐᓗᒍ ᐅᖃᐅᓯᕆᔭᖓ. ᐊᒃᑲᖅᑐᖃᖅᐸ?. 
ᐊᒃᑳᖅᑐᖃᓐᖏᒻᒪᑦ , ᑰᓕ, ᑲᔪᓯᒋᑦ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᑭᑕᑑᓂᐊᓐᖏᒻᒪᑦ, ᐊᖓᔪᖅᑳᖅᑕᖃᕐᒥᔪᖅ ᐊᕙᑎᓕᕆᔨᒃᑯᓐᓄᑦ 
ᑮᓇᐅᔭᖃᖅᑎᑦᑎᔨᐅᕙᒃᑐᑦ ᐊᑎᖃᖅᑐᓂᒃ ᖃᓪᓗᓈᑎᑐᑦ ᓄᓇᕗᒻᒥ ᐆᒻᒪᖅᑯᑎᖃᕐᓂᕐᒧᑦ ᐊᑲᐅᔪᒧᑦ ᐱᓕᕆᐊᒧᑦ 
ᖃᓪᓗᓈᑎᑐᑦ ᓇᐃᓈᕐᓗᒍ NESC. 
 
ᐅᖃᖅᑎ, ᑕᕝᕙ ᐊᒥᓲᓂᕐᓴᐅᔪᑦ ᐊᖓᔪᖅᑳᖑᔪᑦ ᑲᒪᒋᔭᖃᖅᑐᑦ ᐆᒻᒪᖅᑯᑎᓕᕆᓂᕈᔪᒻᒧᑦ, ᐅᐊᑦᑎᐊᕈᐊᐃ, 
ᐳᐃᒍᕈᒪᓐᖏᑕᕋ ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ. ᐊᒥᓱᐊᓗᓐᓂ ᐃᓕᓯᕙᒻᒥᔪᖅ ᒥᓕᐊᒐᓴᓐᓂᒃ ᐅᑯᓄᖓ 
ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔪᕈᑕᐅᔪᓄᑦ ᐱᓕᕆᐊᒧᑦ. TPSP. ᐅᖃᓐᖏᒻᒥᔭᒃᑲ 10 ᒥᓕᐊᓐ ᑕᐃᒃᑯᓄᖓ 
ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ ᐊᖑᒻᒪᑎᔾᔪᑕᐅᑲᐃᓐᓇᖅᑐᑦ ᐃᑲᔪᕈᑕᐅᔪᑦ. 
 
ᐅᖃᖅᑎ, ᑲᒪᓪᓚᕆᓕᖅᑐᖓ ᑕᐃᒃᑯᐊ ᐃᓚᖏᑦ ᐅᖃᓐᖏᑕᒃᑲ ᐊᖓᔪᖅᑳᖑᔪᑦ ᑭᑭᑕᐅᓂᕐᒥᓂᒃ. 

ᐅᖃᖅᑎ, ᓱᓕ ᓱᓕᔪᕐᓴᓕᖅᑎᑕᐅᔭᕆᐊᖃᖅᑐᖓ ᖃᓄᐃᒻᒪᑦ ᓅᒃᑎᕆᐊᖃᕐᒪᖔᑦᑎᒍᑦ ᐅᖅᓱᐊᓗᓕᕆᓂᕈᔪᒻᒧᑦ 
ᒐᕙᒪᒃᑯᓐᓂᑦ. ᐃᓱᒫᓗᒍᑎᖃᕋ ᑕᐃᒃᑯᐊ $200 ᑕᐅᓴᓐ ᐊᖏᖁᔭᐅᓚᐅᕐᒪᑕ ᑕᒪᒃᓱᒧᖓ ᑮᓇᐅᔭᒧᑦ 
ᐊᑐᑦᑎᐊᕐᓯᒪᔪᒧᑦ. ᐅᖃᕋᔭᕋᒪ, ᓱᕋᒃᓯᒪᓐᖏᑉᐸᑦ, ᖃᓄᐃᒻᒪᑦ ᐋᖅᑭᒃᑕᐅᓇᓱᐊᖅᐸ?. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 125 - 2(1): ᐃᖃᓗᓕᕆᓂᖅ ᐸᓐᓂᖅᑑᒥ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᕈᒪᔪᖓ ᑭᐊᕙᓐᒧᑦ ᐃᓚᒃᑲᓄᓪᓗ. 
 
ᐅᖃᖅᑎ, ᒫᓐᓇᐅᔪᖅ, ᐅᖃᐅᓯᖃᑲᐃᓐᓇᕈᒪᔪᖓ ᐸᓐᓂᖅᑑᒥ ᐃᖃᓗᓕᕆᓂᕐᒥᒃ. ᖃᐅᔨᒪᑦᑎᐊᖅᑐᖓ ᑕᒪᒃᑯᐊ 
ᒪᓕᒐᓕᐅᖅᑎᐅᔪᑦ ᐊᒃᓱᐊᓗᒃ ᑐᓴᕈᒪᑦᑎᐊᖅᑐᖅ ᖁᕕᐊᓇᖅᑐᓂᒃ ᐅᓂᒃᑳᖑᔪᓂᒃ ᐃᖃᓗᓕᕆᓂᕐᒥᒃ ᐸᓐᓂᖅᑑᒥ. 
 
ᑕᐃᒪᓐᖓᓂ 1980-ᖏᓐᓂᑦ, ᐃᖃᓗᒐᓱᒃᑎᐅᔪᓂᒃ ᖃᓕᕋᓕᓐᓂᐊᖅᑐᖃᖅᐸᒻᒪ ᐅᑭᐅᒃᑯᑦ ᐊᒃᓱᐊᓗᓪᓗ 
ᐃᖅᑲᓇᐃᔭᖅᐸᒃᑐᑎᒃ ᑕᒪᓐᓇ ᐊᑑᑎᖃᑦᑎᐊᖁᓪᓗᒍ. ᐃᑲᔪᖅᑕᐅᖃᑦᑕᖅᑐᑎᒃ ᒐᕙᒪᒃᑯᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᑦᑎᖃᑦᑕᖅᑐᑎᒃ 50-ᖏᓐᓂᑦᑐᓂᒃ ᐃᓄᓐᓂᒃ ᐅᑭᐅᒃᑯᑦ ᖃᓕᕋᓕᓐᓂᐊᖅᑎᐅᔪᑦ ᐊᒻᒪᓗ ᓱᓕ, 
ᑕᐃᒪᓐᓇᓪᓗᐊᖑᔪᑦ ᐃᖅᑲᓇᐃᔭᖅᐸᒃᑭᓪᓗᑎᒃ ᐃᖃᓗᓕᕆᕕᒻᒥ. 
 
ᕿᒥᕐᕈᓗᒋᑦ 100 ᐃᖅᑲᓇᐃᔭᖅᑐᑦ ᐸᓐᓂᖅᑑᕐᒥᐅᑕᐃᓐᓇᐅᔪᑦ ᑮᓇᐅᔭᓕᐅᖅᐸᒃᑐᑦ ᐃᖃᓗᒐᓱᐊᕐᓂᕐᒥᒃ, ᑕᒪᓐᓇ 
ᐊᒃᓱᐊᓗᒃ ᐅᐱᒋᔭᕗᑦ. 
 
ᑭᓯᐊᓂᓕ, ᐅᖃᖅᑎ, ᑕᒪᒃᑯᐊ ᓯᓚᑖᓂ ᐱᔪᑦ ᓴᖅᑭᐸᓪᓕᐊᑐᐃᓐᓇᕐᒪᑕ. ᐊᒥᓱᑦ ᐸᓐᓂᖅᑑᕐᒥᐅᑕᐅᔪᑦ 
ᐊᒃᓱᕈᑦᑎᐊᕐᓯᒪᒻᒪᑕ ᒪᑭᒪᑎᑦᑎᓂᕐᒧᑦ ᑕᒪᒃᓱᒥᖓ, ᑕᒪᒃᑯᐊ ᐃᓱᒪᓗᒍᑎᒋᒐᑦᑎᒍᑦ. 
 
ᐅᓪᓗᒥ ᓂᑯᕕᒃᐳᖓ, ᐅᖃᖅᑎ, ᑐᓴᖅᑎᓐᓂᐊᕐᓗᒍ ᒪᓕᒐᓕᐅᖅᑎᐅᖃᑎᒃᑲ ᐊᒃᓱᕈᑦᑎᐊᕐᓂᐊᕋᒪ ᑕᒪᓐᓇ 
ᐃᖃᓗᓕᕆᓂᐅᔪᑦ ᒪᑭᒪᐃᓐᓇᖁᓪᓗᒍ. ᓴᖅᑮᕙᒻᒪᑦ ᐃᖅᑲᓇᐃᔭᒃᑕᐅᔪᓂᒃ ᐊᒻᒪᓗ ᑮᓇᐅᔭᓕᐅᕈᑕᐅᕙᒃᑐᓂ. 
ᐅᖃᖅᑎ. ᐅᓪᓗᒥ ᓂᑯᕕᒃᐳᖓ ᐅᖃᕈᒪᓪᓗᖓ ᐃᓱᒪᓗᒍᑎᒋᔭᑦᑎᓐᓂᒃ ᑕᒪᒃᓱᒧᖓ, ᖁᔭᓐᓇᒦᕈᒪᓪᓗᒍ ᑐᑐ 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᑕᒪᒃᓱᒥᖓ ᐅᖃᐅᓯᖃᑎᑦᑎᖃᑦᑕᕈᓐᓇᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 126 - 2(1): ᖃᒪᓂᑦᑐᐊᕐᒥ ᕿᒧᓯᐅᕐᔪᐊᕐᓂᖅ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᐅᖃᕈᒪᔪᖓ ᑭᒡᒐᖅᑐᕐᓗᒋᑦ 
ᖃᒪᓂᑦᑐᐊᕐᒥᐅᑕᐅᔪᑦ ᐊᒻᒪ ᐅᐱᒋᓗᒋᑦ.  

ᐱᓇᓱᐊᕈᓯᐅᓚᐅᖅᑐᒥ ᕿᒧᒃᓯᐅᕐᔪᐊᖅᑐᖃᓚᐅᕐᒪᑦ ᐊᒻᒪᓗ ᑕᐃᓐᓇ ᐊᑖᑕᒐ ᓯᕗᓪᓕᖅᐹᒥᒃ ᓴᓚᖃᓚᐅᕐᒪᑦ 
ᐅᐱᒋᕙᕋ. 
 
>>ᐸᑦᑕᑐᖅᑐᑦ 
 
ᐃᓐᓇᑐᖃᕆᔭᐅᖃᑕᐅᒻᒪᑦ ᖃᒪᓂᑦᑐᐊᕐᒥ ᑕᑯᓐᓇᕈᓐᓇᓚᐅᕋᒃᑯᑦ ᕿᒧᓯᐅᕐᔪᐊᕐᓂᐅᔪᖅ. ᐊᒃᓱᐊᓗᒃ 
ᖁᕕᐊᓇᓚᐅᖅᑐᖅ. ᑕᒫᓂ ᐱᓇᓱᐊᕈᓯᐅᔪᒥᒃ ᐊᕐᓇᐃᑦ ᐅᓪᓘᓐᓂᒃ ᒪᕐᕉᓐᓂᒃ ᕿᒧᒃᓯᕐᓂᑭᓴᐅᑎᓚᐅᕐᒥᒻᒪᑕ ᐊᒻᒪ 
ᓄᓕᐊᕋ ᓵᓚᖃᓚᐅᖅᑐᓂ. ᑕᒪᓐᓇ ᐊᒃᓱᐊᓗᒃ ᐅᐱᒋᑦᑎᐊᖅᑕᕋ ᑎᒥᒃᑯᑦ ᑕᐅᕙᓃᒍᓐᓇᓚᐅᓐᖏᒃᑲᓗᐊᖅᑎᓪᓗᖓ. 
 
>>ᐸᑦᑕᑐᖅᑐᑦ 
 
ᐅᐱᒋᔭᐃᓐᓇᕆᔪᒪᕙᒃᑲ ᖁᔭᒋᔪᒪᓪᓗᒋᓪᓗ ᐃᕐᓂᒃᑲ, ᑎᐅᓪ ᐊᒻᒪ ᑯᕋᐃᒡ, ᐊᓈᓇᒥᓐᓂᒃ ᐃᑲᔪᕈᓐᓇᓚᐅᕐᒪᑎᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 127 - 2(1): ᐊᑦᑎᖅᑕᐅᓂᖓ ᐃᖃᓗᑦᑑᑦᑎᐊᑉ ᐊᑎᕆᓚᐅᖅᑕᖓᓄᑦ 
 
ᐲᑕᓴᓐ: ᐅᓪᓛᒃᑯᑦ, ᐅᖃᖅᑎ, ᒪᒥᐊᓇᖅ ᑭᖑᕙᖅᑲᐅᒐᒪ. ᖃᓕᕋᓕᓐᓂᒃ ᓇᒃᓯᐅᑎᓂᐊᖅᑕᕐᓂᒃ 
ᖃᖓᑕᓲᒃᑯᕕᒻᒨᕈᔾᔨᓯᒪᖅᑲᐅᒐᒪ ᐃᖃᓗᑦᑐᑦᑎᐊᕐᒧᑦ ᓇᒃᓯᐅᑎᓂᐊᖅᑕᓐᓄᑦ, ᑐᓐᖓᓇᕐᓂᖓᓄᑦ ᓯᕗᓕᖅᑎᐅᔪᖅ 
ᓄᓇᓕᐅᔪᓂᑦ ᑕᐅᕐᓯᖃᑦᑕᕐᓂᕐᒧᑦ ᑭᓯᐊᓂ. 
 
ᐅᖃᖅᑎ, ᐅᓪᓗᒥ ᓂᑯᕕᒃᑐᖓ ᑭᒡᒐᖅᑐᖅᑐᒋᑦ ᐃᓐᓇᑐᖃᐅᔪᑦ ᐃᖃᓗᑦᑑᑦᑎᐊᕐᒥ, ᖁᔭᒋᔪᒪᓪᓗᒍ ᐊᖓᔪᖅᑳᖑᔪᖅ 
ᐃᓕᖅᑯᓯᓕᕆᔨᒃᑯᓐᓄ ᖃᓄᐃᓕᒋᐊᓚᐅᕐᓂᖓᓄᑦ ᐃᓱᒫᓗᒍᑎᒋᔭᐅᔪᓄᑦ. 
 
ᐅᖃᖅᑎ, ᐅᑭᐅᒃ 150 ᐅᖓᑖᓃᓕᖅᑐᑦ ᖃᓪᓗᓈᖅ ᑎᑭᒋᐊᓐᖓᓚᐅᕐᓯᒪᒧᑦ ᐃᖃᓗᒃᑑᑦᑎᐊᕐᒧᑦ ᐊᑦᑎᕐᓂᐊᖅᑐᓂᐅᒃ 
ᑕᓯᕆᔭᕗᑦ, ᑕᕆᐅᖑᓐᖏᑦᑐᖅ ᑕᓯᖅ. ᑕᐃᒪᓐᓇ ᐊᑎᖃᖅᑎᑕᐅᓕᓚᐅᕐᒪᑦ ᖃᓪᓗᓈᓂᕐᒥᐅᑕᐅᔪᓄᑦ ᐅᑭᐅᓄᑦ 90-
ᓄᑦ. 
 
ᐅᖃᖅᑎ, 1940-ᖏᓐᓂ, ᒥᐊᓕᒐᒥ ᐅᓇᑕᖅᑐᒃᓴᐅᔪᑦ ᑕᓯᐅᔪᖅ ᑕᐅᕙᓃᑦᑐᖅ ᐊᑎᕐᒥᓂᒃ ᐊᑦᑎᓕᕐᓂᓚᐅᕐᓯᒪᒻᒪᒍ. 
ᑐᐊᕕᕐᓇᖅᑐᓕᕆᔨᐅᔪᑦ ᐱᐅᓕᒃᓯᓚᐅᕐᒪᑕ 6-ᖑᔪᓂ ᐅᓇᑕᖅᑐᒃᓴᓂᒃ ᒐᕙᒪᒃᑯᓐᓂᑦ ᐅᒃᐱᕈᓱᓖᓚᐅᖅᑐᓂ ᑕᐃᓐᓇ 
ᑕᓯ ᐃᒻᒥᓂᒃ ᐊᑦᑎᖅᑕᐅᖁᓪᓗᓂᔾᔪᒃ. ᑕᐃᒪᖏᓐᓇ ᒍᕆᓂᐅᕐ ᓖᒃᖑᕗᑦ. 
 
ᐅᖃᖅᑎ, ᐅᑭᐅᒃᑲᓐᓂᐅᔪᑦ 60 ᐊᓂᒍᕐᓯᒪᓕᖅᑐᑦ ᐃᓐᓇᑐᖃᕆᔭᐅᔪᑦ ᓱᓕᔪᕐᓴᓕᔪᓐᓇᓚᐅᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᖓᔪᖅᑲᐅᑕᐅᔪᓂᒃ ᐊᑎᖃᕆᐊᖃᕐᒪᑦ ᐃᖃᓗᑦᑑᑦᑎᐊᖅ. 
 
ᐅᖃᖅᑎ, ᑲᑎᒪᑎᑦᑎᓚᐅᕋᒪ ᐃᓐᓇᑐᖃᓕᒫᑦᑎᐊᑲᓴᐃ ᐃᖃᓗᒃᑑᑦᑎᐊᕐᒥ ᐅᐸᓚᐅᖅᑐᑦ. ᐃᓐᓇᑐᖃᐅᔪᑦ ᕼᐊᒻᓚᒃᑯᑦ 
ᑲᑎᒪᔨᖏᓐᓂᒃ ᑎᑎᕋᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᖃᐅᔨᒃᑲᐃᓪᓗᑎᒃ ᑕᐃᓐᓇ ᑕᓯ ᖃᐅᔨᒪᔭᐅᖁᓪᓗᓂᔾᔪᑦ 
ᐊᑎᑐᖃᖓᓂᑦ. 

ᑕᐃᒃᓱᒪᓂ ᑲᑎᒪᑎᓪᓗᒋᑦ, ᐅᖃᖅᑎ, ᐃᓐᓇᑐᖃᐅᔪᑦ ᐅᖃᖃᑦᑕᓚᐅᖅᑐᑦ ᑕᖃᓂᕋᖅᑐᑎᒃ ᑕᒪᒃᑯᓂᖓ ᑕᓯᕐᓂᒃ 
ᑕᐅᕙᓃᑦᑐᓂᒃ ᐊᑦᑎᕐᓱᐃᕙᒃᑐᓂᒃ ᓄᓇᓂᓪᓗ ᐊᑎᕐᒥᓂᒃ. ᐅᖃᖅᑎ, ᐃᑲᔪᖅᑐᕐᓗᒍ ᐊᖓᔪᖅᑳᖑᔪᖅ ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ ᐃᓐᓇᑐᖃᐅᔪᓄᑦ ᐃᖃᓗᒃᑑᑦᑎᐊᕐᒧᑦ, ᐃᒃᐸᒃᓴᖅ ᑐᓴᕈᒥᓇᖅᑐᒥᒃ ᑐᓴᓚᐅᕋᑦᑕ ᑕᒪᓐᓇᓗ 
ᐱᓇᓱᐊᕈᓯᐅᔪᖅ ᐃᓱᓕᑦᑎᓪᓗᒍ ᖁᕕᐊᓇᖅᑐᓂ ᑕᒪᒃᑯᐊ ᐃᓄᐃᑦ ᓂᐱᖏ ᑐᓴᖅᑕᐅᔪᓐᓇᕐᒪᑕ, 
ᐊᕝᕕᐊᕈᑎᖃᕋᓗᐊᖅᑎᓪᓗᒋᑦ ᒪᓕᒃᑕᐅᔭᕆᐊᖃᖅᑐᓂᒃ ᐃᓕᖅᑯᓯᐅᔭᕆᐊᖃᖅᑐᓂᒃ ᒐᕙᒪᒃᑯᓐᓂᑦ. 
 
ᐊᑦᑎᖅᑕᐅᑲᓐᓂᕐᓂᖓ ᐃᖃᓗᒃᑑᑦᑎᐊᕐᒥ ᑕᐃᒪᐃᓚᕿᕗᖅ ᕿᓄᐃᓵᕈᓐᓇᕐᓂᖏᓐᓄᑦ ᐃᓐᓇᑐᖃᐅᔪᑦ. ᐊᒻᒪᓗ 
ᐃᓱᒪᒋᓗᒍ ᕿᖓᐅᒻᒥ ᐊᖏᖃᑎᒌᒍᑕᐅᓚᐅᖅᑐᖅ, ᐃᓄᐃᑦ ᓯᕗᓪᓕᐅᑎᒋᐊᖃᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 4, ᑭᐅᔾᔪᑕᐅᔪᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐃᓕᑕᖅᓯᓂᖅ ᐳᓛᖅᑐᓂᒃ 
ᒪᓕᒐᓕᐅᕐᕕᒻᒥ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ 
 
ᐊᓚᕋᓚᒃ (ᑐᓵᔨᒃᑯᑦ): ᐅᖃᖅᑏ, ᐃᓕᑕᖅᓯᔪᒪᔪᖓ ᐃᓄᓐᓂᒃ ᐊᕙᓃᑦᑐᓂᒃ ᐊᕐᕕᐊᕐᒥᐅᓂᒃ. ᑕᒪᕐᒥᒃ 
ᐃᖅᑲᓇᐃᔭᖅᑑᒃ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐱᕕᖃᕐᓂᓐᓂ ᑐᙵᓱᑦᑎᒍᒪᔮᒃᑲ ᒪᓕᒐᓕᐅᕐᕕᒻᒧᑦ, ᐃᓐᓇ ᑕᐃᑲ 
ᐊᐃᕝᐳᕋᕼᐊᒻ ᑕᕐᕋᓕᒃ ᐊᒻᒪᓗ ᐊᑦᓯᕌᑐᐃᓐᓇᓲᕗᑦ ᑏᔭᐃ ᐊᕐᕕᐊᕐᒥᐅᖅ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᑎᒃ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐃᓕᑕᖅᓯᓂᖅ 
ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᑲᑎᒻᒪᐅᑎᑦᓴᖅ 6. ᐅᖃᐅᓯᒃᑯᑦ ᐊᐱᖅᑐᑎᑦᓴᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑐᑎᑦᓴᐃᑦ 
 
ᐊᐱᖅᑯᑦ 129 - 2(1): ᐊᐅᔭᐅᓂᖓᓂ ᐃᖅᑲᓇᐃᔭᖅᑎᑦᓯᓂᐅᑉ ᐃᓕᓐᓂᐊᖅᑎᓂᒃ ᑭᖑᕙᖅᓯᒪᓂᖓ  
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᖅᑲᓇᐃᔮᖅᑖᖅᑎᑦᓯᔩᑦ. ᐅᖃᖅᑏ, 
ᖃᐅᔨᒪᔪᖓ ᒥᓂᔅᑕᐃᑦ ᒪᓕᒐᓕᐅᖅᑏᓪᓗ ᐃᖅᑲᐃᓂᐊᕆᐊᖏᑦ ᐱᒋᐊᓕᕋᑖᖅᑎᓪᓗᒍ ᐅᓇ ᑲᑎᒻᒪᓂᖅ, 
ᐊᐱᖅᓱᔪᔪᔭᕋ ᒥᓂᔅᑕ ᒥᑦᓵᓄᑦ ᐊᐅᔭᐅᓂᖓᓂ ᐃᖅᑲᓇᐃᔭᖅᑎᑦᓯᓂᐅᑉ ᐃᓕᓐᓂᐊᖅᑎᓂᒃ ᐱᓕᕆᐊᖑᓂᖓᓂᒃ 
ᐊᒻᒪᓗ ᐅᖃᔪᑦᓱᓂ ᐃᖅᑲᓇᐃᔭᖅᑐᖃᓛᕆᐊᖓ ᓄᓇᑖᖃᑕᐅᓯᒪᙱᑦᑐᓂᒃ ᐃᓕᓐᓂᐊᖅᑎᓂᒃ, 
ᑭᖑᕙᕆᐊᖅᓯᒪᒋᐊᖓ ᐃᖅᑲᓇᐃᔭᖅᑎᑦᓯᓂᖅ. 
 
ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ, ᐅᖃᖃᑎᖃᓚᐅᕋᒪ ᐊᑕᐅᓯᕐᒥᒃ ᐃᓕᓐᓂᐊᖅᑎᒥᒃ ᐃᑉᐸᑦᓴᖅ ᐊᒻᒪᓗ ᐅᖃᓚᐅᖅᓱᓂ 
ᐅᖄᓚᖃᑦᑕᕆᐊᖅ ᖃᐅᑕᒫᑦ ᐅᖓᑖᓄᑦ ᑕᖅᑭᓕᒫᑉ ᐊᒻᒪᓗ ᖃᐅᔨᒍᒪᑐᐃᓐᓇᖅᑐᖓ ᑕᒪᓐᓇ ᑕᐃᒫᒃ 
ᐱᐅᓯᐅᒻᒪᖔᖅ ᐃᓕᓐᓂᐊᖅᑎ ᐊᐱᖅᓱᖃᑦᑕᑎᓪᓗᒍ ᐅᖓᑖᓄᑦ ᑕᖅᑭᓕᒫᑉ ᐃᖅᑲᓇᐃᔮᖅᑖᕋᓱᐊᕐᓗᓂ 
ᐃᖅᑲᓇᐃᔭᖅᑎᓂ ᐊᒻᒪᓗ ᓱᓇᐃᑦ ᑭᖑᕙᕆᐊᕈᑕᐅᕙᒻᒪᖔᑕ ᐃᖅᑲᓇᐃᔮᑦᑕᓯᐅᕐᓂᕐᒧᑦ ᐃᓕᓐᓂᐊᖅᑎᓄᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖅᑲᓇᐃᔮᖅᑖᖅᑐᑎᑦᓯᔨᓄᑦ, ᓗᐃ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑭᐅᓗᒍ ᐊᐱᖅᑯᑎᖏᓐᓄᑦ ᒪᓕᒐᓕᐅᖅᑎᐅᑉ 
ᐱᓪᔪᑎᒋᓗᒍ ᐊᐅᔭᐅᓂᖓᓂ ᐃᖅᑲᓇᐃᔭᖅᑎᑦᓯᓂᖅ ᐃᓕᓐᓂᐊᖅᑎᓂᒃ ᐱᓕᕆᐊᒥᒃ, ᐊᐱᕆᓯᒪᔪᒍᑦ ᓄᓇᓕᓐᓂᒃ 
ᐃᖅᑲᓇᐃᔭᖅᑎᑦᓯᔪᓐᓇᕐᒪᖔᑕ ᐊᐅᔭᐅᓂᖓᓂ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᕐᕕᖁᑎᓯᓐᓂ. 
 
ᐊᖏᖅᑕᐅᓯᒪᓕᖅᑎᓪᓗᒋᑦ ᒥᓂᔅᑕᓄᑦ, ᑕᒪᓐᓇ ᐱᓕᕆᐊᖅ ᑲᔪᓯᖏᓐᓇᖅᑐᖅ ᐊᒻᒪᓗ ᓄᓇᓖᑦ ᐃᓚᖏᓐᓂ ᐊᒻᒪᓗ 
ᒪᓕᓪᓗᒍ ᒪᓕᒐᖅ 23, ᓱᓕ ᐅᑕᖅᑭᔪᑦ ᐃᖅᑲᓇᐃᔮᑦᓴᒥᓐᓂᒃ. ᑕᒪᓐᓇ ᑕᐃᒪᐃᑉᐸᑦ, ᖃᐅᔨᒪᔪᒍ ᐊᒥᓱᐊᓘᒻᒪᑕ 
ᓄᓇᑖᖃᑕᐅᓯᒪᙱᑦᑐᑦ ᓄᓇᕗᒻᒥ ᐊᐅᔭᐅᓂᖓᓂ ᐃᖅᑲᓇᐃᔮᑦᓴᓯᐅᖅᑐᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓗᒍ, ᒫᓐᓇ 
ᐃᖅᑲᓇᐃᔮᖃᖅᑐᒍᑦ ᐱᓕᕆᐊᒥᒃ ᐅᕝᕙᓗ ᐱᕕᑦᓴᒥᒃ ᑕᐃᒃᑯᓄᖓ ᓄᓇᑖᖃᑕᐅᓯᒪᙱᑦᑐᓄᑦ 
ᐃᖅᑲᓇᐃᔭᖅᑎᓐᓇᓱᐊᖅᓱᒋᑦ ᐊᒻᒪᓗ ᑕᒪᓐᓇ ᐊᑐᖅᑎᓂᐊᖅᑕᕗᑦ ᓯᕗᓪᓕᐅᓗᓂ ᐱᓕᕆᐊᖑᓗᓂ, ᐊᑐᐊᕐᓗᒋᑦ 
ᑖᒃᑯᐊᓴᐃᓐᓇᐃᒃ ᐊᑐᐊᒐᐃᑦ. 
 
ᓄᓇᕗᒻᒥᒃ ᓄᓇᑖᖃᑕᐅᓯᒪᔪᑦ ᓯᕗᓐᓕᐅᑎᓯᒪᔪᑦ ᐊᒻᒪᓗ ᑭᖑᓪᓕᕐᒥ, ᐱᖃᓯᐅᑎᓂᐊᖅᑕᕗᑦ 
ᓄᓇᕗᑦᑖᖃᑕᐅᓯᒪᙱᑦᑐᑦ ᑭᖑᓪᓕᐅᑎᔪᒥᒃ ᐱᔪᓐᓇᕈᒫᖅᑎᑦᓱᒋᑦ ᐊᒻᒪᓗ ᐅᖃᐅᓯᕆᔪᒪᔭᕋ ᐅᓇ ᒫᓐᓇᒐᓚᕈᓗᒃ 
ᓯᕗᓂᕆᓂᐊᖅᑕᑎᓐᓂ ᐱᓕᕆᐊᕆᓂᐊᖅᑕᕗᑦ ᑕᒪᓐᓇ ᐊᒻᒪᓗ ᐊᐱᖅᓱᕐᓂᐊᖅᓱᑎᒍ ᓄᓇᓕᓕᑦᑎᒍᑦ ᒐᕙᒪᐃᑦ 
ᖃᐅᔨᒋᐊᕐᕕᒋᓗᒋᑦ ᖃᑦᓯᓂᒃ ᐃᖅᑲᓇᐃᔮᑦᓴᖅᑕᖃᕐᒪᖔᑕ. 
 
ᐅᓪᓗᒥᒧᑦ, ᐅᖃᖅᑏ, ᒫᓐᓇᐅᓂᖓᓂ ᑕᒪᓐᓇ ᐃᖅᑲᓇᐃᔮᕆᔭᕗᑦ ᐊᒻᒪᓗ ᑭᖑᕙᕈᑎᐊᕐᔪᑦᓯᒪᑦᓱᑎᒍ, ᑭᓯᐊᓂ 
ᐃᖅᑲᓇᐃᔮᕆᔭᕗᑦ ᐋᖅᑭᒐᓱᐊᖅᓱᒋᑦ ᐊᑲᐃᓪᓕᐅᕈᑎᒋᔪᑦ. ᐅᖃᐅᓯᕆᓛᖅᑕᕋ ᒫᓐᓇᒫᕈᓗᒃ ᓯᕗᓂᕆᓂᐊᖅᑕᑎᓐᓂ 
ᑕᒪᑐᒪ ᒥᑦᓵᓄᑦ ᐱᓕᕆᐊᑉ ᐊᒻᒪᓗ ᐅᖃᐅᑎᓛᖅᑕᒋᑦ ᑕᖅᑭᕆᓂᐊᖅᑕᑎᓐᓂ. ᖃᐅᔨᑎᓐᓂᐊᖅᑕᑦᑎᒋᑦ 
ᓈᓴᐅᑎᖏᓐᓂᒃ ᐊᒻᒪᓗ ᐃᖅᑲᓇᐃᔮᑦᓴᓕᒫᑦ ᐃᖅᑲᓇᐃᔮᖅᑖᐅᖑᓚᕐᒪᖔᑕ ᐅᕝᕙᓗ 
ᐃᖅᑲᓇᐃᔭᖅᑎᑦᓯᕕᒋᓛᕐᒪᖔᑦᑎᒍ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᑲᓃᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᕙᒃᑲ ᐊᖓᔪᖅᑳᑉ ᐅᖃᐅᓯᖏᑦ ᑕᒪᓐᓇ ᐃᓱᒪᒋᔭᐅᓚᐅᕐᓂᖏᒻᒪᑦ 
ᐋᖅᑭᒋᐊᖅᑕᐅᒐᓱᐊᖅᑐᓂᓗ. ᐱᓪᓗᒍ ᒫᓐᓇᐅᔪᖅ ᐱᓕᕆᐊᖅ, ᐃᓕᓐᓂᐊᖅᑏᑦ ᐊᒥᓲᙱᑦᑐᓂᑦ ᑕᖅᑭᓂᑦ 
ᑮᓇᐅᔭᓕᐅᕋᓱᐊᖅᐸᒻᒪᑕ ᐃᑲᔫᑎᒋᓂᐊᖅᑕᖏᓐᓂᑦ ᐊᕐᕌᒎᓂᐊᖅᑐᒧᑦ ᐃᓕᓐᓂᐊᒃᑲᓐᓂᕐᓂᐊᖅᑎᓪᓗᒋᑦ 
ᐊᑐᕐᓂᐊᖅᑕᖏᓐᓂᑦ. ᐅᖃᐅᓯᕆᓂᐊᖅᑕᕋᓕ ᐃᓕᓐᓂᐊᖅᑎ ᐊᑕᐅᓯᕐᒥᑦ ᑕᖅᑭᒥᑦ ᐅᑕᖅᑭᓚᐅᕐᒪᑦ, ᐊᓯᐊᓂᓪᓗ 
ᐱᓕᕆᐊᕐᒥᑦ ᐆᑦᑐᕋᓱᐊᖅᑐᑎᒃ ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ. 
 
ᒫᓐᓇᑲᐃᓐᓇᕐᒧᑦ ᖃᓄᐃᒋᐊᕈᑎᖃᕈᓐᓇᖅᐸᑕ, ᖃᑦᑎᓂᑦ ᐅᐱᕐᖔᒃᑯᑦ ᐃᓕᓐᓂᐊᖅᑎᓂᑦ 
ᐃᖅᑲᓇᐃᔭᖅᑎᖃᕈᓐᓇᖅᐸᑦ? ᖃᑦᑎᓪᓗ ᐃᓚᒋᔭᐅᖃᑕᐅᔪᓄᑦ ᐃᓐᓄᑦᑕᐅᓯᒪᕙᑦ ᐃᖅᑲᓇᐃᔮᔅᓴᐃᑦ, ᖃᐅᔨᒪᑉᐸᑕ 
ᖃᑦᑎᐅᓂᐊᕐᒪᖔᑕ ᐅᖃᕈᓐᓇᖅᐳᑦ, ᐃᓚᖏᑦ ᐃᓚᒋᔭᐅᖃᑕᐅᔪᓅᖅᑕᐅᓂᐊᕐᒪᑕ ᐊᒻᒪᓗ ᐃᒪᓐᓇᑎᒋᓂᑦ 
ᐃᖅᑲᓇᐃᔮᔅᓴᖅᑕᖃᖅᑐᓂ ᒪᑐᐃᖓᔪᓂᑦ ᑭᒃᑯᓕᒫᓄᑦ, ᐃᓄᐃᑦ ᐊᓯᖏᓐᓄᑦ ᐃᑲᔪᕈᓐᓇᖅᑐᓄᑦ ᑲᑎᑎᖅᑕᐅᓗᑎᓪᓗ 
ᑕᐃᒃᑯᐊ ᐃᖅᑲᓇᐃᔮᔅᓴᐃᑦ ᐱᔪᓐᓇᖅᓯᑐᐊᕈᑎᒃ ᐅᑕᖅᑭᑐᐃᓐᓇᖏᓪᓗᑎᒃ ᑕᖅᑭᓕᒫᕐᒥᑦ ᐃᖅᑲᓇᐃᔮᖅᓯᐅᕐᓗᑎᒃ. 
 
ᐊᐱᕆᔪᒪᕙᕋ ᐊᖓᔪᖅᑳᖅ ᖃᑦᑎᓄᑦ ᐅᐱᕐᖔᒃᑯᑦ ᐃᖅᑲᓇᐃᔮᔅᓴᖅᑕᖃᕐᓂᐊᖅᐸ ᐃᓕᓐᓂᐊᖅᑎᓄᑦ ᒐᕙᒪᒃᑯᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᒧᑦ 27-ᖑᕗᑦ ᐃᖅᑲᓇᐃᔮᔅᓴᐃᑦ 
ᓇᓗᓇᐃᖅᑕᐅᓯᒪᔪᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᓱᓕ 7-ᖑᓪᓗᑎᑦ, ᖃᐅᔨᒪᓪᓚᑦᑖᖏᒃᑲᓗᐊᖅᑐᖓ ᑭᓯᐊᓂ 
ᓇᓗᓇᐃᖅᓯᑦᑎᐊᕐᓂᐊᖅᐳᖓ ᐅᓪᓗᒥᒃᑲᓐᓂᐅᓂᐊᖅᑐᖅ. 
 
ᐅᖃᖅᑏ, ᐅᖃᕈᒪᕗᖓ ᑕᒪᓐᓇ ᐊᖏᕈᑕᐅᓯᒪᓕᕐᒪᑦ ᐊᒻᒪᓗ ᑲᔪᓯᓂᐊᖅᑐᓂ ᐋᒡᒌᓯᓄᒧᑦ. ᓰᑏᕝᕙᒥ ᖃᐅᔨᒪᔪᖓ 
ᑕᒪᓐᓇ ᐃᓱᓕᓐᓂᐊᕐᒪᑦ ᐊᒻᒪᓗ ᖃᓄᐃᑦᑑᓂᐊᕐᓂᖏᓐᓄᑦ ᐊᑲᐅᙱᓕᐅᕈᑏᑦ ᑕᒪᑐᒪᓂ ᐅᐱᕐᖔᒥ ᐊᒻᒪᓗ ᖃᓄᖅ 
ᐊᓯᔾᔩᔪᓐᓇᕐᓂᐊᕐᒪᖔᑦᑕ ᐊᐅᓚᑦᑎᐊᕐᓂᖅᓴᐅᖁᓪᓗᒍ ᐊᕐᕌᒎᓂᐊᖅᑐᒥ. ᓲᖃᐃᒻᒪ ᑕᐃᒫᑦᑕᐅᖅ ᑭᓱᑐᐃᓐᓇᖅᑎᑐᑦ 
ᓄᑖᖑᔪᓂᑦ ᐊᑲᐅᙱᓕᐅᕈᑎᑕᖃᕐᓂᐊᕐᒪᑦ, ᐅᖃᐅᑎᒍᒪᕙᕋ ᑲᑎᒪᔨ ᓇᓗᓇᐃᖅᓯᕝᕕᒋᑦᑎᐊᕐᓂᐊᕋᒃᑯ ᖃᓄᖅ 
ᑕᒪᓐᓇ ᐊᐅᓚᓂᖃᕐᓂᕐᒪᖔᖅ ᐅᑭᐊᔅᓵᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᐊᖓᔪᖅᑳᖅ ᐱᓕᕆᐊᖃᕈᒪᓂᖃᑦᑎᐊᕐᒪᑦ ᑕᒪᑐᒥᖓ 
ᐃᓚᖏᓐᓂᓪᓗ ᑲᒪᒋᐊᕋᓱᐊᖅᑐᓂ. ᐅᖃᖅᑏ, 27-ᖑᔪᑦ ᐃᖅᑲᓇᐃᔮᑦ ᐊᖓᔪᖅᑳᑉ ᐅᖃᐅᓯᕆᕋᑖᖅᑕᖏᑦ 
ᐊᑐᐃᓐᓇᐅᒻᒪᑕ ᐃᓕᓐᓂᐊᖅᑎᓄᑦ ᐅᐱᕐᖔᒃᑯᑦ, ᑕᒫᓂᕈᔪᒃ 8 ᐃᓄᐃᑦ ᐊᓯᖏᓐᓅᖅᑕᐅᓂᐊᖅᑐᑎᒃ ᐊᒥᓲᓂᖏᑦ 
ᐃᖅᑲᓇᐃᔭᕋᓱᑦᑐᑦ ᓈᒻᒪᑉᐸᑕ, ᓈᒻᒪᑉᐸᑕᓗ ᑕᐃᒃᑯᐊ ᑭᒃᑰᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑕᕚᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖃᐅᔨᒪᓪᓚᑦᑖᙱᓚᖓ, ᓈᓴᖅᑕᐅᓯᒪᔫᒐᓗᐊᑦ. 85%-ᖑᒐᔭᖅᐳᑦ 
ᐃᓚᒋᔭᐅᖃᑕᐅᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. ᑭᓯᐊᓂ ᐅᐱᕐᖔᒃᑯᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔮᓄᑦ 
ᖃᐅᔨᒪᓪᓚᑦᑖᙱᓚᖓ ᖃᓄᐃᓕᖓᒻᒪᖔᑕ ᖃᑦᑎᐅᒻᒪᖔᑕ ᒪᑐᐃᖓᒐᔭᖅᑐᑦ ᐃᓄᐃᑦ ᐊᓯᖏᓐᓄᑦ ᐊᒻᒪᓗ 
ᐃᓄᓐᓄᑦ. 
 
ᐊᕐᕌᓂ 70%-ᖑᓚᐅᖅᐳᑦ ᐃᓄᐃᑦ ᐊᒻᒪᓗ 30% ᐊᓯᖏᑦ ᐃᓚᐅᖃᑕᐅᔪᑦ ᐅᐱᕐᖔᒃᑯᑦ ᐃᖅᑲᓇᐃᔭᖅᑏᑦ. 
ᒫᓐᓇᐅᔪᖅ ᓈᒻᒪᓈᙱᒻᒪᑦ ᖃᑦᑎᐅᓂᖏᓐᓂᑦ ᓇᓗᓇᐃᖅᓯᒋᐊᖓ ᐱᔾᔪᑎᒋᓪᓗᒍ ᒐᕙᒪᒃᑯᓐᓂᑦ ᐊᖓᔪᖅᑳᖃᕐᕖᑦ 
ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂ ᐊᓪᓚᒡᕕᐅᔪᑦ. ᕿᒥᕐᕈᔭᕆᐊᖃᕐᓂᐊᕐᕋᑦᑕ ᖃᑦᑎᐅᓂᕐᒪᖔᑕ ᐱᓇᓱᐊᖅᑐᑦ 
ᓄᓇᑖᖃᑕᐅᓯᒪᔪᓂᑦ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓂᒃ. ᐅᑎᕐᓂᐊᖅᐳᖓ ᒪᓕᒐᓕᐅᖅᑎᒧᑦ 
ᐅᖃᖃᑎᖃᓚᐅᖅᑎᓪᓗᖓ ᐱᓕᕆᕕᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᑲᐅᒐᒪᐃᓛᒃ, ᐃᓕᑕᖅᓯᓯᒪᒐᒪ ᒐᕙᒪᒃᑯᑦ ᐆᑦᑐᕈᒪᑎᓪᓗᒋᑦ ᐊᒻᒪᓗ 
ᐊᑐᕐᓗᒋᑦ ᑎᑎᕋᖅᓯᒪᔪᑦ 23 ᐊᑐᖅᑕᐅᔭᕆᐊᓖᑦ ᐊᒻᒪᓗ 85-ᐳᓴᓐᖏᓐᓂᒃ ᐃᓄᐃᑦ ᐃᖅᑲᓇᐃᔭᓕᕐᓗᑎᒃ. 
ᐅᐱᒋᔪᒪᓪᓗᒋᑦ ᐱᓕᕆᕕᐊ ᑎᑭᐅᑎᓯᒪᓂᖓᓄᑦ 70-ᐳᓴᓐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᑦᑐᑎᒃ ᐊᕐᕌᓂ. 
ᖃᐅᔨᒪᒐᑦᓯ, ᐅᖃᖅᑏ, ᖁᑦᑎᓂᖅᓴᒻᒪᕆᐊᓘᒻᒪᑦ ᐊᒥᓱᑎᒍᑦ ᐱᓕᕆᕕᐅᔪᓂᑦ ᒫᓐᓇᐅᔪᖅ. ᐅᐱᒋᔪᒪᓪᓗᒋᑦ ᑖᒃᑯᐊ. 
 
ᐅᖃᖅᑏ, ᐊᖓᔪᖅᑳᖅ ᐅᖃᖅᑲᐅᒻᒪᑦ ᐅᐊᑦᑎᐊᕈᑦᑎᐊᖅ ᑖᓐᓇ ᓄᑖᖑᓂᕋᑦᑐᓂᐅᒃ ᐱᓕᕆᐊᖅ. ᑐᑭᓯᔭᒃᑯᓪᓕ ᑖᓐᓇ 
ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐱᓕᕆᐊᖅ ᐊᑐᖅᑕᐅᖃᑦᑕᖅᓯᒪᔪᖅ ᐊᑯᓂᐅᓕᖅᑐᖅ. ᐊᕐᕌᒍᑕᒫᑦ, ᐃᖅᑲᐃᓂᐊᖅᑐᓯ 
ᐊᑐᖅᑕᐅᓚᐅᕐᒥᔪᖅ ᐊᕐᕌᓂ ᐊᒻᒪᓗ ᓯᕗᓂᐊᒍᑦ. 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

582

ᐃᓱᒪᑐᐃᓐᓇᖅᑐᖓ ᓇᓗᓇᐃᖅᓯᒍᓐᓇᕐᒪᖔᕐᐱᑦ ᖃᓄᐃᒻᒪᑦ ᓄᑖᖑᓯᑲᓪᓚᒻᒪᖔᖅ ᐱᓕᕆᐊᖅ ᐊᒻᒪᓗ ᑕᐃᒫᒃ 
ᐅᖃᑦᑎᓪᓗᑎᑦ, ᐅᖃᐅᓯᖃᒻᒪᑦ ᓄᓇᑖᖃᑕᐅᓯᒪᖏᑦᑐᑦ ᐃᓕᓐᓂᐊᖅᑏᑦ ᑕᒫᓂ ᐊᕐᕌᒍᒥ ᐅᑕᖅᑭᔭᕆᐊᖃᕐᓂᐊᖅᑐᑦ 
ᐊᕐᕌᒎᓂᐊᖅᑐᒧᑦ ᐱᓕᕆᐊᖑᓚᐅᖅᑎᓪᓗᒋᑦ ᐃᖅᑲᓇᐃᔮᖅᑖᕈᓐᓇᖅᓯᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐊᑐᖅᑕᕗᑦ, ᐊᖏᕈᑎᓕᐅᖅᑐᖃᓚᐅᕐᒪᑦ 
ᒫᑦᓯ 2003-ᒥ ᑖᒃᑯᓇᓐᖓᑦ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᕐᓂᐊᕐᓂᖏᓐᓄᑦ. 
ᐊᐅᔭᒃᑯᑦ ᐃᖅᑲᓇᐃᔭᖃᑦᑕᕐᓂᕆᔭᖏᑦ ᐃᓕᓐᓂᐊᖅᑏᑦ ᓄᓇᕗᒻᒥ, 2002-ᒥ ᐱᒋᐊᖅᑕᐅᓚᐅᖅᓯᒪᕙᓪᓚᐃᔪᖅ, 
ᑭᓯᐊᓂᓕ ᑕᒫᓂ ᐊᕐᕌᒍᒥ ᐊᖏᕈᑎᖃᑦᑐᒍᑦ ᒫᑦᓯᒥ ᑖᓐᓇᓗ ᒪᓕᒃᑐᑎᒍ. ᑲᔪᓯᓂᐊᖅᑐᒍᑦ ᑖᒃᓱᓱᖓ, ᐊᒻᒪᓗ 
ᐅᑭᐅᒃᓵᖅ ᖃᐅᔨᓂᐊᖅᑐᒍᑦ ᖃᓄᖅ ᐋᖅᑭᒋᐊᖅᓯᓂᐊᕐᒪᖔᑦᑕ. 
 
ᐋᖅᑭᒋᐊᖅᓯᒐᓱᐊᕐᓂᐊᖅᑯᒍᑦ ᐊᕐᕌᒎᑕᒫᑦ, ᒪᓕᓪᓗᑕ ᑐᑭᓯᔭᑦᑎᓐᓄᑦ ᐅᑭᐊᒃᓵᒥ, ᐃᖅᑲᓇᐃᔭᖅᑎᖃᕐᓗᑕ 
ᐃᓕᓐᓂᐊᖅᑎᓂᒃ ᑕᒪᒃᑯᓇᓂ ᐱᓕᕆᕕᐅᔪᓂ ᒐᕙᒪᒃᑯᓐᓂ. ᐃᓱᒪᓪᓗᖓ ᑲᔪᓯᒍᒪᓪᓗᑎᒍ ᑕᒪᓐᓇ, 
ᐃᖅᑲᓇᐃᔭᖅᑎᑖᕐᓗᑕ ᐃᓕᓐᓂᐊᖅᑎᓂᒃ. ᐊᖏᕈᑎᐅᓚᐅᖅᑐᖅ ᐊᑐᖅᑕᕗᑦ, ᒫᓐᓇᐅᔪᖅ, ᑕᐃᑲᖓᓂ ᒫᑦᓯ 2004. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᕋᓚᒃ. 
 
ᐊᐱᖅᑯᑦ 130 – 2(1): ᐃᓪᓗᑭᔅᓱᕐᓂᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑎᓪᓗᖓ ᐅᐊᑦᑎᐊᕈᑦᑎᐊᖅ, 
ᐅᖃᖅᑲᐅᒐ ᐊᐱᕆᔪᒪᓂᕋᑦᑐᖓ ᐊᖓᔪᖅᑳᖓᓐᓄᑦ ᐃᓪᓗᓕᕆᔨᒃᑯᑦ. ᑐᓴᖅᓯᒪᔪᐃᓐᓇᐅᒐᑦᑕ ᑕᐃᒃᑯᓂᖓ 126-ᓂ 
ᐃᓄᓐᓂᒃ ᐅᑕᖅᑭᔪᓂᒃ ᐊᕐᕕᐊᓂ. 
 
ᑕᐃᒪ ᑎᓴᒪᐅᓕᖓᔪᒥᒃ ᐃᓪᓗᒥ ᓴᓇᔪᖃᕐᓂᐊᕐᒪᑦ, ᑭᓯᐊᓂᓕ ᑕᑕᑕᐅᓯᒪᓕᕇᒻᒥᔪᖅ 
ᐱᐊᓂᒃᑕᐅᓚᐅᖏᑎᓪᓗᒍᓘᓐᓃᑦ. 122 ᓱᓕ ᐅᑕᖅᑭᔪᑦ, ᐃᒻᒪᖃ ᐊᒥᓲᓂᖅᓴᐃᑦ ᐃᓄᖏᑦ ᐊᕐᕕᐊᓂ 
ᐱᕈᑉᐸᓪᓕᐊᑐᐃᓐᓇᕐᒪᑕ ᓱᑲᑦᑐᒥᒃ. ᐅᖃᕈᒪᓪᓗᖓ ᓯᐊᒻᒪᖅᑎᕆᖃᑦᑕᕐᓂᖅ ᓄᓇᓕᓐᓄᑦ 
ᐊᑲᐅᖏᓕᐅᕈᑎᒋᖃᓯᐅᑎᒻᒪᑦ ᐃᓄᖏᓐᓄᑦ ᐊᒥᓱᕈᑉᐸᓪᓕᐊᓂᕐᒧᑦ. 
 
ᑕᐃᒪᓕ, ᒐᕙᒪᒃᑯᑦ ᑕᑯᒍᑎᒃ ᐊᒥᓱᓂᒃ ᐃᓄᓐᓂᒃ ᐅᑕᖅᑭᔪᓂᒃ ᐃᓪᓗᑖᕈᒪᔪᓂᒃ, ᐃᓱᒪᔅᓴᖅᓯᐅᕈᑎᖃᖃᑦᑕᖅᑭᓯ 
ᖃᓄᐃᓕᐅᕐᓂᐊᓕᕐᒪᖔᑦᓯ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓪᓗᓕᕆᔨᕐᑯᑦ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖁᓪᓗᒍ ᒪᓕᒐᓕᐅᖅᑎ ᒐᕙᒃᑰᔪᒍᑦ, 
ᐃᓱᒫᓘᑎᖃᒻᒪᕆᑦᑐᒍ ᐃᓄᓐᓂᒃ ᐅᑕᖅᑭᑎᑕᐅᔪᓂᒃ ᐃᓪᓗᑖᕋᓱᐊᖅᑐᓂᑦ. ᑐᓴᕋᐃᒐᑦᑕ ᖃᑦᑎᐅᓂᖏᓐᓂᒃ ᐃᓄᐃᑦ 
ᐅᑕᖅᑭᔪᑦ ᐊᒻᒪᓗ ᐃᓘᓇᖓᓂᒃ ᑐᑭᓯᑎᑕᐅᖃᑦᑕᖏᓐᓇᑦᑕ. ᐃᓪᓗᑭᔅᓱᓂᕐᒧᑦ ᓄᓇᓕᓐᓂ, ᐃᓚᖏᑦ ᐊᑎᕐᒥᓂᒃ 
ᑎᑎᕋᖅᑕᐅᑎᑦᑎᖃᑦᑕᖏᒻᒪᕆᑦᑐᑦ ᐅᑕᖅᑭᔪᓂ, ᖃᐅᔨᒪᒐᒥᒃ ᐅᑕᖅᑭᓂᐊᖅᑐᑦ ᐊᑯᓂᒃ. 

ᐅᖃᐅᑎᒍᒪᓪᓗᒍ ᒪᓕᒐᓕᐅᖅᑎ ᖃᓄᖅᑑᕈᑎᖃᕋᓱᐊᖅᓯᒪᔪᒍᑦ ᐱᕕᒃᓴᓕᒫᑦᑎᓐᓂᒃ ᐃᑲᔪᕋᓱᐊᖅᑐᑕ ᐃᓄᓐᓂᒃ 
ᐃᖅᑲᓇᐃᔮᖃᖏᑦᑐᓂᒃ. ᒫᓃᓕᖅᑐᖅᑲᐃ 3,000 ᐃᓄᐃᑦ ᐃᓪᓗᑖᕆᐊᓖᑦ ᑕᒪᒃᑯᓇᓂ ᓄᓇᓕᓐᓂ. 
 
ᑕᐃᒪᓕ, ᑐᓂᔭᐅᒐᔭᕐᓂᕈᑦᑕ 3,000-ᓂᑦ ᐃᓪᓗᓂᑦ, ᐊᖑᑎᒐᔭᖅᑐᒍᑦ. ᑕᑯᓐᓇᖅᑐᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
ᐊᒻᒪᓗ ᑲᓇᑕᐅᑉ ᐃᓪᓗᓕᕆᔨᕐᔪᐊᖏᑦ, ᐸᕐᓇᒍᑎᖃᓚᐅᖅᑐᒍᑦ ᐃᖅᑲᓇᐃᔭᖃᑎᒌᓪᓗᑕ ᐃᓪᓗᓕᐅᕐᓂᖅᓴᐅᔪᒪᒧᑦ. 
 
ᐊᒻᒪᑕᐅᖅ, ᓄᓇᕗᑦ ᑐᓐᖓᕕᒃᑯᑦ ᐃᓚᐅᓂᐊᕐᒥᔪᑦ ᐃᑲᔪᕋᓱᐊᕐᓗᑎᒃ ᐅᕙᑦᑎᓐᓂᒃ ᐱᓕᕆᐊᖃᕐᓗᑎᓪᓘᓐᓃᑦ. 
ᐃᖅᑲᓇᐃᔭᖃᑎᖃᕐᓂᐊᖅᑯᒍᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᐅᖃᖃᑎᖃᕐᓗᑕ ᒐᕙᒪᑐᖃᒃᑯᓐᓂᑦ 
ᓇᓗᓇᐃᖅᓯᑲᓐᓂᕐᓗᑕ ᐃᓪᓗᑭᔅᓱᓂᕐᒥᒃ, ᐊᒻᒪᓗ ᐱᓕᕆᖃᑎᖃᕈᒪᓪᓗᑕ ᐃᓄᐃᑦ ᐊᓪᓚᒡᕕᐊᓂᒃ, ᑖᓐᓇ 
ᓇᓗᓇᐃᖅᑕᐅᕋᑖᖅᑐᖅ ᒫᓐᓇᒫᖅ, ᐃᓪᓗᓕᐅᖅᑐᖃᕐᓂᖅᓴᐅᖁᓪᓗᒍ ᓄᓇᕗᒻᒥ ᓄᓇᓕᖏᓐᓂ. 
 
ᐊᒻᒪᓗ ᐅᖃᖅᑏ, ᑭᖑᓪᓕᖅᐹᖅ, ᐱᓕᕆᓇᓱᑦᑐᒻᒪᕆᐅᒐᓗᐊᖅᑐᒍᑦ ᐱᓇᓱᐊᒃᑲᓂᖅᑐᑕ ᐃᓪᓗᒃᓴᓂᒃ ᐃᓄᓐᓄᑦ 
ᓄᓇᕗᒻᒥ ᓄᓇᓕᖏᓐᓄᑦ ᐊᒻᒪᓗ ᓴᓇᓂᐊᕐᕆᓪᓗᑕ 88-ᓂᑦ ᓄᑖᓂᒃ ᐃᓪᓗᒃᑲᓴᓂᒃ ᑕᒫᓂ ᐊᕐᕌᒍᒥ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. ᐃᓚᒋᐊᕈᑦ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᓕᐊᓇᐃᒻᒪᕆᑉᐳᖅ ᑐᓴᕆᐊᔅᓴᖅ ᐃᓪᓗᓕᐅᖅᑐᖃᕐᓂᐊᖅᑐᖅ 88-
ᓂᑦ ᓄᑖᓂᒃ, ᑭᓯᐊᓂᓗ ᓄᓇᓕᓕᒫᓅᕐᓂᐊᖅᐸᑕ, ᐊᕐᕕᐊᒧᐃᓐᓇᐅᖏᑦᑐᖅ. 
 
ᐅᖃᕈᒪᓪᓗᖓ, ᐅᖃᖅᑏ, ᒥᑭᔫᑕᐅᓂᖅᓴᓂᒃ ᓄᓇᓕᓐᓂ, ᐊᒥᓱᑦ ᐃᓄᐃᑦ ᐃᖅᑲᓇᐃᔮᖅᓴᓯᐅᖃᑦᑕᕐᒪᑕ ᐊᒻᒪᓗ 
ᑐᓂᔭᐅᔾᔮᓇᑎᒃ ᐃᖅᑲᓇᐃᔮᒥᒃ ᑳᑦᑐᓛᑦᑕᐅᖃᑦᑕᑎᓪᓗᒋᑦ ᓄᓇᓕᓐᓂ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐃᓱᒪᒋᔭᖃᖅᓯᒪᒻᒪᖔᑕ ᐃᓚᖏᓐᓂᒃ ᐊᒥᓲᓂᖅᓴᒥᒃ ᐱᓗᑎᒃ ᒥᑭᔫᑕᐅᓂᖅᓴᓄᑦ 
ᓄᓇᓕᓐᓄᑦ ᑕᒪᒃᑯᓄᖓ ᐊᖏᔫᑕᐅᓂᖅᓴᓄᑦ ᓄᓇᓕᓐᓄᑦ, ᐊᕐᕌᒍᑕᒫᑦ ᑕᐃᒪᓐᓇᐃᓕᐅᖃᑦᑕᔾᔮᖏᒃᑲᓗᐊᕐᓗᓯ, 
ᐃᓱᒪᒋᔭᐅᓗᓂ ᐸᕐᓇᐃᓂᖅ ᐃᓕᓯᓗᓂ ᐊᒥᓲᓂᖅᓴᓂᒃ ᐃᓪᓗᓂᒃ ᐱᔭᕆᐊᖃᒻᒪᕆᑦᑐᓂ ᐊᒻᒪᓗ ᐱᔭᐅᖃᑦᑕᕐᓗᑎᒃ 
ᒥᑭᔫᑕᐅᓂᖅᓴᓂᒃ ᓄᓇᓕᓐᓂᑦ ᑕᒪᒃᑯᓄᖓ ᐊᖏᔫᑕᐅᓂᖅᓴᓄᑦ. ᑕᒪᓐᓇ ᐃᓱᒪᒋᔭᐅᓯᒪᕙ ᐱᓕᕆᕕᒃᑯᓐᓂᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᒥᓱᐊᓗᓐᓂᒃ ᐃᓱᒪᒋᔭᖃᖅᓯᒪᔪᖓ 
ᐃᓱᒪᔅᓴᖅᓯᐅᕈᑎᖃᖅᓯᒪᔪᒍᑦ ᐱᓕᕆᕕᒃᑯᑦ ᐊᒻᒪᓗ ᐅᖃᖃᑎᖃᖅᓯᒪᓪᓗᖓ ᐃᖅᑲᓇᐃᔭᖅᑎᓐᓂᒃ ᑕᒪᑐᒧᖓ. 
 
ᐃᒻᒪᖃ ᒥᑭᓂᖅᓴᐃᑦ ᓄᓇᓖᑦ ᐃᓪᓗᑖᕆᐊᖃᖏᑦᑐᑦ ᐱᔭᕆᐊᖃᑦᑐᑎᑐᑦ ᐊᖏᓂᖅᓴᓂ ᓄᓇᓕᓐᓂ, 
ᖃᐅᔨᕋᑖᓚᐅᕐᒥᒐᒪ ᑲᖏᑦᑐᒑᐱᒻᒥ ᐱᐅᓪᓚᕆᑦᑐᒥᒃ ᐸᕐᓇᒍᑎᖃᑦᑐᑦ ᐊᒻᒪᓗ ᑐᓂᔭᐅᓯᒪᒃᑲᓂᕐᓇᑎᒃ ᐱᓕᕆᐊᒃᓴᒥᒃ 
ᐊᒻᒪᓗ ᐃᓕᑕᖅᓯᓂᐊᖅᑐᒍᑦ ᐱᑕᖃᕆᐊᖃᕐᓂᖓᓂᒃ ᐃᓕᓐᓂᐊᑲᓐᓂᕐᓂᕐᒥᒃ ᐃᖅᑲᓇᐃᔮᖑᓂᐊᖅᑐᓄᑦ ᐊᒻᒪᓗ 
ᓴᓂᑭᓗᐊᖅ ᑐᒃᓯᕋᖅᓯᒪᒻᒥᔪᑦ ᐃᓕᓐᓂᐊᕐᓂᕐᒥᒃ ᐃᖅᑲᓇᔮᖑᒍᓐᓇᖅᑐᒥᒃ. 
 
ᐅᖃᖅᑏ, ᑕᒪᒃᑯᐊ ᕿᒥᕐᕈᒍᓐᓇᖅᑕᕗᑦ ᐱᓕᕆᕕᒃᑯᑦ ᐊᒻᒪᓗ ᑐᓴᖅᑎᑦᑎᓂᐊᖅᐳᒍᑦ ᒪᓕᒐᓕᐅᖅᑎᓂᒃ 
ᐋᖅᑭᒋᐊᖅᓯᓚᐅᖅᑎᓪᓗᑕ ᑖᒃᑯᓂᖓ. ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

584

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᐃᕝᕙᒍᑕᐃᓚᒃ. 
 
ᐊᐱᖅᑯᑦ 131 – 2(1): ᐸᕐᓇᒍᑎᑦ ᐊᖏᓪᓕᒋᐊᖅᓯᓂᐊᕐᓗᓂ ᖁᓪᓗᖅᑑᒥ ᐸᓖᓯᒃᑯᑦ ᐊᓪᓚᒡᕕᐊᓂᒃ 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐃᖅᑲᑦᑐᐃᕕᓕᕆᔨᒃᑯᑦ. 
ᐸᓖᓯᒃᑯᑦ ᐊᓪᓚᒡᕕᖓ ᖁᓪᓗᖅᑑᒥ ᒥᑭᔪᒻᒪᕆᐊᓘᒻᒪᑦ. ᐊᐱᕆᔭᐅᓯᒪᒐᒪ ᐊᒥᓱᐊᖅᑎ ᖃᖓᒧᑦ ᐸᕐᓇᐅᑎᑕᖃᖅᐸ 
ᐊᖏᓪᓕᒋᐊᖅᑕᐅᓂᐊᕐᓗᓂ ᐸᓖᓯᒃᑯᑦ ᐊᓪᓚᕝᕕᖓᑦ ᑕᓪᓕᒪᐅᒻᒪᑕ ᐸᓖᓰᑦ. ᐋᙵᔮᖅᑐᓂᑦ ᑎᒍᓯᔪᖃᕐᓂᕋᐃᒻᒪᑦ 
ᑕᐃᓐᓇ ᐋᙵᔮᖅᑐᓄᑦ ᑎᒍᔭᐅᒪᕕᒃ ᒥᑭᔪᒻᒪᕆᐅᒻᒪᑦ. 
 
ᐃᖅᑲᓇᐃᔭᖃᑦᑕᖅᓯᒪᒐᒪ ᑕᐃᑲᓂ ᐊᒥᓱᐊᖅᑎᑲᓪᓚᒃ ᐊᑲᐅᙱᑐᒻᒪᕆᐅᓪᓗᓂ. ᖃᐅᔨᔪᒪᑐᐃᓐᓇᖅᐳᖓ 
ᐸᕐᓇᐅᑎᑕᖃᕐᒪᖔᖅ ᓯᕗᓂᔅᓴᖅᑎᓐᓂᑦ ᐊᖏᓪᓕᒋᐊᖅᑕᐅᓂᐊᕐᓂᖓᓄᑦ ᐸᓖᓯᒃᑯᑦ ᐊᓪᓚᕝᕕᖓᑦ 
ᒥᑭᔪᒻᒪᕆᐅᒻᒪᑦᑕᐅᖅ ᐊᓪᓚᕝᕕᖓ. 
 
ᑎᒍᔭᐅᔪᖃᕋᐃᒻᒪᑦ ᐊᓄᓪᓚᔅᓰᕕᒻᒧᑦ ᐅᓗᕆᐊᓇᖅᑐᒦᓐᓇᖃᑦᑕᕐᒪᑦ ᑕᐃᑲᓂ. ᑕᑯᖃᑦᑕᖅᓯᒪᕗᖓ ᓂᙵᐅᑎᔪᓂᑦ 
ᑕᐃᑲᓂ ᑎᒍᔭᐅᒪᕕᒻᒥᑦ. ᑕᐃᒪᓕ ᖃᓅᒐᔭᖅᐸ ᑐᖁᔪᖃᕐᓂᖅᐸᑦ ᐊᓄᓪᓚᔅᓰᕕᒻᒥᑦ ᐱᔾᔪᑎᒋᓪᓗᒍ ᒥᑭᓗᐊᕐᓂᖓ 
ᐊᓄᓪᓚᔅᓰᕕᐅᑉ. ᑕᐃᒫᒃ ᐊᐱᕆᕙᕋ ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐸᕐᓇᐅᑎᖃᕐᒪᖔᖅ 
ᐊᖏᓪᓕᒋᐊᖅᑎᑦᑎᓂᕐᒧᑦ ᐸᓖᓯᒃᑯᑦ, ᐊᒻᒪᓗ ᑎᒍᔭᐅᒪᕕᖓᓐᓂᓪᓗ ᐸᓖᓯᒃᑯᓪᓗ ᐊᓪᓚᕝᕕᖓᑦ ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᕆᓯᒪᓕᖅᐸᕗᑦ ᐊᑯᓂᑲᓪᓚᐅᓕᖅᑐᖅ. 
ᑐᓴᖃᑦᑕᖅᑐᑕ ᑕᒪᑐᒪ ᒥᔅᓵᓄᑦ, ᑎᑎᕋᓚᐅᖅᐳᖓ ᒐᕙᒪᑐᖃᒃᑯᓐᓄᑦᓱ ᐅᖃᐅᑎᓪᓗᒋᑦ ᑐᒃᓯᕋᕋᓱᐊᕋᕐᓂᕋᖅᑐᑕ 
ᐸᓖᓯᒃᑯᑦ ᐊᓪᓚᕝᕕᖏᑦ ᐊᖏᓪᓕᒋᐊᖅᑕᐅᖁᓪᓗᒋᑦ. ᑕᒪᑐᒥᖓ ᓱᓕ ᐃᑲᔪᖅᓱᖅᑎᐊᖅᐳᒍᑦ ᓄᓇᓕᒻᒥᑦ 
ᐸᓖᓯᒃᑯᖏᓐᓂᑦ ᐊᖏᓪᓕᒋᐊᖅᑎᑦᑎᒃᑲᓐᓂᕋᓱᐊᖅᑐᓂᑦ ᓄᓇᓕᒻᒥᐅᑦ ᐱᑕᖃᖁᔭᖏᑦ ᒪᓕᑦᑕᐅᖁᓪᓗᒋᑦ. 
 
ᐱᓕᕆᖃᑎᖃᖅᐳᒍᓪᓕ ᒐᕙᒪᑐᖃᒃᑯᓐᓂᑦ ᐊᔭᐅᕋᓱᐊᖅᑐᑎᒍ ᐊᖏᓪᓕᒋᐊᖅᑕᐅᖁᓪᓗᒍ ᐸᓖᓯᒃᑯᑦ ᓄᓇᓕᖓᓐᓂᑦ 
ᓈᒻᒪᖁᓪᓗᒍ. ᑕᒪᓐᓇ ᐱᓕᕆᐊᖑᒻᒪᑦ ᒐᕙᒪᑐᖃᒃᑯᓐᓄᑦ ᐸᓖᓯᒃᑯᓕᒫᑦ ᑮᓇᐅᔭᖃᖅᑎᑕᐅᕗᑦ ᒐᕙᒪᑐᖃᒃᑯᓐᓄᑦ. 
ᐱᓕᕆᐊᖃᕋᓱᐊᑦᑎᐊᖅᐳᒍᑦ ᓱᓕ ᑕᒪᑐᒥᖓ ᐃᑲᔪᕋᓱᐊᖅᑐᑕ ᖁᕐᓗᖅᑐᕐᒥᐅᓂᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᒧᑦ ᑐᓴᕈᒪᓯᒪᒐᒪ ᐊᖓᔪᖅᑳᕐᒥᑦ, ᐊᔭᐅᖅᓯᓂᐊᖅᐸᑦ 
ᐊᖏᓪᓕᒋᐊᖅᑕᐅᖁᓗᓂᐅᒃ ᐸᓖᓯᒃᑯᑦ. ᑕᒪᑐᒥᖓ ᓯᕗᓪᓕᐅᔾᔨᒐᓱᐊᖅᐲᑦ ᐱᓪᓗᒍ ᐊᒃᓱᒻᒪᕆᒃ 
ᐱᑕᖃᕆᐊᖃᖁᔨᖓᑦᑕ ᑕᒪᑐᒥᖓ. ᑕᒪᓐᓇ ᐃᓱᒫᓘᑎᐅᔪᖅ ᓴᖅᑮᓐᓇᖃᑦᑕᕐᓂᐊᕐᒪᑦ ᐅᕙᖓ ᓄᓇᓕᖓᓐᓂᑦ, 
ᖃᐅᔨᔪᒪᕗᖓ ᐊᖓᔪᖅᑳᖅ ᐸᕐᓇᐅᑎᖃᕐᒪᖔᖅ ᐊᖏᓪᓕᒋᐊᖅᑎᑦᑎᓂᕐᒧᑦ ᖁᕐᓗᖅᑐᕐᒥᑦ ᐸᓖᓯᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᓚᐅᖅᐳᖓ ᐊᖓᔪᖅᑳᕐᒧᑦ ᐱᓕᕿᐊᖃᖅᑐᒥᑦ 
ᒐᕙᒪᑐᖃᒃᑯᓐᓂᑦ, ᐋᓐ ᒪᒃᓚᓚᓐᒧᑦ. ᓱᓕ ᑭᐅᔭᐅᓚᐅᙱᓚᖓ ᑕᒪᑐᒧᖓ ᓱᓕ. ᖃᐅᔨᒪᔪᐃᓐᓇᐅᒐᑦᑕ 
ᒐᕙᓚᑐᖃᒃᑯᑦ ᒫᓐᓇᐅᔪᖅ ᓂᕈᐊᕐᓇᓕᕆᒻᒪᑕ. ᒫᓐᓇᑦᑕᐅᑎᒋᐅᔾᔮᖅᑰᕋᓂ ᓂᕈᐊᕐᓇᖅ ᐃᓱᓕᓛᕐᓂᖓ, ᐃᒻᒪᖃ 
ᔫᓂᐅᑉ ᓄᙳᐊᓂ. 
 
ᑕᐃᒪᐃᒻᒪᑦ ᐅᖃᓪᓚᑦᑖᕈᓐᓇᙱᓚᖓ ᒫᓐᓇᐅᔪᖅ. ᑲᔪᓯᑦᑎᐊᕐᓂᐊᖅᐳᖓ ᐊᔭᐅᖅᓯᖃᑦᑕᕐᓗᖓ ᑕᒪᑐᒧᖓ 
ᒐᕙᒪᑐᖃᒃᑯᓐᓂᑦ, ᑭᓯᐊᓂ ᖃᐅᔨᒪᔪᐃᓐᓇᐅᕗᒍᑦ ᖃᓄᐃᖃᑦᑕᕐᓂᖏᓐᓂᑦ ᓂᕈᐊᖅᑐᓕᕆᓃᑦ 
ᑭᖑᕙᕆᐊᕈᑕᐅᒃᑲᔪᒻᒪᑕ ᑭᐅᔾᔪᑎᒋᕙᑦᑕᖏᓐᓄᑦ ᒐᕙᒪᑐᖃᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 132 - 2(1): ᒫᓐᓇᒨᖓᔪᑦ ᖃᖓᑕᓲᒃᑯᕕᒻᒥᑦ ᖃᓄᐃᓐᓂᐅᔪᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓗ ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᕐᒧᑦ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ 
ᖃᖓᑕᓲᒃᑯᕕᓕᕆᔨᒃᑯᓐᓄᑦ. ᐅᖃᖅᑏ, ᐊᖓᔪᖅᑳᖅ ᐃᖅᑲᐅᒪᖅᑰᕐᒪᑦ ᐱᒋᐊᓕᕋᑖᕐᓂᑎᓐᓂᑦ ᑕᒪᑐᒪᓂ 
ᑲᑎᒪᓐᓇᑎᓐᓂᑦ ᐊᐱᖅᑯᑎᖃᓚᐅᕋᒪ ᓱᕋᖅᑎᖅᐸᓪᓕᐊᔪᒥᑦ ᑕᒫᓂ ᐃᖃᓗᓐᓂ ᖃᖓᑕᓲᒃᑯᕕᒻᒥ. 
 
ᐅᖃᖅᑏ, ᐃᖅᑲᐅᒪᕗᖓ ᐃᒻᒪᖃ ᐱᖓᓲᓕᖅᑐᑦ ᐊᕐᕌᒍᐃᑦ ᖃᐅᔨᓴᕐᓂᖅᑕᖃᓚᐅᕐᒪᑦ ᓇᓗᓇᐃᖅᓯᔾᔪᑕᐅᔪᓂᑦ 
ᐊᓯᔾᔨᖅᑕᐅᖁᔭᐅᔪᓂᑦ ᐱᓪᓗᒋᑦ ᓄᑖᑦ ᒐᕙᒪᑐᖃᒃᑯᑦ ᐊᑐᐊᒐᖏᑦ, ᓇᓗᓇᐃᖅᓯᓚᐅᕆᕗᑦ ᐃᓱᒫᓘᑕᐅᔪᓂᑦ 
ᐊᑦᑕᕐᓇᕆᐊᖓ ᐊᒻᒪᓗ ᑕᒫᓂ ᖃᖓᑕᓲᒃᑯᕕᒻᒥᑦ ᐃᖃᓗᓐᓂᑦ. 
 
ᐊᕐᕌᓂ ᐊᐱᕆᓚᐅᖅᑐᖓ ᒐᕙᒪᒃᑯᓐᓂᑦ ᖃᖓᒃᑯᑦ ᑕᑯᒐᔭᕐᒪᖔᑦᑕ ᐊᓯᔾᔨᕈᑎᓂᒃ ᑲᒪᒋᔭᖃᑦᑎᓪᓗᒋᑦ ᑕᒪᒃᑯᓂᖓ 
ᐅᖃᐅᓯᐅᔪᓂᒃ ᐊᒻᒪᓗ ᓇᓗᓇᐃᖅᓯᓚᐅᖅᑐᑦ ᐃᓕᔭᐅᓂᐊᕐᓂᕋᑦᑕᐅᓪᓗᓂ ᐱᓕᕆᐊᖑᓗᓂ ᑖᒃᑯᓇᓐᖓᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖁᑎᖏᑎᒍᑦ ᑕᒪᑐᒧᖓ. 
 
ᐊᐱᕆᖅᑲᐅᒐᒃᑯ ᐊᖓᔪᖅᑳᖅ ᐅᓪᓗᒥ ᖃᓄᐃᓕᖓᓕᕐᒪᖔᑕ ᑕᒪᑐᒧᖓ ᐊᒻᒪᓗ ᖃᖓᒃᑯᑦ ᓂᕆᐅᒍᓐᓇᕐᒪᖔᑦᑕ 
ᐃᓱᒫᓘᑎᓂᒃ ᑲᒪᒋᔭᐅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯ): ᐊᖓᔪᖅᑳᖓ ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᓯᒪᐃᓚᒃ. 
 
ᐊᖓᔪᖅᑳᖅ ᑕᐅᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓴᓇᔭᐅᒋᐊᕐᓂᐊᖅᑐᑦ ᐅᐱᓐᖓᔅᓵᖑᓛᖅᑐᖅ 
ᐊᒻᒪᓗ ᐋᖅᑭᒋᐊᖅᑕᐅᓂᐊᕐᕆᓪᓗᑎᒃ ᐅᐱᓐᖓᔅᓵᖑᓂᐊᖅᑐᖅ ᐊᒻᒪᓗᑕᐅᖅ ᖃᖓᑕᓲᒃᑯᕕᒃ ᐃᖃᓗᓐᓂ 
ᓴᓇᔭᐅᒋᐊᖃᒻᒪᑦ ᐊᒻᒪᓗ ᐃᓚᒋᐊᖅᑕᐅᓗᓂ ᐅᐱᓐᖔᖑᓂᐊᖅᑐᖅ. ᐃᓂᒃᓴᒥᒃ ᐱᒋᐊᖃᑦᑐᒍᑦ ᐱᓕᕆᔾᔪᑎᓄᑦ, 
ᐊᖁᕐᓂᕐᒧᑦ ᓱᓇᒃᑯᑎᖏᑦ. ᑮᓇᐅᔭᖃᑦᑎᑕᐅᓂᐊᖅᑐᒍᑦ ᒐᕙᒪᑐᖃᒃᑯᓐᓂᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒧᑦ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓕᐊᓇᐃᑉᐳᖅ ᑐᓴᕆᐊᔅᓴᖅ ᐱᖓᓱᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ, 
ᒐᕙᒪᑐᖃᒃᑯᑦ ᑮᓇᐅᔭᓂᒃ ᓴᖅᑮᔪᐊᓗᑕᐃᓐᓇᐃᑦ ᑲᒪᒋᔭᖃᕐᓂᐊᕐᓗᑎᒃ ᑕᒪᒃᑯᓂᖓ. 
 
ᐅᖃᖅᑏ, ᓱᓕᒍᒪ ᐅᖃᐅᓯᐅᔪᖅ ᑖᒃᓱᒪ ᐊᖓᔪᖅᑳᑉ ᐅᖃᐅᓯᕆᔭᖏᑦ ᑐᕌᖓᔪᑦ ᐊᓯᔾᔨᕋᓐᓂᖏᓐᓄᑦ. 
ᑐᑭᓯᔪᖓᑦᑕᐅᖅ ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑎᑕᖃᓚᐅᕐᒪᑦ ᐃᓂᒋᔭᖓᓄᑦ ᖃᖓᑕᓲᒃᑯᕕᐅᑉ ᐊᒻᒪᓗ 
ᓄᖅᑲᑕᖅᕕᖓ ᑲᖓᑕᓲᑦ ᐊᒻᒪᓗ ᑎᑭᑉᐸᓪᓕᐊᔪᓄᑦ. ᖃᐅᔨᒪᔪᐃᓐᓇᐅᒐᑦᑕ ᖃᖓᑕᓲᒃᑯᕕᑦ ᐅᕙᓂ ᐃᓚᒋᔭᐅᒻᒪᑦ 
ᐊᑐᖅᑕᐅᓂᖅᐹᖑᔪᓄᑦ ᑲᓇᑕᒥ. ᑕᑯᓐᓇᕈᕕᑦ ᓇᒻᒪᖏᓐᓂᒃ  

ᖃᖓᑕᖃᑦᑕᖅᑐᑦ ᑕᕝᕘᓈᖃᑦᑕᖅᑐᑦ. ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ, ᐱᖁᑎᖏᑦ ᕿᒥᕐᕈᔭᐅᓂᐊᕐᒪᖔᑕ 
ᐊᒻᒪᑕᐅᖅ ᒐᕙᒪᑐᖃᒃᑯᑦ ᑮᓇᐅᔭᖏᑦ ᑎᑭᓐᓂᐊᖅᑐᑦ ᐅᐱᓐᖓᔅᓵᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐱᓕᕆᐊᖑᔪᖅ ᐅᖃᐅᓯᕆᖅᑲᐅᔭᕋ ᑐᕌᖓᓂᐊᖅᑐᖅ 
ᑲᓇᑕᒥ ᖃᖓᑕᓲᒃᑯᑦ ᐅᓯᑲᑦᑕᕈᓐᓇᖅᑐᓄᑦ ᐱᑦᔭᐃᖅᓯᒪᓂᕐᒧᑦ ᐊᑐᖅᑕᐅᔭᕆᐊᖃᑦᑐᑦ. ᐱᓕᕆᐊᖑᓂᐊᖅᑐᖅ ᐊᐅᔭᒥ 
ᐅᖃᖅᑲᐅᒐᒪ. ᐊᐅᓛᖅᑎᕆᓂᖅ ᓄᖅᑲᑕᖅᕕᐅᕙᑦᑐᒥᒃ 1 ᐊᑐᓕᖁᔭᐅᓯᒪᓂᒃᑯᑦ ᐃᖃᓗᐃᑦ ᖃᖓᑕᓲᒃᑯᕕᐊᓄᑦ 
ᐸᕐᓇᒍᑎᒻᒪᕆᖓᑎᒍᑦ, ᐊᔪᓐᓇᖏᑐᐃᓐᓇᕆᐊᖃᕐᓂᖓᓄᑦ ᖃᐅᔨᓴᖅᑕᐅᓂᖅ ᐱᓕᕆᐊᖑᓚᐅᖅᑐᖅ 
ᑮᓇᐅᔭᖅᑐᕋᔭᕐᓂᖓᓂᒃ ᓇᓚᐅᒃᑖᕈᑎᑎᒍᑦ ᐃᓘᓇᖏᓐᓄᑦ, ᐃᖃᓗᐃᑦ ᖃᖓᑕᓲᒃᑯᕕᐊᓄᑦ ᐸᕐᓇᒍᑎᒻᒪᕆᖓ, 
ᒫᓃᑦᑐᖅ 40 ᒥᓕᐊᓐ ᑖᓚᔅᓂ. ᑮᓇᐅᔭᖁᑎᒃᓴᖏ ᓇᓗᓇᐃᖅᑕᐅᓯᒪᖏᑦᑐᑦ ᒫᓐᓇ ᒐᕙᒪᒃᑯᑦ ᓄᓇᕗᒻᒥ 
ᐊᑭᑐᔫᑎᓄᑦ ᐸᕐᓇᒍᑎᖏᓐᓂ. ᑭᓯᐊᓂᓕ, ᑖᓐᓇ ᐱᓕᕆᐊᖅ ᓇᓗᓇᐃᖅᑕᐅᓯᒪᔪᖅ ᓯᕗᓪᓕᐸᐅᔾᔭᐅᒋᐊᖃᕐᓂᖓᓂᒃ 
ᖃᖓᑕᓲᒃᑯᕕᖏᓐᓂ ᓄᓇᕗᒻᒥᐅᑦ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᖏᒍᑦ, ᖃᖓᑕᓲᒃᑯᕕᒃ 
ᑮᓇᐅᔭᓕᐅᕈᖅᐸᓪᓕᐊᓂᖓᓄᑦ ᐋᖅᑭᒃᑕᐅᓯᒪᔪᖅ. 2003-ᒥ ᐱᓕᕆᐊᖑᓚᐅᖅᑐᖅ. 
 
ᓱᓕ ᐱᓕᕆᖃᑎᖃᑦᑐᒍᑦ ᒐᕙᒪᑐᖃᒃᑯᓐᓂᑦ ᓇᓂᓯᒍᓐᓇᕐᒪᖔᑦᑕ ᑮᓇᐅᔭᓂᒃ ᐱᓕᕆᔾᔪᑎᒃᓴᓂᒃ ᑕᒪᒃᑯᓂᖓᓕᒫᖅ 
ᑕᕝᕙᓂ ᐃᖃᓗᓐᓂ ᖃᖓᑕᓲᒃᑯᕕᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᐅᑉ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓱᓕᔪᖅᓴᖅᑐᖓ ᑮᓇᐅᔭᖅᑐᕈᑎᒋᒐᔭᖅᑕᖏᓐᓂᒃ ᐱᓕᕆᐊᖃᕐᓂᐊᕐᑎᓪᓗᒋᑦ 
ᑕᐃᒪᐃᑐᒥᒃ ᐊᒻᒪᓗ ᓱᓕᔪᕐᓴᖅᑐᖓᓗ ᐱᓕᕆᔾᔪᑎᑭᒃᑐᒻᒪᕆᐅᓂᖏᓐᓄᑦ ᓄᓇᕗᒻᒥ ᑲᒪᒋᔭᖃᕋᓱᐊᖅᑎᓪᓗᑕ 
ᐊᑭᑐᔫᑎᓄᑦ ᐱᓕᕆᐊᓂᑦ. 
 
ᖃᐅᔨᒪᕙᓪᓚᐃᒐᑦᑕ ᖃᖓᑕᓲᒃᑯᕖᑦ ᒐᕙᒪᑐᖃᒃᑯᓐᓂᑦ ᑲᒪᒋᔭᐅᒻᒪᑕ, ᐊᖓᔪᖅᑳᖅ ᓇᓗᓇᐃᖅᓯᕋᑖᕐᒪᓪᓗ. 
ᑭᓯᐊᓂᓕ, ᖃᐅᔨᒪᕙ ᑖᒃᑯᐊ ᒐᕙᒪᑐᖃᒃᑯᑦ ᕿᒥᕐᕈᓂᐊᕐᒪᖔᑕ ᑲᒪᒋᔭᐅᓕᕐᓗᓂ ᓯᕗᓪᓕᐅᔾᔭᐅᓂᒃᑯᑦ 
ᑮᓇᐅᔭᖁᑎᖏᑎᒍᑦ ᑕᒪᒃᑯᓄᖓ ᐱᓂᕆᐊᒃᓴᓄᑦ ᑲᔪᓯᓂᐊᕐᓗᑎᒃ ᐊᔪᓐᓇᕈᓐᓃᑐᐊᖅᑲᑦ. ᐅᖃᕈᑎᐅᖃᑦᑕᖅᓯᒪᕙ 
ᑖᒃᑯᑎᒎᓇ ᐱᓕᕆᔨᐅᔪᓄᑦ ᐊᒻᒪᓗ ᑲᒪᖃᑎᒋᔭᐅᔪᓄᑦ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᖁᑎᒃᑲ ᐊᒻᒪᓗ 
ᒐᕙᒪᑐᖃᒃᑯᑎᒍᑦ ᐃᓚᒋᔭᐅᔪᑦ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᒃᓯᒪᔪᑦ ᐊᒻᒪᓗ ᐅᖃᖃᑎᒌᑉᐸᑦᑐᑎᒃ ᑕᒪᑐᒥᖓ 
ᑲᔪᓰᓐᓇᖅᑐᒃᑯᑦ ᖃᓄᖅ ᑮᓇᐅᔭᖃᑦᑎᑎᒃᑲᓂᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᕆᔭᐃᑦ ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᖃᓯᐅᑎᓂᐊᖅᑐᖅ ᐊᑕᓂᐅᓵᕈᑎᖏᓐᓂ, ᕙᓪᓚᐃᔪᖅ, ᑲᓇᑕᐅᑉ 
ᒐᕙᒪᖓᓄᑦ ᐅᖃᐅᑕᐅᓯᒪᒻᒪᑦ ᐊᒻᒪᓗ ᐊᑦᑕᓇᕐᓂᖓᓄᑦ ᐃᓱᒫᓘᑕᐅᒻᒪᑦ ᐊᒻᒪᓗ 
ᐅᑕᖅᑭᐅᑎᑐᐃᓐᓇᕈᓐᓇᐸᓪᓚᐃᖏᓇᑦᑎᒍ ᐋᓐᓂᖅᑐᖃᖅᓰᒍᑎᒋᓗᒍ ᐋᖅᑭᒋᐊᖅᑕᐅᓚᐅᙱᓐᓂᖓᓂ. 
 
ᖃᐅᔨᒪᔪᖓ ᐋᓐᓂᖅᑐᖃᑲᓴᖃᑦᑕᖅᓯᒪᒋᐊᖓ ᐊᒥᓱᐊᖅᑎᖅᓱᓂ ᒥᕐᑕᕐᕕᒻᒥ ᖄᖏᓕᖅᑑᒃ ᐊᕐᕌᕝᒎᒃ ᒪᕐᕉᒃ ᐊᒻᒪᓗ 
ᐅᑕᖅᑭᐅᑎᔪᒪᙱᓪᓚᕆᒃᑲᑦᑎᒍ ᐋᓐᓂᖅᑐᖃᓪᓚᕆᑦᓰᒍᑎᒋᔪᒪᙱᓇᑦᑎᒍ ᓱᒋᐊᖅᑕᐅᓚᐅᙱᓐᓂᖓᓂ. ᑕᐃᒪ, 
ᒥᓂᔅᑕ ᑎᑎᕋᖅᕕᖃᑦᓴᐅᑎᒋᔪᓐᓇᕋᔭᖅᑲ ᑐᐊᕕᐊᕆᓗᒍ  

ᑲᓇᑕᐅᑉ ᒐᕙᒪᖓᓂ ᐱᓕᕆᖃᑎᒥᓄᑦ ᐅᕝᕙᓗ ᐊᖓᔪᖅᑲᐅᑎᖏᓐᓄᑦ, ᑕᐃᒫᒃ ᓯᕗᓕᖅᑎ ᐅᖃᖅᓯᒪᒻᒪᑦ 
ᓂᕈᐊᕐᓇᐅᓛᓕᕐᒥᒋᐊᖓ.  
 
ᑕᐃᒪ ᐱᓕᕆᖃᑎᒋᒋᐊᖃᕋᑦᑎᒍ ᐊᖏᖅᓯᕇᑦᑐᑦᓴᔭᐃᑦ ᐋᑐᕚᒥ, ᒐᕙᒪᒥ ᓯᕗᓕᖅᑎᐅᙱᖔᖅᑐᑦ, 
ᐅᖃᐅᓯᕆᓇᓱᐊᕐᓗᒋᑦ ᑖᒃᑯᐊ ᐃᓱᒫᓗᓐᓇᖅᑐᑦ ᑐᐊᕕᐊᕆᔪᓐᓇᕐᕕᓕᒫᖏᒍᑦ ᓱᕐᕈᓗᐊᕿᔪᖃᓚᐅᙱᓐᓂᖓᓂ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖏᕐᕋᔫᓕᕆᔨᓄᑦ. ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᑕᐃᒫᑦ ᐅᖃᖅᑲᐅᒐᒪ, ᐃᖅᑲᓇᐃᔭᖅᑎᑯᑎᒃᑲ 
ᐱᓕᕆᖃᑎᖃᐃᓐᓇᐅᔭᖅᑐᑦ ᐊᖓᔪᖅᑲᐅᑎᖏᓐᓂᒃ ᐋᑐᕚᒥ. ᑕᒪᓐᓇ ᓯᕗᓪᓕᖅᐸᐅᑎᓪᓚᕆᒋᐊᓕᒃ. ᑭᓯᐊᓂ, ᐄ, 
ᐱᓴᓱᐊᕆᐊᓪᓚᖃᓐᓂᓚᖓᓕᖅᑲᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᑦᑐᒃ. 
 
ᐊᐱᖅᑯᑦ 133 - 2(1): ᑕᖅᑭᑕᒫᑦ ᐊᑭᓕᖅᑐᕋᑦᓴᓕᐊᑦ ᐃᑯᒪᐅᑎᓄᑦ  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᓄᓇᕗᒻᒥ ᐃᑯᒪᐅᓯᕆᔩᑦ, ᑖᓐᓇ 
ᐊᐱᖅᑯᑕᐅᒌᖅᓯᒪᒐᓗᐊᖅᑎᓪᓗᒍ, ᐱᔾᔪᑎᒋᓗᒋᑦ ᑕᖅᑭᑕᒫᑦ ᐊᑭᓕᖅᑐᒐᐃᑦ. 
 
ᒫᓐᓇᒧᓄᑦ ᑕᖅᑭᑕᒫᑦ ᐊᑭᓕᖅᑐᕋᑦᓴᓕᐊᑦ ᐃᑯᒪᐅᑎᓄᑦ ᓱᓕ ᑎᑎᕋᖅᑕᐅᑐᐃᓐᓇᐸᑦᑐᑦ ᖃᓪᓗᓈᑎᑐᐃᓐᓇᖅ. 
ᐃᒪᐃᓕᖅᑐᖅ, ᖃᑦᓯᐅᓕᖅᑑᒐᓗᐊᒃᑭᐊᖅ ᐊᕐᕌᒍᐃᑦ ᑖᒃᑯᐊ ᓄᓇᕗᑦ ᐃᑯᒪᐅᓯᕆᔨᒃᑯᖏᑕ ᐱᒋᓕᖅᑕᖓᓂ ᓄᓇᕗᒻᒥ 
ᐃᑯᒻᒪᐅᓯᕆᔩᑦ. ᐊᑯᓂᐅᓗᐊᓕᕐᒪᑦ ᑖᒃᑯᐊ ᐃᑯᒪᐅᑎᓄᑦ ᐊᑭᓕᕋᑦᓴᓕᐊᖑᕙᑦᑐᑦ ᑐᓂᔭᐅᕙᒻᒪᑕ ᐊᑐᖅᑐᐊᖅᑎᓄᑦ , 
ᖃᓪᓗᓈᑎᑑᑐᐃᓐᓇᑎᓪᓗᒋᑦ. ᖃᖓ ᐃᓄᑦᑎᑑᓕᖅᑎᓪᓗᒋᑦ ᑕᑯᔪᓐᓇᕋᔭᖅᑲᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐃᑉᕉᓪᒥ, ᐊᑐᓕᖅᓯᒪᒐᑦᑕ ᖃᕆᑕᐅᔭᓂᒃ ᓄᓇᕗᑦ 
ᐃᑯᒪᐅᓯᕆᔨᒃᑯᖏᓐᓂ ᐊᒻᒪᓗ ᐱᔭᑦᓴᐅᓕᖅᓱᑎᒃ ᐃᓄᑦᑎᑑᖅᑎᓪᓗᒋᑦ ᖃᕆᑕᐅᔭᖅᑎᒍᑦ ᐊᒻᒪᓗ ᐅᐱᕐᖔᒍᓂᐊᖅᑐᖅ 
ᓂᕆᐅᒋᔭᕗᑦ ᐃᑯᒪᐅᑎᓄᑦ ᐊᑭᓕᕋᑦᓴᓕᐊᑦ ᐃᓄᑦᑎᑑᖅᑎᓪᓗᒋᑦ, ᖃᓪᓗᓈᑎᑐᓪᓗ ᐅᐃᕖᑎᑐᓪᓗ. 
ᐱᒋᐊᓛᕐᓂᐊᖅᓯᒪᔪᑦ ᐅᐱᕐᖔᒍᓚᖓᔪᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 134 - 2(1): ᐃᒃᐱᐊᕐᔪᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᑖᑦᓱᒧᖓᑦᓴᐃᓐᓇᖅ ᒥᓂᔅᑕᒧᑦ, ᓯᒪᐃᓚᕐᒧᑦ. 
ᐅᖃᖅᑏ, ᐅᓪᓗᒥ ᐊᑕᐅᓯᑐᐃᓐᓇᖅ ᓱᓕ ᐃᓱᒫᓘᑦ ᐱᔾᔪᑎᒋᑦᓱᒋᑦ ᓱᓇᖁᑎᓪᓚᕇᑦ ᐊᑭᑐᔫᑏᑦ, ᒪᑯᐊ ᓯᓂᑦᑕᕐᕖᑦ. 
ᐊᑕᐅᓯᑐᐃᓐᓇᐅᒻᒪᑦ ᒐᕙᒪᒥ ᖃᐅᔨᓇᓱᐊᖅᑎ ᐃᖅᑲᓇᐃᔭᖅᑎᑕᖅ ᐊᑐᓕᑐᐃᓐᓇᕆᐊᓕᓐᓂᒃ ᖃᐅᔨᓇᓱᐊᖁᔭᐅᑦᓱᓂ 
ᓄᓇᕗᒻᒥ. ᐃᒃᐱᐊᕐᔪᒻᓂ ᐊᑲᐃᓪᓕᐅᕈᑎᖃᕋᑦᑕ ᐱᔾᔪᑎᒋᑦᓱᒍ ᓯᓂᑦᑕᕐᕕᓕᐊᖑᒍᒪᔪᖅ. 
 
ᖃᐅᔨᓇᓱᐊᖅᑎ, ᐊᔪᕐᓇᑦᓯᐊᕐᒪᑦ ᑲᓱᕐᕕᒋᓇᓱᐊᕆᐊᖏᑦ ᖃᐅᔨᓇᓱᐊᖅᑏᑦ ᐊᒻᒪᓗ ᑭᖑᕙᖅᑎᑦᓯᕙᓪᓕᐊᓕᖅᓱᓂ 
ᑎᑭᓴᐃᕙᓪᓕᐊᒐᓱᐊᕐᓂᕐᒥᒃ ᓴᓇᔭᑦᓴᓂᒃ ᐅᒥᐊᕐᔪᐊᒃᑰᕋᔭᖅᑐᓂᒃ. 

ᑕᐃᒪ, ᐊᐱᕆᔪᒪᔭᕋ ᒥᓂᔅᑕ, ᒥᓂᔅᑖ ᐋᖅᑭᑦᓯᓇᓱᐊᕐᓂᐊᖅᐸ ᑖᑦᓱᒥᖓ ᐊᑲᐃᓪᓕᐅᕈᑎᒋᔪᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᑖᓐᓇ 
ᑎᒍᓂᐊᖅᐸᕗᑦ ᖃᐅᔨᒃᑲᐅᑕᐅᒍᑎᑎᑐᑦ ᐊᒻᒪᓗ ᓯᕗᓪᓕᐅᑎᔭᕆᐊᖃᖅᑐᖁᑎᒋᓂᐊᖅᐸᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐊᐱᖅᑯᑦ 135 - 2(1): ᐃᓪᓗᓕᕆᓂᕐᓄᑦ ᐃᓱᒫᓘᑏᑦ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
 
ᐱᓇᓱᐊᕈᓰᒃ ᒪᕐᕉᒃ ᓈᓕᖅᑑᒃ, ᐃᓄᓐᓂᒃ ᖃᐅᔨᒃᑲᐃᔪᖃᖅᓯᒪᓕᖅᑎᓪᓗᒍ ᐅᖃᖅᑐᓂᒃ $6-ᒥᓕᐊᙳᒋᐊᖏᑦ 
ᐊᑭᓕᑦᓴᕆᔭᐃᑦ ᐊᑐᖅᑐᐊᓂᕐᒧᑦ ᐃᓪᓗᓂᒃ ᐊᕐᕌᒍᖏᓐᓂ ᐊᕙᑎᑦ ᖁᓕᓪᓗ ᐊᓂᒍᖅᑎᓪᓗᒋᑦ ᐊᒻᒪᓗ $1-ᒥᓕᐊᓐ 
ᓱᕋᖅᑎᖅᑕᐅᓯᒪᔪᓄᑦ ᐃᓪᓗᓕᕆᔨᒃᑯᑎᒍᑦ ᐊᑐᖅᑐᐊᖅᑕᐅᕙᑦᑐᑦ. 
 
ᑕᐃᒪᐃᒻᒪᑦ ᖃᐅᔨᔪᒪᕗᖓᓕ, ᐅᖃᖅᑏ, ᐊᖓᔪᖅᑳᖅ ᐅᖃᐅᔾᔨᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᑖᒃᑯᐊ ᑮᓇᐅᔭᐃᑦ 
ᐲᖅᑕᐅᓯᒪᓕᕐᒪᖔᑕ ᐅᕝᕙᓘᓐᓃᑦ ᐋᖅᑭᑦᑕᐅᓯᒪᕙᑦ ᓇᓗᓇᕆᔭᐅᔪᓄᑦ ᐊᑭᓕᖅᑕᐅᓂᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒐ ᓱᓕᑦᑎᐊᖅᐳᖅ. ᑕᐃᒪᓐᓇᑎᒋ 
ᐊᑭᓕᕋᔅᓴᖅᑕᖃᕐᒪᑦ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᓐᓄᑦ, ᑖᒃᑯᓄᖓ $6-ᒥᓕᐊᓄᑦ ᐅᖃᐅᑎᔪᒪᓪᓗᒍᓗ 
ᒪᓕᒐᓕᐅᖅᑎ, ᐅᖃᖃᑎᒋᓚᐅᕋᒃᑭᑦ ᐃᖅᑲᓇᐃᔭᖅᑎᒃᑲ ᑕᒪᑐᒥᖓᓗ ᐅᖃᐅᓯᖃᖅᑐᑕ, ᑖᒃᑯᐊ ᕿᒥᕐᕈᔭᕗᑦ 
ᒫᓐᓇᐅᔪᖅ ᖃᐅᔨᓇᓱᐊᖅᑐᑕ ᖃᓄᖅ ᐱᓕᕆᑦᑎᐊᒃᑲᓐᓂᕈᓐᓇᕐᒪᖔᑦᑕ ᑲᔪᓯᓂᐊᖅᑎᓪᓗᑕ ᐅᑭᐊᔅᓵᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓚᖏᓐᓃᔅᓯᒪᒐᒪ ᐃᓪᓗᐃᑦ 30-ᓂᑦ ᐅᑭᐅᖃᓕᖅᑐᓂᑦ, ᐱᐅᓗᐊᙱᑦᑐᒻᒪᕆᐅᒻᒪᑕ. 
ᖃᐅᔨᔪᒪᕗᖓᓕ, ᐅᖃᖅᑏ, ᐊᒥᓲᓂᖅᓴᐃᑦ ᐃᓪᓗᓂᒃ ᐊᑐᖅᑐᐊᖅᑐᑦ ᐅᓪᓗᒥᐅᓕᖅᑐᖅ ᐊᑎᓕᐅᕆᐊᖃᖅᐸᓕᕐᒪᑕ 
10 ᐅᕝᕙᓘᓐᓃᑦ 12-ᓂᒃ ᒪᑉᐱᖅᑐᒐᓕᓐᓂᑦ ᐊᖏᕈᑎᐅᔪᓂᑦ, ᖃᐅᔨᔪᒪᕗᖓᓕ, ᐅᕙᓐᓄᑦ 
ᐅᐸᒍᑎᔪᖃᖃᑦᑕᖅᓯᒪᒻᒪᑦ, ᑐᑭᓯᕙᔅᓴᕆᒐᓗᐊᖅᐸᐃᑦ ᑐᒃᓯᕋᐅᑎᓕᐅᕈᑎᓄᑦ ᐱᓕᕆᐊᖅ. 
 
ᖃᐅᔨᔪᒪᕗᖓᓕ, ᐅᖃᖅᑏ, ᐊᖓᔪᖅᑳᖅ ᐅᖃᐅᔾᔨᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥᑦ ᑕᐃᒃᑯᐊ ᐊᑐᖅᑐᐊᖅᑐᑦ ᐃᓪᓗᓂᑦ 
ᐃᓪᓗᓕᕆᔨᒃᑯᓐᓂᑦ ᐊᑎᓕᐅᕆᐊᖃᖅᐸᒻᒪᖔᑕ ᑕᒪᒃᑯᓂᖓ ᑳᓐᑐᕌᖑᔪᓂᑦ, ᑐᑭᓯᑦᑎᐊᖅᐹᑦ 
ᐱᔪᓐᓇᖅᑎᑕᐅᓂᖏᓐᓂᑦ, ᐊᖏᕈᑕᐅᓯᒪᓂᖏᓐᓂᑦ ᑖᒃᑯᐊ ᑳᓐᑐᕌᑦ ᐊᑎᓕᐅᕋᐃᒻᒪᒋᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᓵᔨᒃᑯᑦ):ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᒪᓕᒃᑲᔭᖅᐳᖅ ᐃᓛᒃᑯᑦ ᖃᓄᐃᓐᓂᐅᔪᓂᑦ. 
ᐅᖃᓪᓚᑦᑖᕐᕕᔅᓴᐅᙱᓚᖅ ᐅᕙᓐᓄᑦ ᒪᓕᒐᓕᐅᕐᕕᒻᒥᑦ ᑕᒪᒃᑯᐊ ᐃᓪᓗᓂᑦ ᐊᑐᖅᑐᐊᖅᑐᑦ ᐊᑎᓕᐅᖅᑐᒥᓃᑦ 
ᑖᒃᑯᓂᙵ ᐊᖏᕈᑎᓂᑦ ᑐᑭᓯᐊᒻᒪᕆᓐᓂᖏᑉᐸᑕ ᐃᓗᓕᖏᓐᓂᑦ. 
 
ᑭᓯᐊᓂᓕ ᓇᓗᓇᐃᕐᕕᒋᔪᒪᔭᕋ ᒪᓕᒐᓕᐅᖅᑎ ᑎᓕᐅᕐᓂᐊᕋᒃᑭᑦ ᐃᖅᑲᓇᐃᔭᖅᑎᖁᑎᒃᑲ ᐊᑐᖅᑐᐊᖅᑐᖁᑎᕗᑦ 
ᐊᑎᓕᐅᕋᓗᐊᕐᒪᖔᑕ ᐅᓂᒃᑳᕐᕕᐅᑦᑎᐊᕋᓗᐊᕐᒪᖔᑕ, ᐅᖃᐅᓯᕆᔭᖏᓐᓂᓪᓘᓐᓃᑦ ᑐᓂᓯᕕᐅᓗᑎᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹᓂᒃ ᐊᐱᖅᑯᑏᑦ, ᐲᑕᓴ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑐᓴᕈᒥᓇᖅᑐᖅ. ᑖᒃᑯᐊ ᑳᓐᑐᕌᒃ ᐃᓚᖓᓐᓂᒃ ᐅᖃᓕᒫᓚᐅᕋᒪ ᐊᒻᒪ 
ᐅᖃᓕᒫᑦᑎᐊᕋᓱᒻᒪᕆᐊᓗᒃᓗᒍ ᑭᓯᐊᓂᐅᔭᕆᐊᖃᓚᐅᖅᑐᖅ, ᐃᒻᒪᖃᓗ ᒪᓕᒐᓕᕆᔨᒥᒃ ᖃᐅᔨᒋᐊᕆᐊᖃᕋᔭᖅᑐᖓ 
ᐆᒪᐅᑉ ᐅᖃᐅᓯᖓᑕ ᑐᑭᖓᓄᑦ, ᐅᔾᔨᕆᑦᑎᐊᕐᓂᖏᒃᑯᕕᐅᒃ, ᐊᑭᓖᒍᑎᒻᒪᕆᑐᐃᓐᓇᕆᐊᖃᕋᕕᐅᒃ. ᑕᐃᒪᓐᓇᐃᑉᐹ 
ᐃᖃᓗᑦᑑᑦᑎᐊᕐᒥ, ᓴᓇᔭᐅᒍᑎᑖᖅᑎᑕᐅᔪᖃᕈᓐᓇᕐᒪᑦ $20 ᑕᐅᓴᓂᑦ ᑐᑭᓯᕐᓂᓗᖅᑐᒥᓂᐅᓐᓂᕈᕕᒃ 
ᐅᖃᓕᒫᒐᖏᓐᓂᑦ. ᑐᓴᕈᒪᔪᖓ, ᐅᖃᖅᑏ, ᒥᓂᔅᑕᒧᑦ ᐅᖃᐅᔾᔭᐅᔪᓐᓇᕐᒪᖔᑦᑕ ᐊᕐᕌᒍᑕᒫᑦ ᐊᐅᓚᓂᕐᒧᑦ ᐊᒻᒪ 
ᑲᒪᒋᔭᐅᓂᕐᒧᑦ ᐅᖃᐅᓯᖅᑕᖓ ᑭᓲᒻᒪᖔᖅ ᐃᒡᓗᒧᑦ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐊᐅᓚᑕᐅᔪᒥᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕚ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᔾᔨᒌᒐᔭᙱᑦᑐᑦ ᓄᓇᓕᓐᓂ ᐊᒻᒪ ᐊᕕᑦᑐᓯᒪᔪᓂ. 
ᐄ, ᐊᖏᖅᓯᒪᓂᐊᖅᐳᖓ ᓈᓴᐅᑎᓂᑦ ᑐᓂᓂᐊᕐᓗᒍ ᒪᓕᒐᓕᐅᖅᑎᐅᖃᑎᒐ ᖃᐅᔨᑐᐊᕈᒃᑭᑦ ᐊᒻᒪ 
ᐊᒡᒍᑐᖅᑕᐅᓯᒪᓗᑎᑦ ᐊᕕᑦᑐᓯᒪᔪᑎᒍᑦ ᐊᒻᒪᓗᖃᐃ ᓄᓇᓖᒃ ᒪᕐᕉᓐᓂᒃ ᐆᑦᑑᑎᑕᖃᕐᓗᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᓇᓗᓇᐃᖅᑕᐅᖁᑐᐃᓐᓇᖅᑐᒍ, ᐃᒡᓗᐃᑦ ᐃᒡᓗᓕᕆᔨᖅᔪᐊᒃᑯᓐᓄᑦ ᐊᑭᖃᖅᐸᑕ $18 
ᑕᐅᓴᓂᑦ ᐊᐅᓚᒍᑎᖏᓐᓄᑦ ᐊᕐᕌᒍᑕᒫᑦ, ᓴᓇᔭᐅᒋᐊᕈᑎᓄᑦ ᐊᒻᒪ ᐊᑐᖅᑐᐊᖅᑕᐅᓗᑎᑦ $2 ᑕᐅᓴᓄᑦ $3 
ᑕᐅᓴᓄᓪᓘᓐᓃᑦ ᐊᕐᕌᒍᑕᒫᑦ. 
 
ᐃᓕᖅᑯᓯᖅᑕᖃᖅᐹ ᒐᕙᒪᒃᑯᓐᓂ ᐃᒪᐃᑎᑦᑎᔪᓐᓇᖅᑐᒥᒃ, ᐃᓚᖏᓐᓂᖃᐃ ᒥᓂᔅᑕᐅᕕᓐᓂ ᑐᒃᓯᕋᐅᑕᐅᔪᒥᒃ 
ᐃᒡᓗᓕᕆᔨᖅᔪᐊᑯᓐᓄᑦ, ᐊᕙᓗᐃᒍᑎᒃᓴᓂᑦ ᐊᒥᒐᕋᔭᖅᑐᓂᑦ ᐃᒡᓗᐃᑦ ᐊᐅᓚᒍᑎᒃᓴᖏᓐᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕚ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᑉᐳᖓ ᒪᓕᒐᓕᐅᖅᑎᐅᖃᑎᓐᓄᑦ, ᐊᐱᖅᑯᑎᖓ 
ᑐᑭᓯᑦᑎᐊᙱᓇᒃᑯ, ᐅᖃᒃᑲᓐᓂᑲᐃᓐᓇᕈᓐᓇᕈᓂᐅᒃ ᐅᕙᓐᓄᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᖃᐅᔨᓇᓱᑐᐃᓐᓇᖅᑐᖓ ᒥᓂᔅᑕᒥᒃ ᐃᒡᓗᓕᕆᔨᖅᔪᐊᑯᓐᓄᑦ ᐊᑭᖓ $19 ᑕᐅᓴᓐ 
ᐊᒻᒪ $20 ᑕᐅᓴᓐ ᐊᑯᓐᓂᖓᖔᖅ ᓄᓇᕗᒥ ᑲᒪᒋᔭᐅᒍᑎᖏᓐᓂᑦ, ᓄᓇᓖᑦ ᒪᓕᓪᓗᒋᑦ. 
 
ᑭᓯᐊᓂᓕ ᐊᑐᖅᑐᐊᖅᑎᑕᐅᑉᐸᑕ ᐃᓄᓐᓄᑦ ᓄᓇᓕᓐᓂ ᐊᒻᒪ ᐃᓚᖏᑦ ᐊᑭᓖᑐᐃᓐᓇᐸᒃᑐᑎᑦ $3 ᑕᐅᓴ ᐊᒻᒪ $4 
ᑕᐅᓴᓐ ᐊᕐᕌᒍᑕᒫᑦ. ᐊᒥᐊᒃᑯᖓᓕ ᓄᐃᑎᑕᐅᕙᑉᐹ ᐊᓯᖏᓐᓂᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓂᑦ ᐅᕝᕙᓘᓐᓃᑦ 
ᑮᓇᐅᔭᐃᑦ ᐃᒡᓗᓕᕆᔨᖅᔪᐊᒃᑯᑦ ᑮᓇᐅᔭᖁᑎᖏᓐᓃᖔᖅᐸᑉᐸᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐊᑭᓕᖅᑕᐅᓯᒪᓲᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ. 
ᑭᓯᐊᓂᓕ, ᐃᒪᐃᑦᑐᖃᓚᐅᓲᖑᒻᒥᔪᖅ ᐃᓄᐃᑦ ᐱᓇᓱᐊᕈᓐᓇᕐᓗᑎᒃ ᐱᓕᕆᐊᕐᒧᑦ ᐃᓚᐅᕕᒋᓇᓱᒍᓐᓇᖅᑕᒥᓄᑦ, 
ᐊᑦᒌᖑᒍᓐᓇᕆᓪᓗᑎᓪᓗ, ᑭᓯᐊᓂᓕ ᑖᒃᑯᐊᖑᒐᔪᒃᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
ᐊᐱᖅᑯᑦ 136 – 2(1): ᐸᕐᓇᒍᑎᑦ ᐃᓪᓗᓕᐅᕐᓂᕐᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ. 
 
ᐱᒋᐊᕈᑎᒋᓗᒍ, ᒥᑭᔫᑕᐅᓂᖅᓴᓂ ᓄᓇᓕᓐᓂ ᐃᓪᓗᓕᐅᖅᑎᓪᓗᒋᑦ, ᐃᓪᓕᓂᖏᑦ ᐃᓕᔭᐅᓲᖑᒻᒪᑕ ᑲᑉᐸᓂᐅᔪᓄᑦ. 
ᖃᑦᑏᓇᐅᓂᖅᓴᐅᓕᕐᒪᑕ ᑲᑉᐸᓂᐅᔪᑦ ᐊᑐᓲᖑᔪᑦ ᑕᐃᒪᐃᑦᑐᓂᒃ ᐊᒻᒪᓗ ᑕᐃᒪᐃᖃᑦᑕᖅᑐᑎᒃ ᐅᔭᕋᓛᒥᒃ 
ᑐᓐᖓᕕᓕᐅᖅᑐᑎᒃ ᐃᓪᓗᓄᑦ. 
 
ᐊᑐᕆᐊᖃᓕᖅᑐᒍᑦ ᒥᑭᔫᑕᐅᓂᖅᓴᓂᒃ ᑲᑉᐸᓂᐅᔪᓂᒃ, ᐱᑦᔪᑎᒋᓪᓗᒍ, ᓲᖃᐃᒻᒪ, ᖃᐅᔨᒪᒐᑦᑕ ᐊᑐᕈᓐᓇᖅᑐᒍᑦ 
ᐊᑐᖅᑕᐅᖃᑦᑕᓚᐅᖅᑐᓂᒃ ᐃᓪᓕᓂᖏᓐᓂᒃ ᓴᕕᕋᔭᐅᖏᑦᑐᓂᓪᓕ. ᐊᔪᓐᓇᖏᑦᑐᖅ ᐅᔭᕋᓛᒥᒃ ᑐᓐᖓᕕᖃᕐᓗᓂ. 
ᑖᓐᓇ ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ, 
ᐃᓱᒪᔅᓴᖅᓯᐅᕈᑎᖃᓪᓚᑦᑖᕆᐊᖃᑦᑐᒍᑦ ᐊᑐᕐᓂᕐᒥᒃ ᓯᐅᕋᒻᒥᒃ ᑐᓐᖓᕕᖃᕐᓗᓂ ᐃᓪᓗᓄᑦ ᐱᐅᓂᖅᓴᐅᒻᒪᓪᓕ 
ᒥᑭᔫᑕᐅᓂᖅᓴᓂᒃ ᓄᓇᓕᓐᓂ. ᐊᖓᔪᖅᑳᖅ ᐅᖃᐅᑎᒍᓐᓇᖅᐹᖓ ᖃᓄᐃᑦᑐᓂᒃ ᐸᕐᓇᒍᑎᖃᒻᒪᖔᑕ ᓯᕗᓂᒃᓴᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᑦ, ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓ ᒪᓕᒐᓕᐅᖅᑎᒥᒃ 
ᐊᐱᕆᒍᓐᓇᕐᒪᑦ. ᒪᓕᒐᓕᐅᖅᑎᓄᑦᑕᐅᖅ ᐃᓱᒫᓘᑎᐅᖃᑦᑕᖅᓯᒪᔪᖅ ᒪᓕᒐᓕᐅᖅᕕᒻᒥ. 
 
ᕿᒪᑦᑕᑎᓐᓂ, ᕿᔪᓐᓂᒃ ᓇᖃᑎᕆᖃᑦᑕᓚᐅᖅᓯᒪᔪᖅ ᑐᓐᖓᕕᒃᓴᓂᒃ. ᐅᖃᐅᑎᒋᐊᕈᒪᓪᓗᒍ ᒪᓕᒐᓕᐅᖅᑎ 
ᕿᒥᕐᕈᓂᐊᖅᑯᖓ ᑕᒪᑐᒥᖓ ᐊᒻᒪᓗ ᖃᐅᔨᒋᐊᕐᓗᖓ ᓱᓇ ᐱᐅᓂᖅᓴᐅᒻᒪᖔᖅ ᓄᓇᓕᓐᓄᑦ. ᑕᐃᑲᓂ  

ᕿᒥᕐᕈᓂᐊᕐᕆᕗᒍᑦ ᖃᓄᐃᒻᒪᑦ ᐊᑐᕆᐊᖃᒻᒪᖔᑕ ᐃᒪᓐᓇᐃᑦᑐᓂᒃ ᑐᓐᖓᕕᒋᔭᓂᒃ ᐅᑯᓇᓂ ᓄᓇᓕᓐᓂ ᑭᓯᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖃᓯᐅᔾᔨᖁᒥᒋᒃᑭᑦ ᑮᓇᐅᔭᖅᑐᕈᑎᐅᒐᔭᖅᑐᓂᒃ ᕿᒥᕐᕈᓂᖃᓕᕈᕕᑦ. 
ᑕᑯᓐᓇᕆᐊᖃᒻᒥᒐᑦᑕᑦᑕᐅᖅ ᑮᓇᐅᔭᐃᑦ ᐊᒥᓲᓂᖏᓐᓂᒃ ᐊᑐᖅᓯᒪᔭᑦᑎᓐᓂᒃ, ᐊᒻᒪᓗ ᐱᖃᓯᐅᑎᒋᐊᖃᑦᑐᒋᑦ 
ᐊᖏᔫᑎᓄᑦ ᐊᐅᓚᑦᔪᑎᑦ ᐱᑦᔪᑎᒋᓪᓗᒍ, ᖃᐃᔨᒪᒐᑦᑕ ᓴᓇᖃᑦᑕᓕᕐᒪᑕ ᓴᕕᕋᔭᓂᒃ ᑐᓐᖓᕕᒃᓴᓂᒃ ᑕᒪᒃᑯᓄᖓ 
ᐃᓪᓗᓄᑦ. 
 
ᖃᐅᔨᒪᓲᖑᒐᑦᑕ ᖃᑦᑎᕌᕋᔭᕐᒪᖔᑕ, ᐊᒻᒪᓗ ᒥᑭᓂᖅᓴᐅᓂᐊᖏᑉᐸᑦ $60,000 ᐃᓕᐅᖅᑲᐃᓂᐊᕐᕈᑦᓯ ᓴᕕᕋᔭᓐᓂᒃ 
ᑐᓐᖓᕕᓂᒃ. ᐃᓄᐃᑦ ᓄᓇᕗᒻᒥ ᖁᕕᐊᓱᓪᓚᕆᒃᑲᔭᖅᑐᑦ ᕿᒥᕐᕈᒍᓐᓇᕈᑦᓯ. ᑕᐃᒪᓐᓇᐃᓕᐅᕈᒪᕕᓯ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᒍᒪᓪᓗᒍ ᒪᓕᒐᓕᐅᖅᑎ ᕿᒥᕐᖁᓕᕈᑦᑕ 
ᐱᖃᓯᐅᔾᔨᓛᖅᑯᒍᑦ ᑮᓇᐅᔭᖅᑐᕈᑎᒋᒐᔭᖅᑕᖓᓂᒃ. ᐊᑦᔨᒌᖏᒻᒪᑕ ᑮᓇᐅᔭᖅᑐᕈᑎᐅᔪᑦ ᓄᓇᒧᑦ ᐊᑐᓂᒃ ᓄᓇᓕᓐᓄᑦ, 
ᑭᓯᐊᓂᓕ ᐃᓚᖏᑦ ᐊᑖᓃᑦᑐᑦ $60,000 ᐃᓂᒃᓴᓕᐅᕐᓂᐊᕐᓗᑎᒃ. ᐅᖃᐅᑎᒍᒪᓪᓗᒍ ᒪᓕᒐᓕᐅᖅᑎ 
ᕿᒥᕐᕈᓂᐊᖅᐳᖓ ᑕᒪᑐᒥᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, ᑐᑐ. 
 
ᐊᐱᖅᑯᑦ 137 – 2(1): ᓄᑖᖅ ᐊᑭᓕᕆᐊᓕᓐᓄᑦ ᐊᑐᖅᑕᐅᓕᖅᑐᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᖓᓄᑦ ᐆᒪᖅᑯᑎᓕᕆᔨᒃᑯᑦ. ᐃᓚᖓ 
ᒪᓕᒐᓕᐅᖅᑎᐅᖃᑎᒻᒪ ᐊᐱᕆᓚᐅᕐᒪᖓ ᐊᔪᓐᖏᓂᕐᒥᒃ ᐅᕝᕙᓘᓐᓃᑦ ᐊᑭᓕᕆᐊᓖᑦ ᐃᓄᒃᑎᑑᓕᖅᑕᐅᒐᔭᕐᒪᖔᑕ. 
 
ᐱᓇᓱᐊᕈᓯᐅᓚᐅᖅᑐᒥ, ᐊᐱᖅᑯᑎᖃᓚᐅᕐᕋᒪ ᐊᑭᓕᕆᐊᓕᓐᓂᒃ ᐊᒻᒪᓗ ᐊᖓᔪᖅᑳᖅ ᓇᓗᓇᐃᖅᓯᓚᐅᕐᒪᑦ ᓄᑖᒥᒃ 
ᐊᑐᓕᕐᓂᕋᑦᑐᑎᒃ. ᐊᑐᖅᑕᐅᖃᑦᑕᓚᐅᖅᑐᕐᓕ ᐱᑐᖃᐅᔪᖅ, ᐋᖅᑭᒃᓯᒪᓂᕆᔭᐅᓚᐅᖅᑐᖅ ᐊᑭᓕᕆᐊᓕᓐᓄᑦ 
ᑎᑎᕋᖅᑕᐅᓂᖏᓐᓄᑦ, ᐅᖃᖅᑏ, ᐊᒡᒍᑐᖅᓯᒪᓂᖃᓚᐅᕐᒪᑕ ᐊᑭᓕᕆᐊᓖᑦ ᑕᑯᒃᓴᐅᑎᑦᑎᓗᑎᒃ ᓱᓇᐅᒻᒪᖔᑕ 
ᐊᑭᖏᑦ ᐊᒻᒪᓗ ᐃᑲᕐᕋᖏᑦ ᐊᑐᕐᓂᖓᑕ, ᑲᑎᓪᓗᒍ ᐊᑭᖓᓄᑦ, ᐊᑭᓕᕆᐊᖃᓕᖅᑕᐃᓪᓗ ᑲᑎᓯᒪᓕᖅᑎᓪᓗᒍ. 
ᐊᑦᔨᒋᕙᓪᓚᐃᓚᐅᕐᒥᔭᖓ ᐃᑲᔫᑎᐅᖃᑦᑕᖅᑐᓄᑦ. ᐊᒥᓲᓂᖓ ᐊᑐᖅᑕᖓ ᐃᑲᔫᑎᓄᑦ, ᐊᑦᔨᒋᓚᐅᖏᑕᖓ ᐊᑭᖓᑕ. 
 
ᐊᐱᕆᔪᒪᑐᐃᓐᓇᖅᑐᒍ ᐊᖓᔪᖅᑳᖅ ᑐᑭᓯᐅᒪᔾᔪᑎᑦ ᐊᑐᐃᓐᓇᐅᓂᐊᕐᒪᖔᑕ ᓄᑖᖅᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ, ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᖃᐅᔨᒪᖏᑦᑐᖓ, ᑭᓯᐊᓂᓕ 
ᐅᖃᐅᑎᒍᒪᔭᕋ ᒪᓕᒐᓕᐅᖅᑎ ᕿᒥᕐᕈᓂᐊᕐᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᓱᖅᔪᑎᒋᔭᕋ, ᐅᖃᖅᑲᐅᒐᒪᐃᓛᒃ ᐱᓇᓱᐊᕈᓯᐅᓚᐅᖅᑐᒥ, 
ᑕᐃᒃᓱᒪᓂᑦᓴᐃᓐᓇᖅ ᐱᓚᐅᕐᕋᒪ ᐊᑭᓕᕆᐊᓕᓐᓂᒃ ᓯᕗᓪᓕᖅᐹᖑᓪᓗᓂ ᐊᑕᐅᓯᐅᖏᑦᑐᒧᑦ ᑕᖅᑭᒧᑦ 
ᐱᑕᐃᓐᓇᖅᑐᖓ ᐊᒻᒪᓗ ᑎᑎᕋᖅᓯᒪᔪᖃᓚᐅᖏᒻᒪᑦ ᐊᑭᖓᓂᒃ ᐊᒡᒍᑐᖅᓯᒪᓂᕐᒥᒃ ᑕᕝᕙᓂ. ᑕᑯᑎᑦᑎᓚᐅᖅᑐᒐᓗᐊᖅ 
ᓱᓇᒧᑦ ᐊᑭᓖᖁᔭᐅᒻᒪᖔᕐᐱᑦ ᐊᑐᐊᓯᕐᒧᑦ ᑭᓗᐅᐊᑦᒧᑦ ᐃᑲᕐᕋ ᐊᒻᒪᓗ ᐊᒥᓱᓄᑦ ᐃᖃᓗᒻᒥᐅᑕᓄᑦ 
ᐊᐱᕆᔭᐅᖃᑦᑕᓚᐅᕐᕋᒪ ᐊᑦᔨᓴᐃᓐᓇᖓᓂᒃ. ᑕᑯᒃᓴᐅᖏᒻᒪᑦ ᑕᕝᕙᓂ ᐊᒻᒪᓗ ᐊᑭᓕᕆᐊᓕᖏᑦ 
ᐊᑭᑦᑐᕆᐊᖅᓯᒪᓕᖅᑐᑦ, ᓱᓇᒧᒃᑭᐊᖅ. 
 
ᖃᐅᔨᒪᖏᑦᑐᖓ ᑕᐃᒃᑲᓂᑐᐃᓐᓇᖅ ᑕᖅᑭᖓᓂ ᐅᕝᕙᓘᓐᓃᑦ ᐊᕐᕌᒎᒥ ᓈᒻᒪᓯᒻᒥᒻᒪᑦ ᐊᑭᖓᓄᑦ, ᐊᑐᕐᓂᒃ 
ᖁᑦᑎᓂᖅᓴᐅᓪᓗᓂ. ᓇᓗᓇᐃᖅᓯᒍᒪᑐᐃᓐᓇᖅᑐᖓ ᐊᖓᔪᖅᑳᕐᓗ ᓴᐃᒪᔅᓴᐃᓂᐊᕐᒪᑕ ᐆᒪᖅᑯᑎᓂᑦ 
ᐊᑐᖅᑎᐅᕙᑦᑐᓂᒃ ᑕᖅᑳᓂ ᐊᑭᑦᑐᕆᐊᖅᑐᖃᖏᒻᒪᑦ ᐊᑭᓕᕆᐊᓕᓐᓄᑦ ᐊᒻᒪᓗ ᐊᑭᖏᑦ ᓴᖅᑭᓛᕐᓂᐊᕐᑐᑎᒃ, 
ᑕᐃᒪᐃᖏᓐᓇᕐᒪᑦ, ᓯᕗᓂᑦᑎᓐᓂᒃ ᐊᑭᓕᕋᔅᓴᐅᖃᑦᑕᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑭᑦᑐᕆᐊᖅᓯᓯᒪᔪᖃᖏᑦᑐᖅ ᐆᒪᖅᑯᑎᓄᑦ 
ᐊᑭᖏᓐᓂᒃ. ᐊᑦᔨᓴᐃᓐᓇᖓ ᓱᓕ. ᕿᒥᕐᕈᓂᐊᖅᐸᕋ, ᑭᓯᐊᓂᓕ ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ 
ᐊᑭᑦᑐᕆᐊᖅᓯᒪᔪᖅᑕᖃᖏᒻᒪᑦ ᐊᑭᓕᕋᒃᓴᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐹᓇᐸᔅ. 
 
ᐊᐱᖅᑯᑦ 138 - 2(1): ᑮᓇᐅᔭᖅᑎᒍᑦ ᐃᑲᔪᖅᑕᐅᓂᖅ ᖃᑯᖅᑕᓂᒃ ᕿᓚᓗᒐᕋᓱᐊᕐᓂᕐᒧᑦ  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᕐᕋᒪ ᐊᑭᓱᒃᒥᑦ. 
 
ᐅᖃᖅᑎ, ᐊᖑᓇᓱᒃᑏᑦ ᖃᑯᖅᑕᓂᒃ ᕿᓚᓗᒐᕋᓱᐊᕐᓂᐊᕐᓕᕐᒥᒻᒪᑕ ᒫᓐᓇᕈᓗᒃ ᐊᒻᒪᓗ ᑕᒪᒃᑯᐊ ᓇᒻᒥᓂᖃᑦᑎᐅᔪᑦ 
ᓂᐅᕕᐊᒃᓴᖃᓲᖑᒻᒪᑕ ᒪᒃᑖᓂᒃ ᐊᒻᒪᓗ ᑮᓇᐅᔭᓕᐅᕈᑎᐅᓲᖑᓪᓗᓂ ᓄᓇᓖᑦ ᐃᓄᖏᓐᓄᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐃᑲᔪᖅᑐᐃᓂᐊᕐᒪᖔᖅ ᑕᒪᑐᒥᖓ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᑐᒧᖓᓕ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒥᒃ, 
ᕿᒥᕐᕈᑦᑎᐊᕐᕆᐊᖃᕐᓂᐊᖅᑐᒍᑦ ᑕᒪᑐᒥᖓ ᐱᑦᔪᑎᒋᓪᓗᒍ ᒪᒃᑖᖅ ᐱᔪᒪᔭᓪᓚᕆᐅᒻᒪᑦ ᐊᒻᒪᓗ ᑮᓇᐅᔭᖅᑕᖃᑦᑐᓂᒃ 
ᐊᑐᐃᓐᓇᕐᓂᒃ ᐱᓕᕆᕕᓐᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᑲᔪᖅᑐᐃᔾᔪᑎᐅᒍᓐᓇᖅᑐᓂᒃ ᐊᖑᓇᓱᒃᑎᓄᑦ. 
 
ᐱᓕᕆᖃᑎᖃᕐᓂᐊᕐᒥᔪᒍᑦ ᐱᓕᕆᕕᐊᓂᒃ ᐃᒪᕐᒥᐅᑕᓕᕆᔨᒃᑯᑦ. ᑭᓯᐊᓂᓕ ᑐᕌᖓᑉᐸᑦ ᐱᕙᓪᓕᐊᔪᓕᕆᓂᕐᒧᑦ, 
ᐱᓕᕆᖃᑎᖃᓪᓚᕆᓐᓂᐊᖅᑐᒍᑦ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒦ, ᐅᖃᖅᑏ. ᐃᓚᖏᑦ ᓄᓇᓕᐅᔪᑦ ᐱᒡᒐᓇᖅᑐᕐᓯᐅᓱᖑᕗᑦ ᓂᐅᕕᐊᔅᓴᖃᕋᓱᒃᑐᑎᑦ 
ᕿᓚᓗᒐᐃᑦ ᓂᕿᖏᓐᓂ. ᐱᔪᓐᓇᓂᑕᖃᖅᑳ ᓇᒻᒥᓂᖃᕐᑐᑦ ᑮᓇᐅᔭᓂᑦ ᐃᑲᔫᑎᑕᕐᓗᑎᑦ ᐱᒋᐊᕈᓐᓇᓂᐊᕐᖓᑕ 
ᓄᓇᓕᓐᓄᑦ ᐊᓯᖏᓐᓄᑦ ᓂᐅᕕᐊᔅᓴᖃᕈᓐᓇᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑲ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᕆᐊᖃᕐᓂᐊᖅᑯᒍᑦ 
ᖃᓄᐃᓕᐅᕈᓐᓇᓂᑦᑎᓐᓂ ᐊᒻᒪᓗ ᓇᑭᑦ ᑮᓇᐅᔭᐃᑦ ᐊᑐᐃᓐᓇᐅᓂᐊᕐᒪᖔᑕ ᓄᓇᓕᓐᓄᑦ ᐊᓯᖏᓐᓄᑦ 
ᓂᐅᕕᐊᔅᓴᖃᕈᓐᓇᓂᐊᕐᖓᑕ, ᐱᓕᕆᕕᑎᒍᑦ, ᐅᕝᕙᓘᓐᓃᑦ ᐃᑯᐱᕝᕕᓕᕆᔨᒃᑯᑎᒍᑦ. 
 
ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎᐅᔪᖅ ᑕᒪᓐᓇ ᖃᐅᔨᒋᐊᕈᓐᓇᕐᓂᐊᕋᒃᑯᑦ ᐊᒻᒪᓗ ᓇᓕᐊ ᐱᓕᕆᕕᐅᔪᖅ 
ᐱᔪᓐᓇᑎᑦᑎᔪᓐᓇᕋᔭᕐᒪᖔᖅ ᑮᓇᐅᔭᓂᑦ ᐃᑲᔪᖅᑐᐃᓗᓂ. ᑕᒪᓐᓇ ᖃᐅᔨᒋᐊᕐᓂᐊᖅᑲᕋ ᐊᒻᒪᓗ ᒪᓕᒐᓕᐅᖅᑎᐅᔪᖅ 
ᖃᐅᔨᒪᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 139 - 2(1): ᖃᐅᔨᑎᑦᑎᓂᖅ ᑮᓇᐅᔭᐃᑦ ᐊᑐᐃᓐᓇᐅᔪᑦ ᓱᕈᖅᑕᐅᓂᑯᒥᓂᕐᓂᑦ ᓴᓗᒻᒪᖅᓴᐃᓂᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᐊᕙᑎᓕᕆᓂᕐᒧᑦ. ᑐᓴᓚᐅᖅᑯᒍᑦ 
ᐱᑕᖃᕐᖓᑦ $3.5-ᐱᓕᐊᓐ-ᓂᑦ ᑮᓇᐅᔭᐃᑦ ᑐᓂᔭᐅᒋᐊᖃᕐᖓᑕ ᒐᕙᒪᒃᑯᓐᓂ ᑲᓇᑕᒥ ᓄᓇᕗᑦ ᒐᕙᒪᒃᑯᖏᓐᓄᑦ 
ᑕᒪᓐᓇ ᓴᓗᒻᒪᖅᓴᐃᓂᕐᒥᑦ ᓱᕈᖅᑕᐅᓂᑯᒥᓂᐅᔪᓂᑦ. ᖃᐅᔨᒍᒪᕗᖓᓕ ᐊᖓᔪᖅᑲᖑᔪᖅ ᐅᖃᐅᔾᔨᒍᓐᓇᕐᒪᖔᖅ 
ᐅᕙᓐᓂ ᑕᒪᓐᓇ ᑮᓇᐅᔭᖅ ᓂᕆᐅᒋᔭᐅᒻᒪᖔᖅ ᑲᓇᑕᒥ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᓕᕆᔨᒃᑯᓐᓄᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᔪᖅ 
ᐊᐱᖅᑯᑎᖓᓄᑦ. ᓄᓇᕗᑦ ᒐᕙᒪᒃᑯᑦ ᑐᔅᓯᕋᖅᓯᒪᓕᖅᑯᑦ ᑖᔅᓱᒥᖓ ᑮᓇᐅᔭᐅᔪᒥᑦ ᓴᓗᒻᒪᖅᓴᐃᓂᕐᒧᑦ 
ᓱᕈᖅᑕᐅᓯᒪᔪᓂᑦ. ᐃᓱᒫᓘᑎᖃᖅᑯᒍᑦ ᓄᓇᓕᓐᓂ ᓱᕈᖅᑕᐅᓯᒪᔪᓂᑦ ᐊᒻᒪᓗ ᓴᓗᒻᒪᓴᖅᑕᐅᔭᕆᐊᖃᕐᓂᖏᓐᓂ. 
 
ᒫᓐᓇᐅᔪᖅ, ᐋᖅᑭᑦᑕᐅᓯᒪᔪᓂᑦ ᐊᐅᓚᔾᔪᑕᐅᒐᔭᖅᑐᓂᑦ ᓄᓇᓕᓐᓂ ᖃᐅᔨᔭᐅᔭᕆᐊᖃᕐᑐᓄᑦ ᖃᓄᐃᑦᑐᓪᓚᑦᑖᓂᑦ 
ᓱᕉᑎᐅᔪᓂᑦ ᐱᑕᖃᕐᒪᖔᑕ. ᑮᓇᐅᔭᐅᔪᖅ ᐊᑐᖅᑕᐅᓂᐊᖅᑐ ᓴᓗᒻᒪᓴᕐᓂᕐᒧᑦ ᓱᕈᖅᑕᐅᓂᑯᓄᑦ, 
ᖃᐅᔨᒋᐊᕆᐊᖃᖅᑯᒍᑦ ᓄᓇᓕᐅᔪᓂᑦ ᐊᒻᒪᓗ ᑕᒪᓐᓇ ᑐᔅᓯᕌᕆᓂᐊᖅᑲᕗᑦ ᑮᓇᐅᔭᐅᔪᖅ ᑲᓇᑕᒥ ᒐᕙᒪᒃᑯᖏᓐᓂ. 
 
ᐃᖅᑲᓇᐃᔭᖅᑎᒋᔭᒃᑲ ᐅᖃᐅᑎᓂᐊᖅᑲᒃᑲ ᖃᐅᔨᒋᐊᖁᓗᒋᑦ ᖃᓄᖅ ᑕᒪᓐᓇ ᐱᔪᓐᓇᕐᒪᖔᑦᑎᒍᑦ ᑮᓇᐅᔭᐅᔪᖅ 
$3.5-ᐱᓕᐊᓐ ᑮᓇᐅᔭᐃᑦ. ᑕᒪᓐᓇ ᑐᑭᓯᒋᐊᕈᑎᐅᔪᖅ ᐱᑐᐊᕈᒃᑯ, ᖃᐅᔨᑎᓐᓂᐊᖃᒃᑲ ᒪᓕᒐᓕᐅᖅᑎᐅᔪᑦ 
ᓄᓇᓕᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᖅ. 
 
ᐊᐱᖅᑯᑦ 140 - 2(1): ᖃᓄᐃᑦᑑᓂᖏᑦ ᕿᓰᑦ 
 
ᑲᑦᑐᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐊᐱᖅᑯᓯᖃᖅᑲᐅᕗᖓ ᐊᖓᔪᖅᑳᒧᑦ ᐊᕙᑎᓕᕆᓂᕐᒧᑦ. ᐱᔾᔪᑎᖃᕐᑐᖅ, 
ᐱᐅᔪᒻᒪᕆᐅᕗᖅ ᐊᓯᕙᖅᑏᑦ ᑮᓇᐅᔭᖅᑖᕈᓐᓇᕐᖓᑕ ᐱᓕᕆᕕᖓᓂᑦ ᓂᐅᕕᐊᔅᓴᐅᑎᑦᑎᓂᕐᒥᑦ ᕿᓯᐅᔪᓂᑦ. 
 
ᐃᓛᓐᓂᒃᑯᑦ ᐊᓯᕙᖅᑏᑦ ᐆᒪᔪᕐᓂᐊᑎᒃᑯᓐᓅᕈᔾᔨᓕᕋᐃᒻᒪᑕ, ᐃᓛᓐᓂᒃᑯᑦ ᐅᑎᖅᑎᑕᐅᑐᐃᓐᓇᓲᖑᕗᑦ. 
ᐅᑉᐱᕈᓱᒃᐳᖓᓕ ᓄᓇᕗᒻᒥᐅᑦ ᑐᑭᓯᑎᑕᐅᔭᕆᐊᖃᕐᑐᒋᓪᓗᒋᑦ ᐊᒻᒪᓗ ᖃᓄᑦᑐᓪᓚᕆᓐᓂᑦ ᕿᓯᕐᓂᑦ ᐱᔭᐅᔪᒪᒻᒪᖔᑕ 
ᐆᒪᔪᕐᓂᐊᑎᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᓕᕆᔨᒃᑯᓐᓄᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᐊᐱᖅᑯᓯᐅᔪᑦ ᒪᓕᒐᓕᐅᖅᑎᓂᑦ 
ᐅᓪᓛᖑᔪᖅ, ᒫᓐᓇᐅᔪᖅ, ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᑕᒪᒃᑯᐊ ᕿᓰᑦ ᓂᐅᕐᕈᑎᒋᔭᐅᕙᓕᕐᒪᑕ ᐊᕐᕌᒍᓂᒃ 
ᐊᑦᔨᒋᖏᑦᑐᓂᒃ. ᓄᐊᕐᑦ ᐸᐃ ᓂᐅᕕᖃᑦᑕᖅᑐᑦ ᕿᓯᓐᓂᒃ, ᐊᒻᒪᓗ ᐱᑕᖃᕐᒥᔪᖅ ᕿᓯᓐᓂᒃ ᐅᑎᖅᑎᑕᐅᖃᑦᑕᖅᑐᓂᒃ 
ᓱᒻᒪᒃᑭᐊᖅ. ᖃᐅᔨᓴᕐᓂᖃᖅᓯᒪᔪᒍᑦ ᓱᒻᒪ ᓂᐅᕕᖅᑕᐅᖃᑦᑕᖏᒻᒪᖔᑕ. ᐃᒪᐃᖃᑦᑕᖅᑐᑦ ᒪᓕᒐᖃᑦᑐᑦ 
ᐊᑐᖅᐸᑦᑕᒥᓂᒃ ᑕᐃᒃᓱᒪᓂ 2000-ᒥ, ᐊᑭᖏᓐᓄᑦ ᑎᑎᕋᖅᓯᒪᔪᑦ ᓴᖅᑭᑕᐅᓚᐅᖅᑐᑦ 2000-ᒥ. 
 
ᖃᐅᔨᓯᒪᔪᒍᑦ ᖃᓄᐃᑦᑐᓂᒃ ᐊᒥᕐᓂᒃ ᓂᐅᕕᖃᑦᑕᕐᒪᖔᑕ ᐊᒻᒪᓗ ᓇᓪᓕᐊᒃ ᐱᔭᐅᖃᑦᑕᖏᑦᑐᑦ ᒪᓕᑦᑐᑎᒃ 
ᖃᐅᔨᓴᖅᑕᐅᓂᖏᓐᓄᑦ. ᑕᐃᒪᓕ ᐊᑭᑦᑐᕋᐅᑎᓂᖃᓕᕋᐃᒻᒪᑕ ᓄᐊᕐᑦ ᐸᐃᒥ, ᐃᒪᐃᖃᑦᑕᖅᑐᒍᑦ ᑐᑭᓯᐅᒪᓇᓱᐊᖅᑐᑕ 
ᓇᓪᓕᐊᒃ ᓂᐅᕕᖅᑕᐅᖏᒻᒪᖔᑕ ᐊᒻᒪᓗ ᓇᓕᐊᒃ ᐱᐅᒋᔭᐅᓪᓚᕆᒻᒪᖔᑕ. ᐃᖅᑲᓇᐃᔭᖅᑎᖁᑎᑉᐳᑦ 
ᑲᑎᑎᕆᓯᒪᓕᖅᑐᑦ ᑐᑭᓯᐅᒪᔾᔪᑎᓂᒃ ᓇᓪᓕᐊᒃ ᓂᐅᕕᖅᑕᐅᖃᑦᑕᖏᒻᒪᖔᑕ ᐊᒻᒪᓗ ᐱᐅᒋᔭᐅᓂᖅᓴᐅᔪᑦ 
ᓇᓕᐊᖑᒻᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖅ ᐅᖃᐅᓯᖃᕋᑖᕐᒪᑦ ᐊᑐᐊᖅᑕᐅᖃᑦᑕᖅᑐᓂᒃ ᐅᕝᕙᓘᓐᓃᑦ 
ᓇᓗᓇᐃᔭᐃᔭᕈᑎᐅᕙᑦᑐᒥᒃ ᕿᓰᑦ ᓂᐅᕕᐊᒍᔪᑦ ᐊᒻᒪᓗ ᓂᐅᕕᐊᖑᖏᑦᑐᑦᓂᒃ. ᐃᓛᖃᐃ ᐊᖓᔪᖅᑳᖅ 
ᐱᑎᒍᓐᓇᖅᑳᖓ ᓇᓗᓇᐃᔭᐃᔭᕈᑕᐅᕙᑦᑐᒥᒃ ᓴᓂᑭᓗᐊᕐᒥᐅᑦ ᑐᑭᓯᐅᒪᓂᐊᕐᒪᑕ ᐊᑐᖅᑕᐅᕙᑦᑐᒥᒃ. ᐊᖓᔪᖅᑳᖃᐃ 
ᑐᓂᓯᒍᓐᓇᖅᑳᖓ ᐊᑐᖅᑕᐅᕙᑦᑐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐄ, ᐱᑎᒍᓐᓇᕐᓂᐊᖅᑕᒃᑲ ᒪᓕᒐᓕᐅᖅᑏᑦ 
ᐊᑐᖅᑕᐅᕙᑦᑐᒥᒃ ᐊᒻᒪᓗ ᑐᓴᖅᑎᑦᑎᓂᐊᕐᓗᓂ ᒪᓕᒐᓕᐅᖅᑎᓂᒃ ᐱᐅᓂᖏᑎᒍᑦ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ 
ᐊᑭᑦᑐᕋᐅᑎᓂᖃᓕᕋᐃᒻᒪᑕ. ᐊᖏᖅᓯᒪᓂᐊᖅᑯᒍᑦ ᑕᐃᒪᓐᓇᐃᒍᒪᓗᑕ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒃᑲᓐᓂᕈᒪᓪᓗᖓ ᐊᖓᔪᖅᑳᒥᒃ. ᐃᓛᓐᓂᒃᑯᑦ, ᐊᑐᕋᐃᒐᑦᑕ 
ᖃᓄᐃᑦᑐᒥᒃ ᖁᑭᐅᑎᒥᒃ, ᐃᓛᓐᓂᒃᑯᑦ ᓱᕋᑦᑎᕆᓂᖅᓴᐅᕙᒃᑲᑦᑕ ᕿᓯᖓᓂᒃ. ᐃᒻᒪᖃᖃᐃᑦ ᑕᒪᓐᓇ ᐱᑦᔪᑎᐅᕙᑦᑐᖅ 
ᓂᐅᕐᕈᑎᒋᔭᐅᕙᓐᖏᓐᓂᖏᓐᓄᑦ, ᓱᕋᔅᓯᒪᖃᑦᑕᕐᓂᖏᓐᓄᑦ ᕿᓰᑦ. ᐃᒻᒪᖃ, ᐊᖓᔪᖅᑳᖅ ᐅᖃᐅᑎᒍᓐᓇᖅᐸᖓ 
ᑕᒪᓐᓇ ᐃᓚᒋᒻᒪᖔᒍᑦ ᖃᐅᔨᓴᖅᑕᐅᓂᕆᕙᑦᑕᖓᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑐᐊᖅᑕᐅᖃᑦᑕᖅᑐᑦ ᑲᑎᖓᕙᒌᖅᑐᑦ ᓇᓪᓕᐊᒃ 
ᕿᓰᑦ ᓂᐅᕕᖅᑕᐅᖃᑦᑕᓂᐊᕐᒪᖔᑕ. ᑕᐃᒃᓱᒪᓂ, ᐅᖃᖅᑲᐅᒐᒪ ᖃᐅᔨᓴᕐᓂᖃᓕᕋᐃᒻᒪᑕ ᕿᓯᓐᓂᒃ, ᐊᒻᒪᓗ 
ᐊᑭᑦᑐᕋᐅᑎᓂᖃᓕᕋᐃᒻᒪᑕ ᖃᓪᓗᓈᓂ ᕿᓯᓐᓄᑦ, ᐊᑭᑦᑐᕋᐅᑎᓕᕋᐃᒻᒪᑕ ᑕᐅᓇᓂ ᓄᐊᕐᑦ ᐸᐃᒥ, 
ᖃᐅᔨᓴᕈᑕᐅᕙᑦᑐᓕᒫᑦ ᐊᑐᖅᑕᐅᔪᑦ ᐊᒻᒪᓗ ᑎᑎᕋᖅᑕᐅᓯᒪᓪᓗᑎᒃ ᖃᐅᔨᒪᔾᔪᑎᐅᓂᐊᕐᓗᑎᒃ. 
 
ᒪᓕᒐᓕᐅᖅᑏᑦ ᐱᑎᓐᓂᐊᕐᐸᒃᑲ ᐊᑐᖅᑕᐅᕙᑦᑐᒥᒃ ᐊᒻᒪᓗ ᐊᑦᔨᒌᖏᑦᑐᕉᓘᔭᓐᓂᒃ ᕿᓯᓐᓂᒃ 
ᐊᑭᑦᑐᕋᐅᑎᔾᔪᑎᐅᕙᑦᑐᓂᒃ. ᐃᓚᖏᑦ ᓄᓇᕗᒻᒦᖔᖃᑦᑕᖅᑐᑦ. 
 
ᑐᑭᓯᔭᓐᓂᓪᓕ, ᒫᓃᑦᑐᑦ 400,000 ᐅᕗᖓ 600,000 ᓈᓴᐅᑎᑎᒍᑦ ᐊᑐᖅᐸᑦᑕᕗᑦ ᐊᒻᒪᓗ ᐃᓛᓐᓂᒃᑯᑦ 
ᔭᒐᐃᖃᑦᑕᖅᑐᒍᑦ ᑮᓇᐅᔭᒥᒃ ᐅᕝᕙᓘᓐᓃᑦ ᑮᓇᐅᔭᓕᐅᖅᐸᑦᑐᑕ ᐊᖏᔫᖏᑦᑐᒥᒃ ᐊᑭᑦᑐᕋᐅᑎᓂᖃᑦᑎᓪᓗᒋᑦ. 
ᑕᐃᒪᐃᑦᑐᓂᒃ ᑐᑭᓯᐅᒪᔾᔪᑎᓂᒃ ᐱᑕᖃᓕᕐᓂᐊᖅᑐᖅ ᐊᒻᒪᓗ ᑐᓴᖅᑎᓂᐊᖅᐸᒃᑲ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᑕᖃᑦᑐᑦ ᐋᖅᑭᒃᑕᐅᓯᒪᔪᓂᒃ ᐊᒥᓲᓂᖏᓐᓂᒃ, ᓲᕐᓗ ᐊᑭᑐᓂᖅᐹᖓ 
ᕿᓰᑦ, ᒫᓂᖃᐃ $60, ᑎᑭᐅᑎᒍᓐᓇᖅᑐᖅ…$60. ᑕᕝᕗᖓ ᑎᑭᒍᓐᓇᖅᑯ $60. ᓂᐅᕕᐊᔅᓴᐅᑎᑕᐅᔪᓐᓇᕆᕗᖅᑕᐅ 
ᐊᑖᓄᑦ $60, ᖃᐅᔨᒪᕗᖓ ᖃᓄᐃᑦᑑᓂᖓ ᐱᐅᓂᖓ ᕿᓯᐅᑉ ᐊᒻᒪᓗ ᐱᑦᑎᐊᖅᑕᐅᓯᒪᙱᑉᐸᑦ, ᐅᕝᕙᓘᓐᓃᑦ 
ᓴᓗᒻᒪᓴᖅᓯᒪᑦᑎᐊᖏᑉᐸᑦ, ᐊᑭᑭᓐᓂᖅᓴᐅᔪᓐᓇᕆᕗᖅ. ᕿᓯᒃ ᐱᑦᑎᐊᖅᓯᒪᑉᐸᑦ ᐊᑭᑐᓂᖅᓴᐅᔪᓐᓇᖅᑯ, ᑭᓯᐊᓂᓕ 
ᐱᐅᓗᐊᙱᑉᐸᑦ ᖃᑦᑏᓐᓇᐅᓂᖅᓴᐅᓂᐊᖅᑯ. ᑕᒪᓐᓇ ᑐᑭᓯᓇᑦᑎᐊᖏᒻᒪᑦ, ᑕᒪᓐᓇ ᑐᓴᒃᑲᓐᓂᕈᒪᕗᖓ, 
ᖃᐅᔨᒍᒪᕗᖓ ᖃᓄᖅ ᐱᐅᓂᖏᓐᓂ ᖃᐅᔨᓴᖅᐸᒻᒪᖔᑕ ᑕᐃᒪᓐᓇ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐊᐱᕆᒻᒪᑦ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᑦᑕ ᓂᐅᕕᐊᔅᓴᐅᑎᑦᑎᓂᕐᒥᑦ ᕿᓯᓂᑦ. ᓂᐅᕕᐊᔅᓴᐅᑎᑕᐅᒋᕗᑦ ᓄᐊᑦ ᕙᐃ-ᒥ, ᐊᒻᒪᓗ 
ᖃᐅᔨᓇᓱᐊᕆᕗᒍᑦ ᑐᓂᓯᖃᑦᑕᓂᕐᒥᑦ ᑐᑭᓯᒋᐊᕈᑎᐅᔪᓂᑦ ᖃᓄᖅ ᑕᒪᒃᑯᐊ ᐱᐅᓂᖅᓴᐅᔪᓐᓇᕐᒪᖔᑕ 
ᓂᐅᕕᐊᔅᓴᐅᓕᕋᐃᒻᒪᑕ ᓄᐊᑦ ᕙᐃ-ᒥᑦ. ᖃᓄᐃᓕᐅᕈᓐᓇᖅᑯᒍᓪᓕ ᖃᐅᔨᒋᐊᕐᓗᑕ ᐃᒪᕐᒥᐅᑕᓂᑦ ᐆᒪᔪᓂᑦ 
ᓴᐳᔾᔨᓂᕐᒥᑦ ᒪᓕᒐᐅᔪᒥᑦ ᑲᒪᓂᕐᒥᑦ ᕿᓯᕐᓂᑦ ᓂᐅᕕᐊᔅᓴᐅᑎᑦᑎᓂᕐᒥᑦ ᐊᒥᐊᓕᒐᐃᑦ ᓄᓇᖓᓐᓂ ᐃᑲᔪᕐᓂᐊᕐᓗᒋᑦ 
ᐃᓄᐃᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᐱᖅᓱᕐᓂᖅ ᓄᖑᒃᐳᖅ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ. 
ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ ᐅᓪᓗᒧᑦ, ᑲᑎᒪᔾᔪᑎᔅᓴᖅ 
8, ᑭᐅᔾᔪᑎᐅᔪᑦ ᑎᑎᕋᖅᓯᒪᔪᓄᑦ ᐊᐱᖅᑯᓯᕐᓄᑦ. ᑲᑎᒪᔾᔪᑎᔅᓴᖅ ᐅᓪᓗᒧᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑎᑏᑦ 
ᑲᒪᓴᓇᐅᑉ ᐅᖃᐅᓯᖏᓐᓄᑦ. ᑭᐅᔾᔪᑎᑏᑦ ᑲᒪᓴᓇᐅᑉ ᐅᖃᐅᓯᖏᓐᓄᑦ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᐃᑦ ᐅᓪᓗᒧᑦ. 
ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ ᐱᔪᒪᔾᔪᑎᖃᕐᑐᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ ᐱᔪᒪᔾᔪᑎᖃᕐᑐᓄᑦ. 
ᐅᑎᕆᐊᕐᓗᑕ ᑲᑎᒪᔾᔪᑎᔅᓴᐃᑦ ᐅᓪᓗᒧᑦ. ᑲᑎᒪᔾᔪᑎᔅᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᕐᑐᓄᑦ ᐊᒻᒪᓗ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᔅᓴᖅ 12.  

ᐅᓂᒃᑳᑦ ᑲᑎᒪᔨᕋᓛᑦ ᖃᐅᔨᓴᕐᓂᕐᒧᑦ ᒪᓕᒐᒃᓴᓂᑦ. ᐅᓂᒃᑳᑦ ᑲᑎᒪᔨᕋᓛᑦ ᖃᐅᔨᓴᕐᓂᕐᒧᑦ. ᑲᑎᒪᔾᔪᑎᔅᓴᖅ 13. 
ᓴᖅᑮᑎᑦᑎᓂᖅ ᑎᑎᖅᑲᓂᑦ. ᓴᖅᑮᑎᑦᑎᓂᖅ ᑎᑎᖅᑲᓂᑦ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᓂᖅ 
ᐱᒋᐊᖅᑎᑕᐅᓂᐊᖅᑐᓂᑦ. ᖃᐅᔨᒃᑲᐃᓂᖅ ᐱᒋᐊᖅᑎᑕᐅᓂᐊᖅᑐᓂᑦ. ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᓂᖅ 
ᐱᒋᐊᖅᑎᑕᐅᓂᐊᖅᑐᓂᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓂᑦ ᒪᓕᒐᒃᓴᓂᑦ. ᖃᐅᔨᒃᑲᐃᓂᖅ 
ᐱᒋᐊᖅᑎᑕᐅᓂᐊᖅᑐᓂᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐅᔪᑦ. 
ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 17. ᓯᕗᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓯᕗᓕᖅᐹᒥ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᑭᖑᓪᓕᕐᒥ ᐅᖃᓕᒫᖅᑕᐅᓂᖅ 
ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᓄᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᐃᑦ ᐊᒻᒪᓗ 
ᐊᓯᖏᓐᓄᑦ. ᒪᓕᒐᒃᓴᖅ 2. ᑮᓇᐅᔭᓄᑦ ᐊᑐᕈᒫᓐᓂᐊᖅᑐᓄᑦ ᒪᓕᒐᖅ, ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᑎᑦᑎᓂᕐᒧᑦ 
2004-2005. ᐋᕆᐊᒃ ᐃᒃᓯᕙᐅᑕᐅᓗᓂ. ᓄᖅᑲᑲᐃᓐᓇᓂᐊᖅᑐᒍᑦ ᓂᕆᓐᓇᐅᑎᓪᓗᒍ ᐊᑕᐅᓯᕐᒥᒃ ᐃᑲᕐᕋᒥᒃ 
ᐱᒋᐊᓚᐅᖏᓂᑦᑎᓐᓂᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
 
ᐃᖅᓱᒃᑎ.  
 
>>ᑲᑎᒪᔪᑦ ᓄᖅᑲᑲᐃᓐᓇᖅᑐᑦ 11:41-ᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 12:51-ᒥ 

ᑲᑎᒪᔾᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᓄᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
 
ᐃᒃᓯᕙᐅᑕᖅ (ᐋᕆᐊᖅ): ᕿᓚᕝᕙᖅ, ᐊᐱᖅᓱᖅᑕᐅᕕᒻᒨᕈᒪᕕᑦ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᐃᒃᓯᕙᐅᑖᖅ, ᐄ, ᓅᒍᒪᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ, ᓇᓗᓇᐃᖅᓯᒍᓐᓇᕈᕕᑦ ᐃᖅᑲᓇᐃᔭᖅᑎᖁᑎᓐᓂᒃ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ, ᑕᒫᓃᖃᑎᒋᓂᐊᖅᑕᕋ ᐊᒻᒪᓗ 
ᐃᖅᑲᓇᐃᔭᖅᑎᑲᓐᓂᖅᑕᐅᖅ ᐱᖃᑕᐅᓂᐊᖅᑐᖅ, ᐃᑲᔪᖅᑎᖓ ᑐᒡᓕᐊᑕ ᐊᖓᔪᖅᑳᑉ, ᓵᓐ ᒪᐃᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᒪᓕᒐᓕᐅᖅᑏᑦ ᐋᖅᑭᒋᐊᕆᐊᖃᑦᑐᖃᒻᒪᑦ 
ᒪᑉᐱᖅᑐᒐᕐᒥ 8, ᐊᒻᒪᓗ ᓂᕆᐅᓂᐊᖅᑯᒍᑦ ᐋᖅᑭᒋᐊᖅᓯᒪᓕᖅᑎᓪᓗᒍ ᖃᐃᑕᐅᓂᐊᕐᒪᑦ. 
 
ᐱᓕᕆᐊᖃᑦᑐᒍᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ. (ᑐᓵᔨᒃᑯᑦ ᐃᓱᓕᑉᐳᖅ): J-6, J-7, J-8, J-9 ᐊᒻᒪᓗ J-10. 
(ᑐᓵᔨᒃᑯᑦ): ᑖᒃᑯᐊ ᒪᑉᐱᖅᑐᒐᐃᑦ ᐃᓱᒪᒋᒋᐊᕐᓂᐊᖅᑕᓄᑦ. ᐱᒋᐊᕈᑎᖃᕐᓂᐊᕋᑦᑕ ᐊᐱᖅᑯᑎᓄᑦ. ᑰᓕ ᐊᐱᕆᔪᒪᒻᒪᑦ. 
 
ᑰᓕ (ᑐᓵᔨᒃᑯᑦ): ᐳᐃᒍᑦᑐᖓ ᐊᐱᖅᑯᑎᒋᓂᐊᖅᑲᐅᔭᓐᓂᒃ. ᐊᐱᕆᔪᒪᓪᓗᖓ ᐊᐱᖅᓱᖅᑕᐅᓂᐊᖅᑐᒥᒃ, 
ᓂᕐᓕᖅᑕᖃᓕᖅᑲ ᓄᓇᕗᒻᒥ, ᑲᖏᖅᖠᓂᕐᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᐱᖅᑯᑎᒃᓴᖅᑕᖃᑉᐸ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑖ ᕿᓚᕝᕙᖅ (ᑐᓵᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᕋᑖᖅ ᐅᖃᖅᑲᐅᒐᒪᐃᓛᒃ 
ᓇᓗᓇᐃᖅᓯᓂᐊᕐᓂᕋᑦᑐᖓ ᐃᖅᑲᓇᐃᔭᖅᑎᖁᑎᓐᓂᒃ. ᑐᖏᓕᕋ ᐊᖓᔪᖅᑳᑉ, ᑖᒻ ᕆᑦᔅ, ᐊᒻᒪᓗ ᑕᓕᖅᐱᓐᓂ, ᒪᐃᒃ 
ᕌᕝᑐᕐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᑯᑎᑕᖃᑉᐸ ᒪᑉᐱᖅᑐᒐᖓᓂ G-6, 7, 8, 9, ᐊᒻᒪᓗ 10. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᐃᒍᒪᔪᖓ…G-9 ᐱᖃᑕᐅᔪᖅ ᑕᕝᕙᓂ ᒪᑉᐱᖅᑐᒐᕐᒥ. ᐊᐱᕆᔪᒪᓪᓗᖓ 
ᐊᖓᔪᖅᑳᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᑐᓴᖅᑎᑦᑎᒋᐊᕈᓐᓇᕐᒪᖔᑕ ᐅᕙᑦᑎᓐᓂᒃ 
ᐱᓕᕆᐊᖃᑉᐸᓪᓕᐊᓂᖏᓐᓂᒃ. 
 
ᑕᒪᓐᓇ ᐱᓕᕆᐊᖑᔪᖅ ᐱᓚᐅᖅᑲᕗᑦ ᓄᓇᑦᓯᐊᕐᒥ. ᒪᐃᔭᒋᔭᐅᑎᓪᓗᖓ ᐃᖃᓗᒃᑑᑦᑎᐊᕐᒥ, 
ᐱᒡᒐᓇᖅᑐᔅᓯᐅᒻᒪᕆᓚᐅᖅᑯᒍᑦ ᑐᑭᓯᒐᓱᒃᑐᒍ ᑕᒪᓐᓇ ᖃᓄᖅ ᐱᔭᐅᕙᒻᒪᖔᖅ. ᐃᑲᔪᖅᑐᕐᓗᒍ ᓄᓇᖁᑎᒋᔭᕗᑦ, 
ᐅᖃᕆᐊᕈᓐᓇᖅᑲᑦ, ᖃᓄᐃᓕᐅᕈᑎᖃᓕᕐᒪᖔᑕ ᐱᐅᓯᕚᓪᓕᑎᑦᑎᓂᕐᒥᑦ ᐊᒻᒪᓗ ᖃᐅᔨᓇᓱᐊᕐᓂᕐᒥᑦ ᖃᓄᖅ ᑕᒪᓐᓇ 
ᐱᔭᐅᕙᒻᒪᖔᑕ ᐃᑲᔪᕈᓐᓃᓂᐊᙱᒻᒪᑕ ᓄᓇᓕᓐᓄᑦ ᐃᖃᓗᒃᑑᑦᑎᐊᖅᑎᑐᑦ ᐊᒻᒪᓗ ᐊᒥᓱᒻᒪᕆᓐᓂᑦ ᓇᒻᒥᓂᖅ 
ᐃᓪᓗᖃᕐᑐᖁᑎᖃᕐᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

598

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᑦᑕᐅᖅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᐅᔪᑦ ᓄᓇᓕᓐᓂ, ᐊᒻᒪᓗ ᐊᐃᑉᐸᕆᔭᕗᑦ, ᑕᒪᓐᓇ 
ᐅᖃᐅᓯᐅᔪᖅ ᖃᐅᔨᓵᖑᕗᖅ ᐱᓕᕆᕕᑦᑎᓐᓄᑦ ᒫᓐᓇᐅᔪᖅ, ᑕᒪᓐᓇ ᐊᑲᐅᓂᖅᓴᒥᑦ ᑲᒪᔪᓐᓇᕐᓂᐊᕋᑦᑎᒍ, 
ᑐᑭᓯᓪᓗᒋᑦ ᐃᓱᒫᓘᑎᐅᔪᑦ ᐅᖃᐅᓯᐅᕋᑖᖅᑐᑦ ᓄᓇᓕᓐᓄᑦ, ᑕᐃᒪ, ᐃᒃᓯᕙᐅᑖᖅ, ᑕᒪᓐᓇ ᐅᖃᐅᓯᐅᔪᖅ ᒫᓐᓇ 
ᖃᐅᔨᓵᖑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᑕᒪᓐᓇ ᖃᐅᔨᓴᕐᓂᐅᔪᖅ ᖃᓄᑎᒋᓱᓕ 
ᑲᔪᓯᓂᐊᖅᑲ. ᐱᔭᕇᖅᑕᐅᓂᐊᖅᑲᑦ ᐊᕐᕌᒍᑦᑎᓐᓂ ᐅᕝᕙᓘᓐᓃᑦ ᐊᕐᕌᒍᓛᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᐳᖓ ᐱᒋᐊᕈᑕᐅᖁᔭᐅᓯᒪᔪᓂᑦ 
ᓴᖅᑭᑕᐅᓂᐊᖅᑐᒋᓪᓗᒋᑦ ᐅᑭᐊᔅᓵᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐊᐅᓚᑦᑎᔨᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᒋᔭᖏᑦ ᐃᓚᖏᓐᓂ 
ᓄᓇᓕᓐᓂ ᐱᖃᑕᐅᑎᑕᐅᓂᐊᖅᑳᑦ ᑕᒪᔅᓱᒥᖓ ᖃᐅᔨᓴᕐᓂᐅᓂᐊᖅᑐᒥᑦ, ᐅᖃᐅᓯᕆᔭᐅᑎᓪᓗᒋᑦ? ᑕᒪᒃᑯᐊ 
ᑲᒪᕙᑦᑐᓂᑦ ᑕᐃᒪᐃᑦᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔭᐅᓯᒪᕗᑦ, ᑭᓯᐊᓂᓕ, ᓄᑖᖑᔪᑦ ᐊᐅᓚᑦᑎᔨᐅᔪᑦ, 
ᐱᖃᑕᐅᓚᐅᖅᓯᒪᙱᑦᑐᑦ ᑕᒪᔅᓱᒥᖓ. ᑖᒃᑯᐊ ᐊᐅᓚᑦᑎᔨᐅᔪᑦ ᐱᖃᑕᐅᓂᐊᙱᑦᑐᑦ ᑲᑎᒪᓂᐊᖅᑎᓪᓗᒋᑦ, ᑭᓯᐊᓂᓕ 
ᑕᒪᒃᑯᐊ ᐊᐱᕆᔭᐅᓯᒪᔪᑦ ᐱᖃᑕᐅᖁᔭᐅᓪᓗᑎᑦ ᐊᐅᓚᑦᑎᔨᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᒻᒪᕆᒃᐳᖅ ᑕᒪᓐᓇ ᖃᐅᔨᓵᖑᓂᐊᕐᖓᑦ. ᐅᖃᖃᑦᑕᓚᐅᖅᑯᑦ 
ᐃᖃᓗᒃᑑᑦᑎᐊᕐᒥ, ᒪᐃᔭᕈᕋᑖᖅᑎᓪᓗᖓ ᔮᓐᓄᐊᕆ 2000, ᓯᕗᓪᓕᖅᐹᖑᖃᑕᐅᓚᐅᖅᑐ ᑎᑎᖅᑲᐅᓯᐊᕋ 
ᓯᕗᓕᖅᑎᑎᓐᓂ ᐊᐱᖅᓱᕐᑐᓂᑦ ᖃᓄᐃᑦᑑᓂᖏᓐᓄᑦ ᑮᓇᐅᔭᕗᑦ ᖃᓄᐃᓕᖓᓕᕐᓂᖏᓐᓂ ᐊᒻᒪᓗ 
ᐊᖏᔪᒻᒪᕆᐅᓪᓗᓂᑦ ᐱᓗᐊᖅᑐᒥ ᑕᒪᔅᓱᒥᖓ ᐊᑲᐅᓈᖅᓯᒪᙱᓐᓂᖓᓄᑦ ᐃᒥᕐᒧᑦ ᐊᒪᓗ ᑭᓈᓗᒻᒥ 
ᐃᑲᔪᖅᑐᐃᓂᐅᔪᒥᑦ ᐱᓕᕆᐊᖑᔪᒥᑦ. ᑕᐃᒪ, ᑕᒪᓐᓇ ᐊᑲᐅᙱᓕᐅᕈᑎᒻᒪᕆᐅᕗᖅ ᓄᓇᑦᑎᓐᓂ. 
 
ᑕᐃᒪᐃᒍᓐᓇᖅᑮᑦ, ᒪᒃᐱᖅᑐᒐᖓᓂᓱᓕ, ᐅᖃᐅᔾᔨᔪᓐᓇᖅᑮᑦ ᐅᕙᑦᑎᓐᓂ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᓄᓇᓕᐅᔪᓂᑦ 
ᓇᓪᓕᐅᒃᑯᒫᖃᕐᑎᑦᑎᓂᕐᒥᑦ ᐱᓕᕆᐊᖑᔪᒥᑦ. ᑕᒪᓐᓇᓕ ᖃᓄᐃᓕᖓᓕᖅᑲ? ᐅᕙᑦᑎᓐᓂ ᐅᖃᐅᔾᔨᒍᓐᓇᖅᑮᑦ? 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

599

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ, ᓄᓇᓕᓐᓂ ᑲᑐᔾᔨᖃᑎᒌᖏᑦ ᓄᓇᓕᐅᔪᓂᑦ 
ᐃᖏᕐᕋᓂᖃᑦᑎᐊᖅᑯ ᐊᒻᒪᓗ ᑕᒪᐅᓇᓪᓗᐊᖅ, ᑕᐃᒪ, ᐅᓪᓗᒥᒧᑦ ᖁᕕᐊᔅᓱᒻᒪᕆᒃᐳᒍᑦ ᐊᐅᓚᓂᖓᓄᑦ. 2006-07-
ᖑᓕᖅᑲ, ᑮᓇᐅᔭᐃᑦ ᐃᓕᔭᐅᓯᒪᔪᑦ ᐱᓕᕆᐊᖑᔪᒧᑦ ᑭᖑᓪᓕᖅᐹᖓᓃᓐᓂᐊᕐᖓᑦ ᐊᕐᕌᒍᖓᓂ ᐊᒥᐊᒃᑯᖏᓐᓂ, 
ᑕᕝᕙᓂ 2006-07, 500-ᑕᐅᓴᓐ ᑕᕝᕗᖓᓪᓗᐊᖑᒐᔭᖅᑯ ᑲᑎᒪᔩᑦ ᑮᓇᐅᔭᖏᓐᓂ 5-ᒥᓕᐊᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᑕᒪᓐᓇ ᑐᓴᕈᒥᓇᒻᒪᐱᒃᐳᖅ. ᑕᐃᒪᓐᓇᓪᓗᐊᖅ ᑖᓐᓇ ᐱᓕᕆᐊᖑᔪᖅ ᐊᐅᓚᓂᖃᕆᐊᖃᓚᐅᖅᑯ 
ᑭᖑᓪᓕᖅᐹᕆᓕᖅᑕᖏᓐᓂ ᐊᕐᕌᒍᖏᓐᓂ. ᐱᑕᖃᙱᑐᐊᖅᑲᑦ ᐊᖏᔪᓂᑦ ᐊᑲᐅᙱᓕᐅᕈᑎᐅᔪᓂᑦ, ᓱᕐᓗ 
ᐊᓐᓂᑭᑦᑐᐊᕐᕕᒻᒥ, ᐱᙳᐊᕕᒃ ᐃᑭᓐᓂᖅᑲᑦ ᐊᒻᒪᓗ ᑕᑯᓚᐅᖅᓯᒪᙱᓚᖓ ᐅᓂᒃᑳᓕᐊᖑᔪᓂᑦ ᑕᐃᒪᑦᑐᓂᑦ 
ᖃᓄᐃᓕᐅᕈᑎᐅᔪᓂᑦ ᐊᒻᒪᓗ ᑐᑭᓯᕗᖓ ᓄᓇᕗᑦ ᐃᑭᑦᑐᖃᓕᕐᓂᖅᑲᑦ ᖃᓄᐃᓕᐅᕈᑕᐅᒐᔭᖅᑐᓂᑦ 
ᐊᐅᓚᓂᖃᑦᑎᐊᖅᑯ ᓄᓇᓕᓐᓂ. ᓄᓇᓖᑦ ᐃᖅᑲᓇᐃᔭᖅᑎᖃᖅᑯᑦ ᑖᒃᑯᓂᖓ ᐊᑯᓂᐅᔪᖅ ᖃᑦᑎᕆᔨᐅᓕᖅᑐᓂᑦ 
ᐃᖅᑲᓇᐃᔭᖅᑎᐊᖅᑐᓂᑦ ᐃᓕᓐᓂᐊᓂᕐᒥᑦ ᐊᒻᒪᓗ ᖃᐅᔨᓴᖃᑦᑕᕐᓂᖏᓐᓂ ᐃᓘᔪᓂᑦ, ᑕᒪᓐᓇ ᑐᓴᕈᒥᓇᒻᒪᕆᒃᐳᖅ. 
 
ᒪᒃᐱᖅᑐᒐᔅᓴᐃᓇᕐᒥ, ᑕᕝᕙᓂ ᓄᓇᓕᓐᓂ ᓄᓇᓕᕆᔨᐅᔪᓂᑦ ᐱᓕᕆᐊᖑᔪᖅ, ᐃᓱᒫᓘᑎᑕᖃᒻᒪᕆᒃᐳᖅ ᓄᓇᑦᑎᓐᓂ 
ᐊᕐᕌᒍᒐᓴᐅᓕᖅᑐᓂᑦ ᑖᒃᑯᐊ ᑮᓇᐅᔭᐃᑦ 67-ᑕᐅᓴᓐ ᑐᓂᔭᐅᓯᒪᔪᑦ ᕼᐊᒻᒪᓚᒃᑯᓐᓄᑦ, ᐃᓛᓪᓕ ᕼᐊᒻᒪᓚᑦᑎᓐᓄᑦ, 
ᓈᒻᒪᓚᐅᙱᓚᑦ. ᐊᒻᒪᓗ ᑕᒪᓐᓇ ᖃᖓᒃᑯᑦ ᑮᓇᐅᔭᖅ ᓇᑭᓐᖔᓂᕐᒪᖔᖅ, ᐃᒻᒪᖅᑲ, ᑲᓇᑕᒥ 
ᒐᕙᒪᒃᑯᖏᓐᓃᖔᖅᑐᒥᓂᖅ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂ, ᑭᓯᐊᓂᓕ ᑖᓐᓇ ᐱᓕᕆᐊᖑᔪᖅ ᓄᖑᓚᐅᖅᑯ ᐊᕐᕌᓂ, 
ᒐᕙᒪᒃᑯᑦ ᐊᑭᓖᓕᓚᐅᕆᕗᑦ ᐱᑕᖃᕈᓐᓃᕐᖓᑦ, ᑭᓯᐊᓂᓕ ᒫᓐᓇ ᑕᑯᙱᓚᖓ ᑮᓇᐅᔭᐃᑦ ᐊᑐᖅᑐᔅᓴᓂᑦ ᑕᕝᕗᖓ 
ᐊᕐᕌᒎᒧᑦ. 
 
ᑖᓐᓇ ᑮᓇᐅᔭᑦ ᐊᑐᖅᑐᔅᓴᓂ. ᐅᖃᐅᔾᔨᒋᐊᕈᓐᓇᖅᑮᑦ ᑕᒪᓐᓇ ᓇᑭᑦ ᑮᓇᐅᔭᖃᕐᑎᑕᐅᓂᐊᕐᒪᖔᖅ ᐱᓕᕆᐊᖑᔪᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᕗᖅ ᑕᑯᔅᓴᐅᔪᖅᑕᖃᙱᓚᖅ 
ᓇᒥᑐᐃᓐᓇᖅ ᑕᕝᕗᖓ ᐊᕐᕌᒎᒧᑦ 2004-05. ᑭᓯᐊᓂᓕ, ᑖᒃᑯᐊ ᑮᓇᐅᔭᐃᑦ ᑲᓇᑕᒥ ᒐᕙᒪᒃᑯᖏᓐᓂ ᓄᖅᑲᕐᖓᑕ 
ᒐᕙᒪᒃᑯᑦ ᓄᓇᕗᒻᒥ ᐱᒋᐊᖃᖔᓕᓚᐅᖅᑳ ᐊᒻᒪᓗ ᑮᓇᐅᔭᖃᕐᑎᑦᑎᓗᒋᑦ ᑕᒪᓐᓇ ᑲᔪᓯᖁᓗᒍ ᐱᓕᕆᐊᕆᔭᐅᔪᖅ. 
 
ᑕᑯᓂᐊᖅᑯᑎᑦ ᐊᕐᕌᒎᒧᑦ ᑕᒪᓐᓇ ᑮᓇᐅᔭᖃᕐᑎᑕᐅᓕᕐᓂᐊᒥᒻᒪᑦ ᒐᕙᒪᒃᑯᓐᓂ ᑲᓇᑕᒥ ᑕᐃᒪᓐᓇᓪᓗᐊᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔅᓴᖅᓯᐅᕈᑕᐅᕚ ᐊᒥᓲᓂᖅᓴᓂᑦ ᐱᑎᑕᐅᖁᓪᓗᒋᑦ ᓄᓇᓕᐅᔪᑦ 
ᑮᓇᐅᔾᔭᔅᓵᖏᑦ ᐊᒥᓱᕈᒃᑲᓂᕐᓂᐊᕐᖓᑕ, ᐃᑲᔫᑎᖏᓪᓗᑦ ᐊᒻᒪᓗ ᐃᑲᔪᓱᕐᓗᒋᑦ ᐊᑐᖅᑕᐅᕙᑦᑐᑦ ᓄᓇᓄᑦ ᑖᒃᑯᓇᓂ 
ᓄᓇᓕᓐᓂ. 
 
ᖃᐅᔨᒪᔪᐃᓐᓇᐅᕗᑦ ᐊᒻᒪᓗ ᑐᑭᓯᓯᒪᔪᐃᓐᓇᐅᕗᒍᑦ ᓄᓇᓕᓐᓃᑦᑐᓂᑦ ᑕᒪᓐᓇ ᓄᓇ ᐱᒻᒪᕆᐅᕗᖅ ᐊᒻᒪᓗ ᐃᓄᓐᓄᑦ 
ᐃᖅᑲᓇᐃᔭᖅᑎᖃᕆᐊᖃᕐᑐᑎᑦ ᐃᓕᓐᓂᐊᕐᓯᒪᑦᑎᐊᖅᑐᓂᑦ ᐊᒻᒪᓗ ᐊᑐᕆᐊᓕᖏᓐᓂ ᐱᑕᖃᕐᓗᑎᑦ.  

ᖃᐅᔨᒍᒪᑐᐃᓐᓇᖅᑯᖓᓕ ᒐᕙᒪᒃᑯᑦ ᓄᓇᕗᒻᒥ ᐃᓱᒪᔅᓴᖅᓯᐅᕐᓂᐊᕐᒪᖔᑕ ᐃᓚᒋᐊᖅᑎᑦᑎᓂᕐᒥᑦ ᑖᔅᓱᒥᖓ ᑲᓇᑕᒥ 
ᒐᕙᒪᒃᑯᓐᓂ ᐱᔭᐅᕙᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᒍᒪᒋᕙᒃᑲ ᒪᓕᒐᓕᐅᖅᕕᑎᓐᓃᑦᑐᑦ ᐊᒻᒪᓗ 
ᑲᑎᒪᔨᐅᔪᖅ ᐊᔅᓱᕉᑎᒋᒐᓗᐊᖅᑐᑎᒍ ᑮᓇᐅᔭᓂᑦ ᕿᓂᕐᓗᑕ ᖃᐅᔨᒪᒐᑦᑕ ᖃᐅᔨᒪᔪᐃᓐᓇᐅᕗᒍᑦ ᑮᓇᐅᔭᓂᑦ 
ᖃᑦᑏᓐᓇᐅᓗᐊᖅᓴᓂᕐᒥᑦ ᑕᕝᕙᓂ ᐱᓕᕆᐊᖑᔪᒥᑦ. 
 
ᑲᔪᓯᕗᒍᑦ ᑲᒪᓂᕐᒥᑦ ᓄᑖᖑᔪᒥᑦ ᐊᖏᕈᑕᐅᒐᔭᖅᑐᒥᑦ ᐊᖏᖅᑕᐅᖁᒥᓇᕋᔭᖅᑐᒥᑦ. ᑮᓇᐅᔭᐃᑦ ᓴᖅᑭᖅᑐᑦ 
ᓇᓂᔭᐅᔪᓐᓇᖅᑯᑦ ᐊᓯᖏᓐᓂ, ᑕᕝᕙᙵᑑᙱᑦᑐᖅ ᒐᕙᒪᒃᑯᓐᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖃᐅᔨᒪᓪᓚᑖᙱᓚᖓ ᓇᑭᑦ ᒪᒃᐱᖅᑐᒐᕐᒥᑦ ᑕᑯᒋᐊᕆᐊᔅᓴᖅ ᑭᓯᐊᓂᓕ ᐊᐱᕆᑐᐃᓐᓇᕐᓂᐅᓴᕗᖓ 
ᐊᐱᖅᑯᑎᒋᓂᐊᖅᑕᓐᓂ ᒐᕙᒪᒃᑯᑦ ᓄᓇᕗᒻᒥ ᐱᓕᕆᕕᐅᔪᖅ ᐅᖃᖃᑎᖃᕐᓯᒪᕚᑦ ᑲᑐᔾᔨᖃᑎᒌᖑᔪᓂᑦ ᑲᓇᑕᒥ 
ᓄᓇᖃᕐᑐᓂᑦ ᐊᒻᒪᓗ ᐱᑕᖃᕐᖓᑕ ᓄᓇᓕᕆᓂᕐᒧᑦ ᑮᓇᐅᔭᓂᑦ. ᑲᓇᑕᒥ ᒐᕙᒪᒃᑯᓐᓂ ᐱᓕᕆᐊᖑᔪᖅ 
ᓅᑦᑕᐅᓚᐅᖅᑯ ᓄᓇᓕᓐᓄᑦ ᑲᑐᔾᔨᖃᑎᒌᖑᔪᒧᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐱᓕᕆᐊᖑᔪᖅ ᑖᒃᑯᐊ ᑮᓇᐅᔭᐃᑦ 
ᐊᔾᔨᓪᓗᐊᖓᓂᑦ ᓄᓇᓕᓐᓂ ᐊᑭᓖᔾᔪᑕᐅᔭᕆᐊᖃᕐᑐᑦ. ᖃᐅᔨᒪᕗᖓ ᓄᓇᕗᒻᒥ ᓄᓇᓕᓐᓂᑐᐊᖅ ᑕᐃᒪᐃᒍᓐᓇᖅᑐᖅ 
ᐊᔾᔨᖏᓐᓂ ᐊᑭᓖᔪᓐᓇᕋᔭᖅᑐᒥᑦ ᑐᓂᔾᔪᑎᐅᔪᓂᑦ ᐃᖃᓗᓐᓂᑑᒐᔭᖅᑯ, ᑭᓯᐊᓂᓕ ᓇᓕᐊᑐᐃᓐᓇᖅ ᓄᓇᓕᐅᔪᖅ 
ᓄᓇᕗᒻᒥ, ᕼᐊᒻᒪᓚᒃᑯᑦ, ᐱᔪᒪᓐᓂᖅᑲᑕ ᑖᒃᑯᓂᖓ ᑮᓇᐅᔭᐅᔪᓂᑦ, ᐃᓕᔅᓯᓐᓄᑦ ᑐᔅᓯᕋᕈᓐᓇᖅᑳᑦ ᑖᒃᑯᐊ 
ᐊᔾᔨᓪᓗᐊᖏᓐᓂ ᐊᑭᓕᐅᑎᐅᓂᐊᖅᑐᓂᑦ ᑐᔅᓯᕋᕐᓗᑎᑦ ᓄᓇᓕᓐᓄᑦ ᑲᑐᔾᔨᖃᑎᒌᖑᔪᓂᑦ ᑲᓇᑕᒥ, ᓄᓇᓕᕆᓂᕐᒧᑦ 
ᑮᓇᐅᔭᐅᔪᓂᑦ ᐱᓕᕆᐊᖑᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᕋ ᑭᐅᑦᑎᐊᖁᖔᕐᓂᐊᕋᒃᑯ ᑕᒪᔅᓱᒧᖓ 
ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᓪᓚᕆᙱᓚᒍᓪᓕ ᑕᐃᒪᐃᓪᓗᐊᖅᑐᓂᑦ ᐊᑭᓕᐅᑎᐅᓂᐊᖅᑐᓂᑦ ᓄᓇᓕᓐᓄᑦ 
ᑐᔅᓯᕋᕈᒪᓐᓂᖅᑲᑕ ᓄᓇᓕᕆᓂᕐᒧᑦ ᑮᓇᐅᔭᓂᑦ. ᐅᖃᐅᑎᒋᐊᕈᓐᓇᖅᑕᕗᑦ ᓄᓇᓕᐅᔪᑦ ᒪᕐᕉᓐᓂᒃ. ᐊᑕᐅᓯᖅ, 
ᖃᖓᑐᐃᓐᓇᒃᑯᑦ ᐊᑐᖃᑦᑕᕈᓐᓇᖅᑯᑦ ᓴᓂᕐᕙᖅᑕᐅᓯᒪᔪᓂᑦ ᑮᓇᐅᔭᓂᑦ ᑐᐊᕕᕐᓇᖅᑐᒧᑦ ᐊᑐᖅᑕᐅᔪᔅᓴᓂᑦ 
ᐊᒥᓱᕈᑎᑦᑎᓯᒪᓕᖅᑐᓂᑦ ᑮᓇᐅᔭᓂᑦ ᐊᒻᒪᓗ ᐊᖏᖅᑕᐅᑉᐸᑕ ᐊᖓᔪᖅᑳᒧᑦ ᐊᑐᕈᓐᓇᕐᓗᑎᑦ ᑖᒃᑯᓂᖓ 
ᓴᓂᕐᕙᖅᑕᐅᓯᒪᔪᓂᑦ ᐊᔾᔨᐅᙱᑦᑐᓂᑦ ᐱᓕᕆᐊᖑᓂᐊᖅᑐᓂᑦ ᐊᒻᒪᓗ ᐊᑭᖏᑦ ᑕᐃᒪᓐᓇᓪᓗᐊᓂ ᐊᑭᓖᒋᐊᖃᖅᑲᑕ, 
ᐱᓗᐊᖅᑐᒥ ᑕᐃᒪᐃᖏᓐᓇᓂᐊᙱᑉᐸᑦ.  
 
ᐊᐃᑉᐸᖓ, ᖃᖓᑐᐃᓐᓇᒃᑯᑦ ᖃᑦᑏᓐᓇᑯᓗᓐᓂ ᑮᓇᐅᔭᓂᑦ ᐊᑐᐃᓐᓇᐅᑎᑦᑎᕙᑉᐳᒍᑦ ᐱᓕᕆᐊᖑᔪᓄᑦ ᑲᑐᔾᔭᐅᔪᓂᑦ 
ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᒻᒪᓗᑦᑕᐅᖅ, ᑕᐃᒪ ᐱᙳᐊᖅᑐᓕᕆᓂᕐᒨᓂᖅᑲᑦ ᑲᑐᔾᔨᖃᑎᖃᕋᔭᖅᑯ 
ᐃᓕᖅᑯᓯᓕᕆᔨᒃᑯᓐᓂ. ᐊᑐᕆᐊᓅᓐᓂᖅᑲᑦ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᓐᓂ ᑲᑐᔾᔨᖃᑎᖃᕈᓐᓇᕋᔭᖅᑯ 
ᑮᓇᐅᔭᓂᑦ ᐊᑐᐃᓐᓇᐅᔪᓂᑦ. 

ᐱᔪᓐᓇᐅᑎᐅᒋᕗᖅ ᐃᓛᓐᓂᒃᑯᑦ ᑕᐃᒪᓐᓇᓪᓗᐊᖅ ᐊᑭᖏᓐᓂ ᐊᑭᓖᒋᐊᖃᕐᓂᖅ ᐃᓚᖏᑦ ᐊᑐᖅᑕᐅᔪᓐᓇᕐᑐᑦ 
ᖃᓄᐃᓕᐅᕈᑎᒋᔭᕗᑦ ᑕᕝᕙᓂ ᐱᐅᓯᕚᓪᓕᑎᑦᑎᓂᕐᒥᑦ ᐊᑐᖅᑕᐅᔭᕆᐊᓕᓐᓂ ᓱᕐᓗ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ. 
ᐊᒻᒪᓗᑦᑕᐅᖅ, ᐱᔪᒪᑐᐃᓐᓇᖅᑯᒍᑦ ᐃᖅᑲᓇᐃᔭᖃᑎᖃᕆᐊᔅᓴᖅ ᓄᓇᓕᓐᓂ ᐱᔪᓐᓇᓂᖅᑕᖃᕐᓂᖅᑲᑦ ᑮᓇᐅᔭᓂᑦ 
ᐊᔾᔨᓪᓗᐊᖏᓐᓂ ᐊᑐᕐᓂᐊᕐᓗᑎᑦ ᐊᒻᒪᓗ ᑲᑎᓪᓗᒋᑦ ᐊᑐᖅᑕᐅᔪᔅᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓰᑏᕝᕙᐅᓚᐅᖅᑐᒥ, ᑲᑐᔾᔨᖃᑎᖃᓚᐅᖅᑯᒍᑦ ᐱᓕᕆᕕᐅᔪᒥᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᓐᓂ, ᐊᑎᖃᓚᐅᖅᑯ, ᐊᒻᒪᓗ ᑲᑐᔾᔨᖃᑎᒌᖏᑦ ᑲᓇᑕᒥ ᓄᓇᓕᓐᓂ 
ᑕᐃᑲᓂ ᐃᖃᓗᒃᑑᑎᐊᕐᒥ. ᐃᖅᑲᓇᐃᔭᖃᑎᒌᓚᐅᖅᑯᑦ ᑐᔅᓯᕋᖅᑕᐅᔪᒥᑦ ᐱᓇᓱᐊᖅᑐᑎᑦ ᖃᐅᔨᓴᕐᓂᕐᒧᑦ 
ᑭᓈᓗᕝᕕᖃᕐᕕᓐᓂ, ᓴᕕᕋᔭᐅᔪᓂᑦ ᐊᔅᓯᕕᐅᔪᓂᑦ ᐃᖃᓗᒃᑑᑎᐊᕐᒥ. ᑕᒪᓐᓇ ᖃᐅᔨᓴᕐᓂᖅ ᐃᖅᑲᓇᐃᔮᕆᔭᐅᓚᐅᖅᑯ 
ᑕᖅᑭᓂᑦ 3-4-ᓂᑦ. 
 
ᐃᓚᖓ ᐱᔾᔪᑎᒋᓯᒪᔭᑦᑕ ᑲᑐᔾᔨᖃᑎᒌᖏᐊᓯᑦᓱᑕ ᑕᐃᒫᒃ ᐃᓘᓐᓇᑎᒃ ᐅᖃᐅᓯᖏᑦ ᐅᖃᐅᓯᑦᓴᓕᐊᒐᔭᕐᒪᑕ ᑕᐃᒪ 
ᑐᙵᕕᒋᓗᒋᑦ ᑕᐃᒃᑯᐊ ᖃᐅᔨᓴᕐᓂᕐᒥ ᐊᑐᓕᖁᔭᐅᓯᒪᔪᑦ ᐅᑯᐊᖑᒐᔭᕐᒪᑕ ᐊᔭᐅᖅᑐᖅᑎᒋᔭᐅᖑᓗᑎᒃ ᕼᐊᓐᓚᐃᑦ 
ᒐᕙᒪᖓᓗ ᓄᓴᕗᑦ ᐱᔪᓐᓇᖅᓯᑐᐃᓐᓇᕆᐊᓖᑦ ᐆᔭᐅᔭᕐᓂᖅ ᑮᓇᐅᔭᖅᑑᑎᓂᒃ. 
 
ᑕᐃᒪ, ᑕᐃᒪᐃᓐᓂᐊᖁᓇᕋᓗᐊᖅᐳᖅ, ᑭᓯᐊᓂᑕᑕᐃᒃᑯᐊ ᐆᔭᐅᔭᓂᒃ ᑮᓇᐅᔭᖅᑑᑎᓕᕆᔩᑦ ᓇᓕᖅᑲᓪᓗᐊᖏᓐᓂᒃ 
ᐊᑭᓖᖁᔨᑦᓱᑎᒃ ᐊᒻᒪᓗ ᑕᒪᓐᓇ ᐊᔪᕐᓇᓪᓚᕆᑦᓱᓂ ᐃᓘᓐᓇᑲᓴᖏᓐᓄᑦ ᕼᐊᒻᓚᐃᑦ ᓄᓇᕗᒻᒥ ᑕᐃᒪᐃᒐᓱᐊᕆᐊᖅ. 
ᑐᑭᓕᒃ ᑕᐃᒃᑯᐊ ᓇᓪᓕᐅᒃᑯᒫᑦ ᑮᓇᐅᔭᐃᑦ ᐱᑕᖃᙱᒋᐊᖏᑦ. ᐊᐱᖅᑯᑎᒋᔪᒪᑐᐃᓐᓇᖅᑲᐅᔭᕋ ᑖᓐᓇ ᐊᐱᖅᑯᑦ 
ᐅᖃᐅᓯᕆᓗᒋᓪᓗ. ᐃᒃᓯᕙᐅᑖᖅ, ᖁᔭᓐᓇᒦᒃ, ᐊᑦᓱᐊᓗᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᐃᑉᐱᒋᔭᐅᑦᓯᐊᖅᑐᑦ ᐊᒻᒪᐃᓛ 
ᓱᓕ ᑕᒪᓐᓇ ᖃᐅᔨᓇᓱᐊᒃᑲᓐᓂᕈᒪᔭᕗᑦ ᐃᖅᑲᓴᐃᔭᖃᑎᒋᓗᒋᑦ ᕼᐊᒻᓚᐃᑦ ᑕᒪᑐᒧᖓ 
ᐃᓱᒪᑦᓯᐊᕆᑦᑐᐅᓘᕕᖃᑐᐃᓐᓴᕆᐊᓖᑦ ᐅᕙᑦᑎᓐᓄᑦ ᐅᖃᐅᓯᕆᔪᒪᔭᒥᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᑦᓴᖅᑕᖃᒃᑲᓐᓂᖅᑳ? ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᓕᒪᐅᑎᖃᓚᐅᖅᑐᖓ ᓄᓇᓕᕆᔨᓂᒃ ᐃᑉᐸᑦᓴᖅ, ᑕᐃᒫᒃ ᐅᖃᓚᐅᕋᒪ ᐃᑉᐸᑦᓴᖅ, 
ᖃᐅᓯᓴᑦᓯᐊᖃᑦᑕᐸᓪᓚᐃᖏᑦᑐᑦ ᕿᒥᕐᕈᑦᓱᑎᒃ. ᐆᑦᑑᑎᒋᓚᐅᖅᑕᕋ ᑕᓪᓕᒪᓂᒃ ᐃᓪᓗᑕᓕᒃ ᑲᑎᙵᔪᓂᒃ 
ᑲᖏᖅᓯᓂᕐᒦᑦᑐᖅ. ᐱᔭᕆᐊᑦᑐᕈᔾᔭᐅᒪᔪᔪᑦ ᓇᔪᖅᑕᐅᒍᓐᓇᐅᑎᑖᖅᑕᐅᒐᓱᐊᕐᓂᖏᑦ ᐅᐱᓐᓇᕋᓂ ᐃᓂᓕᒃ ᓄᓇᒥᒃ 
ᐊᓐᕕᒻᒪ ᓱᓕ ᓄᓇᒃᑲᓂᕐᒥᒃ ᓴᓂᓕᖓᓂᒃ ᑲᓲᑎᓯᒪᔪᒥ. ᓴᓇᓱᖑᒻᒪᑕ ᓴᓇᔪᓐᓇᐅᑎᓂᒃ ᐸᐃᑉᐹᓂᒃ ᐃᓱᒪᒋᒐᒃᑯᓗ 
ᐃᖅᑲᓇᐃᔮᕆᖃᓯᐅᑎᒋᐊᖃᕆᐊᖓᒍ ᓄᓇᓕᕆᔨᐅᑉ ᑕᐃᑦᓱᒪ ᑳᓐᑐᕌᑦᑕᓕᐅᙱᑦᑑᑉ. 
ᐅᓂᒃᑲᐅᑎᒋᐊᒃᑲᓐᓂᕈᓐᓇᖅᑭᑎᒎᑦ ᑕᒪᑐᒪ ᒥᑦᓵᓄᑦ ᖃᓄᖅ ᑕᒪᓐᓇ ᐊᐅᓚᓂᖃᕐᒪᒡᖔᖅ? 
 
ᐃᒃᓯᕙᐅᑕ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᒋᐊᖃᕐᓂᐊᓕᖅᑕᕋ ᑐᖓᓕᕋ 
ᐅᖃᐅᓯᖃᕆᐊᒃᑲᓐᓂᖁᓗᒍ ᑕᒪᑐᒥᖓ. ᖁᔭᓐᓇᒦᒃ ᐃᒃᓯᕙᐅᑖ�. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕆᑦᓯ. 
 
ᕆᑦᓯ. ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒻᒪᖏᑦᓯᐊᖅᑐᑎᑦ ᑕᒪᓐᓇ ᐃᖅᑲᓇᐃᔮᕆᖏᐊᓕᖓᑕ ᐃᓚᖓ ᒐᕙᒪᓛᑦ 
ᓄᓇᓕᕆᔨᖁᑎᖏᑕ. ᒐᕙᒪᓛᑦ ᓄᓇᓕᕆᒡᖁᑎᖏᑦ ᓇᓗᓇᙱᑦᑐᖅ ᐃᖅᑲᓇᐃᔭᖃᑎᖃᖅᐸᑦᑐᑦ 
ᐊᓪᓚᑎᒻᒪᕆᖏᓐᓂᒃ ᓄᓇᓕᓐᓂ ᑲᑎᒻᒪᔨᓂᓪᓗ. ᐃᖅᑲᓇᐃᔮᕆᖏᐊᖃᕐᒪᒋᑦ ᑲᒻᒪᔩᑦ ᐃᖅᑲᓇᐃᕕᔭᓪᓚᕆᒋᑦᓱᓂᒋᑦ 
ᐊᖏᕐᓃᑦ ᐸᕐᓇᑦᑕᐅᓂᖓᓂᒃ ᓄᓇᐅᑉ. ᖃᓄᐃᑦᑐᑐᐃᓐᓇᖅ ᓴᓇᒪᐅᓯᑦᓴᖅ ᑎᑭᑐᐊᕋᐃᒻᒪᑦ, ᖃᐅᔨᓴᖅᑕᐅᓲᖅ 
ᐋᖏᖅᑕᐅᑦᓱᓂᓗ. 
 
ᑕᐃᒪᐃᒐᔪᑦᑐᑦ ᐃᓪᓗᓕᐅᖅᑐᓂ ᓇᓕᖅᑭᓯᑦᓯᐊᖅᓯᒪᙱᑐᐃᓐᓇᕆᐊᖃᕐᒪᑕ ᐃᓂᓂᒃ ᓄᓇᓂ ᑐᙵᕕᒻᒥᓂᒃ, 
ᐃᓪᓗᓕᐅᖅᑐᑦ ᑲᒻᐸᓂᖏᑦ ᐃᓪᓗᓕᐅᓕᑐᐃᕐᒪᑕ. ᑕᐃᒪ ᖃᐅᔨᑦᑕᓕᕆᕗᑎᑦ ᖃᐅᔨᓴᖅᑕᐅᒌᕐᒪᑕᓗᐃᒃᓯᕙᐅᑕ 
ᐃᖅᑲᓇᐃᔭᑦᓯᐊᖅᑐᒥᓂᐅᒐᓗᐊᖅᐸᑕ ᐱᑦᓯᐊᓂᙱᒃᑲᓗᐊᖅᐸᑕᓘᓐᓃᑦ ᑳᓐᑐᕌᑦᑕᐅᓯᒪᔪᑦ 
ᑕᐃᒪᐃᓚᖓᓂᕋᖅᓯᒪᒐᒥᑎᑐᑦ ᐸᕐᓇᐅᑎᒋᓯᒪᔪᓂ. 
 
ᑕᐃᒪ, ᐃᖅᑲᓇᐃᔮᕆᖏᐊᓕᖓ ᓄᓇᓕᕆᔨᐅᑉ ᓇᓗᓇᐃᕐᓗᒍ ᐸᕐᓇᐅᑎᖓᑦ ᒪᓕᑦᓯᐊᕋᓗᐊᕐᒪᖔᖅ 
ᐃᓪᓗᓕᐅᕐᓂᕐᒧᑦ ᒪᓕᒐᕐᓂᒃ, ᒪᓕᓪᓗᒋᑦ ᐊᑐᐊᒐᓕᒫᑦ ᐊᑐᐊᖅᑕᐅᒋᐊᓕᓕᒫᓪᓗ ᑕᐃᒻᒪᑦᓯᐊᖅᑐᒥ, ᐊᓱᐃᓪᒡᓚᒃ 
ᑐᖔᓂ ᓱᑦᑕᕐᓂᐊᕐᒪᖔᕐᒥᒃ ᐃᓱᒪᖅᓲᑎᒋᓯᓗᓂᐅᒃ ᑳᓐᑐᕌᑦᓯᒪᔫᑉ ᕼᐊᒻᓚᐃᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᕆᑦᓯ. ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᑕᐃᒪᐃᒻᒪᑦ, ᐃᖅᑲᓇᐃᔭᕐᕕᒻᒥᐊᑕᑯᑎᑏᑦ ᐊᐱᕆᖁᔪᓐᓇᖅᐱᒋᑦ ᓄᓇᓕᕆᔨᓂᒃ ᐅᕝᕙᓗ 
ᐃᓕᓐᓂᐊᖅᑎᑕᐅᑎᒍᓐᓇᕐᒪᖔᑦᓯᐅᒃ ᓄᓇᓕᕆᕝᔨᑦ ᖃᐅᔨᒪᖃᑦᑕᓂᐊᕐᒪᑕ ᓱᓇᓂᒃ ᐃᖅᑲᓇᐃᔮᑲᕆᐊᖃᕐᒪᖔᕐᒥᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᑦᑐᐹᓘᔪᖓ ᐅᖃᐅᑎᒋᐊᖏᑦ 
ᒪᓕᒐᓕᐅᖅᑏᑦ ᒐᕙᒪᓛᑦ ᐃᓕᓐᓂᐊᕋᑦᓴᓕᕆᔨᖄᓛᓕᕐᒪᑦ, ᒐᕙᒪᓛᑦ ᐃᓕᓐᓂᐊᕐᓂᖏᓐᓄᑦ ᑮᓇᐃᔭᐃᑦ, ᑮᓇᐅᔭᓂᒃ 
ᑐᓂᔭᑦᓴᖅᑕᖃᙱᑦᑐᖅ ᐊᒻᒪ 34-ᒐᓚᓐᓂᒃ ᐃᓄᓐᓂᒃ ᐃᓚᐅᔪᖃᔪᒻᒥᔪᖅ ᐃᓕᓐᓂᐊᓂᕐᓂ ᐱᓕᕆᐊᓄᑦ. 
 
ᐅᖃᐅᓯᕆᓚᖓᔭᕗᑦ ᐃᓚᖏᑦ ᐃᓱᒫᓘᑏᑦ ᓇᓗᓇᐃᖅᑕᒥᓃᑦ ᓄᓇᓕᓐᓂ ᐃᓕᓐᓂᐊᕋᑦᓴᓂᒃ 
ᐊᑐᐃᓐᓇᖅᑕᖃᖁᔭᖏᓐᓄᑦ. ᑲᔪᓯᑎᓛᖅᑕᕗᑦ ᐃᓕᓐᓂᐊᑲᓐᓂᖅᑎᒋᐊᕐᓗᒋᑦ ᓄᓇᓕᕆᔩᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᒪᓐᓇ ᑲᔪᓯᒋᐊᕐᓂᐊᖅᑯᒍᑦ ᐃᓕᓐᓂᐊᑎᑦᑎᓂᕐᒥᑦ ᓄᓇᓕᕆᔨᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᕕᐊᒻᒪᕆᒃᑲᔭᖅᑯᖓ ᑕᑯᒋᐊᔅᓴᖅ ᑕᐃᒪᐃᑦᑐᒥᑦ ᐱᓕᕆᐊᖑᔪᒥᑦ ᑲᔪᓯᑎᑕᐅᑉᐸᑦ, ᑭᓯᐊᓂᓕ 
ᐅᖃᐅᔾᔨᔪᒪᕗᖓ ᐅᕝᕙᓘᓐᓃᑦ ᐅᖃᐅᑎᓪᓗᒋᑦ ᐱᓕᕆᕕᓯ ᑕᒪᓐᓇ ᑎᑎᕋᖅᑕᐅᖁᓗᒍ. 
 
ᑕᒪᒃᑯᐊ ᑭᓱᖃᕐᕖᑦ ᓴᓇᔭᐅᑉᐸᑕ, ᐊᑐᖅᑐᐊᖅᑕᐅᕙᒻᒪᑕ. ᑕᒪᓐᓇ ᑐᑭᖃᖅᑯ ᐱᒡᒐᓇᖅᑐᖅᓯᐅᐸᒻᒪᑕ ᐊᑯᓂᐅᔪᒧᑦ 
ᑮᓇᐅᔭᖃᕐᑎᑕᐅᓂᕐᒥᑦ. ᐃᒪᐃᒍᔪᒃᐳᖅ ᑕᒪᓐᓇ ᐱᔪᓐᓇᕐᓂᑕᐅᓂᐅᔪᒧᑦ ᑮᓇᐅᔭᒃᑯᕕᒃᑯᓐᓄᑦ. ᐊᑯᓂᒻᒪᕆᐅᔪᒥᑦ 
ᐊᖏᖅᑕᐅᒐᓱᓲᖑᕗᑦ ᐊᑐᖅᑐᐊᕈᑎᐅᔪᑦ ᐊᓯᔾᔨᖅᑕᐅᔭᕆᐊᖃᕐᓂᖏᓐᓂ ᐊᖏᖅᑕᐅᓚᐅᙱᓂᖏᓐᓂ ᑮᓇᐅᔭᒃᑯᕕᒻᒥ. 

ᐊᒥᓱᒻᒪᕆᐅᔪᑦ ᓈᒻᒪᓈᖅᓯᒪᒋᐊᓖᑦ ᒪᓕᒐᕐᓂᑦ ᒪᓕᑦᑎᐊᕐᓗᑎᑦ ᐃᓪᓗᓕᐅᖅᑐᖃᕐᓂᐅᓴᒃᐸᑦ. ᐆᑦᑑᑎᒋᓗᒍ, 
ᐊᔾᔨᓴᐃᓐᓇᕆᒐᔭᖅᑳ ᑮᓇᐅᔭᒃᑯᕕᒻᒥ ᐊᑐᖅᑐᐊᕐᓂᐅᓴᓗᓂᑦ ᐃᓪᓗᑖᕋᓱᓐᓂᕐᒧᑦ. ᐃᒪᐃᓲᖑᕗᑦ ᐊᑯᓂᒻᒪᕆᒻᒧᑦ 
ᐊᑐᖅᑐᐊᕐᑕᓂ ᐊᑭᓕᖅᑐᕆᐊᖃᓲᖑᕗᑦ. 
 
ᐱᐅᓂᖅᓴᐅᓂᐊᖅᑐᒋᕙᕋ ᐱᓕᕆᕕᓯ ᑎᑎᕋᖅᑲᑕ ᐅᕝᕙᓘᓐᓃᑦ ᑐᑭᓯᒋᐊᕈᑎᓂᓪᓘᓐᓃᑦ ᐊᑐᐃᓐᓇᐅᑎᑦᑎᑉᐸᑕ. 
ᓱᕐᓗ, ᓴᓇᓂᐊᕐᓂᕐᒧᑦ ᐊᖏᖅᑕᐅᓯᒪᔪᑦ ᐱᒻᒪᕆᐅᕗᑦ ᑳᓐᑐᕌᑎᒧᑐᐃᓐᓇᐅᖏᑦᑐᖅ, ᑭᓯᐊᓂᓕ ᐊᓯᖏᓐᓄᓗ 
ᐱᖃᑕᐅᔪᓂᑦ ᐊᒻᒪᓗ ᑮᓇᐅᔭᒃᑯᕕᒃᑯᓐᓄᑦ ᐊᒻᒪᓗ ᐊᓯᖏᑦ. 
 
ᑕᐃᒪ, ᐱᓕᕆᕖᑦ ᑎᑎᕋᕋᔭᙳᐊᖅᑑᒐᓗᐊᑦ ᑕᒪᓐᓇ ᐊᐅᓚᓂᖓ ᓱᒃᑲᓕᓂᖅᓴᐅᓕᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᑕᒪᓐᓇ ᐊᐅᓚᓂᕆᔭᖓ ᐱᒋᐊᖅᑎᔅᓯᒪᓕᖅᑲᕗᑦ ᐊᒻᒪᓗ 
ᑐᑭᓯᑎᑦᑎᒍᒪᑐᐃᓐᓇᖅᑯᖓ ᒪᓕᒐᓕᐅᕕᑎᓐᓃᑦᑐᓂᑦ ᐃᓕᓐᓂᐊᕐᓂᑕᖃᕈᓐᓇᕐᖓᑦ. ᑕᒪᓐᓇ ᐃᓕᓐᓂᐊᕐᓂᖅ 
ᐃᓕᓴᕆᔭᐅᓯᒪᕗᖅ. 
 
ᖃᖓᒍᒃᑲᓐᓂᖅ, ᐃᓕᓐᓂᐊᕐᓂᕆᔭᖓ ᐱᒋᐊᖅᑎᑕᐅᓯᒪᕗᖅ ᐊᒻᒪᓗ ᐅᖃᐅᓯᕆᔭᖓᓂᑦ ᒪᓕᒐᓕᐅᖅᑎᐅᑉ, 
ᑐᑭᓯᒋᐊᕈᑎᐅᔪᓂᑦ ᓄᐊᑦᑎᓂᐊᖅᑯᖓ ᐊᒻᒪᓗ ᑎᑎᕋᕐᓗᖓ ᑕᒪᒃᑯ ᑲᒪᖃᑕᐅᕙᑦᑐᑦ ᐃᓕᓐᓂᐊᕐᓂᐅᔪᒧᑦ 
ᖃᐅᔨᒃᑲᕐᓗᒋᑦ ᐊᑐᐃᓐᓇᐅᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᓱᒃᑲᓂᕐᓗ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᐊᒻᒪᓗ ᐅᖃᐅᑎᒃᑲᓂᕐᓗᒍ ᑐᑭᓯᒋᐊᕈᑎᐅᔪᑦ 
ᑕᖅᑲᐅᖓ ᓴᖅᑭᔮᖅᑎᓪᓗᒋᑦ. 
 
ᖃᐅᔨᒪᕗᖓᓕ ᐃᓚᖏᑦ ᓄᓇᓕᐅᔪᑦ ᐱᑦᑎᐊᑐᒻᒪᕆᐅᕗᑦ ᐃᓕᓐᓂᐊᑎᑦᑎᓂᕐᒥᑦ. ᐃᖅᑲᓇᐃᔭᖅᑎᓪᓗᖓ 
ᑯᐊᐳᕇᓴᒃᑯᓐᓄᑦ, ᐃᓚᖏᑦ ᓄᓇᓖᑦ ᓱᒃᑲᐃᑐᒻᒪᕆᐅᓚᐅᖅᑯᑦ ᐊᒻᒪᓗ ᐃᓱᒪᓪᓗᑎᑦ ᑐᐊᕕᖅᓱᓗᐊᖅᑕᐅᓱᒋᓪᓗᑎᑦ 
ᐅᕙᑦᑎᓐᓄᑦ. 
 
ᓴᓇᓂᕐᒥ ᓇᒻᒥᓂᖃᕐᑐᓂ, ᖃᖓᒃᑯᑦ ᐱᔭᕇᖅᓯᒪᒋᐊᓕᐅᔪᖏᑦ ᐱᒻᒪᕆᐅᒻᒪᑕ, ᐅᒥᐊᕐᔪᐊᒃᑯᑦ ᐃᓪᓗᓴᐃᑦ 
ᑎᑭᒋᐊᖃᕐᑐᑎᑦ ᐊᒻᒪᓗ ᐅᖃᐅᔾᔩᓐᓇᕆᐊᖃᖅᑯᒍᑦ ᑭᒃᑯᑐᐃᓐᓇᕐᓂᑦ ᓱᒃᑲᐃᓗᐊᖁᔨᓐᓇᑕ, ᑕᒪᒃᑯᐊ ᐱᔭᕇᕐᕕᖏᓐᓂ 
ᐅᖓᑖᓅᕐᓂᐊᖏᒻᒪᑕ. 
 
ᐊᒥᓱᒻᒪᕆᐅᔪᑦ ᑲᒪᖃᑕᐅᔪᑦ ᐊᒻᒪᓗ ᐊᒥᓱᓂᑦ ᐊᑐᖅᑐᐊᕐᓂᐅᓴᔪᓂᑦ ᐃᓪᓗᒥᑦ, ᑕᒪᓐᓇ ᖃᓄᐃᓕᐅᕈᑎᐅᔭᕆᐊᓖᑦ 
ᐊᒥᓱᒻᒪᕆᐅᕗᑦ. ᑕᐃᒪᓕ ᐱᓕᕆᕕᒋᔭᐃᑦ ᑎᑎᕋᖁᒻᒪᕆᑉᐸᒃᑲ ᑎᑎᖅᑲᒥᑦ, ᐅᐱᓐᓇᕋᓂ ᓴᓇᓂᐅᓴᔪᖅ 
ᑳᓐᑐᕌᖅᑎᐅᔪᑦ ᑲᒪᒋᐊᖃᕐᓂᖅᓴᐅᒻᒪᑦ ᐱᖃᑕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᐱᖅᑯᑎᐅᔪᒥᑦ ᑐᓴᕋᑖᙱᓚᖓ. ᐊᑎᕐᓂᑦ ᐱᓯᒪᑦᑎᑲᓐᓂᖏᓚᖓ. 
ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᕗᖓ ᓄᓇᓕᓐᓂ ᐃᑲᔫᑎᐅᔪᓂᑦ, ᐊᑕᐅᓯᐅᙱᑦᑐᒥᑦ 
ᐊᐱᖅᑯᓯᔅᓴᖃᖅᑯᖓ ᒪᒃᐱᖅᑐᒐᐅᓂᐅᓴᔪᓂᑦ. 

ᐱᒋᐊᕐᓂᐊᖅᑯᖓ ᐊᑕᐅᓯᒡᒍᑎᐅᔪᓂᑦ ᐱᒋᐊᕐᓂᖃᕐᑐᑦ G-7 ᐊᔾᔨᒌᑎᑦᑎᓂᐅᔪᖅ. ᖃᑦᑏᓐᓇᐅᓂᖅᓴᐅᕗᑦ ᑮᓇᐅᔭᐃᑦ 
ᓴᓂᕐᕙᖅᑕᐅᓯᒪᔪᑦ. ᖃᐅᔨᒍᒪᑐᐃᓐᓇᖅᑯᖓ ᑕᒪᓐᓇ ᑕᕝᕙᖓᐅᒻᒪᖔᖅ ᑮᓇᐅᔭᓂᑦ ᐊᑐᕆᐊᖃᕈᓐᓃᕐᒪᖔᑕ 
ᐊᔾᔨᒌᑎᑦᑎᓂᐅᔪᒧᑦ ᐅᕝᕙᓘᓐᓃᑦ ᑕᒪᓐᓇ ᖃᑦᑏᓐᓇᐅᓂᖅᓴᐅᕙ ᑮᓇᐅᔭᖃᙱᓗᐊᕐᓂᑯᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎ ᓱᓕᔪᖅ. 
ᑕᐃᒪᓐᖓᓂᑲᓪᓚᒃ ᑖᓐᓇ ᑮᓇᐅᔭᖅ ᐊᑐᖅᑕᐅᖃᑦᑕᖅᓯᒪᖏᑦᑐᖅ ᐊᒻᒪᓗ ᖄᖏᖅᑕᐅᓯᒪᓪᓗᓂ ᑕᐃᒪᓕ 
ᐅᐊᑦᑎᐊᕐᕈᓐᓂᓴᐅᓂᖓ ᐃᓱᒪᒋᓗᒍ ᒥᑭᓪᓕᒋᐊᖅᑕᐅᓚᐅᖅᑐᖅ ᑕᐃᒫᑦᑎᐊᖅ ᒪᓕᑐᐃᓐᓇᖅᑐᑎᒃ 
ᑎᑎᖅᑲᖁᑎᑦᑎᓐᓂᒃ ᑕᐃᒃᓱᒪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᑖᖅ, ᑕᑯᓪᓗᖓ ᑕᐃᒪᐃᓪᓗᐊᓕᖅᑎᑕᐅᓯᒪᔪᓂᒃ 
ᑮᓇᐅᔭᖃᑦᑎᑦᑎᒍᓐᓇᖅᑲᑕ ᐃᑲᔫᑎᐅᓂᐊᖅᑐᓂᒃ ᓄᓇᓖᑦ ᑖᒃᓯᔭᕐᓂᖏᓐᓄᑦ ᑲᑎᒪᔨᖏᑦ ᐅᑯᓇᓂ 
ᑎᑎᕋᖅᓯᒪᔪᖏᓐᓂ ᓄᓇᓖᑦ ᐱᔨᑦᑎᕈᑎᖏᑕ ᓄᓇᓖᑦ ᐃᓄᖏᓐᓄᑦ ᐊᒻᒪᓗ ᑕᒪᓐᓇ ᖃᐅᔨᒪᔭᕋ. ᑐᓴᓚᐅᖅᑐᖓ 
ᐊᑯᓂᐅᓕᖅᑐᖅ ᐊᒻᒪᓗ ᐊᖓᔪᖅᑳᖅ ᖃᐅᔨᒪᔪᖅ, ᐊᒥᓱᑦ ᕼᐋᒻᓚᒃᑯᑦ ᐊᑭᓕᒃᓴᑖᖃᑦᑕᖅᓯᒪᔪᑦ, ᑖᒃᑯᐊᓗ 
ᐊᑭᓕᒃᓴᐃᑦ ᐊᒥᓲᓂᖅᓴᐃᑦ ᐱᑦᔪᑎᖃᖏᓐᓂᑯᒥᓐᓄᑦ ᐱᔭᐅᔭᕆᐊᓕᓐᓂᒃ ᑲᒪᒍᓐᓇᕐᓗᑎᒃ ᐱᔨᑦᑎᕈᑎᒋᕙᑦᑕᒻᓄᑦ. 
 
ᑕᐃᒪᓕ, ᐊᐱᕆᔪᒪᓪᓗᖓ ᐊᖓᔪᖅᑳᒥᒃ, ᑕᒪᒃᑯᐊ ᓄᓇᓖᑦ ᐱᓕᕆᐊᖃᖃᑦᑕᕐᒪᑕ ᑮᓇᐅᔭᖅᑖᕈᑎᒋᔪᓐᓇᖏᑕᒥᒍᑦ 
ᑕᒪᒃᑯᑎᒎᓇ ᐱᓕᕆᐊᖑᔪᑎᒍᑦ. ᖃᓄᐃᒻᒪᑦ, ᑐᒃᓯᕋᖅᓯᒪᕙᑦ ᑮᓇᐅᔭᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᓇᓗᓇᐃᕐᓂᐊᖅᐸᕋ ᑖᓐᓇ ᑐᕌᖓᔪᖅ 
ᑕᐃᒃᑯᓄᖓᐃᓐᓇᖅ ᐱᓗᐊᖅᑐᒥᒃ ᑖᒃᓰᔭᕈᑎᓄᑦ ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᒪᓪᓗᖓᓗ, ᓄᓇᓕᐸᐅᔭᖓ ᐊᒃᓱᕉᑎᖃᒻᒪᕆᒻᒪᑦ 
ᐊᖑᑎᓯᒪᓇᓱᐊᖅᑐᑎᒃ. ᐱᑦᔪᑎᑕᖃᑉᐸ ᑖᓐᓇ ᐊᖏᓂᕆᔭᖓ ᐊᑐᖅᑕᐅᓚᐅᖏᓐᓂᖓᓄᖑᓈ. ᖃᓄᐃᑦᑐᓂᒃ 
ᐊᔪᓐᓇᓚᐅᖏᒻᒪᑦ ᑖᒃᑯᑎᒎᓇ ᐱᓕᕆᐊᖑᔪᑎᒍᑦ. ᐊᒥᓱᒃ ᖃᓄᐃᑦᑐᑦ ᓄᓇᓕᐸᐅᔭᐅᑉ ᐅᖃᕈᑎᒍᔭᖏᑦ 
ᑮᓇᐅᔭᖃᐅᑎᒋᔪᒪᓪᓗᓂᒋᑦ ᐊᔪᓚᐅᖅᑕᖏᓐᓄᑦ ᒪᓕᑦᑐᑎᒃ ᐱᓕᕆᐊᖑᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᑭᐅᓇᓱᐊᕐᓗᒍ ᒪᓕᒐᓕᐅᖅᑎᐅᖃᑎᒻᒪ 
ᐊᐱᖅᑯᑎᖓ ᓇᓗᓇᐃᖅᑕᐅᓯᒪᔪᓄᑦ ᓄᓇᓕᐸᐅᔭᓄᑦ. ᐊᐱᕆᓂᐊᕐᕋᒃᑭᑦ ᐃᖅᑲᓇᐃᔭᖅᑎᒃᑲ ᑭᐅᒍᓐᓇᕐᒪᖔᑕ 
ᑖᒃᓱᒥᖓ ᒪᓕᒐᓕᐅᖅᑎᒥᒃ. ᑕᐃᒃᑯᖓᖅᑎᓕᖅᐸᕋ ᑐᖏᓕᓐᓄᑦ ᐅᖃᐅᓯᕆᕋᑖᖅᑕᖓᓂ. ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᒪᐃ 28, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓪᓗᐊᑎᑦᑎᓂᕐᒧᑦ ᐋᖅᑭᒃᓯᒪᓂᐅᔪᖅ ᐊᑐᖅᑕᐅᖃᑦᑕᖅᓯᒪᔪᑐᖃᐅᒻᒪᑦ. 
ᓄᓇᑦᑎᐊᑯᖅᑲᐃ ᐱᑐᖃᕆᔭᖓ ᐊᑐᖅᑕᐅᖃᑦᑕᓚᐅᖅᑐᖅ ᐊᒥᓱᐊᖅᑎ ᑕᒪᒃᑯᐊ ᐋᖅᑭᒃᓯᒪᔾᔪᑎᐅᔪ 
ᐊᑐᖅᑕᐅᓲᖑᒻᒪᑕ. 
 
ᐃᒪᐃᓚᐅᖅᓯᒪᔪᖅ ᑕᒪᑐᒧᖓᓕ ᐱᖁᑎᒋᔭᓄᑦ ᑖᒃᓰᔭᕈᑎ ᐊᖏᓪᓕᒋᐊᖅᑕᐅᒻᒪᕆᓚᐅᖅᓯᒪᒻᒪᑦ ᐃᖃᓗᓐᓂ, 
ᐱᖃᑦᑕᓕᖅᑕᖓ, ᑮᓇᐅᔭᖅᑖᓂᖅᓴᐅᖃᑦᑕᓕᖅᑐᑦ ᐱᖁᔨᑦ ᑖᒃᓰᔭᕈᑎᓄᑦ ᐃᓪᓗᓕᒫᓄᑦ ᐃᖃᓗᓐᓂ. ᐊᒻᒪᓗ ᑕᒪᓐᓇ 
ᑕᐃᒪᐃᓐᓂᖓᓄᑦ ᑖᓐᓇ ᑖᐃᒪᐃᓪᓗᐊᑎᑦᑎᓂᕐᒧᑦ ᐋᖅᑭᒃᓯᒪᓂᐅᔪᖅ ᑕᐃᒪᐃᓪᓗᐊᑎᑦᑎᓕᖃᑦᑕᖅᑐᖅ 
ᐊᑐᖅᑕᐅᔪᑎᒍᑦ. 
 
ᐅᐊᑦᑎᐊᕈᑲᓪᓚᓐᓂᒃ ᒫᓂᖃᐃ $614,000 ᐊᖏᓂᖅᐹᕆᔭᖓ ᑮᓇᐅᔭᓕᐅᖅᑕᐅᓯᒪᔪᖅ ᐋᖅᑭᒃᓯᒪᔪᖅᑎᒍᑦ 
ᐃᖃᓗᓐᓄᑦ ᐊᒻᒪᓗ ᐊᕐᕌᒍᑕᒫᑦ ᐊᓪᓗᐃᖃᑦᑕᓚᐅᕆᓪᓗᑕ. ᐊᑦᔨᒌᖏᓐᓂᕆᔭᖓ ᑮᓇᐅᔭᓂ ᑖᒃᑯᓇᓂ $614,000 
ᐊᒻᒪᓗ ᑖᓐᓇ $768,000. ᒥᑭᓪᓕᒋᐊᓕᓚᐅᖅᑕᕗᑦ ᐊᖏᓂᖓ ᑕᐃᒪᖓᓂᑲᓪᓚᓂᒃ ᐊᒥᓲᓂᕆᕙᓚᐅᖅᑕᖓᓂᒃ 
ᐊᑭᓖᔾᔪᑎᐅᖃᑦᑕᓚᐅᖅᑐᑦ ᐋᖅᑭᒃᓯᒪᔪᖅᑎᒍᑦ. 
 
ᐊᖓᔪᖅᑳᖅ ᐅᖃᖃᖅᑲᐅᒻᒪᑦ, ᐱᐊᓂᒃᓯᕋᑖᕋᑦᑕ ᕿᒥᕐᕈᓂᕐᒥᒃ MOK ᐋᖅᑭᓯᒪᓂᖏᓐᓂᒃ ᐊᒻᒪᓗ ᒫᓐᓇᐅᔪᖅ 
ᐱᓕᕆᐊᖃᑉᐸᓪᓕᐊᓕᕐᒥᔪᒍᑦ ᐋᖅᑭᒃᓱᐃᕙᓪᓕᐊᓪᓗᑕ ᐊᑐᓕᖁᔨᔾᔪᑎᓂᒃ ᖃᓄᖅ ᐋᖅᑭᒋᐊᖅᓯᒍᓐᓇᕐᒪᖔᑦᑕ ᐊᒻᒪᓗ 
ᒥᑭᓪᓕᒋᐊᕐᓗᒍ ᐃᓘᓇᑎᒃ MOK ᐋᖅᑭᒃᓯᒪᓂᐅᔪᑦ. ᐊᒥᓱᓂᒃ ᒥᑭᔫᑎᓂᒃ ᑕᐃᒪᓐᓇᐃᑦᑐᓂᒃ ᐋᖅᑭᒃᑕᐅᔭᕆᐊᓕᓐᓂᒃ 
ᐱᑕᖃᕐᒪᑦ ᑕᒪᑐᒧᖓ ᐃᓘᓇᖓᓄᑦ ᐋᖅᑭᒋᐊᕐᓂᐅᔫᑉ ᐊᖅᑭᒃᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᖅ, ᐃᓚᒋᐊᕈᑎᖃᕈᒪᑲᐃᓐᓇᖅᑭᑦ . 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᐄ, ᐃᓚᒋᐊᑐᐃᓐᓇᕐᓗᒍ ᑎᑎᕋᖅᑕᐅᓯᒪᓂᐊᕐᒪᑦ. ᐃᒃᓯᕙᐅᑖᖅ, ᓇᓗᓇᐃᖅᑕᐅᑉᐸᑦ 
ᑭᖑᓂᐊᓂ ᐊᕐᕌᒍᐊᑕ 2004-2005, ᐱᔭᕆᐊᖃᑦᑐᑦ ᐊᒥᓲᓂᖅᓴᐅᑉᐸᑕ ᑖᒃᓱᒧᖓ ᑮᓇᐅᔭᒧᑦ ᑕᐃᒪᓕ 
ᐅᐸᒃᑲᓐᓂᕆᐊᖃᓪᓚᕆᓛᖅᑕᕗᑦ ᐴᓛᕆᐊᕐᓗᒋᑦ ᓄᓇᓕᐸᐅᔭᖓ ᐃᖃᓗᐃᑦ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᕋᑖᕐᒪᑦ ᐊᑐᖃᑦᑕᕐᓂᕋᑦᑐᓂᒋᑦ ᐱᑐᖃᕐᒥᒃ ᐋᖅᑭᒃᓯᒪᔭᐅᔪᒥᒃ. 
ᖃᐅᔨᒪᔪᖓ ᐊᒥᓱᑦ ᑮᓇᐅᔭᖅᑖᕈᑕᐅᕙᑦᑐᑦ ᒐᕙᒪᒃᑯᑦ ᐊᑐᖅᐸᑦᑕᖏᑦ. ᖃᐅᔨᒪᔪᖓ ᐊᖓᔪᖅᑳᖅ ᐊᒻᒪᓗ ᑐᖏᓕᐊ 
ᖃᐅᔨᒪᔪᐃᓐᓇᐅᒻᒪᑎ ᐱᑐᖃᕐᒥᒃ ᐃᓕᓐᓂᐊᕐᕕᓐᓄᑦ ᑮᓇᐅᔭᖅᑖᕈᑕᐅᕙᑦᑐᒥᒃ, ᐊᑲᐅᖏᓕᐅᕈᑎᖃᑦᑐᓂᓗ. 
ᐅᖃᐅᓯᖃᑦᑐᖓ ᑕᐃᒃᑯᓂᖓ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐃᑳᔫᓯᐊᖑᕙᑦᑐᓄᑦ ᐊᒻᒪᓗ ᐊᑲᐅᖏᓕᐅᕈᑎᖃᑦᑐᓂ. 
ᕿᒥᕐᕈᔭᐅᓂᖃᑦᑎᓪᓗᒋᑦ, ᐃᓱᒪᒐᔭᕋᒪ ᑮᓇᐅᔭᖅᑐᕈᑎᐅᔪᑦ ᐊᓯᔾᔨᖅᓯᒪᓕᕆᐊᖏᓐᓂᒃ ᐊᕐᕌᒍᒐᓴᓐᓄᑦ 
ᐊᑐᓕᓚᐅᖅᓯᒪᒻᒪᓂᒃ. 
 
ᐃᓱᒪᔪᖃᕋᔭᕐᒪᓪᓗ ᐊᑐᓕᖅᑕᐅᔭᕆᐊᖃᑦᑐᖃᕋᔭᕐᒪᑦ ᑮᓇᐅᔭᒃᑲᓐᓄᕐᓄᑦ ᐊᑭᑦᑐᕆᐊᕐᓂᖏᓐᓄᑦ ᑮᓇᐅᔭᖅᑐᕈᑎᑦ 
ᐊᒻᒪᓗ ᐊᑭᑦᑐᐸᓪᓕᐊᑐᐃᓐᓇᕐᓂᕐᒧᑦ. ᑕᒪᒃᑯᐊ ᐃᓱᒪᒋᔭᐅᖃᑦᑕᕆᕙᑦ ᕿᒥᕐᕈᔭᐅᓂᖃᑦᑎᓪᓗᒍ 
ᑮᓇᐅᔭᖅᑖᕈᑕᐅᕙᑦᑐᖅ. 
 
ᐊᒻᒪᓗ, ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᒃᑯᑦ ᐃᖅᑲᓇᐃᔭᖅᑐᖏᑦ ᐅᖃᖃᑎᖃᑉᐸᑉᐸᑦ ᓄᓇᓕᐸᐅᔭᒃᑯᓐᓂᑦ 
ᐋᖅᑭᒃᑎᕆᑎᓪᓗᒋᑦ ᑮᓇᐅᔭᖅᑖᕈᑎᓄᑦ ᐊᑐᖅᑕᐅᕙᑦᑐᒥᒃ ᐊᒻᒪᓗ ᓇᓗᓇᐃᖅᑎᕆᕙᑦᑐᑎᒃ ᓄᑖᓂᒃ 
ᑮᓇᐅᔭᖃᑦᑎᑕᐅᓯᒪᖏᑦᑐᓂᒃ ᑖᒃᑯᑎᒎᓇ  

ᑮᓇᐅᔭᖅᑖᕈᑎᑎᒍᑦ, ᐋᖅᑭᒃᑕᐅᓚᐅᖅᑎᓪᓗᒍ. ᓄᑖᓂᒃ ᐱᑕᖃᕐᓂᖅᑲᑦ ᐃᓚᓕᐅᔾᔭᐅᖏᑦᑐᓂᒃ, 
ᐃᓚᓕᐅᔾᔭᐅᒐᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᑮᓇᐅᔭᖅᑖᕈᑕᐅᕙᑦᑐᖅ 
ᐊᑐᖅᑕᐅᔪᖅ, ᐊᑐᖅᑕᐅᑎᐊᖃᑦᑕᖅᓯᒪᔪᖅ ᐊᒻᒪᓗᐃ ᐃᓱᒪᓪᓗᑕ ᐱᐅᓪᓚᕆᑦᑐᒋᓪᓗᑎᒍᑦ ᐊᑐᖃᑦᑕᖅᑕᕗᑦ. 
ᐊᒻᒪᑕᐅᖅ, ᑕᐃᒪᐃᓪᓗᐊᑎᑦᑎᓂᕐᒧᑦ ᐊᑑᖅᖃᖃᑦᑕᖅᓯᒪᑦᑎᐊᕐᕆᓪᓗᓂ ᐱᔭᐅᔭᕆᐊᓕᓐᓄᑦ ᑕᖅᑳᓂ. ᐱᑕᖃᕋᑦᑕ 
ᑮᓇᐅᔭᖅᑖᕈᑕᐅᕙᑦᑐᓂᒃ ᐊᑐᖅᑕᐅᑎᐊᖅᑐᓂᒃ ᐅᕙᑦᑎᓐᓄᑦ ᐊᒻᒪᓗ ᓄᓇᓕᓐᓄᑦ. 
 
ᐅᖃᖃᐅᒐᑦᑕᐃᓛᒃ, ᕿᒥᕐᕈᔪᒍᑦ ᐊᒻᒪᓗ ᕿᒥᕐᕈᓯᒪᓪᓗᑕᓗ ᐊᓯᖏᓐᓂᒃ ᑖᒃᑯᑎᒎᓇ ᓄᓇᓖᑦ ᐋᖅᑭᒃᓯᒪᓂᖏᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐱᕆᔪᒪᑐᐃᓐᓇᖅᑐᖓ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᐊᒻᒪᓗ 
ᐊᐅᓚᑦᑎᔨᖏᑦ ᓇᓗᓇᐃᖅᓯᓯᒪᒻᒪᖔᑕ ᐃᓱᒫᓘᑎᖏᓐᓂᒃ ᑕᒪᑦᓱᒧᖓ ᑮᓇᐅᔭᖅᑖᕈᑕᐅᕙᑦᑐᒧᑦ ᑕᑯᔪᒪᓯᒪᔭᖓᓄᑦ 
ᐃᓚᓕᐅᔾᔭᐅᑎᓪᓗᒋᑦ ᐊᓯᔾᔨᖅᑕᐅᓗᓂᓘᓐᓃᑦ ᖃᓄᖅ ᑖᓐᓇ ᑮᓇᐅᔭᖅ ᑐᓂᔭᐅᖃᑦᑕᕐᒪᖔᖅ. ᐊᖓᔪᖅᑳᖅ 
ᓇᓗᓇᐃᖅᓯᒍᓐᓇᖅᑲᑦ ᐱᑕᖃᒻᒪᖔᖅ ᐊᒻᒪᓗ ᑭᓲᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᑦᑎᐊᕐᕈᒪ, ᐊᐱᕆᓂᐊᕐᕋᒃᑯᑦ 
ᑐᖏᓕᕋ ᓇᓗᓇᐃᖅᑕᐅᖁᓗᒍ, ᑭᓯᐊᓂ ᐅᖃᐅᓯᖃᑦᑕᖅᓯᒪᓂᖅᓴᐅᔪᑦ ᐅᕙᑦᑎᓐᓄᑦ ᑕᒪᑐᒧᖓ ᐊᑭᑐᔫᑎᓄᑦ 
ᑮᓇᐅᔭᐃᑦ, ᐊᒻᒪᓗ ᐊᓯᖏᓐᓅᓗᐊᖏᑦᑐᖅ ᑖᒃᑯᑎᒎᓇ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᓲᕐᓗ ᐱᑕᖃᒻᒪᑦ ᓱᓪᓗᓕᓂᒃ ᐊᓯᔾᔨᖅᑕᐅᕙᓪᓕᐊᔪᓂᒃ, 
ᐊᒻᒪᓗ ᐃᓚᖏᑦ ᐱᑐᖃᐅᓪᓗᑎᒃ, ᐊᒻᒪᓗ ᐅᖃᒻᒪᑕ ᑮᓇᐅᔭᖅᑐᓗᐊᖅᑐᐊᓗᒻᒪᑕ ᓴᓇᒋᓗᒋᑦ, ᓴᓇᔭᐅᒐᒥᒃ ᓱᕋᑦᑐᑎᒃ. 
ᑕᒪᒃᑯᐊ ᐃᓱᒪᒋᔭᐅᖃᑦᑕᖅᑲᑦ ᑮᓇᐅᔭᖅᑖᕈᑎᑎᒍᑦ. ᖃᐅᔨᒪᒍᒪᓪᓗᖓᓗ, ᓄᓇᓕᐸᐅᔭᒃᑯᑦ ᓇᓗᓇᐃᖅᓯᓯᒪᕙᑦ 
ᓇᓕᐊᓐᓂᒃ ᐱᓕᕆᐊᕆᔭᒥᓂᒃ ᑕᒃᑯᑎᒎᓇ ᑕᐃᒪᐃᓪᓗᐊᑎᑦᑎᓂᕐᒧᑦ ᑮᓇᐅᔭᖅᑖᕈᑎᑎᒍᑦ ᑕᒪᒃᑯᓄᖓ ᐊᐅᓚᑦᔪᑎᑦ 
ᐊᒻᒪᓗ ᒪᑭᒪᐅᑎᓄᑦ, ᐱᔨᑦᑎᖅᑕᐅᓂᖏᓐᓄᑦ ᓄᓇᓖᓐᓂ ᐱᔨᑦᑎᕋᐅᑎᑎᒍᑦ ᓄᓇᓕᐸᐅᔭᒥᐅᑕᐃᑦ. ᖁᔭᓐᓇᒦᒃ, 
ᐃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓛᖃᐃ ᑭᐅᓇᓱᐊᕐᓂᐊᖅᑯᖓ 
ᓇᓗᓇᐃᖅᓯᒪᔪᒃᑯᑦ ᑐᓴᐅᑎᑎᒍᑦ ᐊᑐᐃᓐᓇᐅᔪᑦ ᐅᕙᓐᓄᑦ, ᐊᐱᕆᓯᒪᕙᕋ, ᐃᒻᒪᖃ ᑭᐅᑎᓐᓂᐊᕐᕋᒃᑯᑦ ᒥᔅᑕ. ᕌᕝᑐᕐ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᕌᕝᑐ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐸᐅᔭᒃᑯᑦ ᑮᓇᐅᔭᖃᑦᑎᑕᐅᕙᑦᑐᑦ ᐱᔭᕆᐊᑐᓂᖅᓴᒃᑯᑦ ᑮᓇᐅᔭᖅᑖᕈᑎᑎᒍᑦ 
ᑮᓇᐅᔭᓄᑦ ᑭᖑᕝᕕᐅᑎᖔᑦᑐᓂᒃ ᑖᒃᓰᔭᕈᑎᓄᑦ, ᐊᒻᒪᑕᐅᖅ ᑕᐃᒪᐃᓪᓗᐊᑎᑦᑎᓂᕐᒧᑦ. ᑮᓇᐅᔭᑦ ᐱᔭᐅᖔᖅᑐᑎᒃ 
ᑖᒃᓰᔭᖏᖔᖅᑐᑎᒃ ᑐᓐᖓᕕᖃᑦᑐᖅ ᑖᒃᓰᔭᕈᑕᐅᕙᑦᑐᓄᑦ, ᐋᖅᑭᒃᑕᐅᓯᒪᔪᖅ ᑐᑭᓯᐅᒪᖃᑎᒌᑦᑐᑎᒃ ᑮᓇᐅᔭᓕᕆᔨᒃᑯᑦ 
ᓄᓇᓕᐸᐅᔭᒃᑯᑦ ᐱᔪᒪᔭᖏᓐᓂᒃ ᑲᒪᒋᔭᖃᕋᓱᐊᖅᑐᑎᒃ. 
 
ᒐᕙᒪᒃᑯᑦ ᓄᓇᕗᒻᒥ ᐱᖁᑎᑖᖃᑦᑕᕐᒪᑕ ᐃᓗᐊᓂ ᓄᓇᓕᐸᐅᔭᒃᑯᑦ ᐃᖃᓗᓐᓂ, ᑮᓇᐅᔭᖃᕆᐊᖃᕐᓂᖓ 
ᐊᖏᓪᓕᒋᐊᖃᑦᑕᖅᑐᖅ. ᑕᐃᒪᓐᓇᓪᓗᐊᒥᒃ ᐱᓇᓱᐊᖅᑕᐅᓂᖃᑦᑐᑦ. ᒫᓐᓇᐅᔪᖅ ᕿᒥᕐᕈᕗᒍᑦ ᐊᒥᓲᓂᖓᓂᒃ 
ᑮᓇᐅᔭᖅᑖᕆᔭᐅᕙᑦᑐᑦ ᑖᒃᓰᔭᖏᖔᑦᑐᑎᒃ ᐊᒻᒪᓗ ᓂᕆᐅᑦᑐᑦ ᐊᑐᓕᖅᑎᓪᓗᒍ ᑮᓇᐅᔭᖅᑐᕈᑎᐅᑉ ᐊᕐᕌᒍᐊ 
ᐊᖏᓪᓕᒋᐊᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐱᕙᓪᓕᐊᔪᑎᒎᖅᑐᖃᖃᑦᑕᖅᓯᒪᔪᖅ ᒫᓐᓇᕋᑖᖅ ᑖᒃᑯᐊ 
ᓄᓇᓕᐸᐅᔭᒃᑯᑦ ᑮᓇᐅᔭᖃᖏᓐᓂᕋᑦᑐᑎᒃ ᐊᑐᒃᑲᓐᓂᕈᓐᓇᖅᑐᓄᑦ ᓄᐊᑦᑎᓂᕐᒧᑦ, ᐃᓱᒪᓇᕋᔭᖅᑎᓪᓗᒍ ᓄᓇᓕᓐᓂ 
ᐱᔨᑦᑎᕈᑎᐅᔪᖅ ᐃᒋᑦᑎᕕᓐᓄᑦ ᐊᒻᒪᓗ ᐊᓯᐊᑎᒍᑦ ᐊᓪᓚᒡᕕᖃᕋᑦᑕ ᐊᕙᑎᓕᕆᓂᕐᒧᑦ. ᑕᒪᓐᓇᖃᐃ 
ᐃᓱᒪᒋᒋᐊᖅᑕᐅᒍᓐᓇᖅᑲ ᐊᐅᓚᑦᔪᑎᑎᒍᑦ ᑮᓇᐅᔭᖅᑐᕈᑎᓂ ᐱᓕᕆᐊᖑᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᑦᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ, ᑖᒃᑯᑎᒎᓇᐅᖏᑦᑐᖃᐃ ᐊᐅᓚᑦᔪᑎᓄᑦ 
ᑮᓇᐅᖁᑎᖏᑎᒍᑦ, ᑭᓯᐊᓂᓕ ᑖᓐᓇ ᐅᖃᐅᓯᕆᔪᓐᓇᖅᑕᕗᑦ ᖃᓄᖅᑑᖅᑕᐅᒍᓐᓇᕐᒪᖔᖅ ᐱᔭᕆᐊᖃᑦᑐᖅ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓄᓇᓕᐸᐅᔭᒃᑯᑦ ᐃᓱᒪᓕᕐᒪᑕᒎᖅ ᖁᔭᓈᖅᑕᐅᑎᐊᕐᑎᐊᕐᒪᕆᓪᓗᓂ 
ᒫᓐᓇᐅᔪᖅ ᐊᒻᒪᓗ ᐊᐅᓚᖅᑎᑕᐅᖃᑦᑕᕐᓂᖏᓐᓂᑦ ᓂᐊᑎᖅᕕᐅᔪᓄᑦ, ᑮᓇᐅᔭᖃᕈᓐᓃᕐᒪᑕ. 
 
ᑭᓯᐊᓂᓕ, ᐊᖓᔪᖅᑳᖅ ᐊᖏᕈᓐᓇᖅᑲ ᕿᒥᕐᕈᓂᐊᕐᓂᕋᓪᓗᓂ ᑕᒪᑐᒥᖓ ᓄᓇᓕᐸᐅᔭᒃᑯᓪᓗ ᐱᓕᕆᐊᕆᔭᐅᓂᐊᕐᒪᑦ 
ᑕᒫᓂ ᑮᓇᐅᔭᖅᑐᕈᑎᐅᑉ ᐊᕐᕌᒍᐊᓂ, ᑮᓇᐅᔭᓂᒃ ᐊᑐᓐᖏᑐᖅᑕᖃᕐᓂᐊᕐᖏᒻᒪᑦ ᐱᒋᐊᖅᓯᓯᒪᓕᖅᑎᓪᓗᒋᑦ 
ᐱᓕᕆᐊᕐᒥᒃ. 
 
ᐊᖏᓪᓕᕙᓪᓕᐊᑐᐃᓐᓇᕐᒪᑦ, ᐊᖏᔪᐊᓘᒻᒪᑦ ᐱᓕᕆᐊᖅ ᐱᑕᖃᕆᐊᖃᓪᓚᕆᑦᑐᓂᓗ ᑕᑯᓪᓗᒍ 
ᐊᑲᐅᖏᓕᐅᕈᑎᐅᔪᓕᒫᑦ ᑕᑯᖃᑦᑕᖅᑕᕗᑦ ᓄᓇᐃᑦ ᑕᕐᕆᑕᐅᖃᑦᑕᖅᑐᑦ, ᓯᕗᓂᐊᒍᑦ ᑕᒪᑐᒧᖓ 
ᐃᑭᑕᐅᖃᑦᑕᑎᓪᓗᒋᑦ ᐊᒻᒪᓗ ᑕᐃᒪᓐᓇᕈᓘᔭᖅ. 
 
ᑕᐃᒪᓕ, ᐊᖏᖅᑕᐅᒍᒪᑐᐃᓐᓇᖅᑐᖓ ᐊᖓᔪᖅᑳᒧᑦ ᐱᓕᕆᐊᖑᓇᓱᐊᕐᕈᓐᓇᕐᒪᖔᖅ ᓄᓇᓕᐸᐅᔭᒃᑯᓪᓗ 
ᖃᓄᖅᑑᖅᑕᐅᓗᓂ, ᐃᒻᒪᖃ ᐱᓕᕆᕕᒃᑯᑎᒍᑦ, ᑖᒃᑯᑎᒎᓇ ᑕᐃᒪᐃᓪᓗᐊᑎᑦᑎᓂᕐᒧᑦ ᐊᑭᓕᖅᓱᖅᑕᐅᓂᒃᑯᑦ ᐊᒻᒪᓗ 
ᑲᔪᓯᑎᑕᐅᓂᐊᕐᒪᑦ ᐱᓕᕆᐊᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐸᐅᔭᒃᑯᑦ ᖃᐃᒍᓐᓇᖅᑲᑕ ᐱᓕᕆᕕᑦᑎᓐᓄᑦ 
ᖃᓄᖅᑑᕈᑎᖃᕋᓱᐊᕐᓗᑕ ᐊᓕᐊᓇᐃᒍᓱᒃᑲᔭᖅᑐᒍᑦ ᑕᑯᓇᖃᑎᒋᑦᑎᐊᕐᓗᒋᑦ, ᑕᐃᒃᑯᐊᓗᖃᐃ 
ᑲᑐᔾᔨᖃᑎᒋᔪᓐᓇᖅᑕᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᐊᖓᔪᖅᑳᖅ ᐊᖏᕈᓐᓇᕐᒪᑦ ᐊᒻᒪᓗ ᐱᓕᕆᖃᑎᖃᕈᒪᑦᑎᐊᖅᑐᓂ 
ᓄᓇᓕᐸᐅᔭᒃᑯᓐᓂᑦ, ᐊᓯᖏᓪᓗᒃᑕᐅᖅ ᓄᓇᓖᑦ ᓄᓇᕗᒻᒥ. 
 
ᐊᓯᐊᓅᖅᐸᓪᓕᐊᓗᑕ ᐅᕗᖓ ᓄᓇᓖᑦ ᐃᓕᓐᓂᐊᕐᑲᓐᓂᕐᓂᒧᑦ ᑮᓇᐅᔭᖏᑦ, ᒥᑭᓪᓕᒋᐊᕐᒥᒪᑦᑕᐅᖅ $30,000 
ᑕᐅᓴᓂᑦ. ᓇᓗᓇᐃᖅᓯᕕᐅᒍᓐᓇᖅᑯᖓᖃᐃᑦ. ᐱᑦᔪᑎᖃᑦᑐᖑᓈ ᐊᑐᖅᑕᐅᔭᕆᐊᖃᕈᓐᓃᕐᓂᖓᓄᑦ ᐅᕝᕙᓘᓐᓃᑦ 
ᑕᐃᒪᐃᔾᔪᑎᖃᑉᐸ ᑮᓇᐅᔭᐃᑦ ᐱᑦᔭᐃᒃᑯᑎᖏᓐᓄᑦ ᐱᓕᕆᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ, ᑕᑯᔪᑎᖅᑲᐃ ᐊᑑᑎᖃᑲᒻᒪᓐᓂᕆᓯᒪᔭᖓᓂᒃ 
ᐅᓪᓗᒥ ᐃᓚᖏᓐᓄᑦ ᐱᕙᓪᓕᐊᓂᑦᑎᐊᕙᐅᔪᓄᑦ ᓴᖅᑭᖅᓯᒪᔪᓄᑦ ᖃᖓᑲᓪᓚᓂᒃ. 
 
ᒥᑭᓪᓕᒋᐊᕈᑎᐅᓯᒪᔪᖅ, ᓴᖅᑮᔮᕐᓂᖅᓴᐅᒻᒪᑦ ᐊᒥᓲᓂᖅᓴᐃᑦ ᐱᓕᕆᖃᑕᐅᖃᑦᑕᖅᑐᑦ ᑲᑎᓯᐅᑎᓯᒪᔪᑦ ᐅᕙᑦᑎᓐᓄᑦ 
ᐊᐅᓚᑦᑎᓗᑎᒃ ᑕᒪᒃᑯᓂᖓ ᐱᓕᕆᐊᕐᓂᒃ, ᐊᒻᒪᓗ ᐃᒃᓯᕙᐅᑖᖅ, ᓇᓗᓇᐃᖅᑎᓵᑲᐃᓐᓇᕐᓂᐊᕐᕋᒃᑭᑦ ᐃᓚᖏᑦ 
ᐱᓕᕆᖃᑎᑦᑕ ᐱᓕᕆᐊᕐᕆᓯᒪᔭᖏᑦ. 
 
ᐱᓯᒪᔪᒍᑦ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓄᑦ, ᑲᑭᕙᒃᑯᑦ, ᓄᓇᓕᓐᓄᑦ ᐱᕙᓪᓕᐊᓂᕐᒧᑦ ᐸᕐᓇᑕᐅᔪᑦ, ᑭᕙᓪᓕᕐᒥᒃ 
ᐱᓕᕆᔨᐅᖃᑎᒌᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ, ᓄᓇᕗᒻᒥ CEDA, ᓄᓇᓕᓐᓂ 
ᒐᕙᒪᖏᓐᓄᑦ ᑲᒪᔩᑦ, ᐊᒃᓱᐊᓗᒃ ᐃᑲᔪᖅᑐᖅᑕᐅᔪᒍᑦ ᑮᓇᐅᔭᖅᑎᒍᑦ. 
 
ᓄᓇᓖᑦ, ᐃᒃᓯᕙᐅᑖᖅ, ᐊᓕᐊᓇᐃᒋᔭᖃᒻᒪᕆᑦᑐᖓ ᑖᒃᑯᓂᖓ ᓄᑖᓂᒃ ᐱᓕᕆᖃᑕᐅᓂᐊᖅᑐᓂᒃ ᐊᒻᒪᓗ 
ᐊᑐᐃᓐᓇᐅᕕᒋᓗᒋᑦ ᓄᓇᓖᑦ ᐃᓕᓐᓂᐊᑲᓐᓂᕐᓂᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᑦᑐᖅ ᑐᓴᖅᑐᒍ ᑕᒪᓐᓇ ᐊᒻᒪᓗ ᐊᑐᓐᖏᓂᖅᓴᐅᒍᓐᓇᖅᑐᑕ 
ᑮᓇᐅᔭᖁᑎᑦᑎᓐᓂᒃ ᐱᑕᖃᕐᓂᖅᓴᐅᓪᓗᓂ ᐊᓯᖏᑕ ᐃᓄᐃᑦ ᑮᓇᐅᔭᖏᓐᓂᒃ, 
ᑕᐃᒪᓐᓇᐃᓂᖅᓴᐅᖃᑦᑕᕈᓐᓇᖅᑐᖃᐃ. 
 
ᐃᒃᓯᕙᐅᑕᖅ, ᓯᕗᓕᖅᑎᓄᑦ ᑲᑎᒪᓂᕐᒧᑦ, ᒥᑭᓪᓕᒋᐊᖅᑕᐅᓯᒪᔪᑦ $50 ᑕᐅᓴᓐᓂᒃ ᐊᒻᒪᓗ ᐊᐱᕆᓕᕆᓪᓗᖓ, 
ᐊᑭᖁᑎᓯ ᑲᑕᑉᐸᓪᓕᐊᓂᖏᓐᓄᖑᓈ ᑲᑎᒪᒍᓐᓇᖅᓯᕕᓯ, ᐅᕝᕙᓘᓐᓃᑦ ᐱᑦᔪᑎᖃᑉᐸ ᑮᓇᐅᔭᑦ 
ᐊᑐᓗᐊᖅᑕᐃᓕᒪᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑖ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᑭᐅᔾᔪᑎᒋᖅᑲᐅᔭᖅᑎᑑᕈᓐᓃᕐᒥᔪᖅ, 
ᐅᒡᒍᐊᓇᖅᑑᒐᓗᐊᖅ, ᑕᒪᕐᒥᐸᓗᒃ ᐱᑦᔪᑎᖃᒻᒪᑕ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᕐᒧᑦ. 
 
ᑭᓯᐊᓂᓕ, ᐃᒃᓯᕙᐅᑖᖅ, ᕿᓂᖅᑐᒍᑦ ᐊᓯᖏᓐᓄᒃ ᖃᓄᖅᑑᕈᑎᒃᓴᓂᒃ. ᕿᒥᕐᕈᒍᓐᓇᓂᐊᖅᑐᒍᖅᑲᐃ ᐊᒻᒪᓗ 
ᐃᓱᒪᔅᓴᖅᓯᐅᖁᑎᖃᒻᒪᕆᓪᓗᑕ ᐃᑲᔫᑎᓂᐊᖅᑐᓂᒃ ᑕᐃᒪᓪᓗᐊᑎᓐᓂᐊᕐᓗᒍ ᑮᓇᐅᔭᖅᑐᕈᑎᑦ ᐊᐅᓚᑎᑕᐅᓂᖏᓐᓄᑦ 
ᓄᓇᕗᒻᒥ ᑲᑐᔾᔨᖃᑎᒌᖏᑦ, ᑕᑯᓇᑦᑐᒍᑦ ᖃᓄᖅᑑᕈᑎᒃᓴᓂᒃ ᐊᒻᒪᓗ ᐱᓕᕆᐊᖃᕋᓱᐊᖅᑐᑕ ᑲᑐᔾᔨᖃᑎᒌᓐᓂᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓕᖅᑎᓄᑦ ᑲᑎᒪᓂᖅ, ᐊᕐᕌᒍᓚᐅᖅᑐᓂ, ᓄᓇᕗᒻᒥ ᐱᑕᖃᓚᐅᕐᒪᑦ ᑕᒪᒃᑯᐊ 
ᒪᐃᔭᓕᒫᑦ ᐊᒻᒪᓗ ᐊᓪᓚᑦᑎᖏᑦ ᑎᑭᑎᑕᐅᓪᓗᑎᒃ. ᑲᑎᒪᓚᐅᖅᓯᒪᕙᓪᓚᐃᔪᑦ ᑕᒫᓂ ᐃᖃᓗᓐᓂ. 
 
ᐊᒻᒪᑕᐅᖅ ᐊᕕᑦᑐᖅᓯᒪᔪᑦ ᓯᕗᓕᖅᑎᖏᑦ ᑲᑎᒪᓚᐅᖅᓯᒪᒋᓪᓗᑎᒃ. ᐅᓇ ᑮᓇᐅᔭᖅ ᑕᒪᑐᒧᖓ ᑐᕌᖓᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᓐᓄ ᑐᕌᖓᔪᖅ ᐊᕕᑦᑐᖅᓯᒪᔪᑎᒍᑦ 
ᑲᑎᒪᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᐊᖓᔪᖅᑳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐱᑕᖃᕈᓐᓃᖅᑲᖅ ᓄᓇᕗᒻᒥ ᓯᕗᓕᖅᑎᓄᑦ ᑲᑎᒪᓂᐅᔪᓂᒃ 
ᒪᐃᔭᓄᑦ ᐊᒻᒪᓗ ᐊᓪᓚᒃᑎᖏᓐᓄᑦ ᑲᑎᓪᓗᑎᒃ ᐊᕕᑦᑐᖅᓯᒪᓂᒃᑯᑦ ᐱᓕᕆᐊᖑᔭᑦᑐᓂᒃ ᑲᑐᓪᔨᓂᖃᕐᓗᑎᒃ ᐊᒻᒪᓗ 
ᐃᓱᒫᓘᑎᐅᔪᓂᒃ ᑲᑎᒐᓱᖃᑦᑕᕐᓂᕆᔭᖏᑦ ᐋᖅᑭᒃᓯᓇᓱᐊᖅᑐᑎᒃ ᐱᓕᕆᓂᐊᕐᓂᖏᓐᓄᑦ ᐃᓚᖏᑎᒍᑦ 
ᐊᒃᓱᕉᕈᑎᐅᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᑎᒎᓇ ᓄᓇᕗᒻᒥ ᑲᑐᔾᔨᖃᑎᒌᖏᑦ ᓄᓇᓕᓐᓄᑦ 
ᐊᒻᒪᓗ ᑲᑐᔾᒡᔨᖃᑎᒌᓐᓂᖅᑎᒍᑦ, ᐊᕐᕌᒍᑕᒫᑦ ᑲᑎᒪᑎᑦᑎᖃᑦᑕᖅᑐᒍᑦ ᒪᐃᔭᓂᒃ ᐊᒻᒪᓗ ᐊᓪᓚᒡᑎᖏᓐᓂᒃ. ᑕᒪᓐᓇ 
ᐊᒃᓱᐊᓗᒃ ᑲᑐᔾᔨᖃᑎᒌᓐᓂᑦᑎᐊᕙᐅᓯᒪᔪᖅ, ᑲᔪᓯᖁᓪᓗᒋᑦ ᑲᑎᒪᓂᐅᖃᑦᑕᖅᑐᑦ. 
 
ᐊᒻᒪᑕᐅᖅ, ᐅᖃᖅᑲᐅᒐᒪᐃᓛᒃ, ᐊᕕᑦᑐᖅᓯᒪᔪᓂᒃ ᑲᑎᒪᓂᐅᒧᑦ, ᑲᔪᓯᓂᐊᕐᒥᔪᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᓇ 150 ᑕᐅᓴᓐ ᑖᓚᔅ ᑕᕝᕙᓃᓚᐅᖅᑐᖅ ᐊᕐᕌᒍᓚᐅᖅᑐᓂ 
ᐃᒪᓐᓇᐅᓕᖅᑐᖅ 100 ᑕᐅᓴᓐ ᑖᓚᔅ ᒫᓐᓇᐅᔪᖅ. 

ᐅᑯᐊ ᐱᓕᕆᕕᒃᑯᑦ ᓂᕆᐅᑦᑐᑦ ᓱᓕ ᑕᐃᒪᓐᓇᓴᐃᓐᓇᖅ ᑲᑎᒪᓂᖃᕐᓂᐊᕐᕋᒥᒃ ᐊᒻᒪᓗ ᑕᐃᒫᑦᓴᐃᓐᓇᖅ 
ᐃᓚᐅᔪᖃᕐᓗᓂ ᐃᓱᒪᔅᓲᑕᐅᓂᐊᖅᑐᓂᒃ ᓄᓇᓕᓐᓄᑦ ᐊᑭᓖᓂᐊᕐᒪᖔᕐᒥᒃ, ᐊᑭᓕᕋᒃᓴᓂᒃ ᑲᒪᒋᔭᖃᕐᓂᐊᕐᒪᖔᕐᒥᒃ, 
ᐅᐸᑦᑎᑦᑎᓂᐊᕐᕈᑎᒃ ᑭᓇᑐᐃᓐᓇᕐᒥᒃ ᑲᑎᒪᓂᖏᓐᓄᑦ. 
 
ᐃᓱᒪᒋᓪᓗᒍ ᑮᓇᐅᔭᖁᑎᒋᑕ ᖃᓄᐃᓕᖓᓂᖏᑦ ᐃᓚᖏᑕ ᓄᓇᓖᑦ ᐊᑭᓖᒍᓐᓇᖏᑦᑐᑦ, ᐊᓯᒃᑲᓐᓂᖏᓐᓂᒃ 
ᑮᓇᐅᔭᓂᒃ ᐃᑲᔫᑎᑕᖃᓛᖅᑲ ᑖᒃᑯᓂᖓ ᑮᓇᐅᔭᖁᑎᖃᖏᑦᑐᓂᒃ ᑕᒪᓐᓇᐃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᑭᓪᓕᒋᐊᖅᑕᐅᓯᒪᒐᓗᐊᖅᑎᓪᓗᒍ 50 ᑕᐅᓴᓐᒧᑦ, 
ᐊᓕᐊᓇᐃᒍᓱᒃᑐᖓ ᐅᓂᒃᑳᕈᓐᓇᕐᕋᒪ ᓱᓕ ᑕᐃᒪᓐᓇᓴᐃᓐᓇᖅ ᐊᒥᓲᓂᖏᑎᒍᑦ 
ᑲᑎᒪᔭᖅᑐᑎᑦᑎᒍᓐᓇᖃᑦᑕᖅᓯᒪᒐᑦᑕ. 
 
ᐅᖃᖅᑲᐅᒐᑦᑕᐃᓛᒃ, ᐱᑦᔪᑎᖃᑦᑐᑕ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᕐᒧᑦ, ᒥᑭᓪᓕᒋᐊᖅᑕᐅᒋᐊᖃᖅᓯᒪᒻᒪᑦ 
ᑮᓇᐅᔭᖁᑎᕗᑦ, ᑭᓯᐊᓂᓕ, ᓱᓕ ᑲᑎᒍᓐᓇᖃᑦᑕᖅᑐᒍᑦ. ᑕᐃᒪᓐᓇᓴᐃᓐᓇᖅ ᐊᒥᓲᑎᒋᔪᓂᒃ 
ᑲᑎᒪᒋᐊᖅᑐᑎᑦᑎᖃᑦᑕᖅᑐᒍᑦ, ᒥᑭᓪᓕᒋᐊᖅᓯᒪᒐᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓛᖃᐃ, ᓄᓇᓖᑦ ᐊᑦᔨᒌᒥᒃ ᑭᒡᒐᑐᖅᑎᖃᕈᒪᒍᑎᒃ ᑲᑎᒪᓂᐅᔪᓄᑦ, 
ᐊᑭᓖᔭᕆᐊᖃᕐᓂᐊᕐᒪᑕ ᓇᒻᒥᓂᖅ ᑮᓇᐅᔭᖁᑎᒥᓂᑦ, ᐱᓐᖏᖔᕐᓗᑎᒃ ᐊᓯᖏᓐᓂᒃ ᑮᓇᐅᔭᓂᒃ ᑕᕝᕙᓐᖓᑦ 
ᑮᓇᐅᔭᓂᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑦᑕᐅᑎᒋᔭᕆᐊᖃᖅᑲᐅᒐᓗᐊᖅᑐᖓᖃᐃ, ᑕᒪᒃᑯᐊ 
ᓄᓇᓖᑦ ᐃᑲᔪᕆᐊᖃᑦᑎᑕᐅᒻᒪᑕ ᑮᓇᐅᔭᓂᒃ ᐃᓚᖏᓐᓄᑦ ᑮᓇᐅᔭᖅᑑᑎᓄᑦ ᐊᒻᒪᓗ ᑖᓐᓇ ᑮᓇᐅᔭᖅ 
ᐊᑐᖃᑦᑕᖅᑕᕗᑦ ᐃᑲᔫᑎᒋᓪᓗᒍ. 
 
ᑲᑐᔾᔨᖃᑦᑕᖅᑐᒍᑦ ᑮᓇᐅᔭᖏᑎᒍᑦ ᐊᒻᒪᓗ ᐅᖃᐅᔾᔭᐅᓯᒪᓪᓗᖓ ᑖᓐᓇ 100 ᑕᐅᓴᓐ ᑖᓚᔅ ᑮᓇᐅᔭᖁᑎᑦᑎᓃᑦᑐᖅ 
ᐅᓪᓗᒥ ᓱᓕ ᓈᒻᒪᑦᑐᖅ ᐃᑲᔫᑎᒋᓪᓗᒍ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᖓᔪᖅᑳ. ᑭᖑᓪᓕᖅᐹᖅ ᐊᐱᖅᑯᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᓯᕿᙳᔭᖅ ᐅᐊᑦᑎᒐᒃᑯᑦ. ᑕᒪᓐᓇ ᑭᖑᓪᓕᖅᐹᓗᒍ ᐊᐱᖅᑯᓯᕆᓂᐊᖅᑕᕋ ᑕᕝᕙᓂ 
ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖃᕐᕕᐅᔪᖅ, ᐃᓛᑦᑕᐅᖅ, $600,000 ᐸᓗᓐᓂᑦ ᖃᑦᑏᓐᓇᕈᕆᐊᖅᓯᒪᕗᖅ, 
ᖃᐅᔨᕋᑖᕋᒪ ᐊᕐᕌᓂᑦᑕᐅᖅ ᖃᑦᑏᓐᓇᕈᕆᐊᖅᓯᒪᓚᐅᕆᕗᖅ, ᐃᒻᒪᓐᓇᐸᓗᓐᓂᑦ $50,000 ᐊᒻᒪᓗ ᐃᒪᓐᓇᐸᓗᓐᓃᑦ 
ᑕᒫᓂ ᐊᕐᕌᒎᒥ $500,000. ᐃᓛᑦᑕᐅᖅ, ᑕᒪᓐᓇ ᑮᓇᐅᔭᖃᙱᓐᓂᑯᒧᑦ ᐱᓕᕆᕕᒻᒥ, ᐅᕝᕙᓘᓐᓃᑦ ᑮᓇᐅᔭᓂᑦ 
ᐊᑐᙱᓂᖅᓴᐅᓂᐊᓕᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑦᑎᓇᕋᓱᙱᓪᓗᖓ, ᑮᓇᐅᔭᓂᑦ ᐊᑐᖅᐸᑉᐳᒍᑦ 
ᒪᔪᕋᐅᑎᒃᑰᔮᖅᑐᑎᑐᑦ ᐅᐱᓐᓇᕋᓂ ᓄᙳᐊᓂ ᐃᓚᖏᑦ ᐱᐅᔪᒻᒪᕆᓐᓂ ᓄᙳᐊᓂ ᓴᖅᑭᔮᖅᑎᑦᑎᕙᑉᐳᑦ ᑕᒪᔅᓱᒪ 
ᐱᓕᕆᐊᖑᔫᑉ ᐊᑐᖅᑕᐅᓂᖓᓂ. ᐃᒻᒪᖃ ᑕᒪᓐᓇ ᐊᖏᓂᖅᐹᖑᔪᒥᑦ ᐃᑲᔪᖅᑕᐅᓂᐅᕗᖅ ᖃᑦᑏᓐᓇᐅᓂᖅᓴᓂᑦ 
ᐱᔭᕆᐊᓕᖏᓐᓂ ᐱᔾᔪᑎᖃᑐᓂᑦ ᓄᓇᓕᓐᓂ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᑦ 
ᐱᓕᕆᐊᖑᔪᒥᑦ ᐊᒻᒪᓗ ᑲᑐᔾᔨᖃᑎᒌᖑᔪᓂᑦ ᐱᔪᓐᓇᓯᓪᓗᑎᑦ. ᑕᒪᓐᓇ ᐊᑐᙱᓂᖅᓴᐅᓕᖅᑯ ᖃᖅᑏᓐᓇᐅᓂᖅᓴᓂᑦ 
ᑮᓇᐅᔭᓂᑦ, ᐱᔾᔪᑎᒋᓪᓗᒍᑦ, ᐱᐅᔪᓂᑦ ᓴᖅᑭᕐᓂᖏᓐᓂ ᐊᓯᖏᑦ ᐱᕙᓕᖅᑕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᖓᔪᖅᑳ. ᐊᐱᖅᑯᔅᓴᖃᕈᕕᑦ ᑐᑐ, ᐅᐊᑦᑎᐊᕈᒃᑲᓐᓂᖅ 
ᐱᔪᓐᓇᑎᓐᓂᐊᖅᑲᒋᑦ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒥᓱᑲᓪᓚᓐᓂ ᐊᐱᖅᑯᓯᔅᓴᖃᕐᓂᐊᐸᓪᓚᐃᒐᒪ ᐊᒻᒪᓗ 
ᖃᖓᑐᓲᒃᑯᕕᓕᐊᕆᐊᖃᕐᑐᖓ 2-ᒧᖅᑲᑦ. ᒪᓕᓪᓗᒍ ᒪᓕᒐᐅᔪᖅ 6(2)(ᖑ), ᐅᖃᐅᓯᕆᔪᒪᒻᒪᒐᒃᑯ ᐱᓕᕆᕕᐅᔫᑉ 
ᖃᓄᐃᓕᐅᕐᓂᕆᕙᓚᐅᖅᑕᖏᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᖅᑯ. ᐱᒋᐊᖅᑎᑦᑎᓯᒪᔪᖃᖅᑯ, ᐊᐃᑉᐱᖅᑕᐅᕚ? ᒪᒥᐊᓇᖅ 
ᐊᐃᑉᐱᖅᑕᐅᒋᐊᑐᙱᑦᑐᖅ. ᓈᒻᒪᓴᖅᑐᑦ ᐱᒋᐊᖅᑎᑕᐅ/ᔪᒥᑦ, ᐊᒡᓯ ᖁᒻᒧᐊᔅᓯᐅᒃ. ᓈᒻᒪᓴᙱᑦᑐᑦ? ᓂᕈᐊᙱᑦᑐᑦ? 
ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ G-9. ᐊᐱᖅᑯᑎᔅᓴᖃᖅᑯᖓ ᐃᒥᕐᒧᑦ ᐊᒻᒪᓗ ᑭᓈᓗᒻᒥ 
ᐱᔨᑦᑎᕋᕐᓂᐅᔪᒧᑦ ᐃᓗᐃᒃᑲᐃᑦ ᑮᓇᐅᔭᖏᑦ ᐅᖓᑖᓃᒻᒪᑕ 5-ᒥᓕᐊᓐ. ᐃᖃᓗᐃᑦ ᐱᖃᑕᐅᑎᑕᐅᕚ ᑕᕝᕙᓂ? 
ᐊᑭᖃᓚᐅᕐᖓᑦ 7-ᒥᓕᐊᓐ ᐅᖓᑖᓂ ᑖᓐᓇ ᑭᓈᓗᒻᒧᑦ ᓴᓗᒻᒪᖅᓴᐃᕕᐅᕙᑦᑐᖅ ᐃᖃᓗᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᒪᒥᐊᓇᖅ, ᐊᐱᖅᑯᓯᕆᔭᖓ ᑐᓴᕋᑖᙱᓇᒃᑯ, ᐊᐱᖅᑯᓯᕆᔭᖓᓂᑦ 
ᐅᖃᐅᓯᖃᒃᑲᓐᓂᕈᓐᓇᖅᑳ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ, ᐊᐱᖅᑯᓯᕆᔭᐃᑦ ᐅᖃᐅᓯᕆᒃᑲᓐᓂᑲᐃᓐᓇᕉᒃ?  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐱᔨᑦᑎᕋᕐᓂᕐᒧᑦ ᐃᓗᐃᒃᑲᐃᑦ ᑮᓇᐅᔭᐃᑦ 
ᑎᑎᖅᓯᒪᒻᒪᑕ 5-ᒥᓕᐊᓐ. ᐃᖃᓗᓐᓂ ᑭᓈᓗᒻᒧᑦ ᓴᓗᒻᒪᖅᓴᐃᕕᐅᔪᖅ ᐊᑭᖃᓚᐅᖅᑯ 7-ᒥᓕᐊᓂᑦ, ᐅᕝᕙᓘᓐᓃᑦ 
ᐱᔭᐅᓚᐅᖅᑳ ᒐᕙᒪᒃᑯᑦ ᓄᓇᕗᒻᒥ ᐱᒋᐊᓚᐅᖅᑎᓐᓇᒋᑦ. ᐃᓱᒪᒋᕙᕋ ᑖᓐᓇ 5-ᒥᓕᐊᓐ ᐱᖃᓯᐅᑎᓯᒪᓱᒋᓪᓗᒍ 
ᓴᓗᒻᒪᖅᓴᐃᕕᐅᔪᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒑ, ᑕᒪᓐᓇᓕ ᐊᐅᓚᑕᐅᓂᖓᓄᑦ 
ᐱᔨᑦᑎᕋᐅᑎᐅᔪᒧᑦ. ᐅᖃᐅᓯᕆᔭᐃᓪᓕ ᑕᕝᕙᓐᖔᕋᔭᖅᑯ ᐊᖏᔪᓄᑦ ᑮᓇᐅᔭᖃᕐᑎᑦᑎᓂᕐᒧᑦ. ᐅᓇ ᒪᒃᐱᖅᑐᒐᒦᑦᑐᖅ 
G-9 ᑕᕝᕗᖓᐅᕗᖅ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᓐᓇ ᐅᖃᐅᓯᕆᔭᓯ ᐅᑯᓇᓐᖔᖅᑐᖅ ᐊᑭᑐᔪᓄᑦ ᑮᓇᐅᔭᖏᓐᓂᒃ. ᐅᓇᓕ ᒪᑉᐱᖅᑐᒐᕐᒥ 
J-9 ᑐᕌᖓᔪᖅ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ. ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑖᓐᓇ ᐃᓗᐃᒃᑲᑦ ᑮᓇᐅᔭᑦ, ᓴᓂᖅᕙᒃᑕᐅᔭᕋᐃᒻᒪᑦ. ᓇᓗᓇᐃᖅᓯᕕᐅᒋᐊᖃᕐᓂᐊᖅᑐᖓ 
ᒪᓕᒃᑕᐅᔭᕆᐊᖃᕐᓂᖏᓐᓂᒃ ᓴᓂᖅᕙᒃᑕᐅᓯᒪᔪᓄᑦ ᐃᓗᐊᒃᑲᐃᑦ ᑮᓇᐅᔭᖅᑖᕆᔭᐅᕙᑦᑐᑦ ᑐᓂᕐᕈᑎᓄᑦ. ᑕᒪᕐᒥᒃ 
ᑎᑎᕋᖅᓯᒪᔪᑦ, ᐅᕝᕙᓘᓐᓃᑦ ᖃᐅᔨᓴᖅᑕᐅᖃᑦᑕᖅᑲᑦ ᑖᓐᓇ ᐱᓕᕆᐊᖑᕙᓪᓕᐊᑎᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ. ᐃᒃᓯᕙᐅᑕᖅ, (ᑐᓵᔨᒃᑯᑦ): ᐃᒃᓯᕙᐅᑖᖅ, ᐳᐃᒍᕋᒪ, ᒪᒥᐊᓇᖅ. ᐃᒃᓯᕙᐅᑕᖅ, 
ᑐᖏᓕᕋ ᓇᓗᓇᐃᖅᓯᑎᓐᓂᐊᕐᕋᒃᑯᑦ ᐊᐱᖅᑯᑕᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓗᐃᒃᑲᑦ ᑮᓇᐅᔭᖅᑖᕆᔭᐅᕙᑦᑐᖅ ᐃᑲᔪᕈᑎᐅᖃᑦᑕᖅᑐᖅ ᐃᒥᕐᒧᑦ ᐊᒻᒪᓗ 
ᑭᓈᓗᒻᒧᑦ ᐊᒻᒪᓗ ᐃᑲᔪᖅᓯᕙᑦᑐᓂᒃ ᓄᓇᓕᓐᓂᑦ, ᐅᖓᑖᓄᑦ, ᓄᐊᑎᖃᑦᑕᖅᑕᖏᑕ ᐃᒥᕐᒧᑦ ᐊᒻᒪᓗ ᑭᓈᓗᓗᒻᒧᑦ 
ᑖᒃᓰᔭᕈᑎᒋᔭᖏᓐᓄᑦ. 
 
ᑖᒃᑯᑎᒎᓇ ᑮᓇᐅᔭᓕᕆᓂᕐᒧᑦ ᐊᑐᐊᖅᓯᔾᔪᑎᑎᒍᑦ ᐊᑐᖅᐸᑦᑕᖏᑦ, ᑮᓇᐅᔭᐃᔭᕈᑎᖃᑦᑐᑦ ᐃᓕᐅᖅᑲᑕᐅᒍᓐᓇᖅᑐᓂᒃ 
ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᑮᓇᐅᔭᖏᓄᑦ. ᐃᓚᒋᔭᖓ ᕿᒥᕐᕈᓂᕆᖃᑦᑕᖅᑕ ᐊᕐᕌᒍᑕᒫᑦ, ᑎᓴᒪᐃᕋᑦᑐᑎᒃ ᐊᕐᕌᒍᒥ 
ᐊᑐᖅᑕᐅᕙᑦᑐᖅ, ᕿᒥᕐᕈᓂᖅ ᑮᓇᐅᔭᐃᕈᑎᒥᓂᕐᓂᒃ ᖃᐅᔨᒪᑦᑎᐊᕐᕈᒪᓪᓗᑎᒃ ᐊᑐᖅᑐᒃᓴᒫᖑᒐᓗᐊᕐᒪᖔᑕ 
ᑕᕝᕗᖓᑦᑎᐊᖅ ᐋᖅᑭᒃᑕᐅᕕᒋᓯᒪᔭᖏᓐᓄᑦ ᑭᓇᐅᔭᖅᑑᑎᓄᑦ. 
 
ᐊᑐᖅᑕᑐᐊᕆᔪᓐᓇᖅᑕᖓᓕ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐃᓗᐃᒃᑲᐃᑦ ᑮᓇᐅᔭᖅᑖᕆᔭᐅᕙᑦᑐᑦ ᑕᒪᒃᑯᓄᖓ 
ᐊᐅᓚᑦᔪᑎᓄᑦ ᐱᓗᐊᖅᑐᒥᒃ ᑐᕌᖓᔪᑦ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᑮᓇᐅᔭᖏᑦ ᑎᑎᕋᖅᑕᐅᓯᒪᔪᑦ ᒪᓕᓪᓗᒋᑦ 
ᑖᒃᑯᓇᓂ ᖃᐅᔨᓴᖅᑕᐅᓂᑯᐃᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᕆᑦᔅ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᖅᐸᕋ ᑐᒡᓕᐊ ᐅᖃᐅᓯᕆᔭᖓᓄᑦ ᐊᒻᒪᓗ ᐃᓛᓗ ᐊᐱᖅᑯᑎᒋᓂᐊᖅᑲᐅᔭᕋ 
ᐊᓂᒍᖅᓯᒪᓕᕐᒪᑦ ᐊᒻᒪᓗ ᑐᓂᕐᕈᑎᐅᔪᖅ ᐅᕝᕙᓘᓐᓃᑦ $4 ᒥᓕᐊᓐ ᑖᓚᔅᖑᓚᐅᖅᑐᖅ ᑕᑯᖏᓇᒃᑯ ᐅᕙᓂ. 
 
ᐊᐱᖅᑯᑎᒐ ᐃᒪᓐᓇᐃᑦᑑᒐᔭᖅᑐᖅ ᑕᐃᒪᖓᓂᒃ ᓴᓇᔪᓕᕆᔨᒃᑯᑦ ᑕᐃᒃᑯᐊᖑᓚᐅᖅᑐᑦ ᐱᓕᕆᕕᐊ ᓴᓇᔪᓕᕆᔨᒃᑯᑦ 
ᐊᒻᒪᓗ ᓄᓇᓖᑦ ᒐᕙᒪᓕᕆᔨᒃᑯᑦ, ᒪᓕᒃᑕᐅᔭᕆᐊᓕᖏᑦ, ᑕᒪᒃᑯᐊ ᐱᓕᕆᐊᑦ ᐊᒻᒪᓗ ᐱᔨᑦᑎᕈᑎᑦ ᑕᑯᓂᐊᖅᑐᒋᕙᑦ 
ᒪᓕᒃᑕᐅᔭᕆᐊᓕᓐᓂᒃ ᐱᑦᔪᑎᒋᓪᓗᒍ ᑕᐃᒃᓱᒪᓂ ᑳᑦᑐᓛᒃᑏᑦ ᐱᐊᓂᖏᒐᐃᒻᒪᑕ ᐃᖅᑲᓇᐃᔮᒥᓂᒃ 
ᐱᓕᕆᐊᕆᔭᕆᐊᖃᑦᑕᒥᓂᒃ, ᐃᓘᓇᑎᒃ ᔭᒐᑦᑑᔮᖃᑦᑕᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊᓕ ᒪᕐᕉᒐᔭᖅᑑᒃ ᐱᓕᕆᕕᐅᔫᒃ ᐊᑖᓃᓕᖅᑑᒃ 
ᐊᑕᐅᓯᕐᒧᑦ ᐱᓕᕆᕕᐅᓕᖅᑐᒧᑦ. ᖃᓂᓪᓕᑎᕆᓂᖅᓴᓪᓚᕆᐅᔪᖅ ᐱᓕᕆᔨᐅᔪᓂᒃ ᐊᒻᒪᓗ ᐅᕙᑦᑎᓐᓂᒃ 
ᐱᕕᖃᑦᑎᑦᑎᓯᒪᓂᖅᓴᐅᓪᓗᓂ ᐱᓕᕆᑦᑎᐊᓂᖅᓴᐅᓕᖅᑐᑕ ᐊᒻᒪᓗ ᐊᑕᐅᓯᕐᒦᓕᕐᓂᖓᓄᑦ ᐊᐅᓚᑦᑎᓂᖏᑕ 
ᐊᑕᐅᓯᖅ ᑐᒡᓕᐊ ᐊᖓᔪᖅᑳᑉ ᐊᒻᒪᓗ ᐊᑕᐅᓯᕐᒧᑦ ᐊᖓᔪᖅᑳᒧᑦ. 

ᐅᖃᐅᔾᔨᒍᓐᓇᖅᑐᖓ ᑲᑎᒪᕕᒻᒧᑦ ᐊᓯᔾᔨᓚᐅᖅᑎᓪᓗᒍ ᐊᒻᒪᓗ ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ, ᐱᓕᕆᕕᐅᓚᐅᖅᑑᒃ 
ᐊᑐᕆᐊᖃᓚᐅᖅᑕᖏᒃ ᑕᐃᒃᓱᒪᓂ, ᒫᓐᓇᐅᔪᖅ ᖃᐅᔨᓴᖅᑕᐅᑎᐊᕐᓂᓴᒻᒪᕆᐅᓕᖅᑐᑦ ᐊᒻᒪᓗ ᑕᐃᒪᐃᒻᒪᑦ 
ᑕᑯᓂᐊᖅᑐᒋᔪᒍᑦ ᐋᖅᑭᒋᐊᖅᓯᒪᓂᖅᓴᒥᒃ ᐱᓕᕆᓂᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ ᐅᖃᐅᓯᑐᐃᓐᓇᕐᓄᑦ 
ᐊᐱᖅᑯᑎᓄᓪᓗ. ᓅᒋᐊᕐᓗᑕ ᒪᑉᐱᖅᑐᒐᖅ J-6, 7, 8, 9 ᐊᒻᒪᓗ 10. ᒪᒥᐊᓇᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᒪᒥᐊᑉᐳᖓ, ᐃᓱᒪᒻᓱᖅᑕᐅᓇᓱᕋᑖᕋᒪ ᐊᖓᔪᖅᑳᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᓂᕆᕕᓐᓃᒍᓐᓇᖅᑲᐅᖏᓐᓇᒪ ᐊᒻᒪᓗ ᑐᓵᕙᖃᐃ. 
 
ᐃᒃᓯᕙᐅᑖᖅ, ᐅᕙᓃᓐᓇᖅ ᓄᓇᓕᓐᓂ ᐱᕙᓪᓕᐊᕐᓂᕐᒧᑦ ᑮᓇᐅᔭᖏᓐᓂ ᓇᐃᑦᑐᑦ ᐊᐱᖅᑯᑎᑦ. ᐅᖃᖅᓯᒪᒻᒪ 
ᐱᑕᖃᑦᑎᑦᑎᓗᑎᒃ ᓈᒻᒪᑦᑐᓂᒃ ᑮᓇᐅᔭᓂᒃ ᓄᓇᓕᓐᓄᑦ, ᖃᓄᖅ ᑕᒪᓐᓇ ᐋᔩᒍᑕᐅᓯᒪᒻᒪᖔᖅ, ᑭᒃᑯᑦ 
ᓇᓗᓇᐃᖅᓯᖃᑦᑕᖅᐸᑦ ᓱᓇ ᓈᒻᒪᒻᒪᖔᖅ ᐊᒻᒪᓗ ᑖᓐᓇ ᐱᖃᑦᑕᕐᒪᖔᑦᓯᐅᒃ ᐱᓕᕆᕕᒻᒥᒃ ᐅᕝᕙᓘᓐᓃᑦ 
ᐋᔩᒍᑎᐅᖃᑦᑕᖅᑲ ᐊᒻᒪᓗ ᐊᖏᖃᑎᒌᒍᑎᐅᖃᑦᑕᖅᑐᓂᒃ, ᓄᓇᓕᓐᓂᒃ ᐱᖃᑎᖃᑦᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᐄ, ᒪᒥᐊᓇ ᐃᒃᓯᕙᐅᑕᖅ. (ᑐᓵᔨᒃᑯᑦ): ᔭᒐᐃᒐᒃᑯ ᖃᓪᓗᓈᑎᑑᕋ. ᐃᒻᒪᖃ 
ᑭᐅᒋᐊᕈᓐᓇᕈᒪ 10-ᑕᐅᓴᓐ-ᖑᔪᑦ ᓴᓂᕐᕙᖅᑕᐅᓚᐅᖅᑯᑦ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᖅᑯᖓᓕ ᐃᒪᐃᓕᒐᓱᒻᒪᖔᖅᐱᑦ, ᖃᓄᖅ 
ᑐᔅᓯᕋᐅᑎᐅᒐᓗᐊᕐᒪᖔᖅ. 
 
ᖃᐅᔨᒪᕗᖓ ᑖᓐᓇ ᐱᕙᓪᓕᐊᔪᓃᓚᐅᕐᖓᑦ, ᐃᖃᓗᒃᑑᑦᑎᐊᕐᒥᖃᐃ ᑐᔅᓯᕋᓚᐅᖅᑐᑦ 160-ᑕᐅᓴᓐ-ᖑᔪᓂᑦ ᐊᒻᒪᓗ 
ᐱᓕᕆᕕᐅᔪᖅ ᑐᓂᓯᔪᓐᓇᑐᐃᓐᓇᖅᑐᓂ 80-ᑕᐅᓴᓐᑐᐃᓐᓇᕐᓂᑦ. ᑕᐃᒪ, ᖃᓄᐃᑦᑑᓂᖓᓄᑦ ᐅᕝᕙᓘᓐᓃᑦ 
ᐊᖏᖃᑎᒌᒍᑕᐅᔭᕆᐊᓕᒻᒥᑦ ᖃᑦᑎᐅᓂᖓ ᒪᓕᓪᓗᒍ, ᑭᓯᐊᓂᓕ ᐊᖓᔪᖅᑳᖅ ᐅᖃᖅᑯ ᑕᐃᒪᓐᓇᓪᓗᐊᓂ ᓄᓇᓖᑦ 
ᐱᓂᐊᕐᓂᕋᖅᑐᓂᒋᑦ. 
 
ᑕᐃᒪ ᖁᔭᓐᓇᒦᕈᒪᕙᕋ ᑖᔅᓱᒧᖓ. ᖃᓄᐃᑦᑐᓂᑦ ᐱᓕᕆᐊᖑᔪᑦ ᑕᕝᕙᓃᖃᑕᐅᔪᓐᓇᖅᑳᑦ? ᐅᖃᖅᓯᒪᒻᒪᑦ 
ᐊᐅᓚᑦᑎᓂᕐᒥᑦ ᐱᓕᕆᐊᖑᔪᓂᑦ. ᖃᐅᔨᑎᑦᑎᒋᐊᕈᓐᓇᖅᑳ ᖃᓄᐃᑦᑐᓂᑦ ᐱᓕᕆᐊᖑᔪᓂᑦ ᐱᖃᑕᐅᑎᑕᐅᔪᓐᓇᕐᒪᖔ 
ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓄᖓᓗᐊᑐᐊᖅ ᐃᓕᓐᓂᐊᕐᓂᐅᔪᓂᑦ 
ᐱᓕᕆᐊᖑᔪᓂᑦ, ᓄᓇᓕᓐᓂ ᐊᐅᓚᑦᑎᔨᐅᔪᓂᑦ. ᑖᒃᑯᐊ ᐊᑐᖅᑕᐅᓂᖅᓴᐅᕙᒃᐳᑦ ᐃᓕᓐᓂᐊᓂᕐᒧᑦ ᓄᓇᓕᓐᓂ 
ᐊᐅᓚᑦᑎᔨᐅᔪᓂᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ ᐊᐱᖅᑯᑎᔅᓴᖃᕐᑐᓂᑦ. ᑕᕝᕙᓃᑉᐳᒍᑦ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᐅᔾᔨᓂᕐᒧᑦ. 
 
(ᑐᓵᔨ ᓄᖅᑲᖅᐳᖅ) ᓄᓇᓕᓐᓄᑦ ᐃᑲᔫᑎᐅᔪᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ, 43-ᒥᓕᐊᓐ, 
907-ᑕᐅᓴᓐ. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᕝᕗᖓᕐᓗᑕ G-11. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓚᐅᖅᐸᓚᐅᙱᑕᕗᔅᓱᓕ ᑮᓇᐅᔭᓂᑦ ᐅᑎᖅᑕᖅᑐᓂᑦ 
ᑎᑎᕋᖅᓯᒪᔪᓂᑦ; ᑕᐃᒪᓕ ᐊᐱᕆᔪᒪᕙᕋ, ᐊᕐᕌᓂᐅᓚᐅᖅᑐᖅ ᐊᑭᓕᐅᑎᒥᓃᑦ ᐅᖅᓱᐋᓗᒻᒧᑦ. 
 
ᐅᓂᒃᑳᓕᐊᖑᔪᑦ ᓴᖅᑭᑕᐅᓚᐅᖅᐸᓚᙱᓚᑦ ᒫᑦᓯ 31. ᐃᒻᒪᖃ, ᓂᕆᐅᒋᒍᓐᓇᓂᐊᖅᑲᕗᖅᑲᐃ ᔫᓂ 30ᒐᓚᒻᒥ. 
ᐊᕐᕌᓂᓕᓴᐃᑦ ᐅᓂᒃᑳᓕᐊᖑᔪᑦ ᐊᒻᒪᓗ ᐃᒻᒪᖃ ᖃᑦᑎᐸᓘᒻᒪᖔᑕ, ᖃᑦᑎᓂᑦ ᓂᕆᐅᓐᓂᖃᖅᑭᑦ ᓂᐅᕕᐅᑕᒥᓂᕐᒥᑦ 
ᐅᖓᑖᓅᕐᓂᐊᖅᑐᒋᕕᒌᑦ 75-ᒥᓕᐊᓐ ᐊᒻᒪᓗ ᖃᓄᖅ ᐃᓱᒪᕕᑦ ᖃᑦᑎᐅᓂᐊᖅᑐᒋᕕᒋᑦ? 
 
ᖃᐅᔨᒪᕗᖓ ᓴᖅᑭᑕᐅᓂᐊᕐᖓᑕ ᖃᖓᒃᑯᒃᑭᐊᖅ ᓯᕗᓂᔅᓴᑎᓐᓂ. ᐅᖃᐅᔾᔨᒋᐊᕈᓐᓇᖅᑮᑦ ᖃᑦᑎᐸᓘᓂᐊᕐᒪᖔᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᓂᖏᑦ ᒫᓐᓇᐅᔪᖅ ᐱᓕᕆᐊᕆᔭᐅᔪᑦ 
ᐊᒻᒪᓗ ᐊᑐᐃᓐᓇᕈᓛᓕᖅᑐᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑎᒑ, ᓱᓕᒍᒪ, ᑕᑯᒋᐊᖁᕙᕋ ᒪᒃᐱᖅᑐᒐᕐᒧᑦ 16. ᑕᕝᕙᓂ ᑲᒪᓂᐊᖅᑯᒍᑦ ᐅᑐᖅᑐᔅᓴᓂᑦ 
ᑮᓇᐅᔭᓂᑦ ᒪᒃᐱᖅᑐᒐᐅᔪᒥᑦ. ᐊᐱᖅᑯᑎᖃᖓᓄᑦ, ᑕᒫᓃᓕᖅᑯᒍᑦ ᑭᖑᓪᓕᖅᐹᖏᓐᓂ. ᖃᐅᔨᑐᐊᕈᒪ ᖃᖓᒃᑯᑦ 
ᓴᖅᑭᖅᑎᒍᓐᓇᕐᒪᖔᒃᑭᑦ, ᖃᐅᔨᒃᑲᐃᓂᐊᖅᑯᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᖓᔪᖅᑳ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᐊᑭᑦᑐᐸᓪᓕᐊᒻᒪᑕ. ᓂᕆᐅᒋᒍᕕᒋᑦ 
ᐅᖓᑖᓅᕐᓂᐊᖅᑐᒋᓗᒋᑦ 75-ᒥᓕᐊᓐ ᐊᒻᒪᓗ ᖃᐅᔨᓂᐊᖅᑯᖓ ᑕᕝᕙᓂ ᒪᒃᐱᖅᑐᒐᕐᒥ, ᑕᒪᓐᓇ 
ᐊᐱᖅᑯᓯᕆᓂᐊᖅᑲᕋ. ᑭᓯᐊᓂᓕ, ᐊᑕᐅᓯᖅ ᐃᓱᒫᓘᑎᒋᔭᕋ, ᖃᐅᔨᒪᒐᕕᑦ, ᐃᓱᒫᓘᑎᖃᕐᓂᑯᒨᑐᐃᓐᓇᖏᑦᑐᖅ. 
 
ᐃᑯᒪ 1 ᐊᒻᒪᓗ 2 ᐅᓂᒃᑳᖑᔪᖅ, ᓴᖅᑭᑕᐅᒻᒪᑕ, ᐊᒥᓱᒻᒪᕆᐅᔪᓂᑦ ᐱᖁᔨᓯᒪᓚᐅᖅᑯᑦ ᖃᐅᔨᒻᒪᑕᐅᔪᓄᑦ 
ᑲᒪᔪᒥᓂᕐᒧᑦ ᐊᒻᒪᓗ ᐃᓚᖏᑦ ᐱᖁᔭᐅᔪᑦ ᒪᓕᑦᑕᐅᓚᐅᖅᑯᑦ ᐅᖅᓱᐊᓗᓕᕆᔨᒃᑯᓐᓄᑦ. 
 
ᐊᑕᐅᓯᖅ ᐅᖃᐅᓯᕆᒍᒪᔭᕋ ᐅᕝᕙᓘᓐᓃᑦ ᐊᐱᖅᑯᑎᒋᔪᒪᔭᕋ, ᐱᖁᔨᒪᐅᕐᖓᑕ ᓅᑦᑕᐅᖁᔭᐅᓪᓗᓂ 
ᐅᖅᓱᐋᓗᓕᕆᓂᖅ ᑲᒪᒋᔭᐅᓕᕐᓗᓂ ᐱᓕᕆᕕᖓᓄᑦ ᑕᕝᕙᓂ ᑎᑎᖅᓯᒪᔪᒥᑦ ᐃᑯᒪ 2 ᐅᓂᒃᑳᖅ. ᐊᖏᖅᓯᒪᕕᓯ 
ᐃᓘᓇᖏᓐᓄᑦ ᐊᑐᓕᖁᔨᔾᔪᑎᓄᑦ ᑕᕝᕙᓂ ᐃᑯᒪ II, ᓴᖅᑭᑕᐅᓚᐅᖅᑐᑦ ᖃᐅᒪᔨᑕᓄᑦ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ, ᖃᐅᔨᒪᕙᕋᓕ ᒪᓕᑦᑐᒍ, 
ᑕᒪᕐᒥᓕᒫᖑᖏᑦᑐᖅ ᐊᑐᓕᖁᔨᔾᔪᑎᐅᔪᑦ ᐱᓕᕆᐊᖑᓚᐅᖅᑐᑦ ᐊᒻᒪᓗ ᒫᓐᓇ ᓂᓪᓕᐊᑎᓪᓗᑕ, ᐃᓚᖏᑦ 
ᐊᑐᓕᖁᔨᔾᔪᑎᐅᔪᑦ ᐅᖃᕈᑎᐅᒥᔪᑦ. 
 
ᑕᐃᒪᐃᒻᒪᑦ, ᐊᓯᖏᓐᓄᒃ ᓇᓗᓇᐃᖅᓯᒍᓐᓇᖏᑦᑐᖓ ᒫᓐᓇᐅᔪᖅ. ᑲᖐᓱᑐᐃᓐᓇᕐᓗᖓ ᑭᐅᒍᒪᖏᓇᒃᑯ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐃᓘᓇᓯᓐᓂᒃ ᖃᐅᔨᒪᖁᔨᔪᖓ ᐅᕙᓃᒃᑲᑦᑕ ᒪᑉᐱᖅᑐᒐᖅ G-
11 ᐊᒻᒪᓗ G-12. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑦᑐᐊᓂᖃᑦᑐᐃᓐᓇᐅᒻᒪᑎᒃ, ᑕᐃᒫᒃ ᐃᑯᒪ II, ᐱᓯᒪᖏᓇᑦᑕ 
ᐃᑯᒪ II ᐅᓂᒃᑳᒥᒃ ᐅᕙᓐᓂ, ᑭᓯᐊᓂᓕ ᕿᒥᕐᕈᑎᓪᓗᑕ ᐱᓕᕆᓂᕐᒧᑦ ᐸᕐᓇᒍᑎᓂᒃ ᐅᕙᓂ G-28 ᐊᒻᒪᓗ 
ᐱᑕᖃᕆᓪᓗᓂ ᐅᖅᓱᐊᓗᓂᒃ ᑕᕝᕙᓂ ᐊᒻᒪᓗ ᑕᕝᕙᓂᒃᓴᐃᓐᓇᖅ ᒪᑉᐱᖅᑐᒐᕐᒥ, ᑕᑯᒍᕕᑦ ᑖᒃᓱᒥᖓᑦᓴᐃᓐᓇᖅ 
ᒪᑉᐱᖅᑐᒐᕐᒥᒃ, ᐅᑎᖅᑕᖅᑐᓂᒃ ᑮᓇᐅᔭᓂᒃ ᐊᒻᒪᓗ ᑕᒪᕐᒥᒃ ᐊᕕᒃᑕᐅᓯᒪᒍᓐᓇᖏᑦᑑᒃ ᐊᒻᒪᓗ ᐊᑦᑐᐊᔪᐃᓐᓇᐅᓪᓗᑎᒃ 
ᑕᐃᒪᓕ ᐊᐱᖅᑯᑎᒐ ᐊᑦᑐᐊᓂᖃᕐᓂᐊᖅᑐᖅ G-17-ᒧᑦ. 
 
ᕿᒥᕐᕈᓪᓗᖓ ᐆᒥᖓ ᐱᓕᕆᓂᕐᒧᑦ ᐸᕐᓇᒍᑎᒥᒃ, ᒪᑉᐱᖅᑐᒐᕐᒥ G-29 ᐊᑖᓂ ᓯᕗᓪᓕᐅᔾᔭᐅᔪᒪᔪᓂ, ᐊᐃᑉᐸᖓᓂ 
ᑎᑎᖅᓯᒪᔪᑲᓪᓚᐅᑉ ᓯᕗᓪᓕᐅᔾᔭᐅᒋᐊᓕᓐᓂ ᑎᑎᕋᖅᓯᒪᔪᓂ, ᐱᓕᕆᕕᒃ ᐊᒻᒪᓗ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ 
ᑲᑎᑕᐅᓯᒪᓂᐊᖅᑐᑦ ᐊᒻᒪᓗ ᒪᓕᓗᑎᒃ ᐊᑐᓕᖁᔭᐅᓯᒪᔪᓂᒃ, ᐃᑯᒪ II ᐅᓂᒃᑳᖅ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 
ᓅᑕᐅᓂᐊᖅᑐᑦ ᑕᐃᑯᖓ ᐊᒻᒪᓗ ᑕᐃᒫᒃ ᑐᑭᓯᒍᒪᔾᔪᑎᒋᕙᕋ ᑖᓐᓇᓗ ᐃᓗᐊᓃᑦᑐᓂ ᐃᑯᒪ II ᐅᓂᒃᑳᒥ. 
 
ᑭᓯᐊᓂᓕ ᑐᑭᓯᓇᑦᑎᐊᖏᑦᑐᖅ ᐅᖃᐅᓯᖅᑕᖓ. ᑐᑭᓯᓪᓚᑖᖏᑕᕋ ᐃᑯᒪ I, ᐃᑯᒪ II, ᖃᐅᔨᒪᔨᑕᑦ ᐊᒃᓱᒻᒪᕆᐊᓗᒃ 
ᐱᓕᕆᓚᐅᖅᑐᑦ ᐊᒻᒪᓗ ᐃᓱᒪᓇᖅᑐᖅ ᑖᓐᓇ ᒐᕙᒪᒃᑯᓐᓄᑦ ᑎᒥᐅᒐᓗᐊᖅᑎᓪᓗᒍ, ᓱᓕ ᐊᑭᑐᔪᒻᒪᕆᐊᓘᓂᐊᖅᑐᖅ. 
 
ᓇᑭᓪᓕ ᑮᓇᐅᔭᖅ ᐱᓂᐊᕐᒪᑦ? ᑖᓐᓇ 500 ᑕᐅᓴᓐ ᑖᓚᔅ ᑐᓂᒃᕈᑎᑎᒍᑦ. ᑖᓐᓇ ᐊᑐᖅᑕᐅᒐᔭᖅᑲ ᖁᓛᒍᑦ 
ᐃᖅᑲᓇᐃᔭᖅᑎᓄᑦ? ᐊᐅᓛᖅᑕᐅᓂᖃᑦᑎᓪᓗᒋᑦ, ᐃᐳᕈ 1, 2005-ᒥ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐃᒃᓯᕙᐅᑕᖅ, ᐄ, 500 ᑕᐅᓴᓐ ᑖᓚᔅ ᑐᓂᕐᕈᑎᐅᔪᖅ ᐊᒻᒪᓗ 
ᑐᕌᖅᑕᐅᓇᓱᐊᖅᑐᖅ ᑮᓇᐅᔭᖃᑦᑎᑦᑎᓗᑎᒃ ᐊᐅᓛᖅᑕᐅᓂᖓᓄᑦ ᐅᖅᓱᐊᓗᓕᕆᔨᒃᑯᑦ ᐊᕕᒃᓯᒪᓂᐊ ᑖᒃᑯᓄᖓ 
QEC-ᑯᓐᓄᑦ. 
 
ᐃᓱᒪᓇᕐᓂᖅᓴᐅᔪᕐᓕ ᐊᕙᑎᓕᕆᓂᕐᒧᑦ ᓄᓇᖓᓂᒃ ᖃᐅᔨᓴᕐᓂᖅ. ᑖᓐᓇ ᐆᑦᑑᑎᒋᓗᒍ, ᑯᕕᔪᖃᕐᓂᖅᑲᑦ 
ᑮᓇᐅᔭᖃᕆᐊᖃᕋᑦᑕ ᐊᑐᕋᔭᖅᑕᑎᓐᓂᒃ ᐊᒻᒪᓗ ᑖᒃᓱᒧᖓ ᑐᓴᐅᒪᔾᔪᑎᓄᑦ ᓄᑖᖑᖅᐸᓪᓕᐊᔪᓄᑦ ᐊᒻᒪᓗ 
ᑖᓐᓇᑦᑕᐅᖅ ᑮᓇᐅᔭᖅ ᐊᑐᖅᑕᐅᖃᑦᑕᕐᒥᔪᑦ ᒪᓕᒐᓕᕆᓂᕐᒧᑦ ᐊᑭᓕᐅᑎᒋᔭᐅᓪᓗᓂ ᐅᕝᕙᓗᓐᓃᑦ ᐃᖅᑲᑦᐃᕕᒃᑯᑦ 
ᐃᑲᔪᖅᑎᓄᑦ ᐊᑭᖏᓐᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ) ᑰᓕ.  
 
ᑰᓕ (ᑐᓵᔨᒃᑯᑦ): ᐄ, ᓇᓗᓇᐃᖅᓯᔫᔮᖏᒻᒪᑦ ᐅᕙᓂ ᒪᑉᐱᖅᑐᒐᕐᒥ G-12. ᑐᑭᓯᓂᕋ ᒪᓕᑦᑐᒍ, ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᐊᐅᓛᖅᑕᐅᓂᖓᓄᑦ ᑐᓂᕐᕈᑎ ᐃᑲᔫᑎᓂᐊᖅᑐᖅ ᐊᐅᓛᖅᑎᐊᕐᓂᕆᔭᖓᓄᑦ 
ᐅᖅᓱᐊᓗᓕᕆᓂᐅᑉ ᐊᕕᑦᑐᖅᓯᒪᓂᖓᓂᒃ ᑖᒃᑯᓄᖓ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ. 
 
ᑲᖏᖅᖠᓂᕐᒥ, 13-ᒍᕙᓪᓚᐃᓚᐅᒪᑕ ᐃᖅᑲᓇᐃᔮᑦ ᓅᑕᐅᔭᕆᐊᖃᓚᐅᖅᑐᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 
ᓅᒍᒪᓚᐅᙱᓚᑦ. ᓇᑭᓪᓕ ᐃᓄᑦ ᓇᓂᓯᒐᔭᖅᑭᑦ ᑖᒃᑯᐊ ᐃᓄᖃᙱᑦᑐᑦ ᐃᖅᑲᓇᐃᔮᔅᓴᐃᑦ ᑕᕝᕙᓂ ᖁᓪᓕᖅ 
ᐆᒻᒪᖁᓕᕆᔨᒃᑯᑦ ᑯᐊᐳᕇᓴᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕈᒪᖃᐃ, ᐃᖅᑲᓇᐃᔭᖅᑎᐅᔪᑦ 
ᓅᒋᐊᖃᔾᔮᙱᓚᑦ. ᐱᔾᔪᑎᒋᓗᒍ ᐊᐱᖅᑯᓯᕆᕋᑖᖅᑕᖓ ᑕᕝᕙᓂ ᒪᒃᐱᖅᑐᒐᐅᔪᒥᑦ, ᑖᓐᓇ $500,000, ᐃᑲᔫᑎᐅᔪᖅ 
ᑕᒪᓐᓇ ᓅᑦᑎᐊᖁᒥᓇᕐᓂᖓᓄᑦ ᐅᖅᓱᐊᓗᓕᕆᔨᒃᑯᑦ ᑕᕝᕗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴ. 
ᐅᖃᖅᓯᒪᒐᒪ, ᓅᑦᑎᑕᐅᒐᓱᓐᓂᖓᓄᑦ. ᓱᕐᓗ, ᖃᕋᓴᐅᔭᐃᑦ, ᐊᒻᒪᓗ ᒪᓕᒐᓕᕆᓂᒃᑯᑦ ᐊᑭᖏᓐᓄᑦ. 
ᑕᒪᐃᑦᑐᒧᓗᐊᑐᐊᖅ ᓴᓂᖅᕙᖅᑕᐅᓯᒪᕗᖅ. ᑕᐃᒪ, ᐅᖃᒃᑲᓐᓂᕋᓱᑐᐃᓐᓇᖅᑯᖓ, ᑖᓐᓇ ᑭᐅᔾᔪᑎᐅᔪᖅ 
ᑐᑭᓯᓇᙱᓗᐊᕐᓂᖅᑲᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐃᒪᓐᓇ ᐅᖃᕋᓱᒃᐳᖓ ᐅᖅᓱᐋᓗᓕᕆᔨᒃᑯᑦ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᓂᐅᕕᖅᐸᒻᒪᑕ 
ᐅᖅᓱᐋᓗᒻᒥ. ᑕᐃᒪ, ᐱᖓᓱᓂᑦ ᐅᖅᓱᐋᓗᓕᕆᔨᒃᑯᑦ ᐊᓪᓚᕕᖃᕐᓂᐊᖅᑯ, ᐃᖅᑲᓇᐃᔭᖅᑎᖏᑦ ᑕᕝᕙᓂᔅᓴᐃᓐᓇᖅ 
ᐃᓂᖃᕐᓂᐊᖅᑯᑦ ᒐᕙᒪᒃᑯᑦ ᐱᔨᑦᑎᕋᖅᑐᓕᕆᔨᒃᑯᓐᓂ, ᑖᓐᓇ ᓄᑖᖑᔪᖅ ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᖏᑦ 
ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᑦ. 
 
ᒐᕙᒪᒃᑯᑦ ᑮᓇᐅᔭᖏᑦ ᑖᒃᑯᓄᖓ ᓴᓂᖅᕙᖅᑕᐅᓯᒪᔪᑦ ᐊᒥᓱᕈᕐᓂᖅᓴᐅᓂᐊᖅᑳ ᓂᐅᕕᐊᒥᓂᕐᓄᑦ ᐊᒻᒪᓗ ᑕᑯᓪᓗᒋᑦ 
ᑮᓇᐅᔭᐃᑦ ᐅᑐᖅᑐᔅᓴᐃᑦ ᑮᓇᐅᔭᖃᕐᕕᒻᒥ, ᒥᑭᔪᑯᓗᒻᒥ ᐊᑐᓗᐊᕐᓂᑰᕙᑉᐳᖅ. ᑕᐃᒪᓐᓇ ᐊᒥᓱᕈᕆᐊᖅᑎᑉᐸᕘᑦ 
$19,000,000. 
 
ᐊᐱᖅᑯᑎᒋᔭᕋ, ᓈᒻᒪᑦᑐᒥᑦ ᐋᖅᑭᔅᓯᒪᑦᑎᐊᖅᑐᒥᑦ ᐸᕐᓇᐅᑎᖃᖅᑳ ᖃᓄᐃᓕᐅᕈᑎᒋᓂᐊᕐᓂᕋᖅᑕᖏᓐᓂ 
ᑕᐃᒪᓐᓇᐅᑉᐸᑦ ᑐᓂᓯᓂᐊᕐᓗᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒧᑦ. ᑕᒪᓐᓇᓕ ᐅᖃᐅᓯᒃᑯᑐᐃᓐᓇᒃᑯᑦ 
ᐱᓂᐊᕐᓂᕋᖅᑲᑦ ᐅᕝᕙᓘᕝᕙ ᑎᑎᕋᖅᓯᒪᓪᓚᕆᒃᐹᑦ ᐸᕐᓇᐅᑎᖏᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑎᐊᕈᒪᕋᑖᕋᓗᐊᖅᑯᖓ 
ᖁᖅᓱᓕᖅᑐᐋᓘᒻᒥᒐᒪ. 
 
ᒫᓐᓇᕈᓘᓚᐅᖅᑐ, ᓅᑦᑎᑕᐅᓂᐊᓕᕐᖓᑕ ᓯᕗᓂᒐᒍᑦ, ᐸᕐᓇᐅᑎᐅᔪᑦ ᑎᑎᕋᖅᑕᐅᕙᓪᓕᐊᓕᖅᑯᑦ ᐊᒻᒪᓗ 
ᐅᖃᐅᑎᒍᒪᕙᕋ ᑲᑎᒪᔨᐅᔪᖅ ᓈᒻᒪᑦᑐᓂᑦ ᐸᕐᓇᐅᑎᐅᔪᓂᑦ ᐱᑕᖃᖁᓂᐊᕋᒃᑭᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᓯᐊᓂᑦ ᐅᖃᕈᒪᒋᕗᖓ. ᓄᓇᕗᒻᒥᐅ ᑐᑭᓯᒋᐊᖃᕐᖓᑕ, 
ᓂᕆᐅᒍᓐᓇᕐᖓᑕ ᐊᑲᐅᓂᖅᓴᐅᙳᓱᒻᒪᑦ ᐊᑐᖅᑕᐅᓂᐊᖅᑐ ᑭᓯᐊᓂᓕ ᐃᓱᒪᕗᖓᓕ ᑖᓐᓇ 
ᐊᑐᖅᑕᐅᔪᔅᓴᑑᓚᐅᕐᖏᓚᖅ. ᐃᓚᖏᑦ ᓇᒻᒥᓂᖃᕐᑐᑦ ᐱᖃᑕᐅᓕᕈᓐᓇᖅᑯᑦ. ᐱᔪᓐᓇᓯᙱᓛᑦ, ᐃᓛᒃᑰᕋᔭᖅᑐᑦ 
ᑭᕙᓪᓕᕐᒧᑦ, ᕿᑎᕐᒥᐅᓄᑦ ᐊᒻᒪᓗ ᕿᑭᖅᑖᓗᒻᒧ. ᑖᓐᓇ $19,000,000 ᐊᑐᖅᑕᐅᓂᐅᓴᔪᑦ 
ᐅᑎᖅᑕᕆᐊᖃᕋᔭᙱᑦᑐᖅ. 
 
ᐊᑕᐅᓯᖅ ᐃᓱᒫᓘᑎᒋᔭᕋ ᑲᑎᒪᔨᐅᓪᓗᖓ ᒪᓕᒐᓕᐅᕐᕕᑎᓐᓂ, ᑖᓐᓇ $19,000,000 ᓅᑦᑕᐅᑐᐃᓐᓇᓂᐊᖅᑐᒋᓪᓗᒍ 
ᐅᖅᓱᐋᓗᓕᕆᔨᒃᑯᓐᓂ ᑕᕝᕗᖓ ᑯᐊᐳᕇᓴᒧᑦ ᓄᓇᕗᑦ ᐱᖁᑎᒋᓂᐊᖅᑕᖓᓄᑦ. ᑮᓇᐅᔾᔭᔅᓴᒐᔭᖅᑐᑦ ᑕᕝᕙᙵᑦ. 
ᑕᐃᒪᓐᓇ ᓇᒻᒥᓂᕆᔭᐅᔪᓂᑦ ᐋᖅᑮᓯᒪᔪᑕᖃᙱᓚᖅ. 
 
ᓇᒻᒥᓂᕆᔭᐅᓂᐊᖅᑐ ᑯᐊᐳᕇᓴᑦ ᐊᐅᓚᑦᑎᔨᑐᐃᓐᓇᐅᓂᐊᖅᑯ. ᐃᓱᒪᕗᖓ 50-ᓂᑦ ᐊᕐᕌᒎᓂᑦ ᐊᐅᓪᓚᑎᑦᑎᔩᑦ 
ᐅᖅᓱᐋᓗᒻᒥ ᑕᐃᒪᓐᓇᑦᑕᐅᖅ ᐱᓯᒪᓚᐅᖅᑯ, ᑭᓯᐊᓂᓕ ᒫᓐᓇᐅᓕᖅᑐ, ᑖᓐᓇ ᑮᓇᐅᔭᖅ ᐊᑐᖅᑕᐅᓂᐊᖅᑐ, 
ᐊᑑᑎᖃᑦᑎᐊᕐᓂᐊᖅᑳ? 
 
ᑖᓐᓇᑑᓂᐊᙱᒻᒪᑦ $500,000. ᑖᓐᓇ ᐊᖏᓪᓕᒋᐊᖅᑕᐅᓂᐊᖅᑐᔅᓴᐅᕗᖅ ᐊᕐᕌᓂᐅᓛᖅᑐᒥᑦ. ᖃᐅᔨᒪᙱᓚᖓ. 
ᐅᖅᓱᐋᓗᓕᕆᔨᒃᑯᑦ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᐱᔪᓐᓇᐅᑎᖃᕐᖓᑎ ᓂᐅᕕᕐᓂᕐᒥᑦ ᐅᖅᓱᐋᓗᒻᒥ. 
 
ᐊᐅᓚᓂᖃᑦᑎᐊᑐᒻᒪᕆᐅᓚᐅᖅᑯ ᐃᓛᒃᑰᖓᒐᓗᐊᖅᑎᓪᓗᒋ ᐱᓕᕆᕕᐅᔪᓐᓂ. ᐊᒻᒪᓗᑦᑕᐅᖅ ᖃᐅᔨᓴᖅᑎᒻᒪᕆᐅᔪᖅ 
ᐃᓱᒫᓘᑎᖃᓚᐅᕆᕗᖅ ᑯᐊᐳᕇᓴᑕᖃᓕᖅᑲᑦ, ᐃᓛᒃᑰᖅᑐᒥᑦ ᑯᐊᐳᕇᓴᐅᔪᒥᑦ, ᐃᓱᒫᓘᑎᖃᓚᐅᕐᒪᑦ ᑮᓇᐅᔭᓂᒃ 
ᖃᐅᔨᓴᖅᑎ ᑖᒃᑯᓄᖓ ᒐᕙᒪᒃᑯᑦ ᑯᐊᐳᕇᓴᖓᓄᑦ, ᐃᓄᑐᐊᖑᓪᓗᓂ ᑯᐊᐳᕇᓇᓐ. ᐃᓱᒫᓘᑎᒋᖏᓇᑦᓯᐅᒃ ᑖᓐᓇ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓂᕐᕈᑎᑦ ᐊᑕᐅᓯᐊᑲᓪᓚᑦᑐᓂ 
ᑐᓂᕐᕈᑎᐅᕙᑦᑐᑦ ᐊᒻᒪᓗ ᑭᖑᓂᐊᒍᑦ, ᑭᖑᓪᓕᐅᓂᐊᖅᑐᖅ ᑮᓇᐅᔭᖅᑐᕈᑎᐊᑕ ᐊᕐᕌᒎᖓ, ᐱᑕᖃᔾᔮᖏᑦᑐᖅ. 
ᑕᐃᒫᖑᓇ ᑖᓐᓇ ᑐᓂᕐᕈᑎ ᐊᖏᓪᓕᒋᐊᔾᔮᖏᓚᖅ ᐊᑕᐅᓯᐊᑐᓐᓇᕐᓗᓂ ᑐᓂᕐᕈᑎᐅᓂᐊᕐᒪᑦ. 
 
ᐃᓱᒫᓘᑎᐅᔪᓄᑦ ᐅᖃᐅᓯᐅᓯᒪᔪᓄᑦ ᐱᓕᕆᐊᖃᕈᒪᖏᓇᑦᑕ ᐃᓱᒫᓘᑎᐅᔪᓂᒃ, ᑖᓐᓇ $500,000 ᐱᑕᖃᕐᓂᐊᖅᑐᑦ 
ᑐᓂᕐᕈᑎᓄᑦ ᐊᖏᕈᑎᒥᒃ ᑖᓐᓇ ᑲᔪᓯᑦᑎᐊᕐᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ. ᑰᓕ  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᓪᓕᑎᕆᓇᓱᐊᖏᑦᑐᖓ. ᐅᕝᕙᓘᓐᓃᑦ 
ᓄᖅᑲᖓᑎᑦᑎᓇᓱᐊᖏᑦᑐᖓ, ᑭᓯᐊᓂᓕ ᑯᐊᐳᕇᓴᓐ ᐊᖏᔫᓂᖃᑦᑎᓪᓗᒍ ᐃᒪᓐᓇ, ᑮᓇᐅᔭᓕᐅᕆᐊᖃᒻᒪᑦ 
ᓇᒻᒥᓂᖅ ᐊᐅᓚᔪᓐᓇᕐᓗᓂ, ᐊᒻᒪᓗ ᐊᑭᑦᑐᕆᐊᕆᔭᕆᐊᖃᕐᓂᐊᖅᑐᓯ ᐅᖅᓱᐊᓗᒻᒥᒃ ᑮᓇᐅᔭᓕᐅᕈᓐᓇᖁᓪᓗᓯ 
ᐱᔭᕆᐊᓕᖏᓐᓂᒃ. ᑖᒃᑯᐊ ᑯᐊᐳᕇᓴᓐᑯᑦ ᐲᓈᓗᒋᐊᖃᑉᐸᓚᐃᖏᑦᑐᑦ ᐃᑲᔫᓯᐊᒥᓂᒃ. 
 
ᑕᒪᓐᓇᐅᒪᑦ, ᐅᖃᕆᐊᕈᒪᓪᓗᖓ ᑖᓐᑯᐊ ᐅᖅᓱᐊᓗᓕᕆᔨᒃᑯᑦ ᑕᐃᒪᐃᓕᖓᑐᐃᓐᓇᕆᐊᓖᑦ ᐊᒻᒪᓗ ᓅᑕᐅᖏᓪᓗᑎᒃ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ. ᐊᒥᓱᑎᒍᑦ ᐊᑲᐅᒋᔭᖃᖏᑦᑐᒍᑦ ᑯᐊᐳᕇᓴᓐᑯᓐᓂᑦ,  

ᖃᐅᔨᒪᖏᑦᑐᒍᓪᓘᓐᓃᑦ ᑭᒃᑯᓐᓂᑦ ᑲᑎᒪᔨᖃᒻᒪᖔᑕ, ᐅᕝᕙᓘᓐᓃᑦ ᑭᒃᑯᑦ ᑭᐅᑦᑕᖅᑎᐅᒻᒪᖔᑕ ᒫᓐᓇᐅᔪᖅ 
ᐅᖃᐅᓯᖃᑦᑎᓪᓗᑕ ᑖᒃᓱᒧᖓ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ. 
 
ᓇᓗᓇᐃᖅᓯᕕᐅᒋᐊᖃᑉᐸᓪᓚᐃᔪᒍᑦ ᐊᑲᐅᖏᓕᐅᕈᑎᖃᔾᔮᖏᓐᓂᑎᓐᓂᒃ, 
ᐊᑲᐅᖏᓕᐅᕈᑎᖃᐃᓐᓇᓂᐊᕐᓂᖓᓂᓪᓘᓐᓃᑦ ᓅᑕᐅᑉᐸᑦ. ᑕᐃᒪᓕ ᐃᒪᐃᒃᑲᔭᖅᑐᖅ ᐋᖅᑭᒃᓯᓂᐊᕐᕈᑦᓯ 
ᑯᐊᐳᕇᓴᓐᒥᒃ, ᐊᑐᖅᑐᐊᕆᐊᖃᕐᓂᐊᖅᑐᓯ ᑮᓇᐅᔭᒃᑯᕕᒻᒥᑦ ᑮᓇᐅᔭᖃᑦᑎᑕᐅᓂᐊᕐᓗᓂ ᑖᓐᓇ. ᖃᓄᐃᒃᑲᔭᖅᐸᓕ 
ᑖᓐᓇ $500,000 ᐲᕈᑦᑎᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᓕᔭᐅᓯᒪᓚᐅᕐᕋᑦᑕ ᐋᖅᑭᒃᓯᖁᔭᐅᓪᓗᑕ 
ᐊᐅᓚᑦᑎᓂᕐᒥᒃ ᐃᖏᕐᕋᓂᖃᑦᑎᐊᓂᖅᓴᐅᓂᐊᕐᒪᑕ. ᑕᐃᒪᐃᓐᓇᐃᕐᓗᑕ, ᐋᖅᑭᒃᓯᓚᐅᖅᑐᒍᑦ ᑖᒃᓱᒥᖓ 
ᐊᐅᓛᖅᓯᓂᕐᒧᑦ ᑐᓂᕐᕈᑎᒥᒃ ᐅᖅᓱᐊᓗᓕᕆᔨᒃᑯᓐᓄᑦ ᐊᒻᒪᓗ ᒪᓕᒐᓕᐅᖅᑎ ᐅᖃᐅᓯᖃᑦᑎᐊᕐᓚᕆᑦᑐᓂ. 
 
ᓲᖃᐃᒪ, ᐅᕙᖓ ᐃᓱᒪᓕᐅᕆᔪᓐᓇᖏᓐᓇᒪ ᐱᓕᕆᖃᑎᖃᕆᐊᖃᕋᒪ ᓯᕗᓕᖅᑏᑦ ᑲᑎᒪᔨᖏᓐᓂᑦ ᐊᒻᒪᓗ 
ᓯᕗᓕᖅᑎᒥᒃ. ᑐᑭᒧᐊᑦᑎᑦᑎᓂᖏᑎᒍᑦ ᐅᖃᐅᔾᔨᒍᓐᓇᕋᔭᖅᑐᒍᑦ ᐃᓕᒃᓯᓐᓂᒃ ᖃᓄᓪᓚᑦᑖᖅ 
ᐱᓕᕆᐊᖃᕐᓂᐊᕐᒪᖔᖅᑕ. ᐊᐱᖅᑯᑎᑦᑎᐊᕙᒻᒪᕆᐊᓗᐃᑦ, ᑭᓯᐊᓂ ᑭᐅᒍᓐᓇᖏᑕᒃᑲ ᒫᓐᓇᐅᔪᖅ 
ᐅᖃᖃᑎᖃᕆᐊᖃᕋᒪ ᓯᕗᓕᖅᑏᑦ ᑲᑎᒪᔨᖏᓐᓂᑦ. 
 
ᐊᐅᓛᖅᓯᓂᕐᒧᑦ ᑐᓂᕐᕈᑎᑦ, ᐊᐅᓛᖅᓯᓂᖃᑦᑎᐊᕈᒪᔪᒍ ᐅᖅᓱᐊᓗᓕᕆᔨᒃᑯᓐᓂᑦ ᑖᒃᑯᓄᖓ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ. ᐱᕕᖃᑦᑐᖅ ᐋᖅᑭᒋᐊᖅᓯᓂᕐᒥᒃ ᐊᐅᓛᓯᑦᑎᐊᕈᓐᓇᖁᓪᓗᑕ. ᐊᒻᒪᓗ 
ᐱᓕᕆᐊᖃᕈᓐᓇᕐᓗᑕ ᐊᑲᐅᖏᓕᐅᕈᑎᓂᒃ ᐊᒻᒪᓗ ᐃᓱᒫᓘᑎᖏᓐᓂᒃ ᐃᓄᐃᑦ ᑕᖅᑳᓃᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ, ᐱᕕᒃᓴᐃᒍᑎᒐᕕᑦ, ᐅᖃᐅᓯᖃᒃᑲᓐᓂᕈᒪᒍᕕᑦ, ᑭᖑᓂᐊᒍᑦ 
ᐃᓱᒪᔅᓱᓂᐊᖅᑯᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᑯᒃᓴᐅᑎᑦᑎᒻᒪᑦ $11,838,000 ᑳᑦᑐᓛᓄᑦ ᐱᔨᑦᑎᕈᑎᓄᑦ. 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᑭᓲᒪᖔᑕ ᑳᑦᑐᓛᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ.  
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒡᒍᑐᖅᓯᒪᓂᖏᑦ ᒪᓕᑦᑐᒋᑦ ᐃᒪᐃᓕᖓᔪᑦ: 

• ᒐᕙᒪᒃᑯᑦ ᓄᓇᕗᒻᒥ ᐃᓪᓗᓄᑦ-ᐃᓪᓗᓕᕆᔨᒃᑰᖏᑦᑐᖅ $10,200.00 
• ᐊᖓᔪᖅᑳᐅᑎᓄᑦ ᓴᓇᔪᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᑲᑉᐸᓂᐅᔪᓂᒃ $1,600,000 
• CGI ᑐᑭᓯᔾᔪᑎᑦ, CNC ᓯᓚᕐᔪᐊᒃᑯᑦ,  ᐊᒻᒪᓗ ᓇᒻᒪᖃᑦᑎᑕᐅᔪᖅ 1112197 ᐊᓐᑎᐅᕆᐅ ᑲᑉᐸᓂ 

 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑐᖅᑐᐊᕈᑏᑦ ᒐᕙᒪᒃᑯᑦ ᐊᓪᓚᒡᕕᖏᑕ ᐃᓪᓗᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᐃᓪᓗᓄᑦ ᒐᕙᒪᒃᑯᑦ ᐊᑐᖅᐸᑦᑕᖏᓐᓄᑦ.  

ᒐᕙᒪᒃᑯᓄᐃᓐᓇᖅ ᐅᕝᕙᓘᓐᓃᑦ ᐱᓕᕆᐊᖃᑉᐸᑉᐸᑦ ᑕᒪᒃᑯᓂᖓ ᓄᓇᓖᑦ ᐱᒋᔭᖏᓐᓄᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᐃᒃᓯᕙᐅᑕᖅ, ᑖᒃᑯᐊ ᑕᐃᒃᑯᓄᖓᐃᓐᓇᖅ ᒐᕙᒪᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᑕᐅᓯᖅ ᒥᑭᓪᓕᒋᐊᕈᑦ ᖁᕕᐊᓇᖅᑐᖅ. ᐃᒃᑯᓂᖓᓘᓐᓃᑦ ᑕᑯᓪᓗᓂ 
ᑮᓇᐅᔭᖅ ᐊᑐᖅᑐᒃᓴᒫᖏᓐᓂᒃ ᐊᒥᓲᓂᕆᓚᐅᖅᑕᖏᓐᓂᒃ ᐊᕐᕌᓂ ᑖᒃᑯᓄᖓ ᐋᖅᑭᒋᐊᖅᓯᒪᔪᓄᑦ ᐊᑐᖅᑐᒃᓴᒫᓄᑦ 
ᒥᑭᓪᓕᒋᐊᖅᓯᒪᔪᑦ ᒥᓕᐊᓐᒥᒃ ᓱᓕᒃᑲᓐᓂᖅ ᒥᓕᐊᓐᓂᒃ ᑕᒫᓂ ᐊᕐᕌᒍᒥ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ 
ᓇᓗᓇᐃᖅᓯᒍᓐᓇᕐᒪᖔᖅ ᑖᒃᓱᒥᖓ ᐃᓂᖃᖏᓂᖅᓴᐅᓂᕐᒥᒃ, ᐃᓪᓗᖃᖏᓂᖅᓴᐅᓂᕐᒥᒃ, ᐅᕝᕙᓘᓐᓂᑦ ᐃᓪᓗᐃᑦ 
ᐊᑐᖅᑐᐊᖅᑕᕗᑦ ᐅᕝᕙᓘᓐᓃᑦ ᓴᖅᑭᖅᓯᒪᔪᖅ ᐋᔩᖃᑎᒌᒃᑲᓂᕐᓂᒃᑯᑦ ᐊᑐᖅᑐᐊᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ, ᐊᖏᔪᒻᒪᕆᒻᒥᒃ ᐃᑲᔫᕐᓂᖃᑦᑐᖅ ᓈᒻᒪᑦᑐᒥᒃ 
ᒐᕙᒪᒃᑯᑦ ᓄᓇᕗᒻᒥ ᓂᐅᕕᖅᑕᐅᓂᖓᓄᑦ ᓯᕗᒧᑦ ᐃᓪᓘᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑦᔪᑎᒋᔭᐅᔪᖅ ᑕᕝᕙᓂ ᐊᑐᖅᑐᐊᓂᕐᒧᑦ ᑕᒪᕐᒥᒃ, ᖁᕝᕙᐸᓪᓕᐊᕙᑦ, ᐅᕝᕙᓘᓐᓃᑦ 
ᑲᑕᑉᐸᓪᓕᐊᕙᑦ, ᑕᐃᒫᑦᓴᐃᓐᓇᐅᕙᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑖ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᖏᓪᓗᑕ ᓇᒥ ᐊᒻᒪᓗ ᓱᒻᒪ, 
ᑲᑕᑉᐸᓪᓕᐊᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᑐᐃᓐᓇᕐᓗᒍ, ᐃᒃᓯᕙᐅᑖᖅ. ᓂᐅᕕᕈᑎᓄᑦ ᐱᖃᓯᐅᔾᔭᐅᓯᒪᔪᖅ ᐅᕙᓂ 
ᓂᐅᕕᕈᑎᓂ, ᐅᓇᓗᑭᐊᖅ ᖃᐅᔨᒪᔨᑕᓄᑦ, ᐅᕝᕙᓘᓐᓃᑦ ᑖᒃᑯᓇᓃᑉᐸ ᑳᑦᑐᓛᓄᑦ ᐱᔨᑦᑎᕈᑎᓄᑦ, ᓴᓗᒻᒪᖅᓴᐃᓂᕐᒧᑦ 
ᑳᑦᑐᓛᑦ, ᓱᓇᓪᓚᑦᑖᖑᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕈᑎᖓᖃᐃᑦ ᐅᑯᐊᖑᒐᔭᖅᑐᖅ 
ᐅᖄᓚᐅᑎᓯᐅᑎᓄᑦ ᐊᒻᒪᓗ ᖃᕆᑕᐅᔭᓕᕆᔾᔪᑎᓄᑦ. ᑖᒃᑯᓄᓐᖓᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓕᖓᔪᖅ, ᖃᐅᔨᒪᓪᓗᖓᓗ, ᒥᑭᓪᓕᒋᐊᕈᑎ, ᐊᑐᕆᐊᖃᓗᐊᕈᓐᓃᕋᑦᑕ 
ᑕᐃᒪᓐᓇ ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᖅ ᐱᓕᕆᕕᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᓯᒪᒐᒪ ᐅᑉᐱᕈᓱᓕᖅᓯᒪᓪᓗᖓᓗ 
ᐅᐊᑦᑎᐊᕈᐊᓗᓂ, ᑮᓇᐅᔭᖅᑐᕈᑎᐅᔪᖅ ᐊᑦᑎᓂᖅᓴᐅᓯᒪᔪᖅ, ᐊᒻᒪᓗ ᑕᐃᒪᐃᓐᓂᖓᓄᑦ ᐅᓪᓗᒥ ᑕᑯᓕᖅᑲᕗᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓪᓗᓂ ᓈᓴᐅᑎᓂᒃ ᐅᕙᓂ, ᑐᓴᐅᒪᓂᑦᑎᓐᓄᑦ ᒪᓕᑦᑐᓂ, 
ᐊᐱᖅᑯᑎᖃᕐᓂᖅᓴᐅᓲᖑᒐᑦᑕ. ᐊᒻᒪᓗ ᐊᕐᕌᓂᓕᓴᕐᓂᒃ ᕿᒥᕐᕈᓪᓗᓂ ᐊᒻᒪᓗ ᑕᒫᓂ ᐊᕐᕌᒍᒥ ᓈᓴᐅᑎᖏᑦ 
ᐊᖏᔪᒻᒪᕆᐊᓗᒻᒥᑦ ᓇᑲᑕᐅᓯᒪᓂᖃᒻᒪᑕ ᐅᕙᓂ ᑕᒫᓂ ᐊᕐᕌᒍᒧᑦ. 
 
ᖃᐅᔨᒪᕗᒍᑦ ᑮᓇᐅᔭᓕᕆᑎᓪᓗᓯ ᐊᕐᕌᓂ, ᖃᑦᑏᓐᓇᕈᕆᐊᓚᐅᕆᕗᑦ ᐊᒻᒪᓗ ᐊᕐᕌᒎᑎᓐᓂᓱᓕ 
ᖃᑦᑏᓐᓇᕈᕆᐊᒃᑲᓐᓂᕆᕗᑦ, ᐱᕕᔅᓴᖅᑕᖃᖅᑯ ᑖᒃᑯᐊ ᖃᑦᑏᓐᓇᕈᕆᐊᕐᓗᒋᑦ ᐊᑐᖅᑕᐅᔪᔅᓴᐃᑦ. ᖃᐅᔨᓇᖅᑯ ᑖᒃᑯᐊ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ ᑮᓇᐅᔭᓂᑦ ᐱᒃᑲᓐᓂᕆᐊᖃᔾᔮᙱᓚᑦ ᐊᕐᕌᒎᓚᖅᑐᒥ. 
 
ᐊᒻᒪᓗᑦᑕᐅᖅ, ᑕᑯᓪᓗᒋᑦ ᖃᑦᑏᓐᓇᕈᕆᐊᕈᑎᐅᔪᑦ ᐊᕐᕌᒎᓕᖅᑎᓂᑦ, ᖃᐅᔨᓇᖅᑯ ᑕᕝᕗᙵᐃᖔᕋᑦᑕ, ᓅᒐᓱᒃᑲᑦᑎᒍ 
ᑕᕝᕗᖓ ᖁᓪᓕᖅ ᑯᐊᐳᕇᓴᒧᑦ. ᖃᐅᔨᒪᕗᒍᑦ ᒐᕙᒪᒃᑯᓐᓄᑦ ᑮᓇᐅᔭᖃᕐᑎᑕᐅᔭᕆᐊᖃᕐᖓᑦ, ᑭᓯᐊᓂᓕ 
ᐃᓱᒫᓘᑎᒋᔭᕋ ᐊᒻᒪᓗ ᓇᓗᓇᕐᓇᓂ ᐅᖅᓱᐋᓗᐃᑦ ᐊᑭᖏᑦ ᐊᑭᑦᑐᐸᓪᓕᐊᙳᓱᒻᒪᑕ. 
 
ᐊᖓᔪᖅᑲ ᒐᕙᒪᒃᑯᑦ ᐱᔨᑦᑎᕋᕐᓂᖏᓐᓄᑦ ᐅᖃᓚᐅᕐᖓᑦ ᐃᑉᐸᔅᓴᖅ ᓯᓚᕐᔪᐊᕐᒥ ᐅᖅᓱᐋᓗᐃᑦ ᐊᑭᖏᑦ 
ᐊᑭᑦᑐᐸᓪᓕᐊᖑᓱᒻᒪᑕ ᐅᕝᕙᓘᓐᓃᑦ ᐊᑭᑦᑐᐸᓪᓕᐊᒍᓐᓇᕐᖓᑕ. ᐅᖅᓱᐋᓗᓕᕆᔨᒃᑯᑦ 13-ᓂᑦ ᐃᖅᑲᓇᐃᔭᖅᑎᖃᖅᑯᑦ 
ᐊᒻᒪᓗ ᐊᑭᖏᑦ ᐃᒻᒪᓐᓇᐸᓘᕗᑦ $1.6-ᒥᓕᐊᓐ ᐃᑲᔫᑎᖏᓪᓗ ᐊᓯᖏᓪᓗ ᐱᖃᓯᐅᑎᓪᓗᑎᑦ ᐊᑕᐅᓯᕐᒥ ᐊᕐᕌᒍᒥ 
ᐊᒻᒪᓗ ᑕᒪᓐᓇ ᐊᖏᔪᒻᒪᕆᐅᔪᖅ ᐊᑐᖅᑕᐅᔪᖅ ᐅᖅᓱᐋᓗᓕᕆᔨᒃᑯᓐᓄᑦ. 
 
ᐊᒻᒪᓗ ᑕᒪᓐᓇ ᐋᖅᑭᓐᓂᐊᕈᔅᓯᐅᒃ, ᑕᒪᓐᓇ ᓅᑦᑎᕐᓂᐅᔪᒥᑦ ᐊᑭᖓᓂᑦ, ᑖᓐᓇ ᖁᔭᓈᕈᑦᑎᒍ $500,000, 
ᖃᐅᔨᒪᕗᖓ ᑕᒪᓐᓇ ᓱᓕ ᐋᖅᑭᑦᑕᐅᔪᓐᓇᓂᐊᕐᖓᑦ, ᓅᑦᑕᐅᔪᓐᓇᙳᓱᒪᔅᓱᓕ. 
 
ᐃᓄᓐᓂᑦ ᓅᑦᑏᔪᖃᕆᐊᖃᖅᑲᑦ, ᐊᒻᒪᓗ ᓅᒍᒪᙱᑉᐸᑕ, ᐅᕝᕙᓘᓐᓃᑦ ᐱᔪᓐᓇᖏᑉᐸᑕ ᑮᓇᐅᔭᖃᙱᓗᐊᒧᑦ, 
ᖃᓄᐃᓕᖓᓂᐊᖅᑲᓪᓕ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓪᓗᒥᐅᔪᖅ ᐅᖅᓱᐋᓗᓕᕆᔨᒃᑯᓐᓄᑦ? 
 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᑖᒃᑯᐊ ᓇᓕᐊᓐᓂᑐᐃᓐᓇᖅ 
ᐃᓄᓐᓂ ᐊᒻᒪᓗ ᐃᓱᒫᓘᓗᐊᙱᓚᒍᑦ ᐃᓄᓐᓂ  

ᓅᒍᒪᙱᑦᑐᓂᑦ ᑲᖏᖅᖠᓂᕐᒥᑦ, ᑭᓯᐊᓂᓕ ᐅᖃᕈᒪᕗᖓ 26-ᖑᕗᑦ ᐃᖅᑲᓇᐃᔭᖅᑏᑦ ᑲᑎᑦᑐᒋᑦ 
ᐅᖅᓱᐋᓗᓕᕆᔨᒃᑯᓐᓄᑦ. 
 
16-ᖑᔪᑦ ᐊᖓᔪᖅᑳᖃᕐᕕᒻᒥ. ᐱᖓᓱᑦ ᑭᕙᓪᓕᖅ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖓᓂ, ᐱᖓᓱᑦ ᕿᑎᕐᒥᐅ 
ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖓᓂ ᐊᒻᒪᓗ ᑎᓴᒪᐅᔪᑦ ᕿᑭᖅᑖᓗᒻᒥ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖓᓂ. ᑖᒃᑯᐊ 
ᐃᖅᑲᓇᐃᔭᐃᓐᓇᖅᑯᑦ ᐊᒻᒪᓗ ᑲᑎᑦᑐᒋᑦ 26-ᖑᕗᑦ. 
 
ᐃᒃᓯᕙᐅᑖᖅ, ᐅᕙᒍᑦ, ᐃᓛᒃ ᐱᖓᓱᓃᑦᑐᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓇᒻᒪᕆᒃᐳᖅ ᑕᒪᓐᓇ ᓴᖅᑭᑕᐅᓚᐅᖅᑎᓪᓗᒍ ᐊᒻᒪᓗ 
ᓯᕗᓪᓕᖅᐹᒥ ᑲᑎᒪᓂᐅᔪᒥᑦ ᒪᓕᒐᓕᐅᕐᕕᑎᓐᓂ ᐊᖏᖅᑕᐅᓚᐅᖅᑯ ᓅᑦᑕᐅᓂᐅᔪᖅ, ᑭᓯᐊᓂᓕ ᑕᑯᓗᒋᑦ 
ᖃᓄᐃᓕᖓᓂᖏᑦ ᐸᕐᓇᐅᑎᔭᐅᑦᑎᐊᓚᐅᙱᓚᖅ ᑭᓯᐊᓂᓕ ᐊᖏᖅᑕᐅᓪᓗᑎᑦ ᒪᓕᒐᓕᐅᖅᑎᓄᑦ ᓯᕗᓪᓕᐹᒥ 
ᑲᑎᒪᔨᐅᔪᓂᑦ ᑕᒪᓐᓇ ᐅᐱᒋᒻᒪᕆᒃᐸᕋ. 
 
ᑭᐊᓯᓂᓕ ᐃᓱᒫᓘᑎᖃᖅᑯᖓ ᑕᒪᓐᓇ ᐸᕐᓇᑕᐅᓯᒪᑦᑎᐊᖏᓐᓂᖓᓄᑦ ᐊᒻᒪᓗ ᐱᐅᔾᔮᙱᓚᖅ ᑭᖑᓪᓕᐅᔪᓄᑦ 
ᒪᓕᒐᓕᐅᖅᑎᐅᔪᓄᑦ. ᐃᑉᐱᒍᓱᒃᐳᖓᓕ ᑖᓐᓇ ᐊᑲᐅᓂᐊᖅᑐᒋᓇᒍ ᒐᕙᒪᒃᑯᑦ ᐊᖏᖅᑲᑕ ᑖᔅᓱᒥᖓ 
ᓅᓐᓂᐅᓂᐅᓴᔪᒥᑦ. 
 
ᐃᓱᒪᕗᖓᓕ ᑖᓐᓇ ᒫᓐᓇ ᐊᑲᐅᓈᙱᓗᐊᕐᖓᑦ ᑲᔪᓯᑎᒐᓱᓪᓗᒍ. ᑭᓯᐊᓂᓕ ᐱᐅᓂᖅᓴᐅᒐᔭᖅᑯ 
ᐸᕐᓇᐅᑎᖃᑦᑎᐊᕈᑦᑕ ᐋᖅᑭᓱᔅᓯᒪᑦᑎᐊᖅᑐᓂᑦ ᑐᙵᕕᖃᑦᑎᐊᓂᐊᕐᖓᑦ ᐱᒋᐊᖅᑕᐅᓚᐅᙱᓂᖓᓂ. ᒐᕙᒪᒃᑯᑦ 
ᐱᓕᕆᐊᖓ ᖃᐅᔨᒪᒋᐊᖃᕋᑦᑕ ᓱᓇᓕᒫᑦ ᐊᐅᓚᓂᖃᑦᑎᐊᕐᕋᓗᐊᕐᒪᖔᑕ. ᑕᒪᓐᓇ ᐊᐅᓛᕐᓂᐊᔪᖅ 
ᐱᒋᐊᕈᑎᑦᑎᐊᔭᐅᓱᒋᕕᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒍᓐᓇᖏᑦᑐᖓ ᐊᐱᖅᑯᑎᓐᓄᑦ ᒫᓐᓇᐅᔪᖅ 
ᖃᐅᔨᒪᖏᓐᓇᒪ ᖃᓄᖅ ᐅᕝᕙᓘᓐᓃᑦ ᖃᓄᐃᑦᑐᓂᒃ ᐃᓱᒫᓘᑎᓂᒃ ᓴᖅᑭᖅᑐᖃᕐᓂᐊᕐᒪᖔᖅ ᓅᑕᐅᒍᓂ. 
ᐅᖃᕈᓐᓇᑐᐃᓐᓇᖅᑐᖓ, ᐃᒃᓯᕙᐅᑕᖅ, ᑐᓂᔭᐅᓯᒪᒐᑦᑕ ᑎᓕᓯᔾᔪᑎᒥᒃ ᑲᔪᓯᖁᔭᐅᓪᓗᑕ ᑕᒪᑐᒥᖓ ᓱᓇᓕᒫᓂᒃ 
ᐃᖏᕐᕋᑦᑎᐊᖁᔨᓪᓗᑎᒃ. ᑖᓐᓇ ᑎᓕᓯᔾᔪᑕᐅᓚᐅᖅᑐᖅ ᐱᓚᐅᖅᑕᕗᑦ ᓯᕗᓕᖅᑏᑦ ᑲᑎᒪᔨᖏᓐᓂᒃ. ᐱᑦᔪᑎᖃᑦᑐᑎᒃ 
ᑎᓕᓯᔾᔪᑎᖃᓚᐅᖅᑐᑦ ᖃᐅᔨᒪᒍᒪᓪᓗᑎᒃ ᑭᓱᓕᒫᑦ ᐃᖏᕐᕋᑦᑎᐊᖁᔭᐅᓪᓗᑎᒃ. 
 
ᐊᐱᖅᑯᑎᒋᕋᑖᖅᑕᖓᓄᑦ ᒪᓕᒐᓕᐅᖅᑎᐅᑉ ᐊᒻᒪᓗ ᐃᓱᒪᓘᑎᖃᕈᕕᑦ ᑕᒪᑐᒧᖓ ᐅᕝᕙᓘᓐᓃᑦ 
ᑐᑭᓯᒋᐊᒃᑲᓐᓂᕆᐊᖃᕈᕕᑦ ᖃᓄᖅ ᐱᓕᕆᐊᖑᓂᐊᕐᒪᖔᖅ, ᑐᓴᖅᑎᑦᑎᒍᓐᓇᖅᑐᒍᑦ ᐃᓱᒫᓘᑎᒋᔭᑦᓯᓐᓂᒃ 
ᐱᑕᖃᕈᓐᓂᓂᐊᕐᒪᑕ. ᐊᒻᒪᓗ ᐃᓱᒪᓘᑎᑕᖃᕐᓂᐊᕐᒪᑦ ᓲᖃᐃᒻᒪᑦ ᐊᓯᖏᓐᓂᒃ ᓄᓇᓕᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑎᒋᔭᕋ., ᑭᓯᐊᓂᓕ ᐊᓯᐊᓂᒃ ᐊᐱᖅᑯᑐᒃᓴᖃᒃᑲᓂᕐᒥᔪᖓ, ᐊᓯᖏᓐᓂᒃ 
ᑮᓇᐅᔭᖅᑕᖃᖏᒻᒪᑦ ᐱᖑᐊᕆᔭᒃᓴᓂᒃ. ᑕᑯᒍᕕᐅᒃ ᑕᐃᒪᓐᓇ, ᐱᐊᓂᓚᐅᖏᑎᓪᓗᖓ ᐊᐱᖅᑯᑎᓐᓂᒃ, ᑖᒃᑯᐊ 
ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ ᐊᐅᓚᓂᖃᑦᑎᐊᖏᑎᓪᓗᒋᑦ, ᐅᖃᐅᔾᔭᐅᓚᐅᕐᕋᑦᑕ 
ᑮᓇᐅᔭᖅᑕᖃᕆᐊᖓᓂᒃ ᓇᓗᓇᐃᖅᑕᐅᓯᒪᔪᑦ ᑳᑦᑐᓛᑦᑎᓄᑦ ᐅᕝᕙᓘᓐᓃᑦ ᖃᐅᔨᒪᔨᑕᓄᑦ ᐱᓕᕆᓂᐊᕐᓗᑎᒃ. 
 
ᐃᓱᒪᑐᐃᓐᓇᖅᑐᖓ ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᐊᐅᓚᓂᖃᑦᑎᐊᕐᓂᐊᕐᓚᐅᖏᒃᑯᑎᑦ. 
ᐋᖅᑭᒃᓯᒪᔪᖅᑕᖃᑉᐸ ᐊᐅᓚᓂᖃᑦᑎᐊᕈᑎᒃᓴᓄᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓂᐊᖅᐸᕋ ᐊᐱᖅᑯᑎᖓ ᒥᓂᔅᑕᐅᑎᓪᓗᖓ 
ᓄᓇᓖᑦ ᒐᕙᒪᓕᕆᔨᒃᑯᖏᓐᓄᑦ ᐅᖃᕈᓐᓇᖅᑐᖓ ᑖᒃᑯᐊᓕ ᐱᓕᕆᕕᒃᑲ ᐃᓱᒪᒋᓪᓗᒋᑦ, 
ᓇᓗᓇᐃᖅᓯᓚᑦᑖᕈᓐᓇᖏᓐᓇᑦᑕ ᐃᖏᕐᕋᓂᖃᑦᑎᐊᕐᓂᐊᕐᒪᖔᑕ ᒫᓐᓇᐅᔪᖅ. 
 
ᑭᓯᐊᓂᓕ ᐊᓯᖏᓐᓂᒃ ᐱᕕᒃᓴᖃᕈᓐᓇᕈᑦᑕ ᐊᑐᕆᐊᖃᑦᑕᑎᓐᓂᒃ ᐃᖏᕐᕋᑎᐊᖅᑎᓂᐊᕐᓗᒍ, ᑕᐃᒪᓕ ᕿᓂᕋᔭᖅᑯᒍᑦ, 
ᐱᑦᔪᑎᖃᓪᓗᑕ ᒫᓐᓇᐅᔪᖅ ᐅᖃᕈᓐᓇᖏᓐᓇᒪ ᖃᓄᐃᓕᖓᓂᐊᕐᒪᖔᖅ. ᑭᓯᐊᓂᓕ ᕿᓃᓐᓇᐅᔭᖅᑐᒍᑦ 
ᐋᖅᑭᒋᐊᕈᑎᒃᓴᓂᒃ ᐊᒻᒪᓗ ᓇᓗᖏᓚᖓ ᖃᐅᔨᓂᐊᕐᒥᔪᒍᑦ, ᐊᕐᕌᒎᓂᐊᖅᑐᒥ, ᖃᓄᖅ ᐋᖅᑭᒋᐊᖅᓯᒍᓐᓇᕐᒪᖔᑦᑕ. 
ᐅᑕᖅᑭᔭᕆᐊᖃᕋᑦᑕ ᐃᖏᕐᕋᓕᖅᑎᓪᓗᒍ ᑭᓯᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑕᖅᑭᑲᐃᓐᓇᕆᑦ. ᐊᓚᕋᓚᒃ, ᐅᑕᖅᑭᔭᕆᐊᖃᕋᕕᑦ ᓂᐱᖃᐅᑏᑦ ᐃᑭᑎᓚᐅᕐᓗᒍ 
ᓂᓪᓕᕆᐊᓚᐅᖏᓂᓐᓂ. 
 
ᐊᓚᕋᓚᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᐊᖓᔪᖅᑳᖅ ᕿᓚᕝᕙᕐᒥᒃ 
ᑭᐅᑦᑎᐊᕐᒪᖓ. ᒥᔅᑕ. ᕿᓚᕝᕙᖅ ᑐᓂᓯᒍᓐᓇᕐᓂᐊᕐᕋᑦᑎᒍᑦ ᑎᓕᔭᐅᔾᔪᑎᒥᒃ ᐃᓱᒪᖃᓕᕈᑦᑕ ᑯᐊᐳᕇᓴᓐᑯᑦ 
ᐱᓕᕆᑦᑎᐊᖏᑦᑐᑦ. ᑖᐃᒃᓱᒪᓂ, ᐃᓱᒪᔅᓴᖅᓯᐅᕈᑎᒃᓴᓂᒃ ᑐᓂᓯᓛᖅᐳᒍᑦ ᐊᖓᔪᖅᑳᒧᑦ. 
 
ᑕᐃᒪᓕ, ᒫᓐᓇᐅᔪᖅ, ᖁᔭᓐᓇᒦᕈᒪᓪᓗᖓ ᐊᖓᔪᖅᑳᒥᒃ ᑭᐅᖃᑦᑕᕋᑖᕐᒪᖓ ᐊᐱᖅᑯᑎᒋᖃᑦᑕᖅᑲᐅᔭᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑕᒪᓐᓇ ᐊᐱᖅᑯᑎᐅᙱᒻᒪᑦ, ᐅᖃᐅᓯᑐᐃᓐᓇᐅᕗᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᖓ ᐊᖓᔪᖅᑳᑉ ᐃᓱᒫᓘᑎᖃᕐᕕᒋᕙᕋ ᐅᐱᓐᓇᕋᓂ 
ᐸᕐᓇᐅᑎᖃᙱᒻᒪᑕ ᑎᑎᖅᓯᒪᔪᒥᑦ. ᐃᒪᐃᑦᑑᔮᖅᑯ ᑲᔪᓯᑎᑕᐅᑦᑎᐊᒻᒪᕆᖁᔭᐅᓪᓗᖏ, ᒫᓐᓇᐅᔪᖅ ᐊᒻᒪᓗ 
ᑭᖑᕐᖓᒍᑦ ᖃᐅᔨᓕᕐᓗᑕ ᐊᑲᐅᙱᓕᐅᕈᑎᖃᕐᓂᐊᕐᑐᒥᑦ. ᑕᐃᒪᓐᓇᓪᓗᐊᖅ ᖃᐅᔨᓴᕐᑎᒻᒪᕆᐅᔪᖅ ᐅᖃᐅᓯᖃᓚᐅᖅᑯ 
ᐸᕐᓇᐅᑎᑕᖃᙱᑉᐸᑦ ᑎᑎᖅᓯᒪᔪᓂᑦ, ᐊᒻᒪᓗ ᖃᐅᔨᒪᙱᓪᓗᓯ ᖃᑦᑎᓚᑦᑖᓂᑦ ᑮᓇᐅᔭᓂᑦ ᐅᑎᖅᕕᐅᓂᐊᕐᑐᓂᑦ, 
ᑕᒪᓐᓇ ᑲᔪᓯᑎᑕᐅᔭᕆᐊᖃᙱᓚᖅ. ᐃᑯᒪ 2 ᐅᓂᒃᑳᖑᔪᖅ ᐸᕐᓇᐅᑎᐅᙱᒻᒪᑦ, ᐊᒻᒪᓗ ᑐᙵᕕᐅᒋᐊᖃᙱᓚᑦ. 
 
ᐅᖃᕈᓐᓇᙱᓚᑎᑦ ᐊᖏᕐᓗᑎᑦ ᖃᐅᔨᒻᒪᑕᐅᔪᑦ ᐅᓂᒃᑳᓕᐊᖏᓐᓂ. ᑲᒪᒋᔭᐅᔭᕆᐊᖃᖅᑯᑦ ᒪᓕᒐᓕᐅᖅᑎᓄᑦ 
ᒪᓕᒐᓕᐅᕐᕕᑎᓐᓂ. ᐱᖃᑕᐅᓪᓗᖓ ᒪᓕᒐᓕᐅᖅᑎᐅᓗᖓ ᒪᓕᒐᓕᐅᕐᕕᑎᓐᓂ, ᐃᓱᒫᓘᑎᖃᖅᑯᖓ. ᐊᐱᕆᕙᕋ 
ᐊᖓᔪᖅᑳᖑᔪᖅ $500,000 ᐊᑐᖅᑕᐅᖏᑉᐸᑦ, ᑕᒪᓐᓇ ᐊᓯᐊᓄᑦ ᐊᑐᖅᑕᐅᔪᓐᓇᖅᑳ ᑐᐊᕕᕐᓇᖅᑐᒧᑦ. 
ᐱᒋᐊᕐᑎᑦᑎᓗᑎᑦ ᐸᕐᓇᐅᑎᐅᔪᒥᑦ, ᐋᖅᑭᑦᑕᐅᔪᓐᓇᖅᑯ ᐊᐃᐳᕈᓚᐅᖅᑎᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᕈᑎᑐᐃᓐᓇᖅ, ᐃᒃᓯᕙᐅᑖᖅ. 
ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐊᒻᒪᓗ ᐊᖓᔪᖅᑲᖑᔪᑦ, ᐅᖃᐅᔾᔭᐅᓯᒪᒐᒪ ᐊᖓᔪᖅᑳᖑᔪᓄᑦ ᑕᒪᓐᓇ ᐱᖁᔭᐅᓯᒪᒻᒪᑦ 
ᐊᖓᔪᖅᑳᖑᔪᓄᑦ. ᑭᐅᓪᓚᕆᒍᓐᓇᙱᓚᕋ ᒫᓐᓇᐅᔪᖅ, ᐊᒻᒪᓗ ᑖᓐᓇ $500,000 ᐊᑐᖅᑕᐅᓂᐊᖅᑯ ᐃᑲᔫᑎᐅᓗᓂ. 
ᑕᐃᒫᑦ ᐅᖃᖅᑲᐅᕗᖓ. 

ᐊᓯᖏᑦ ᑲᑎᒪᔨᐅᔪᑦ ᐅᖃᐅᔾᔨᒍᓐᓇᖅᑯᑦ ᐅᕙᓐᓂ ᑭᐅᔾᔪᑎᒃᑲ ᓇᒻᒪᙱᓐᓂᕋᖅᑕᐅᓗᑎᑦ. ᐅᖃᖅᑯᖓᓕ ᐱᐅᓂᖅᓴᒥᑦ 
ᐸᕐᓇᐅᑎᖃᕋᑦᑕ ᐋᖅᑭᔅᓯᒪᔪᒥᑦ. ᓇᓗᙱᓚᖓ ᑕᐃᒪᓐᓇ ᐅᖃᖅᑲᐅᒐᒪ ᐊᓯᔾᔩᔪᖃᕆᐊᖃᕐᑐᖃᖅᑲᑕ, 
ᐊᓯᔾᔩᓂᐊᖅᑯᒍᑦ. 
 
ᐃᒃᓯᕙᐅᑖᖅ, ᐅᖃᖅᑲᐅᒐᒪᓗ ᑖᓐᓇ ᐸᕐᓇᐅᑎᐅᔪᖅ ᐱᔪᓐᓇᖅᑎᑕᐅᓕᓚᐅᖅᑯ ᐊᐅᓚᓂᖓᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᑦ. ᐃᖅᑲᓇᐃᔮᖃᕐᑐᓂᑦ ᑲᒪᔪᖃᖅᑯᑦ ᐋᖅᑭᔅᓯᒪᔪᓂᑦ ᐸᕐᓇᐸᓪᓕᐊᓂᐅᔪᒧᑦ 
ᐊᐅᓚᓂᕆᓂᐊᖅᑕᖏᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. ᑕᕝᕙᖔᖅᑯ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓂ ᐊᒻᒪᓗ ᑮᓇᐅᔭᓕᕆᔨᒃᑯᓐᓂ ᑲᒪᔪᓂᑦ. ᐸᕐᓇᐅᑎᖃᕐᓂᐊᖅᑯᑦ 
ᑕᒪᔅᓱᒧᖓ ᐊᐅᓚᓂᕆᓂᐊᖅᑕᖓᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑐᑭᓯᕗᖓ, ᐅᕝᕙᓘᓐᓃᑦ ᑐᑭᓯᕙᓪᓕᐊᓕᖅᑯᖓ. ᐃᒻᒪᖃ ᖃᐅᔨᑎᑦᑎᔪᓐᓇᖅᑲᑕ ᐅᕙᑦᑎᓐᓂ 
ᖃᓄᖅ ᑕᒪᓐᓇ ᐊᑕᖏᕐᓗᒍ ᓇᐃᑦᑐᒥᑦ ᐸᕐᓇᐅᑎᐅᓂᐊᖅᑐᓂᑦ. ᑭᓯᐊᓂᓕ ᖃᓄᐃᓕᐅᖅᑐᖃᓪᓗᐊᖅᑑᔮᙱᓚᖅ 
ᐱᔾᔪᑎᒋᔭᑦᑎᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᒫᓐᓇᐅᔪᖅ. 
 
ᐅᖅᓱᐋᓗᓕᕆᔨᒃᑯᑦ, ᖁᕕᐊᒋᔭᐅᔭᕆᐊᖃᖅᑯᑦ ᐅᐱᓐᓇᕋᓂ ᐊᔅᓱᕈᑦᑎᐊᖅᑐᑎᑦ ᐃᖅᑲᓇᐃᔮᖃᕐᐸᒻᒪᑕ 
ᐊᐅᓚᓂᕆᔭᖓᓄᑦ ᐊᒻᒪᓗ ᐲᖅᑕᐅᙳᓱᓕᖅᑐᑎᑦ. 
 
ᖃᓄᐃᓕᖓᓂᐊᓕᖅᑲᓪᓕ ᓅᙱᑉᐸᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ, 
ᐃᖅᑲᓇᐃᔭᖅᑎᖃᕆᐊᖃᕐᓂᐊᒥᒻᒪᑕ ᐊᐅᓚᑦᑎᔨᐅᓂᐊᖅᑐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ, ᐊᒻᒪᓗ 
ᑖᒃᑯᐊ ᑮᓇᐅᔭᐃᑦ ᒐᕙᒪᒃᑯᑦ ᐊᑐᖅᑕᖏᑦ ᐊᒥᓱᕈᖅᐸᓪᓕᐊᙳᓱᒻᒪᑕ, ᖃᑦᑏᓐᓇᕈᖅᐸᓕᐊᔾᔮᖏᒻᒪᑕ. 
 
ᑕᒪᓐᓇ ᑐᑭᓯᓯᒪᓪᓚᕆᙱᓚᕗᑦ. ᐃᓱᒫᓘᑎᑦᑎᐊᕙᒻᒪᕆᐅᓪᓗᓂ, ᑕᐃᒪᓐᓇ ᐊᐱᖅᓱᖃᑦᑕᖅᑯᒍᑦ ᑕᐃᒪᐃᑦᑐᓂᑦ. 
ᑖᓐᓇ $500,000, ᖃᓄᑭᐊᖅ ᑖᓐᓇ ᑭᖑᕙᕆᐊᕈᓐᓇᖅᑭᑎᕗᑦ ᐊᒻᒪᓗ ᓄᖅᑲᖓᑎᑲᐃᓐᓇᕐᓗᒍ 
ᑎᑭᓐᓇᓱᐊᕐᓂᖓᓄᑦ ᐃᐳᕈ 1. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᕐᓇᒍᑎ ᐊᑐᖅᑕᕗᑦ, ᑲᔪᓯᓂᐊᕐᕈᑦᑕ 
ᐸᕐᓇᒍᑎᒋᔭᑦᑎᓐᓄᑦ ᒫᓐᓇᐅᔪᖅ, ᑐᓴᕈᒪᔪᒍᓪᓕ ᒪᓕᒐᓕᐅᖅᑎᓂᒃ ᒪᓕᒐᓕᐅᖅᕕᒻᒥ ᐃᑲᔪᖅᓯᖅᑕᐅᓂᕐᒥᒃ 
ᐃᖅᑲᓇᐃᔭᖅᑎᕗᑦ, ᐱᓕᕆᕕᒋᔭᒪ ᐃᓱᒪᒋᖏᑎᒍᑦ, ᐃᓄᐃᑦ ᐃᖅᑲᓇᐃᔭᕐᓂᐊᖅᑐᑦ ᐅᖅᓱᐊᓗᓕᕆᔨᒃᑯᓐᓂ, 
ᑭᐅᒍᓐᓇᑐᐃᓐᓇᕋᒪ ᐱᓕᕆᕕᓐᓃᖔᕐᓗᖓ ᒫᓐᓇᐅᔪᖅ, ᑭᓯᐊᓂ ᐅᖃᕈᒪᓪᓗᖓ ᐃᑲᔪᖅᓯᖅᑕᐅᒍᒪᓪᓗᖓ 
ᒪᓕᒐᓕᐅᖅᑎᓂᒃ ᒪᓕᒐᓕᐅᖅᕕᒻᒥ ᐊᐅᓛᖅᑕᐅᓂᖓᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᐊᐅᓛᓂᖃᑦᑎᐊᕐᓂᐊᖅᑐᑎᐅᒐᓗᐊᖅ ᑭᓯᐊᓂᓕ 
ᐸᕐᓇᒍᑎᖃᖏᒃᑯᕕᑦ ᐊᐅᓛᓂᖃᑦᑎᐊᕈᓐᓇᖏᑦᑐᑎᑦ. ᓴᖅᑮᒍᕕᑦ ᑎᑎᕋᖅᓯᒪᔪᒥᒃ ᐸᕐᓇᒍᑎᒥᒃ ᐱᓕᕆᕕᓐᓂᒃ, 
ᑕᑯᓚᐅᖅᓯᒪᖏᓇᑦᑕ ᐊᖓᔪᖅᑳᒥᒃ, ᐊᒻᒪᓗ ᐸᕐᓇᒍᑎᑕᖃ ᑉᐸᑦ ᑕᐃᒪᓕ ᓂᕈᐊᕆᐊᔅᓴᖅ ᓇᓗᖅᑯᑎᓪᓚᕆᑉᐳᒍᑦ. 

ᐃᓱᒫᓘᑎᑕᖃᖏᑦᑐᖅ ᓄᓇᕗᒻᒥᐅᑦ ᖁᕕᐊᓱᒍᓐᓃᓂᐊᖅᑐᑦ ᑕᒪᑐᒧᖓ. ᐊᐱᕆᒐᔭᕆᒃᑭᑦ ᖃᓄᑎᒋᓂᐊᕐᒪᖔᕐᐱᑦ 
ᐸᕐᓇᒍᑎᓕᐅᕋᓱᐊᖅᑎᓪᓗᑎᑦ ᐊᒻᒪᓗ ᓴᖅᑭᕋᔭᖅᑭᐅᖅ ᑲᑎᒪᕕᒻᒥ. ᖃᖓᓕ ᑐᓴᕐᓂᐊᕐᕋᑦᑕ ᐃᓕᒃᓯᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᓂᖃᑦᑎᓪᓗᒋᖅᑲᐃ ᒪᓕᒐᓕᐅᖅᑏᑦ 
ᑕᕝᕙᓂ. ᐸᕐᓇᒍᑎ ᐋᖅᑭᒃᑕᐅᓯᒪᓕᔾᔮᖏᑦᑐᖃᐃ ᑭᓯᐊᓂᓕ ᐅᑭᐊᒃᓵᖅ ᓴᖅᑭᕋᔭᖅᑐᔅᓴᐅᕗᖅ ᑕᕝᕗᖓ. 
ᑭᖑᕙᓐᓕᐊᕐᓕᕐᒥᔪᖃᐃ ᒫᓐᓇᒧᑦ ᐸᕐᓇᒍᑎᓕᐅᕐᓂᐊᕐᓗᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᓘᓇᖓᓂᒃ ᐸᕐᓇᒍᑎᖃᖏᒃᑲᓗᐊᕐᕈᕕᑦ. ᐊᖓᔪᖅᑳᖃᕇᒻᒪᑕ ᑲᑎᒪᔩᑦ. ᑲᑎᒪᔩᑦ 
ᐋᖅᑭᒃᓯᒪᓕᕇᖅᑎᓪᓗᒋᒃ ᐅᖃᐅᑎᒍᓐᓇᖅᑭᑎᒍᑦ ᖃᑦᑎᓂᒃ ᑲᑎᒪᔨᖃᒻᒪᖔᑕ ᐊᒻᒪᓗ ᑭᒃᑰᒪᖔᑕ. ᐃᒻᒪᖃ 
ᐊᑎᖏᓐᓂᒃ ᑕᐃᓯᓂᐊᖏᒃᑲᓗᐊᕐᓗᑎᑦ. ᐅᖃᐅᑎᒍᓐᓇᕆᑦᑎᒍ ᖃᑦᑎᐅᒻᒪᖔᑕ ᑲᑎᒪᔨᖏᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅᔭ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᕈᒃᑯᑦ ᐊᐱᖅᑯᑏᑦ, ᑖᓐᓇᓕ 
ᑲᒪᒋᔭᖓ ᐊᑦᔨᒋᖏᒻᒥᔭᖓᑕ ᐊᖓᔪᖅᑳᑉ. ᐊᐱᖅᓱᐸᓪᓚᐃᒻᒪᖓ ᑭᐅᔭᐅᔭᕆᐊᓕᒻᒥᒃ ᐊᓯᐊᓄᑦ ᐊᖓᔪᖅᑳᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ $500,000 ᑮᓇᐅᔭᖅ ᐅᕝᕙᓘᓐᓃᑦ ᑐᓂᕐᕈᑎᑦ ᑖᒃᑯᓄᖓ 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. ᑲᑎᒪᔨᖃᑉᐸᑦ. ᑲᑎᒪᔨᖃᕇᑉᐸᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᒃᑯᓪᓕ, ᐄ. 
 
ᐃᒃᓯᕙᐅᑕᖅ (ᑐᓵᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒻᒪᖃ ᐅᑎᕈᓐᓇᖅᑐᖓ ᐱᓕᕆᕕᓐᓄᑦ. ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, 
ᐃᖅᑲᓇᐃᔭᖅᑎᒋᓚᐅᖅᑕᖏᑦ. ᓱᓇᐅᕝᕙᓕ, ᐊᐅᓛᔾᔮᖏᑦᑐᑦ ᑕᐃᒪᓕ ᐃᖅᑲᓇᐃᔮᖏᑦ ᖃᓄᐃᓕᖓᓂᐊᕐᓕᖅᑲᑦ. 
ᐱᕕᖃᑦᑎᑕᐅᓂᐊᖅᑲᑦ ᐃᖅᑲᓇᐃᔮᒥᒃ ᓇᓂᓯᓗᑎᒃ ᒐᕙᒪᒃᑯᑦ ᐃᓗᐊᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᒃᓯᕙᐅᑖᖅ. ᐃᒻᒪᖃ 
ᑐᑭᓯᒋᐊᖅᑎᑦᑎᑎᐊᕈᒪ ᒪᓕᒐᓕᐅᖅᑎᐅᑉ ᓄᓇᖓᓂ  

ᐊᒻᒪᓗ ᐱᓕᕆᕕᑦᑎᓐᓂ ᐊᒻᒪᓗ ᐊᑎᖓ ᐊᓯᔾᔨᑐᐃᓐᓇᓂᐊᖅᑐᖅ, ᐱᓕᕆᕕᐅᔪᑦ ᐊᖏᓪᓕᒋᐊᕐᓂᖓ ᑲᔪᓯᓂᐊᖅᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐃᖅᑲᓇᐃᔭᖅᑏᑦ ᐅᖅᓱᐋᓗᓕᕆᔨᒃᑯᑦ ᐅᖃᐅᓯᕆᔭᐅᕋᑖᖅᑯᑦ ᐊᖓᔪᖅᑳᒧᑦ. ᖃᐅᔨᒪᔭᓐᓂ, 
ᐊᖓᔪᖅᑳ, ᐃᓱᒫᓘᙱᓚᖓᓕ ᐃᖅᑲᓇᐃᔭᖅᑎᓂᑦ ᑲᖏᖅᖠᓂᕐᒦᑦᑐᓂᑦ, ᐃᖅᑲᓇᐃᔭᖅᑏᓂᑦ ᓅᑦᑐᖃᕐᓂᐊᖅᑲ 
ᑲᖏᖅᖠᓂᕐᒥ ᑕᕝᕗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. ᓅᑦᑐᖃᕐᓂᐊᖅᖄ ᐃᖅᑲᓇᔮᖑᔪᓂᑦ 
ᑲᖏᖅᖠᓂᕐᒥᑦ ᐊᓯᐊᓄᑦ ᓄᓇᓕᓐᓄᑦ. ᑕᒪᓐᓇ ᐊᑕᐅᓯᐅᖃᑕᐅᕚ ᐱᖁᔭᐅᓯᒪᔪᖅ ᐱᓕᕆᕕᐅᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ, ᐃᖅᑲᓇᐃᔭᖅᑏᑦ 
ᑖᒃᑯᐊᓴᐃᓐᓇᐅᓂᐊᖅᑯᑦ. ᐊᓯᔾᔨᑕᐅᔾᔮᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᓯᒃᑲᓐᓂᖅ, ᐃᖅᑲᓇᐃᔭᖅᑏᑦ ᓅᒍᒪᙱᑦᑐᑦ, ᐊᖏᖃᑎᒋᓯᒪᓕᕇᖅᑭᓯᐅᒃ, ᐅᕝᕙᓘᓐᓃᑦ 
ᐊᐃᐳᕈᓪ 1, 2005-ᖑᒌᖅᑲᑦ ᐱᒋᐊᕋᔭᖅᑭᓯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᖏᓕᕋ ᑭᐅᑎᖔᕐᓂᐊᕋᒃᑯ 
ᐃᖅᑲᓇᐃᔭᖃᑎᖃᕐᓯᒪᓂᖅᓴᐅᒻᒪᑦ ᑖᒃᑯᓂᖓ, ᐅᖃᖃᑎᖃᖃᑦᑕᓂᖅᓴᐅᒻᒪᑦ. ᑕᐃᒪ, ᐊᐱᕆᓂᐅᓴᕙᕋ ᑭᐅᖁᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᓂᖏᑦ ᐃᖅᑲᓇᐃᔭᖅᑏᑦ ᐃᓕᓴᕆᔭᐅᓯᒪᔪᑦ ᑕᐃᒪᐃᓪᓗᐊᖅᑯ. 
ᐃᖅᑲᓇᐃᔭᖅᑏᑦ ᑕᕝᕙᓂᔅᓴᐃᓐᓇᖅ ᐃᖅᑲᓇᐃᔭᕐᓂᐊᖅᑯ, ᑕᕝᕙᓂᔅᓴᐃᓐᓇᖅ ᓄᓇᓕᓐᓂ. 
 
ᑕᒪᓐᓇ ᑖᒃᑯᐊᓴᐃᓐᓇᐅᙳᓱᑉᐳᑦ, ᑕᒪᓐᓇ ᐊᓯᔾᔩᑐᐃᓐᓇᕐᓂᐅᕗᖅ ᐊᑎᖓᓂ ᐊᒻᒪᓗ ᐊᖓᔪᖅᑳ ᐅᖃᖅᑲᐅᒻᒪᑦ 
ᐱᖃᑕᐅᓕᖔᕐᓂᐊᕐᖓᑕ ᖁᓪᓕᖅ ᐆᒻᒪᖅᑯᑎᓕᕆᔨᑯᑦ ᑯᐊᐳᕇᓴᒃᑯᓐᓄᑦ, ᑮᓇᐅᔾᔭᔅᓵᖏᑦ ᑕᐃᒪᐃᑐᐃᓐᓇᓂᐊᖅᑯᑦ 
ᐊᒥᓲᓂᖅᓴᓂᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ, ᑕᒪᒃᑯᐊ ᑐᓴᕈᒪᕙᕗᑦ ᑐᑭᓯᒍᓐᓇᕐᓂᐊᕋᑦᑕ ᓅᑦᑕᐅᔮᙱᒻᒪᑕ ᐃᓄᑦᑎᑐᑦ ᑐᑭᖓᒍᑦ 
ᓅᓪᓚᕆᓐᓂᐅᒻᒪᑦ. 

ᓅᑦᑕᐅᓂᐅᔪᖅ ᐅᖅᓱᐋᓗᓕᕆᔨᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ, ᐃᖅᑲᓇᐃᔭᖅᑏᑦ 
ᓄᓇᓕᓐᓃᑐᐃᓐᓇᓂᐊᖅᑯᑦ, ᑭᓯᐊᓃᓕ ᐃᖅᑲᓇᐃᔭᖅᑎᐅᖃᑕᐅᓂᐊᓕᖅᑐᑦ ᑕᕝᕙᓂ ᖁᓪᓗᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓄᑦ, ᑕᒪᓐᓇ ᑐᑭᓯᑦᑎᐊᖅᑲᕌ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑑᕗᖅ. ᑐᑭᓯᑦᑎᐊᖅᑯᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᐃᒪᓐᓇ ᐅᖃᖃᑦᑕᖅᑲᐅᒐᒪ ᐱᑕᖃᕆᐊᖃᕐᓂᖓᓄᑦ ᐸᕐᓇᐅᑎᐅᔪᒥᑦ ᐊᒻᒪᓗ 
ᐅᖃᐅᓯᖃᕐᑎᓪᓗᑎᑦ ᐋᖅᑭᐅᒪᓂᐅᔪᒥᑦ ᐊᒻᒪᓗ ᓱᓕ ᑕᐃᒪᓐᓇᓴᐃᓐᓇᖅ ᐊᒥᓱᒻᒪᕆᓐᓂᒃ ᑮᓇᐅᔭᓂᑦ ᐊᑐᙳᓱᒻᒪᑕ. 
ᐊᐅᓚᓂᖏᓐᓂ ᐊᑭᖏᑦ ᐊᑭᖃᕐᓂᐊᖅᑯᑦ ᐅᖓᑖᓂ $1-ᒥᓕᐊᓐ ᑕᒪᓐᓇ ᐱᔾᔪᑎᒋᓪᓗᒍ ᑐᓴᑦᑕᐅᑎᒋᒍᒪᒻᒪᕆᑉᐳᒍᑦ. 
 
ᐅᑉᐱᕈᓱᙱᓚᖓᓕ ᑕᒪᓐᓇ ᐊᑲᐅᓂᖅᐹᖑᓱᒋᓐᓇᒍ ᐊᑐᖅᑕᐅᓂᐊᖅᑐ ᐅᐱᓐᓇᕋᓂ ᐃᓛᑎᒍᑦ ᐅᖃᕋᑦᑕ ᑖᓐᓇ 
$19-ᒥᓕᐊᓐ-ᖑᔪᑦ ᑮᓇᐅᔭᐃᑦ ᐊᑭᑐᔪᒻᒪᕆᐅᕗᖅ ᐊᒻᒪᓗ ᐊᒥᓲᓗᐊᖅᑑᔮᖅᑐᑎᑦ ᐊᐅᓚᑦᑎᓂᕐᒧᑦ, ᓂᐅᕕᐊᔅᓴᒧᑦ 
ᐊᒻᒪᓗ ᐊᑐᐃᓐᓇᐅᑎᑦᑎᓂᕐᒧᑦ. 
 
ᐅᑉᐱᕈᓱᒃᐳᖓ ᓇᒻᒥᓂᖃᕐᑐᑦ ᐅᓂᒃᑳᓕᐊᓕᐅᕐᓗᑎᑦ ᐊᒻᒪᓗ ᐊᐱᖅᓱᕐᓗᑎᑦ ᖃᓄᖅ ᐃᓱᒪᒻᒪᖔᑦᑕ ᑕᔅᓱᒪ ᒥᔅᓵᓄᑦ, 
ᐅᕝᕙᓘᓐᓃᑦ ᐃᖅᑲᓇᐃᔮᖑᔪᒧᑦ, ᐱᙱᖔᕐᓗᑎᑦ ᐅᓂᒃᑳᓕᐅᕐᓗᑎᑦ ᒐᕙᒪᒃᑯᑦ ᐱᔭᕇᖅᓯᒪᔭᕇᖅᑕᖓᓄᑦ. 
ᐱᖃᑕᐅᒋᐊᖃᖅᑯᒍᑦ ᐃᓱᒪᔅᓴᖅᓯᐅᕈᓐᓇᕐᓂᐊᕋᑦᑕ ᓇᒻᒥᓂᖃᕐᑐᑦ ᐱᖃᑕᐅᔭᕆᐊᖃᕐᒪᖔᑕ. 
 
ᑕᒪᓐᓇ ᐱᔾᔪᑎᒋᓪᓗᒍ ᐊᐱᖅᑯᓯᕆᕙᕋ. ᓯᕗᓂᐊᒍᑦ ᐊᐃᐳᕈᓪ 1, ᐊᑲᐅᒐᔭᖅᑯ ᐅᖃᐅᔾᔨᖃᑦᑕᕈᓐᓇᖅᑲᑕ 
ᖃᓄᐃᓕᖓᓕᕐᒪᖔᑕ ᑕᒪᔅᓱᒪ ᒥᔅᓵᓄᑦ. ᑕᐃᒫ, ᐃᑲᔪᖅᓱᖅᑕᐅᓂᖅᓴᐅᒐᔭᖅᑯᓯ ᒪᓕᒐᓕᐅᖅᑎᑐᐃᓐᓇᕐᓂᑦ. 
ᐊᖏᖅᑮᑦ ᖃᐅᔨᒪᑎᑦᑎᓂᐊᕐᓂᕐᒥᑦ ᖃᓄᐃᓕᖓᓕᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐃᓐᓇᐅᑎᑦᑎᔪᒪᒐᔭᖅᑯᖓ 
ᑐᑭᓯᒋᐊᕈᑎᐅᔪᓂᑦ ᑲᑎᒪᔨᐅᖃᑎᓐᓄᑦ ᐱᒋᐊᖅᐸᓪᓕᐊᑎᓐᓂ ᑖᔅᓱᒥᖓ ᐊᒻᒪᓗ ᐅᖃᕆᐊᒃᑲᓐᓂᕈᒪᕗᖓ ᑭᓱᓂ 
ᐊᑐᐃᓐᓂᖃᕋᔭᕐᒪᖔᑕ ᐅᕙᑦᑎᓐᓄᑦ ᐃᓛᒃᑯᑦ ᐃᖅᑲᓇᐃᔭᖅᑎᖃᕐᓂᕐᒥᑦ ᓄᓇᓕᓐᓂ. 
 
ᐅᖃᖅᓯᒪᕗᖓᓕ ᓇᒻᒥᓂᖅ, ᑕᒪᓐᓇ ᐱᔭᐅᒋᐊᖅᑲ ᓇᒻᒥᓂᓕᓐᓄᑦ, ᑕᒪᔅᓱᒪ ᒥᔅᓵᓄᑦ ᐱᓯᒪᑦᑎᙱᓚᖓ, ᑭᓯᐊᓂᓕ 
ᐊᖏᖃᑎᒋᕙᕋ ᑲᑎᒪᔨᐅᖃᑎᒐ, ᐊᑐᐃᓐᓇᐅᑎᑦᑎᒋᐊᖃᕐᓂᕐᒥᑦ ᑐᑭᓯᒋᐊᕈᑎᐅᒐᔭᖅᑐᓂᑦ ᐃᓄᓐᓄᑦ 
ᐱᒋᐊᓚᐅᙱᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᖓᔪᖅᑳ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐅᖃᐅᓯᕆᔭᐃᑦ ᐱᐅᒋᕙᕋ ᑭᓯᐊᓂᓕ ᐅᖃᕈᒪᕗᖓ ᑖᒃᑯᐊᓕᒫᑦ ᓇᒻᒥᓂᖃᕐᑐᓄᑦ 
ᑲᑐᔾᔨᔨᐅᔪᑦ, ᐊᒻᒪᓗ ᐱᖃᕐᑎᑦᑎᕙᑦᑐᑦ ᐊᒥᓱᒻᒪᕆᐅᓕᖅᑯ ᓱᕐᓗ ᐃᓄᐃᑦ ᓄᓇᕗᒥ ᓄᓇᑖᕈᑎᒧᑦ ᑯᐊᐳᕇᓴᐅᔪᑦ. 
ᐱᖃᑕᐅᓐᓂᖅᑲᑕ ᑖᔅᓱᒥᖓ ᐊᒻᒪᓗ ᐃᓱᒪᒋᔭᒃᑯᓪᓕ  

ᐅᑎᖅᑐᔅᓴᓄᑦ ᑮᓇᐅᔭᐃᑦ ᒥᑭᓪᓕᒋᐊᕋᔭᖅᑯᑦ ᐊᒻᒪᓗ ᐱᖃᑕᐅᑎᒋᐊᖃᕋᑦᑎᒍ. ᐊᑕᐅᓯᐅᙱᑦᑐᒥᑦ ᐊᖓᔪᖅᑳᖑᔪᒥᑦ 
ᐃᖅᑲᓇᐃᔮᖃᕋᔭᖅᑯᑦ ᑕᔅᓱᒥᖓ ᐃᓄᓐᓄᑦ ᐱᖃᑕᐅᑎᑦᑎᓂᕐᒥᑦ. 
 
ᑕᐃᒪᓐᓇ ᐱᐅᒋᕋᑖᖅᑲᕋ ᐅᖃᐅᓯᕆᔭᐃᑦ. ᐱᒋᐊᖃᕐᓂᕆᒐᑦᑎᒍ ᖃᐅᔨᑲᐃᓂᕐᒥᑦ ᓄᓇᓕᓐᓄᑦ, ᐊᒻᒪᓗ 
ᐃᓱᒪᒋᔭᖏᓐᓂ ᖃᐅᔨᒋᐊᕐᓗᑕ. ᖃᓄᖅ ᐃᓱᒪᒋᔭᐅᔪᑦ ᐅᕝᕙᓘᓐᓃᑦ ᐱᖃᑕᐅᑦᑎᓂᓂᖅᑕᖃᙱᑉᐳᑦ, ᑕᒪᓐᓇ 
ᒪᑐᓯᒪᔫᔮᖅᑯ, ᐊᒻᒪᓗ ᑕᑯᔅᓴᐅᖏᑦᑐᖅ, ᑕᐃᒪᓐᓇ ᖁᕕᐊᓱᒍᓐᓃᐸᑉᐳᒍᑦ. ᑕᐃᒪᓕ, ᓄᖅᑲᐅᑎᖃᕐᓂᐊᕋᒪ ᑖᔅᓱᒥᖓ 
ᑭᓯᐊᓂᓕ ᖃᐅᔨᒋᐊᕐᓂᐊᓂᕋᕐᓗᑎᑦ ᓇᒻᒥᓂᖃᕐᑐᑦ ᑲᑐᔾᔨᔨᐅᔪᓂᑦ. ᐊᒻᒪᓗᑦᑕᐅᖅ ᑕᐃᒪᐃᓐᓂᐊᖅᑮᑦ 
ᐅᐱᕐᖔᖑᓕᖅᑲᑦ ᐱᔪᓐᓇᓂᓐᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᕗᖓ ᑲᑎᒪᔨᐅᖃᑎᓐᓄᑦ, ᐊᒻᒪᓗ 
ᐃᓄᓐᓄᑦ, ᓈᓚᑦᑐᓄᑦ ᐱᖁᔭᐅᓯᒪᔪᓄᑦ ᐱᓯᒪᔭᑦᑎᓐᓂ. ᑕᒪᓐᓇ ᑮᓇᐅᔭᖃᕐᑎᑦᑎᓂᐅᔪᖅ ᐃᑲᔫᑎᐅᔪᖅ 
ᐊᖏᖅᑕᐅᑉᐸᑦ ᑕᒪᓐᓇ ᑲᔪᓯᒋᐊᙳᓱᒃᐳᖅ ᐊᒻᒪᓗ ᐱᒋᐊᖅᑎᑕᐅᓗᓂ. 
 
ᒪᑐᐃᖓᒍᒪᕗᒍᑦ ᑕᒪᓐᓇ ᖃᓄᐃᓕᐅᕈᑕᐅᑎᓪᓗᒍ. ᐱᔾᔪᑎᖓᓄᑦ ᑲᑎᒪᔨᐅᖃᑎᒻᒪᑦ ᐊᐱᖅᑯᓯᕆᔭᖓᓂᑦ ᐊᒻᒪᓗ 
ᑕᒪᒃᑯᐊ ᐱᖃᕐᑎᑦᑎᔪᑦ ᓇᒻᒥᓂᖃᕐᑐᑦ ᑐᑭᓯᒋᐊᕈᑎᓂᑦ ᐊᑐᐃᓐᓇᐅᑎᑦᑎᓂᐊᖅᑯᒍᑦ ᑭᒃᑯᓕᒫᓄᑦ ᐱᖃᑕᐅᔪᓄᑦ. 
ᐊᑦᑐᐃᓂᖓ ᐊᒻᒪᓗ ᐃᑲᔫᑎᐅᔪᑦ ᐊᑐᐃᓐᓇᐅᑎᓐᓂᐊᖃᒃᑲ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᒪᑉᓴᓚᒃ. 
  
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᓯᒪᔪᒧᑦ ᓯᓚᑖᓄᑦ ᐃᑲᕐᕋᕆᕙᑦᑕᑎᓐᓄᑦ, ᑕᐃᒪᓕ 
ᐃᓱᒪᕗᖓ ᐱᔭᕇᖅᑐᒋᓪᓗᖓ ᐱᒋᐊᖅᑎᑦᑎᔪᒪᓕᕆᕗᖓ ᓄᖅᑲᕈᒪᓕᕐᓗᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ. ᓈᒻᒪᓴᖅᑐᑦ ᐊᒡᒐᓯ 
ᖁᒻᒧᐊᑎᔅᓯᐅᒃ. ᓈᒻᒪᓴᙱᑦᑐ? ᓂᕈᐊᙱᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᖁᔭᓐᓇᒦᒃ. ᐊᖓᔪᖅᑳᖅ ᕿᓚᕝᕙᖅ, 
ᐊᒻᒪᓗ ᐃᖅᑲᓇᐃᔭᖅᑎᑎᑦ. 
 
ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 14:40-ᒥ. 
 
ᒪᓕᒐᓕᐅᖅᑏ ᑲᑎᒪᓂᖓ ᐱᒋᐊᕐᕆᕗᖅ 14:42-ᒥ 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᖓ 20. ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᖅᑎᓪᓗᒋᑦ. ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᖅᑎᓪᓗᒋᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᕋᓛᓯ ᐃᓱᒪᔅᓴᖅᓯᐅᕈᑎᖃᕋᑖᕐᒪᑕ ᒪᓕᒐᖅ 2 ᐊᒻᒪᓗ 
ᑮᓇᐅᔭᐃᑦ ᐊᑐᖅᑐᒃᓴᒫᑦ ᐊᒻᒪᓗ ᐅᓂᒃᑳᕈᒪᓪᓗᑎᒃ ᐱᕙᓪᓕᐊᓂᖓᓂᒃ. ᐊᒻᒪᓗ, ᐅᖃᖅᑎ, ᐱᒋᐊᖅᑎᑦᑎᕗᖓ 
ᑖᒃᑯᐊ ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᕈᑎᑕᖃᕐᒻᒪᑦ. ᑭᓇ ᐊᐃᑉᐲᕙ ᐱᒋᐊᖅᑎᑕᐅᔪᒥᒃ. ᐃᕝᕙᒍᑕᐃᓚᒃ. ᓈᒻᒪᓴᖅᑐᑦ 
ᐱᒋᐊᖅᑎᑕᐅᔪᒧᑦ. ᓈᒻᒪᓴᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᓈᓴᐅᓕᖓ 21. ᐱᖓᔪᐊᓂ ᐅᖃᓕᒫᖅᑕᐅᓂᖓ 
ᒪᓕᒐᒃᓴᖅ. ᐱᖓᔪᐊᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᖅ. ᓈᓴᐅᓕᖓ 22. ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22. ᑲᑎᒪᔪᑎᑦᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ, ᐃᖅᑲᐃᑎᑦᑎᔾᔪᑎ ᒪᓕᒐᓕᐅᖅᑎᓄᑦ ᑲᑎᒪᔪᖃᕐᓂᐊᕐᒪᑦ ᑲᑎᒪᔩᓐᓇᕐᓂᒃ 
ᓇᒡᒐᔾᔭᐅᒥ ᐅᓪᓛᒃᑯᑦ 10:00-ᒥ ᑕᐃᑲᓂ ᓇᓄᖅ ᐃᓪᓗᕈᓯᕐᒥ. ᑲᑎᒪᒡᔪᑎᒃᓴᐃᑦ ᓇᒡᒐᔾᔭᐅᒥ, ᒪᐃ 31.  
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᓛᖅᑐᒍᑦ ᒪᐃ 31, 2004-ᒥ 1:30-ᑎᑉᐸᑦ ᐅᓐᓄᓴᒃᑯᑦ. ᐱᓇᓱᐊᕈᓯᖃᑦᑎᐊᕐᓂᐊᖅᑯᓯ. 

ᐃᖅᓱᒃᑎ. 
 

>>ᒪᓕᒐᓕᐅᖅᑏᑦ ᓄᖅᑲᑦᑐᖅ 14:45-ᒥ ᐅᓐᓄᓴᒃᑯᑦ. 

 



 

 

 


